
SARRERA 
 

Hirigintzak zuzenean eragiten du pertsonen bizitzan, enplegu, ekipamendu 
eta zerbitzuetarako banakoen eta talde sozialen sarbidea zehazten duen 
heinean, bai eta horiek erabiltzeko erosotasun-maila eta horietara iristeko 
garraioaren beharra ere. Eragin hori botere publikoek hartutako 
erabakietatik sortzen da. Izan ere, horiek agintzen dituzte hauen arteko 
banaketa eta erlazioa: espazio publikoa eta espazio pribatua, 
berdeguneak eta gune eraikigarriak, etxebizitzen ezaugarriak, eta garraio-
sistemen ibilbide eta tipologiak.  

Erabakiak hartzeko edozein prozesutan, lehentasunak ezarri behar dira 
aurretik zehaztutako irizpide batzuei jarraikiz, erabakiaren helburuak 
gidatzeko. Eta, logikoki, erabaki batek ere ez die pertsona guztiei maila 
berean mesede egiten. Denbora luzez, erabakiak erakunde-maila 
ezberdinetako hirigintza-sailetatik hartu dituzte. Horiek, oro har, gizonek 
osatzen dituzte, eta esku-hartzeko xedearen izaera teknikoaren 
babespean, euren erabakien ustezko neutrotasuna justifikatzen zuten. 
Pixkanaka hauteman egin da esku-hartze premisaren akats sistematikoa, 
eta horretarako lagungarriak izan dira politika publikoen bestelako 
esparruetatik abiarazitako esperientziak, erakutsi baitute herritarrak, parte 
hartzeko prozesuen bidez, hiri-espazioari eta lurralde-garapeneko ereduari 
buruz hausnartzeko gai direla. Hori da Tokiko Agenda 21 ekimenaren 
partaidetza-prozesuen kasua. Hirurogeita hamarreko hamarkadatik 
mugimendu feministak hiriaren kontzeptuaren inguruko hausnarketa 
bultzatu du, eguneroko bizitzarako azpiegiturei buruzkoa, hiriko emakumeen 
segurtasunari buruzko Montrealgo partaidetza-prozesuetaraino.    

Hain zuzen ere, mugimendu feministaren hausnarketak egiaztatu du 
emakumeek eta gizonek behar ezberdinak dituztela hiri-espazioan, bai eta 
hiriko baliabideetara sarbidea izateko aukera ezberdinak ere. Izan ere, 
espazioa funtzio ezberdinak gauzatzeko erabiltzen dute, baliabideak 
erabiltzeko desberdinkeria-egoera argi eta frogatutik abiatuta. 

Bi faktoreen –funtzio ezberdinak eta baliabideak erabiltzeko aukera 
ezberdinak– zergati nagusia lanaren sexu-banaketa da. Esleipen hori XIX. 
mendearen amaieran jatorria duen gizarte-egituraren ondorio da. Horren 
arabera, emakumeek etxeko lanak egiten dituzte, ordainsaririk jaso gabe, 
eta gizonek lan ordaindua gauzatzen dute. 

Banaketa hori fikziozkoagoa da erreala baino. Izan ere, oro har, honako 
hau onartzen da: "historikoki bakarrik gertatu da, garatutako industria-
gizarteetan eta erdi-mailako klaseko emakumeentzat” (Sánchez 
Madariaga, 2004).  

Gaur egun, genero-arrailak desagertu ez badira ere, emakumeak gero eta 
gehiago sartu dira lan ordainduaren esparruan. Hori bai, maila globalean, 
emakumeak espazio publikoan sartzeak gizarte zibilaren erreforma partziala 

ekarri zuen berekin; eta espazio publikoko lanean sexu-banaketa eraldatu 
bazuen ere, ia ez zuen eraginik izan espazio pribatuko lanen sexu-
banaketan. Hori dela eta, zaintzari lotutako arazo gehienak emakumeek 
hartzen dituzte beren gain. Eta horrek genero-desberdintasun sakonak 
sortzen ditu espazio publikoan (Laura Nuño, 2008). 

 Mendekotasuna duten pertsonen zaintza-lanak eta ugalketa-zereginak 
esfera pribatura eta ez ordaindura zokoratuta, ikusezintasunaren kondena 
ezartzen zaie, eta horren ondorioa balorazio sozial eskasa da. Emakume 
autore askok –eta zenbait gizonek–, agerian jarri dute lan horiek 
ezinbestekoak direla iraunkortasunari begira, eta ez bakarrik sistemaren 
iraunkortasunerako (horren ontasuna zalantzagarria da, eta zalantzan 
jartzen da), baizik eta bizitza beraren iraunkortasunerako. 

Ikusezintasun horren ondorio nagusia da bizitzaren iraunkortasunerako 
oinarrizko lanak gauzatzeko behar sozialak ez direla aintzat hartu hiriaren 
diseinuan. Hirigintzan behar zehatz horien gabeziak agerian uzteko aintzat 
hartzen den irizpidea kontzeptu honen bidez modulatzen da: zereginen 
katea. Hau da, egunero egin behar diren produkzio- eta ugalketa-funtzioen 
eta -jardueren multzoa. Horiek haien artean artikulatuta edo desartikulatuta 
egon daitezke, bai espazioari bai denborari dagokionez. Funtzioen 
antolaketa espazialak ahal dena egin dezake inplikatutako edo ez 
inplikatutako pertsonentzat; euren jardueren "kate" zehatz osoa burutu 
dezaten (lanekoak edo etxekoak), denbora-esparru zehatz baten barnean.  

Horrez gain, aintzat hartu behar da emakumeen beharrak ez direla 
homogeneoak; izan ere, berezitasun zehatzak dituzte, diskriminazioko 
bestelako faktoreekin (arraza, adina, sexu-orientazioa, erlijioa, 
mendekotasun-egoera) gurutzatzen diren heinean. Emakumeek, adibidez, 
bizi-itxaropen handiagoa dute; baina, logikoki, adin aurreratuenetan 
osasun- eta mugikortasun-arazo handiagoak izan ohi dituzte. 
Etxebizitzarako sarbideak malden kota altuak baditu, eskailerek inguratzen 
badute eta/edo ez badago gutxieneko gertuko merkataritzarik, bizitegi-
auzo monofuntzional batean, bertan bizi den pertsona etxean bertan 
sartuta egotera eta mendekotasun-egoerara kondenatuta egon daiteke 
nahi gabe, osasun-egoera onean badago ere. Izan ere, beste baldintza 
batzuetan, osasun-egoera hori nahikoa izango litzateke autonomia-maila 
altuarekin bizi ahal izateko. Era berean, zaintzaileari dagokionez (normalean 
familiako emakume bat izaten da), behar bezalako hiri-garapenak zaintza-
lanen kargaren zati handi bat kenduko lioke. Adinak gora egin ahala, 
honako oinarrizko elementu hauek gero eta garrantzitsuagoak dira: hiri 
barruko bideen egoera, eserlekuak egotea edo ez egotea, espaloiak 
zainduta eta zola ez-labaingarriz eginda egotea, etab.  

Bakarrik dagoen eta ondorengoak dituen edo gurasoetako bat zaintzeko 
beharra duen emakumearentzat, hiria eremu monofuntzionaletan 
sakabanatuta hazteak, zaintza-lan horiek zailtzeaz gain, zenbait 
lanpostutan jarduteko ezintasuna ekartzen dio, horiek urrunegi daudelako 

edo garraio pribatua ezinbestekoa delako (eta horri dagokionez ere 
emakumeek aukera gutxiago dituzte). 

Hirietako espazio-denborazko egiturak eguneroko bizitzari ezartzen dizkien 
mugapenek, beraz, emakumeen bizi-aukerak benetan mugatu ditzakete; 
bereziki, bestelako diskriminazio-faktoreekin nola gurutzatzen diren aintzat 
hartuta. 

Kontuan hartuta orain arte ikusi ditugun ondorio guztiak, esan daiteke 
ezinbestekoa dela hirigintza inklusiboaren irizpideak aplikatzea hiriaren eta 
espazio publikoaren eredua diseinatzean. 

Amurrioko Udalak, proiektu honen bidez, hurbilketa bat egin du udalerriko 
hiri-garapenean genero-ikuspegia sartzea ahalbidetuko duten ekimenak 
gauzatzeko. 

Horretarako hainbat indargune ditu, Udalaren interesa, adibidez. Bertako 
politikari eta teknikariek inplikazio handia erakutsi dute prozesu honetan, 
eta interes handia dute hirigintza eta generoaren arteko harreman horretan 
sakontzen jarraitzeko. Eta horri lotuta, udalerriko kultura parte-hartzaile 
zabala garatzekoa ere bai, hiri-plangintzari dagokionez. Hori hirigintzaren 
arloko udal-kudeaketaren balorazioaren atalean azaltzen da. Era berean, 
alderdi garrantzitsua dira emakumeen elkarteak ere. Izan ere, horietako 
batzuk hiri-espazioaren banaketaren eta benetako berdintasunaren arteko 
harremanari buruzko hausnarketak egiten hasi dira; batzuk udal-ekimenen 
bitartez, eta beste batzuk beren kabuz. Horren adibide da Otsemeak 
elkarteak egindako analisia, Amurrion segurtasun-eza sentiarazten duten 
puntuak aztertzeko.   Ildo horretan, egin den eta aurrera eraman nahi den 
prozesu horrek parte-hartzaileen ahalduntzea eta partaidetza bera sustatu 
eta errazteko helburu argia du. 

Eta azkenik, nola ez, Hiri Antolamenduko Plan Orokorraren oinarrizko 
dokumentua ere indargune bat da. Izan ere, aurretiazko analisiak erakusten 
du ondorio gisa, proposatzen diren ekarpenak alde batera utzita 
(dokumentuan zehar deskribatuko da hori), hasieratik barneratzen dituela 
Amurrio udalerri inklusiboagoa izateko hainbat helburu, irizpide eta 
proposamen. 

Txostenaren egitura atariko bi kapitulutan oinarritzen da. Bertan zehazten 
dira helburuak eta jarraitutako metodologia, eta lurraldearen ezaugarriak, 
honako hauei dagokienez: lurralde-esparrua, lurzoruaren erabilerak eta 
egitura organikoa, hiri-garapenerako prozesua, biztanleak eta hirigintza-
araudia.  

Txostenaren muina ondoko lau kapituluek osatzen dute. Horietan zehazten 
dira landa-lanaren fase ezberdinen emaitzak, aldagai bakoitzarentzako:  

 Hirigintza inklusiboaren ezaugarriak eta printzipioak; hau da, azterlan 
hau gidatzen duten eta informazioa jasotzeko materialak egiteko 
erabili diren adierazleak. 

 Egungo egoeraren deskribapena eta analisi teknikoa, 
kontsultatutako estatistika-iturrien arabera. 

 Herritarren balorazioa, elkarrizketen eta lan-taldeen bidez 
eskuratutako informazioaren arabera.  

Azkenik, aurreko guztiaren emaitza eta sintesi gisa, azken kapituluak 
jarduketaren ondorio eta proposamen teknikoak biltzen ditu, hartu 
beharreko neurriekin eta horien arduradunekin batera.   

1.1. PROIEKTUAREN HELBURUAK 

1.1.1. HELBURU OROKORRA. 

Proiektuaren helburu orokorra da udalerriko hirigintza-politikan genero-
ikuspegiak duen integrazio-maila baloratzea; zehazki, Hiri Antolamenduko 
Plan Orokorrean (Aurrerapen fasean dago). Ondoren, balorazio teknikoa 
udalerriko langile, herritar eta elkarte-mugimenduarekin kontrastatu nahi 
da; bereziki emakumeekin, hirigintzaren arloan haien partaidetza eta 
hausnarketa sustatzeko, feminismo- eta genero-ikuspegitik. Izan ere, hori 
ezinbestekoa da ahalduntze kolektiboaren prozesurako. 

Horrekin guztiarekin, diagnosia eta lanerako plan bat egin dira genero-
ikuspegia barne hartzen duen hirigintzaren arloan. Horren bidez, jarduketa 
zehatzak proposatzen dira, HAPO izapidetzen jarraitu aurretik egiteko. Era 
berean, neurri osagarriak proposatzen dira; horiek HAPOren esparrua 
gainditzen dute, baina emakumeen hiriko bizipenari eragiten diote. Horiek 
eragin dute genero-ikuspegia barne hartzen duen Hirigintza Plana egitea. 

1.1.2. HELBURU ZEHATZAK. 

Helburu orokor hori lortzeko, lehenbizi helburu espezifiko batzuk zehaztu dira. 
Horiek ezinbestekoak dira proiektuaren beharrekin eta abiapuntuko 
zehaztapenekin bat datorren emaitza lortzeko. 

1. Amurrioko hiri-antolamenduari eragiten dioten baliabide nagusien 
analisia genero-ikuspegitik. 

 
 Indarreko Arau Subsidiarioak eta HAPOren Berrikusketaren 
Aurrerapena. 
 Ordenantzak. 
 Irisgarritasun Plana. 

 
2. Udal-informazioa jasotzea, Amurrioko Hirigintzaren inklusibitate-

mailari buruz. 

Udaleko teknikariei elkarrizketak egin zaizkie, eta horren bidez, Amurrioko 
hirigintzaren egungo ezaugarriei eta partaidetza-prozesuari eta kudeaketari 
buruzko udal-informazioa jasotzeko galdetegi kuantitatibo eta kualitatibo 
bat ezarri da. Era berean, informazioa bilatuko da bigarren mailako iturrien 
bidez, honako hauei buruz: 

 Espazio publikoaren antolamendua: espazio publikoaren 
ahalmen publikoa, merkataritza-guneen antolamendua eta 
ezaugarriak, oinezkoentzako eremuen eta ibilgailuen 
zirkulazioaren arteko harremana, berdeguneak, 
harremanetarako espazioak, haurrentzako parkeen 

antolamendua eta ezaugarriak, hiri-altzariak, komun publikoak 
eta haurtxoak aldatzeko lekuak.  

 Ekipamenduen antolamendua eta horien erabilera genero-
ikuspegitik, eta kontziliazioaren aldeko zerbitzuak 
(haurtzaindegiak, osasun-zentroak, adinekoak zaintzeko 
zentroak…).  

 Garraioaren ezaugarriak genero-ikuspegitik: ekipamendu 
nagusiekiko distantzia eta bertara iristeko modua, garraio-
moduak, ezaugarriak, eta azken horiek emakumeen 
beharretara egokitzea. 

 Espazio publikoetan emakumeek duten segurtasunaren eta 
segurtasun-ezaren pertzepzioa: hautemandako segurtasuna, 
benetako segurtasuna. 

 Emakumeen presentzia hirigintza-plangintzako prozesuetan. 

 

 
3. Tokiko emakumeei zuzendutako prestakuntza-/ekintza-prozesu 

parte-hartzailea garatzea. 

Amurrioko emakumeak inplikatzea ahalduntzeko prozesu parte-hartzaile 
batean. Bertan banakako eta taldeko hausnarketak bultzatuko dira, 
Amurrio udalerrian hirigintza inklusiboaren printzipioak aplikatzeari buruz, eta 
prestakuntza-ekintzarako esparru parte-hartzaileak garatzea emakumeen 
ekarpenak jasotzeko, hiri inklusiboagoa lortzeko helburuarekin. 

4.  Udalerriko langile guztiak inplikatuko dituen prestakuntza-/ekintza-
prozesu parte-hartzailea egitea. 

Aurreko guztia aintzat hartuta, helburua izan da mintegi bat eta tailer bat 
antolatzea, hau egiteko: 

 Hirigintza inklusiboaren printzipioak jakinarazteko. 
 Horiek indarreko dokumentazioan zer mailatan aintzat hartu 

diren aztertzeko. 
 Emakumeen behar eta eskaeren berri emateko. 
 Kudeaketa-prozesuak eta neurri zehatzak landu eta adosteko. 

 
5. Genero-ikuspegia barne hartzen duen diagnosia eta ekintza-plana 

egitea. 

Azken pausoa sintesi-dokumentu bat osatzeko beharrezkoak diren neurriak 
sortzea izan da. Dokumentu horretan Aurrerapen dokumentuan sartzeko 
gaiak jaso behar ziren, HAPO berria hirigintza-politikaren plangintzan eta 
kudeaketan genero-ikuspegia aintzat hartzen duen dokumentu arautzailea 
izan dadin. Era berean, neurri osagarriak ere jaso behar ziren bertan, hiri-
espazioko elkarbizitza parekideagoa lortzeko.  

1.2. METODOLOGIA 

Honako eskema honek proiektuan zehar informazioa bildu eta analizatzeko 
erabili den metodologia laburbiltzen du:  

 

  

1. Proiektua prestatzea
•Hasierako bilerak
•Talde Eragilea eta Segimendu 

Taldea sortzea
•Atariko dokumentazioa biltzea

2. Aurrekarien analisia 
•Udaleko dokumentazioa aztertzea 
•Bigarren mailako iturrien dokumentazioa 

aztertzea
•Hirigintza eta generoaren arloko 

azterlanak eta politikak aztertzea

3. Ikerketa/ekintza parte-hartzailea 
Udaleko langileekin
•Tokiko Inklusibitatearen Indizeari buruzko 

galdetegia aplikatzea
•10 elkarrizketa Udaleko langileei

4. Ekintza parte-hartzailea Udaleko 
emakumeekin
• 20 elkarrizketa sakon, 1,5etik 3 ordura 

bitarteko iraupenarekin
•3 lantalde;13 parte-hartzaile

5. Udalak erabakiak hartzea:
•5 orduko pretakuntza hirigintza inklusiboari 

buruz; 8 parte-hartzaile 
•Emaitzak aurkezteko jardunaldia eta 

gizartearen eskaerak lehenesteko eta 
planteatutako beharrei begira neurri 
zuzentzaileak zehazteko tailerra

•Prestakuntza/ekintzarako 2 tailer, 
emakumeekin eta elkarteekin

1.2.1. ERANKUNDE-POLITIKAREN AURREKARIAK AZTERTZEA ETA BIGARREN 

MAILAKO ITURRIEN ANALISIA EGITEA. 

Erakunde-politikaren aurrekarien atalean, jarraian zehazten den 
dokumentazioa berraztertu da: 

 Hirigintza-araudiak: 1999ko Arau Subsidiarioak. 
 2015eko HAPOren Aurrerapen dokumentua eta hasierako 

onespena. 
 Amurrioko Berdintasunerako III. Plana. 
 UdalMap-en datuak eta Eustaten udal-datuak. 
 Amurrioko Udalaren datuak. 
 Mugikortasun Plana. 
 Irisgarritasun Plana. 
 

1.2.2. HIRIGINTZA ETA GENEROAREN ARLOAN ESPEZIALIZATUTAKO LITERATURA 

AZTERTZEA. 

Hirigintza eta generoaren arloetan aurrekariak bilatzea prozesu zabal eta 
konplexua da.  

Red Kuorumek aldez aurreko esperientzia du eremu horretan, eta aurreko 
proiektuetan oso baliagarria izan da hori. Horretarako, lehenik analisiaren 
dimentsio bakoitzari (garraioa, ekipamenduak, hiri-espazioa, hiritarren 
segurtasuna) buruzko bilaketak egin zituzten; eta ondoren, genero-
ikuspegia aintzat hartzen duen hirigintzaren ikuspegi orokorrari buruzkoak.  

Atariko material hori azken urtean argitaratutako ekarpen berriekin 
eguneratu da eta proiektuaren esparru teorikoa diseinatzeko erabili da, bai 
eta Udaleko langileen prestakuntza teoriko-praktikoa egiteko ere. 

Zehazki, honako hauek landu eta aztertu dira: genero-ikuspegia aintzat 
hartzen duten hirigintza-gidak, hirigintza inklusiboaren esperientzia eta 
jardunbide egokiak, genero-ikuspegia aintzat hartzen duten 
mugikortasunari eta mugikortasun iraunkorrari buruzko azterlanak, 
eguneroko bizitzarako azpiegituren kontzeptuari buruzko analisi teoriko eta 
praktikoak, eta hirigintzari eta hiritarren segurtasunari buruzko ikerketa eta 
jardunbide egokiak eta genero-ikuspegitik eginiko segurtasun-politikak. 

Guztira 117 unitate (liburuak, gidak, artikuluak, dokumentuak, aldizkariak) 
bildu eta aztertu dira. Bibliografian daude jasota.  

 

1.2.3. IKERKETA/EKINTZA PARTE-HARTZAILEA UDALEKO LANGILEEKIN. 

Udaleko langileekin –politikariak eta teknikariak– prozesu osoan zehar egin 
da lan, era tartekatuan. Zehazki, honako lan-saio hauek egin dira: 

 Tokiko Inklusibitatearen Indizearen galdeketa egitea; elkarrekin 
lankidetzan bete zuten Hirigintza, Azpiegiturak eta Udal Zerbitzuak 
Saileko langileek.  
 

 6 elkarrizketa sakon sail hauetako ordezkariei (3 emakume eta 3 
gizon):  

o Lurralde Politika:  
 Ingurumeneko teknikaria. 
 Arkitektoa. 
 Aparejadorea. 
 Mendi ingeniaria. 

o Administrazio-batzarrak, auzoak eta berrikuntza 
demokratikoa: 

 Auzobegirale bat. 
o Emakumea: 

 Berdintasun teknikaria. 
 Lantaldea Udaleko politikariekin; 4 pertsona (3 emakume eta 1 

gizon). 
 Prestakuntza/ekintzarako 2 tailer Udaleko politikari eta 

teknikarientzat: 2,5 orduko iraupena, 8 pertsona. 

Guztira, 10 pertsonak hartu dute parte: 6 emakumek eta 4 gizonek. 

1.2.4. PERTZEPZIO SOZIALAREN ANALISI KUALITATIBOA. 

Elkarrizketa sakonak. 
Herritarren partaidetza-prozesurako lehen pausoa elkarrizketa sakonak 
egitea izan da. Hurrengo profilak betetzen zituzten emakumeak bilatu 
dira: 

 Elkarteren bateko kide diren eta ez diren emakumeak. 
 Seme-alabak dituztenak eta ez dituztenak. 
 Jarduerarekiko harreman ezberdina dutenak: ez aktiboak, aktiboak 

langabezian, aktiboak lanean, erretiratuak, desgaitasuna dutenak. 
 Adin-tarte ezberdinekoak: gazteak, helduak eta adinekoak. 
 Administrazio-batzar ezberdinetan bizi direnak. 

Parte-hartzaileak erakartzeko prozesurako elkarteen (posible izan zaigun 
udalerriko elkarte guztiak gonbidatu ditugu parte hartzera) eta Udaleko 
langileen laguntza izan dugu. Horiek aktiboki parte hartu dute 
harremanetan jartzeko prozesuan (Berdintasun Kontseiluko emakumeek 
parte hartu dezaten erraztu, elkarteei buruzko datuak eman eta 
gonbidapenak bidali dituzte, besteak beste).   

Guztira, 20 elkarrizketa egin dira, 2017ko ekainetik irailera bitartean. 

Lantaldeak  

Elkarrizketen profilak osatzeko, 3 lantalde egin dira: 

 Auzoko elkarteen ordezkariekin (4 parte-hartzaile). 
 Otsemeak gazteen elkarteko ordezkariekin (3 parte-hartzaile). 
 Emakume migratzaileekin (6 parte-hartzaile). 

Guztira, 13 emakumek parte hartu dute lantaldeen bidez, 2017ko urrian 
gauzatutako prozesuaren barnean. 

Guztira, 33 emakumek hartu dute parte, beraz.  

Prestakuntza-/ekintza-jardunaldiak. 

 Herritarren partaidetza-prozesua egiteko, EASW metodologia 
prestakuntza/ekintzako bi saiorekin ordezkatu da. Jardunaldi bakoitzak 2 
ordu eta erdiko iraupena izan du eta honako hauei buruzko informazioa 
eman zen informazioa bildu aurretik: zer da genero-ikuspegia eta zer 
onura ekarriko ditu hori hirigintzan sartzeak.   

Jardunaldietan aurretik elkarrizketatutako edo lantaldeetan izandako 10 
emakumek hartu dute parte. 

1.2.5. ANALISI TEKNIKOA.   

Aurreko faseak egin ondoren, analisi teknikoko –desk research– prozesu 
bat egin da, diziplina anitzeko ekipo batekin. Horren asmoa zen genero-
ikuspegiaren ezarpena ebaluatzea eta neurri zuzentzaileak proposatzea. 
Fase horretan landa-lanaren bidezko analisi bat eta bulegoko lanean 
oinarritutako beste bat egin dira. Hortik abiatuta sortu da txosten hau, 
helburuetan zehaztutako dimentsio eta aldagaietan egituratua; hona 
hemen txostenaren deskribapena: 

.  

LURRALDEAREN EZAUGARRIAK

Hauen analisia barne hartzen du:

Espazio 
publikoaren 
antolamendua

•Erabileren nahasketa eta trinkotasuna.
•Espazio publikoaren ahalmen publikoa.
•Oinezkoentzako kale eta bideak.
•Hiri-altzariak eta hirian atseden hartzeko lekuak.
•Udal-kudeaketa hirigintza inklusiboaren arloan.

Hauen analisia barne hartzen du:
Ekipamenduak

•Hezkuntzaren arloko azpiegitura eta ekipamenduak.
•Ekipamenduak eta gizarte-zerbitzuak.
•Osasunaren arloko ekipamenduak.
•Kultura eta aisialdiaren arloko ekipamenduak.
•Kirolaren arloko ekipamenduak.

Hauen analisia barne hartzen du:

Garraioa eta 
mugikortasuna

•Hiriarteko garraioa.
•Hiriko garraioa.
•Bizikletentzako hiriko eta hiriarteko sarea.

Hauen analisia barne hartzen du:

Segurtasun-
pertzepzioa

•Udalerriko segurtasun-pertzepzioaren balorazio orokorra, bereziki,
segurtasun-pertzepzio handiena eragiten duten faktoreei eta
hobetzeko beharra duten puntu zehatzei dagokienez.

2. LURRALDEAREN 
EZAUGARRIAK 

Analisia egin aurretik, atal honetan honako hauek berrikusiko ditugu, 
lurraldeari eta udalerriko herritarrei dagokien erreferentziazko esparrua 
zehazteko, Amurrioko errealitate fisikoa ulertu ahal izateko: indarreko Arau 
Subsidiarioak eta HAPOko berrazterketaren Aurrerapen dokumentua, eta 
Eustat, Udalmap eta Udalplanen datuak, bai eta Garapenen hiri-
adierazleak ere. 

2.1. LURRALDE-ESPARRUA 

Amurrio udalerria (95,99 km2-ko azalera) Arabako Lurralde Historikoaren 
Kantauriar Eremuan dago; zehazki, Aiarako Kuadrillan. Azken hori Aiara, 
Amurrio, Laudio, Artziniega eta Okondo udalerriek osatzen dute. 

Hauek ditu mugakide: iparraldetik, Orozko eta Laudioko harana; 
hegoaldetik, Urduña; ekialdetik, Zuia; eta mendebaldetik, Aiara eta Urduña.  

Udalerriko lurraldearen berezitasunetako bat bertako izaera etena da. Izan 
ere, Urduñak (Bizkaiko Lurralde Historikoa) bi zatitan banatzen du udalerria. 

Egungo udal-barrutia 1976. urtean antzinako hiru udalerri elkartzearen 
ondoriozkoa da. Udalerri horiek Amurrio, Lezama eta Arrastaria ziren eta 
bakoitzak bilakaera sozial eta ekonomiko ezberdina bizi zuen ordura arte. 

Gaur egun, administrazio-mailan, Amurrio, izen bereko barrutiaz gain, beste 
bederatzi administrazio-batzarretan banatzen da: Tertanga, Delika, 
Artomaña eta Aloria Arrastariako haranean (Delikan udalerriko antzinako 
udaletxea dago);  Lekamaña, Saratxo, Lezama, Larrinbe eta Baranbio 
(antzinako Lezama udalerrian). 

Amurrio Lurralde Historikoaren iparraldean dago eta Nerbioi eta Altube 
ibaiek sortzen duten haranak osatzen du. Nerbioi ibaiaren ibilguaren 
paraleloan, Izoria izeneko harana dago. Eraketa morfologiko hori da 
udalerria zeharkatzen duten komunikabide nagusien erreferentziazko 
elementua.  

Errepidez, honako sarbide hauek daude: AP-68, Vitoria-Gasteiz Bilborekin 
elkartzeko bide arina; A-625, Bilbo Urduñarekin lotzeko; eta A-624, 
Balmaseda Vitoria-Gasteizekin lotzeko. Horrez gain, bide eta auzoak lotzeko 
errepide- eta bide-sare handia dago. 

Garraio publikoari dagokionez, autobusen hainbat lineak lotzen dute 
udalerria Vitoria-Gasteiz eta Bilbo hiriburuekin, eta gainerako udalerriekin. 
Bestalde, tren bidezko lotura ere badago, Renfe C3- Bilbo-Abando-Urduña 
linearen bitartez (bi geraleku ditu). 

2.2. UDALERRIAREN EGITURA ORGANKOA ETA 
LURZORUAREN ERABILERA 

Udalerriak egitura organiko anitza du, bere jatorriaren ondorioz. Amurrioko 
erdigunean garapen handia egon da hirigintzari dagokionez; bertan 
bizitegi-eremuak, industria-eremuak eta ekipamenduak nabarmentzen dira. 
Hori ez bezala, Arrastaria udalerria zena landako herrigunez osatzen zen, 
eta antzinako Lezama udalerriak ere izaera landatarragoa zuen, 
antolamenduaren oinarri gisa baserria hartuta. 

Esan bezala, udalerria oso zabala da eta nekazaritzarako balio handia 
duten lurzoru urbanizaezineko azalera handiak daude bertan. Hori dela eta, 
Amurrioko lurraldea ingurune naturalari (Gorbeiako parke naturala, Natura 
2000 Sarea, Araba eta EAEko korridore ekologikoen sarea, Eremu Hezeen 
LPS, etab.), paisaiari (EAEko paisaia berezien eta apartekoen katalogoa) 
eta kultura-balioei lotutako figura askok osatzen dute. 

Udalplan 2016-tik eskuratutako datuen arabera, lurzoru urbanizaezineko 
9.081,13 ha identifikatu dira. Horietatik 1.564,98 ha babes bereziko eremu 
gisa daude sailkatuta, eta 5.255,92 ha-k ez dute erabilera zehazturik, lurzoru 
urbanizaezinaren % 57,87 izanik. Hori dela eta, plangintza berrikustearen 
ondorioz, lurzoru horien potentziala aztertzeko eta babes-maila baloratzeko 
beharra hauteman da.  

Bestalde, garraioaren azpiegitura eta zerbitzuekiko eragin-maila ez da oso 
aipagarria aurreko datuarekin alderatuz gero. Izan ere, bide-sistema orokor 
gisa 67,05 ha sailkatzen dira, eta 9,38 ha trenbideko gisa. Guztira, 27,019 ha 
bideratzen dira ekipamenduetara; eta 5,38 ha oinarrizko azpiegituretara. 
Espazio libreei dagokienez, 33,48 ha zenbatu dira. 

Bizitegi-lurzoruko etxebizitzen dentsitatea aztertuz gero, ikus daiteke 
udalerriko biztanleriaren dentsitatea eskualdeko eta lurralde historikoko 
baloreen azpitik dagoela, EAEko biztanleriaren dentsitateko baloreen erdia 
baino pixka bat gehiago izanik. 

1. grafikoa: Etxebizitzen dentsitatea bizitegi-lurzoruan. Iturria: Udalmap 2017 

 

Hiri-morfologiari dagokionez, esan daiteke udalerriko eraikinen tipologia oso 
anitza dela. Amurrioko erdigunean, eraikinen tipologia nagusia familia 
anitzeko eraikina da, bloke irekiko altueran, 1 eta 2 m2t/m2s arteko batez 
besteko dentsitateekin. Dentsitate handieneko eremuak erdigunea eta San 
Jose, Alkinar eta Landako auzoak dira. 0,8 eta 1 m2s/m2t arteko dentsitatea 
dago, halaber, Landaburu kalean, Bañuetaibar kalearen hasieran eta 
Antzokiaren eremuan. 

Lurzoruaren aprobetxamendu altu horrek alde handia markatzen du hirian 
dagoen jarraitutasun ezarekin. Egoera hori komunikazio-bideetan 
oinarritutako hazkuntza linealak eragin du, baita dentsitate txikiko 
etxebizitzak okupatutako erdiguneko eremuak egoteak ere. Esparru 
horietan, 0,4 m2s/m2t baino dentsitate txikiagoetara iristen da, eta horiek ez 
lirateke posible izango egungo hirigintza-legeriarekin. HAPOko diagnosiaren 
dokumentuan zehazten zen Amurrioko erdiguneko bizitegi-lurzoru 
gordinaren % 44 dentsitate txikiko etxebizitzek hartzen dutela. 

Horri kontrajarrita, administrazio-batzarrak dentsitate txikiagatik eta izaera 
landatarragatik nabarmentzen dira, eraikinen tipologia nagusia baserria 
delarik. 

Lurzoruaren erabilerei dagokienez, Amurrioko lurzoruaren % 94,50 lurzoru 
urbanizaezina da. Datu hori udalerrian gehien garatutako eremuaren 
industria- eta hiri-irudiari kontrajartzen zaio. 

Udalplaneko datuei erreparatzen badiegu, ikus dezakegu bizitegi-
erabilerak jarduera ekonomikoak eta sistema orokorrak baino pixka bat 
handiagoak direla, aintzat hartuta lurzoru urbanizaezina dela 
nabarmenena udalerrian; hurrengo grafikoan argi ikus daiteke hori. 

2. grafikoa: Amurrioko lurzoruaren erabilerak. Iturria: Udalplan 2016 

 

Lurzoru urbanizaezinaren ehuneko handi hori (% 2,89) eskualdeko 
batezbestekoaren antzekoa da (% 2,12), eta EAEko batez besteko balioak 
baino pixka bat txikiagoa (% 3,68). 

Udalmapetik eskuratutako lurzoru urbanizaezinaren ehunekoa aztertuta, 
esan genezake kalifikatutako lurzorua ez dela garatu; izan ere, datu hori oso 
handia da erkatzen den erreferentziazko eremuekin alderatuta (Amurrio: 
% 23,50; eskualdea: % 14,81; Araba: % 16,86; eta EAE: % 14,15). 

Amurrioko zerbitzu, saltoki eta ekipamendu publiko gehienei dagokienez, 
horiek nagusiki erdigunean daude. Hala ere, neurri txikiagoko eskaintza 
duten eremuak ere badaude. 

Amurrioko industria-establezimenduen tipologia aintzat hartzen bada, 
enpresen batez besteko tamainari erreparatuz ikus daiteke gehienak oso 
handiak direla. Horri dagokionez, eskualdetik ia 11 puntu gorago dago 
Amurrio. Aipatzekoa da, halaber, mikroenpresek sortutako enplegua. 
Egoera hori udalerrian gertatzen ari den industria-birmoldaketako 
prozesuaren adierazle argia da. 

Eta ezin dugu alde batera utzi Amurrioko industria-sarea. Bertan hiru 
industria handi daude, eta hirigintza-garapena nabarmen markatu dute: 
Tubos Reunidos (erdigunetik isolatuta dago), Amurrio Ferrocarriles 
(Maskuribai industrialdean) eta Tubacex (Saratxo industrialdean). Ibaitik eta 
trenbidetik gertu daude. Enpresa handi horien inguruan kokatu dira 
tamaina txikiagoko beste batzuk; baina horiek Saratxo industrialdearen 
ekialdeko muturrean bakarrik daude. Bestalde, Markuribai, Aldaiturriaga, 
Kalzadako eta Zankueta (Larrinbe) industrialdeetan tamaina txikiko 
pabiloiak daude; horietako batzuk hirugarren sektoreko jardueretarako 
egokituta ere badaude.  

2016KO AMURRIOKO LURZORUAREN ERABILERA (HA)

Bizitegia(%1,96)

Jarduera
ekonomikoak(%1,75)

Sist. Orokorrak(%1,78)

Urbaniezina(%94,49)

3. grafikoa: Amurrioko industria-establezimenduak. Iturria: Udalmap 2016 

 

Udalerriko lan-jarduera aztertuta, nabarmentzekoa da zerbitzuen sektorea 
dela buruan dagoena; izan ere, hori da jarduera handiena duena 
guztizkoari dagokionez, % 69,09ko establezimenduen ehunekoarekin. Datu 
hori inguruko datuen oso antzekoa da. Jarraian, eraikuntzaren sektorea 
dago, % 12,26rekin; gero, lehen sektorea, % 9,45ekin; eta ondoren, 
industriala, % 9,19rekin. Hala ere, datu ekonomikoei erreparatzen badiegu, 
egiaztatu daiteke industria dela udalerriko sektore nagusia (udalerrian 
sortutako BPGren % 64k industria-jardueran du jatorria). 

Udalerriko hurbileko merkataritza-sarea baloratzeko xedearekin, txikizkako 
merkataritzako establezimenduen ehunekoaren adierazlea aztertu da, 
1.000 biztanleko. Datuak Garapeneko Hiri Behatokitik eskuratu dira.  

2016an mota horretako 10,33 establezimendu zenbatu ziren, Arabako 
lurralde historikoko batezbestekoaren gainetik (9,75). Hala ere, 2008an 
Amurrion 11,76 establezimendu zeuden; beherakada oso handia ez bada 
ere, udalerriko hurbileko merkataritza-sareak bizitako krisiaren adierazlea 
da.  

2.3. AMURRIOKO ERDIGUNEAREN GARAPEN-
PROZESUA 

Sarreraren atalean aipatu dugun bezala, erdigune nagusia Amurrio da. 
Bada, bertako hirigintza-garapena komunikazioko hainbat azpiegiturek 
baldintzatu dute. Hauek, esaterako: A-625 errepidea (udalerri arteko eta 
udalerriaren barneko lotura da), Bilbo-Madril trenbidea eta ibaia. Baina 
horietatik trenbidea izan da erdigunearen garapen-morfologia zehaztu 
duena. Izan ere, barrera gisa jardun du lurraldeko eraikinak ezartzerakoan. 
Eta hori dela eta, hirigintza-garapena ezberdina izan da trenbidearen bi 
aldeetan. Trenbidearen ekialdean dagoen eremua trenbidea gurutzatzen 
duten bi errepideetan oinarritutako hazkuntza linealaren arabera garatu 
zen; mendebaldeko aldean, berriz, garapena uniformeagoa izan zen. 
Trenbideak, halaber, erdiguneko sarearen eta Nerbioi ibaiaren arteko 
harreman-eza ekarri du. 

Erdiguneko hirigintza-antolamendua hasierako elementuen gehikuntzaren 
adibide argia da. Etxe eta jauregitxo horiek harreman handiagoa izan dute 
aldez aurretik zeuden bideekin, aurretik zehaztutako hiri-antolamenduarekin 
baino. Bilbo-Burgos bide zentralaren eta Artziniega-Vitoria-Gasteiz 
bidearekiko bidegurutzearen inguruan ardaztu da.  

Amurrioko hirigintza-garapena etxebizitza berriak eraikitzean oinarritu da, 
baina urbanizatzeko, azpiegiturak sortzeko eta ekipamenduak eraikitzeko 
prozesu batean oinarrituta. Hori dela eta, amaitu gabeko hiriaren irudia 
sortu da, urbanizazio-prozesuaren eta eraikuntza-prozesuaren arteko alde 
handia utzita, kualifikatutako eremurik gabe eta erreferentzia zehatzik 
gabeko eraikin isolatuekin. 

Gaur egun, hutsuneak betetzen saiatzen ari gara, hiri jarraitu bat sortzeko 
helburuarekin. 

  



 
 
 
 
 
 

 

C
a

p
ítu

lo
: 2

. L
UR

RA
LD

EA
RE

N
 E

ZA
UG

A
RR

IA
K 

22 

 

2.4. BIZTANLERIA 

Eustaten datuen arabera eta sarrerako atalean adierazten den bezala, 
Amurrion 10.309 pertsona bizi dira; horietatik 5.226 emakumeak dira eta 
5.083 gizonak.  Udalmapetik (2015) jasotako datuen arabera, udalerriko 
dentsitatea 106,76 biztanle/km2-koa da; eskualdeko eta Arabako 
datuetatik gertukoa da zifra hori, eta EAEko dentsitatearen ia herena. 

 

ATALA BIZTANLERIA 

GUZTIRA GIZONAK EMAKUMEAK 

01-  1.959 965 994 

02- 1.613 843 770 

03- 1.380 687 693 

04- 1.808 870 938 

05 - 1.251 595 656 

06 - 1.359 666 693 

07- 939 457 482 

5. taula. Amurrioko biztanleak errolda-barrutika, sexuaren arabera bereizita. Iturria: 
Eustat 2016 

Biztanle gehien dituzten errolda-barrutiak lehenengoa, bigarrena eta 
laugarrena dira; izan ere, Amurrioko erdigune ia osoa hartzen dute. Zehazki, 
udalerriko biztanleria osoaren % 52,43 dira (2.702 emakume eta 2.678 gizon). 
Errolda-barruti gehienetan (bigarrenean izan ezik) emakumeen kopuru 
handiagoa dago gizonena baino. 

 

Amurrioko Udaleko Errolda Sailak emandako herritarrei buruzko datu horiek 
oinarri hartuta, jarraian agertzen den taula osatu dugu. Bertan, udalerriko 
biztanleria sexuaren eta administrazio-batzarren arabera banatuta dago, 
biztanleen ezaugarrien ikuspegi bat emateko asmoz, bizi diren lekuaren 
arabera.  

 

 

ADMINISTRAZIO-
BATZARRA 

BIZTANLERIA 

 GIZONAK  EMAKUMEA
K  

GUZTIR
A  

GIZONAK 
GUZTIRA (%) 

EMAKUMEA
K GUZTIRA 
(%) 

ALORIA 13 12 25 % 52,00 % 48,00 

ARTOMAÑA 33 28 61 % 54,10 % 45,90 

BARANBIO 95 67 162 % 58,64 % 41,36 

DELIKA 72 85 157 % 45,86 % 54,14 

LARRINBE 141 130 271 % 52,03 % 47,97 

LEKAMAÑA 24 20 44 % 54,55 % 45,45 

LEZAMA 155 109 264 % 58,71 % 41,29 

SARATXO 46 40 86 % 53,49 % 46,51 

TERTANGA 48 41 89 % 53,93 % 46,07 

AMURRIO 
ERDIGUNEA 

4.511 4.712 9.223 % 48,91 % 51,09 

GUZTIRA 5.138 5.244 10.382 % 49,49 % 50,51 

6. taula. Amurrioko biztanleak administrazio-batzarren eta sexuaren arabera 
banatuta. Iturria: Geuk egina, 2017 

Hala ere, sexu eta administrazio-batzarren arabera banatutako datuak 
aztertuta, horiek ez datoz bat errolda-barrutien arabera eginiko 
analisiarekin. Aurreko taulan ikus daitekeen moduan, emakumeen eta 
gizonen proportzioa administrazio-batzarka, oro har, nahiko orekatua da, 
baina Amurrioko erdigunean eta Delikan emakumeen proportzioa 
handiagoa da. Bestalde, Baranbion gizonen kopuru askoz handiagoa 
dago, emakumeen kopuruaren aldean. Halaber, nabarmentzekoa da 
Amurrioko biztanleria osoaren % 45,70 udalerriko erdigunean bizi dela, eta 
bertan, emakume gehiago daude. Hori aintzat hartuta argi ikus daiteke 
hirigintza eta garraioari dagokionez eremu horretan egingo diren 
hobekuntzek izan dezaketen genero-eragin positiboa. 

2014an idatzitako Aurrerapen dokumenturako informazio-dokumentuan, 
udalerriko eta EAEko biztanleriaren antzeko bilakaera azpimarratzen zen. 
Bilakaera hori 90eko hamarkadan egon zen geldialdiagatik nabarmentzen 
da, biztanleen zahartzeari lotuta. Geldialdi hori jaiotza-tasa jaistearen eta 60 
urtetik gorako biztanle-kopurua haztearen ondorioz gertatu zen. 

Gainera, XXI. mendearen hasieratik, biztanle atzerritarren kopurua areagotu 
egin da. Hori dela eta, udalerriko migrazio-saldoa barnekoa da; alegia, 
bertako biztanle asko Arabako beste udalerrietakoak edo EAEko beste 
probintzietakoak dira jatorriz.  

Dokumentu horretan hurrengo hamarkadari begira aurreikusten den 
biztanleriaren hazkuntza jasotzen da, zahartzean oinarritutako bilakaera 
zehaztuz; izan ere, jaiotza-tasa zifra txikietan mantenduko da eta atzerritar 
gutxiago etorriko dira, krisi ekonomikoak jarraituko duelako.  

2.5. HIRIGINTZA-ARAUDIA 

Gaur egun Amurriori lurralde- eta sektore-esparruetan eragiten dioten 
hainbat araudi daude indarrean: 

 LAG. 
 Laudioko eremu funtzionaleko Lurralde Plan Partziala.  
 Jarduera Ekonomikoen Plan Sektoriala. 
 EAEko Ibai eta Erreken Bazterrak Antolatzeko LPSa (isurialde 

kantabrikoa). 
 Eremu Hezeen LPSa. 
 Nekazaritzari eta Basozaintzari dagokion LPSa. 
 Errepideen Plan Sektorial Orokorra. 
 Arabako Errepideen Plan Sektoriala. 
 EAEko Trenbide Sarearen LPSa. 
 Haize Energiaren LPSa. 
 Jarduera Ekonomiko eta Merkataritza Ekipamenduetarako Lurzorua 

Publikoki Sortzeko LPSa. 
 Nerbioiko Parke Linealaren Plan Berezia. 
 Udalerri Mugakideen Hirigintza Plangintza. 
 Amurrioko Hiri Mugikortasuneko Plana (2004).  
 Eragina duten beste baliabide batzuk:  

o Kutsagarriak izan daitezkeen jarduera edo instalazioak 
dituzten edo izan dituzten lurzoruen inbentarioa. 

o Zarataren kontrolerako legeriaitik eratorritako soinu-
kalitateak eta -zonakatzeak. 

o SEVESO araudia eta Ingurumeneko Baimen Bateratua (IBB) 
behar duten jarduerak. 

o Atmosfera kutsa dezaketen jardueren katalogoa. 
o Garoñako Zentral Nuklearraren segurtasun-erradioa eta 

Larrialdi Nuklearretarako Udal Ekintza Plana. 
o Nekazaritza eta elikagaiei buruzko politikak. 
o Landa-ingurunerako garapen iraunkorra. 
o Emakumeen eta gizonen arteko berdintasuna. 

Amurriok ibilbide luzea du lurzoruaren erabilera eta intentsitateak arautzeko 
hirigintza-dokumentu arautzaileak idazteari dagokionez. 

Udal-izaera soilarekin idatzitako lehenengo Arau Subsidiarioak 1998an 
aldatu ziren, bigarren Arau Subsidiario batzuk onartzearekin batera. Horiek 
sortzeko arrazoia izan zen gero eta beharrezkoagoa zela Amurrioko behar 
funtzionalak betetzeko antolamendu-eredu berria ezartzea, hazkuntza 
banakatuko sistema alboratuz erdigunera sartzeko bideen bitartez. Asmoa 
zen bere baitan eta zerbitzu orokorrekiko koherentea zen egitura bat 
sortzea. Gainera, Amurrioko hirigintza-baldintzen hobekuntza zehatzak 
ekarriko zituzten jarduketak lehenetsi nahi ziren, hiri-lurzoruan kontrolik 
gabeko hazkuntzak mugatuz. 

Ondoren, plangintza hori aldatu egin zen, indarrean zeuden 
erregulazioaren arloko legerietara eta sortu ziren behar berrietara 
egokitzeko helburuarekin. 

Batzuk hirigune zehatzei buruzkoak dira (adibidez, Delikakoa 2001ean edo 
Lekamañakoa 2004an); beste batzuek, berriz, industria-erabilerako (2002ko 
UE-16, adibidez) edo bizitegi-erabilerako (M-7 eta M-8 bizitegi-lurzoruaren 
mugaketa) eremuei egiten diete erreferentzia; eta azkenik, beste batzuk 
sistema orokorrei buruzkoak dira (Olaurre etxea, esaterako; hezkuntza-
ekipamenduko sistema orokorrean). 

Dokumentua onetsi zen egunean 3.364 etxebizitza zeuden guztira 
udalerrian. Horietatik 375 lurzoru urbanizaezinean kokatutako landa-
etxebizitzak ziren, 2.713 erdiguneari zegozkion, eta 276 hiri-lurzoruan 
mugatutako gainerako hiriguneei. Arau Subsidiarioen dokumentuan 1.620 
etxebizitza-unitate berriren eskaintza teorikoa jasotzen zen, okupatzeko 
lurzoruei lotuta. Lurraldearen Antolamendu Batzordeak harrotze-irizpide bat 
ezarri zuen, eta ondorioz, kuantifikazio berria egin behar izan zen, 
plangintzan jasotzeko, 10 urteko eperako. 

Gaur arte, bizitegi-lurzoruko egikaritze-unitate ia guztiak kudeatu dira, bai 
eta industria-lurzoruko lurzoru urbanizagarriko bi sektoreak ere. Bestalde, ez 
dira honako hauek garatu: hiri-lurzoruaren egikaritze-unitateak, ez eta 
administrazio-batzarretako lurzoru urbanizagarriko sektoreak eta landa-
auzoetakoak ere. Era berean, familia bakarreko etxebizitzen eta txaleten 
garapena, hiri-lurzoru eta landako hiriguneetan, oso ezberdina izan da 
auzoaren edo batzarraren arabera. 

Hori guztia aintzat hartuta, 2010. urtean Amurrioko Udalak HAPO berria 
idazteko prozesua abiarazi zuen. Izan ere, beharrezkoa da araudi hori 
Lurzoruaren 2/2006 Legean ezarritakora eta egungo hazkuntza-beharretara 
egokitzea.  

Gaur egun, Udala plan orokorra berrikusteko lanetan ari da; hasierako 
onespenaren fasean dago. Izapidea 2010ean hasi zen eta ordutik 
herritarrek parte hartzeko programa zabal bat garatu da. Prozesu horretatik 
hainbat iradokizun jaso dira, ondoren dokumentura gehitzeko.  

Zehaztapen sektorialak eta plangintzarekin lotutakoak ezinbestekoak izan 
dira udalerriaren konfigurazioa egiteko orduan, eta aurrerapen-
dokumentuan bertan araudi sektorial osoa jasotzen da, bai eta lurraldean 
hori ezartzeko modua ere. Horrela, zalantzarik gabe, Amurrioko herritarren 
eguneroko bizitza aldatu daiteke. 

Laudioko LPPan, gainera, honako hauek zehazten ziren garapenerako 
estrategia gisa: BOE etxebizitzen parke bat sortzea, dauden industria-
lurzoruak finkatzeko eragiketak sortzeko beharra, jarduera 
ekonomikoetarako lurzoru publikoen eskaintza sortzea eta erdigune osoa 
birgaitzea. Horrez gain, udalerria lehenetsi nahi zen Nerbioiko Parke Lineala 
sortzeari lotutako Udalaz gaindiko ekipamenduak jartzeko eta aisialdi 
intentsiborako eremu gisa. Era berean, askotariko esparruak elkarren artean 
erlazionatzeko sare berde bat sortzea ezartzen da.  

Eta udal-plangintzaren mailan, bideen hobekuntza, ekipamendu berriak 
ezartzeko proposamenak eta erabileren kokapena bezalako gaiak izan 
dira udalerriko lurralde-esparrua osatzen joan direnak. 

3. HIRI-EREDUA ETA 
ESPAZIO PUBLIKOA 

3.1. ERABILEREN TRINKOTASUNA ETA NAHASKETA 

3.1.1. HIRI TRINKO ETA POLIFUNTZIONALA LORTZEKO PRINTZIPIOAK. 

 “Hiri-eredua: erabileren trinkotasuna eta nahasketa” aldagaiak 
erreferentzia egiten dio hiriaren egitura orokorrari; espazioaren 
antolamendu eta bertan egiten den funtzio sozialen esleipen gisa ulertzen 
da. Analisia, puntu honetan, hau baloratzean datza: antolamendu espazial 
eta funtzional horrek lanaren sexu-banaketa bultzatzen duen edo, aldiz, hiri-
eredu horrek bizitza pertsonala, familiarra eta laborala uztartzen laguntzen 
duen. Xede horretarako, hauek izan dira balorazioa egiteko aintzat hartu 
diren printzipio eta ezaugarriak: 

  

•Horiek bizitzeko, lan produktiborako –bulegoak edo
industrialdeak– edo aisialdirako izan daitezke. Baina edozein
kasutan puntako ordutegietatik kanpo hutsik geratzen dira eta
ez diote kolektiboen nahasketari mesede egiten. Auzoak
erabileraren arabera espezializatzea ekiditeak zonifikazioaren
logikarekin haustea ekartzen du, aisialdirako eremuen
espezializazioa saihestuz auzo zehatzetan edo bizitegi-
auzoetan, erdigunetik kanpo hiri-bilbearekin jarraitu gabe.

Espazio monofuntzionalak saihestea (erabilera 
bakarreko espazioak).

•Merkataritzari, aisialdiari eta turismoari lotutako hainbat
erakarpen-puntu dituen hiriaren alde egitea, ibilbide osoan
zehar bizirik egon dadin. Hiriaren zentralitatea esparru
ezberdinetan zehar banatzea, hirigune bakarreko hiria
saihestuz eta hirigune anitzekoa sustatuz. Jardueren
interrelazioa bultzatzea.

Aisialdirako merkataritza-eremu guztiak 
erdigunean biltzea saihestea.

•Erabileren eta erabilera intentsiboen nahasketa sustatzea.
Jarduera eta pertsonak garatu eta nahastearen aldeko
auzoak diseinatzea, herritarren beharretara egokituta, eta
haien beharrak aintzat hartuta. Tipologia eta erabilera
ezberdineko eraikinen etxabeetan merkataritza-jarduera egon
dadila sustatzea. Udal-araudiak lokalen lizentziak arautu behar
ditu. Auzo-mailako jarduera ekonomikoak sustatzea.

Hiri-espazio txiki eta heterogeneoak sortzea, 
erabileren konbinazioarekin.

•Erdigunetik aldendutakoak eta urbanizatu gabeko bitarteko 
eremu soiletan hazten direnak (bertatik igarotzea beharrezkoa 
da).

Hazkuntza sakabanatuak, auzo eteneko hiriak 
saihestea.

•Auzoak eta espazioak gertuko espazioen sarearen bidez lotzea.
Sare horrek sistema osoa antolatzen du.

Bitarteko espazioen erabilera sustatzea, horiek 
benetako espazio publikoak izan daitezen.

•Eraikitako hiriak (hiri tradizionala) tradizionalki aintzat
hartutakoen gainetik jartzea, bizimodu berriei eta horien
beharrei egokitzeko.

Erabileren zabalkuntza aintzat hartzea.

•Bai narriatu direlako bai diseinatutako erabilera ez delako
herritarren beharretara egoitzen. Kasu horietan, berriro
diseinatzea. Erabili gabe dauden espazioak identifikatzea eta
esku-hartzeak proposatzea, segurtasunik gabeko eremu bihur ez
daitezen.

Hutsik edo erabili gabe dauden eremuak 
saihestea.

•Interrelazioak dituen hiri trinkoa sortzea, bertan zereginen
kateak arinago eta lekualdatze handirik gabe egin ahal izateko
moduan.

Oro har, diseinuaren bidez, eguneroko bizitza 
errazten eta bizitza familiarra eta laborala 
uztartzen saiatzea.

•Herritarren eta eguneroko bizitzaren beharretatik abiarazita
antolatzea, eredu patriarkal tradizionala gaindituz eta genero-
rol historikoak alde batera utziz.

Produkzio- eta ugalketa-lana uztartzen saiatzea.

3.1.2.  ERABILEREN TRINKOTASUNARI ETA NAHASKETARI LOTUTAKO 

DESKRIBAPENA ETA ANALISI TEKNIKOA. 

 

Amurrio udalerria, esan bezala, bizitegi-dentsitate eta -trinkotasun 
desberdinagatik nabarmentzen da, bai udalerriaren erdigunean bai 
lurraldean zehar sakabanatutako landa-hiriguneetan. 

Udalerriko erabileren ezarpenei erreparatzen badiegu, ikus dezakegu 
hainbat eremu identifikatu direla eremu monofuntzional gisa. Horiek 
erabilera bakarrera daude mugatuta, eta hori dela eta, eguneroko 
bizitzako lanak oztopatzen dituzte. Gainera, ordu zehatzetara mugatuta 
egon ohi dira, bizitegi- edo industria-erabilera izatearen arabera; eta horrek 
segurtasun ezaren pertzepzioa sortzen du emakumeengan. 

Kasu batzuetan, eremuaren izaera horrek plangintzan bertan du jatorria. 
Horren adibide dira industriako erabilera esklusiboa duten eremuak. Izan 
ere, gogoan izan behar dugu udalerrian industria astuna dagoela, eta hori 
ez da bateragarria bizitegi-erabilerarekin. 

Aurrerapen memoriaren dokumentuan garatutako hirigintza-ereduaren 
irakurketa positiboa egiten da. Izan ere, industria modu zentralizatuan 
kokatzean, Amurrioko erdigunearen eta irisgarritasun handieneko puntuen 
(ingurabidea eta trenbidea) inguruan, jardueraren beraren trafiko astuna 
eta ingurumenarekiko eragina saihestu ahal izan dira udalerriko bestelako 
eremuetan. Ikus daiteke bizitegi-erabilera nagusiaren alboko industria-
garapena erdigunearen hegoaldeko mugan kokatzen dela nagusiki. Izan 
ere, ingurabidea hiri-lurzoru eta Larrinbeko nekazaritza-eremuen arteko 
muga gisa eratu da. Gainera, Irimen mendiak erdiguneko industrialde eta 
bizitegi-eremuen arteko bereizle bisual eta akustiko gisa funtzionatzen du.  

Bestalde, Zabalibarreko industrialdea eta Tubos Reunidos erabat isolatuta 
daude, Nerbioi ibaiaren alboan; eta gauza bera gertatzen da Larrinbeko 
industrialdearekin, hiri-garapenetik bereizita garatu baita. Azken horiek 
erabilera monofuntzionalen adibideak dira, eta bizitegi-erabilerarekiko 
bateraezintasunetik justifikatzen dira. 

Bestalde, HAPOko Diagnosi dokumentuan adierazten zen Maskuribai, 
Aldaiturriaga, Kalzadako eta Zankueta (Larrinbe) industrialdeetan industria 
eta hirugarren sektoreko erabilerak nahasten direla. Industrialde horien 
ezaugarri nagusia da tamaina txikiko pabiloiek osatzen dutela. Hala ere, 
dokumentu horretan era negatiboan baloratzen zen nahasketa hori; 
gehien bat, bi arrazoi direla eta: lehenengoa da kokapenagatik eta 
konexioengatik industria-erabilerarako oso egokiak diren lurzoru horiek bere 
erabilera optimorako erabiltzeko aukera galtzen dela; eta bigarrena, 
hirugarren sektoreko jarduera horiek erdigunearen hiri-jardueran intentsitate 
eta aniztasun handiagoa bilatzeko erabiltzeko aukera aprobetxatzen ez 
dela. Izan ere, erdiguneko hiri-jarduera indartzeko erabil litezke, 
beharrezkoak ez diren lekualdatze motorizatuak saihestuz. Genero-

ikuspegiari dagokionez, jardunbide ona da hori. Izan ere, mota horretako 
hirugarren sektoreko jarduera kopurua murrizten bada eta horiek bizitegi-
eremuetako etxabeetan kokatzen badira, horren eraginez sortutako 
erabileren nahasketa zereginen kateak betetzeko oso lagungarria izango 
litzateke; eta hortaz, udalerriko emakumeen bizitzan oso eragin positiboa 
izango luke.  

Aurrerapen dokumentuan zehazten zen lurzoru interstizial asko daudela 
bizitegi- eta industria-sarearen artean. Eta horietarako jarduera 
ekonomikoaren erabilera proposatzen zen, egungoen osagarri gisa. Hori 
dela eta, eta irizpide horri jarraikiz, Industrialdea sortu zen. Industrialdea 
bizitegi-erabilerarekin bateragarria den industria-jarduera ezartzean datza, 
eta erabileren trantsizio-gerriko gisa sortu zen, Ugartebetxiko familia 
bakarreko etxebizitzen bizitegi-eremuaren eta Amurrio Ferrocarriles industria 
astunaren artean. Neurri hori egokia da genero-ikuspegitik begiratuta. Izan 
ere, hiri trinkoagoa sortzen laguntzen du. Era berean, segurtasun-eza sortzen 
duten edo eguneroko bizitzako ezinbesteko eginkizunak egitea zailtzen 
duten eremu isolatuak egotea saihesten du. 

Bizitegi-erabilerari dagokionez, eta begirada beste eremu batzuetan jarriz, 
bizitegi-erabilera esklusiboa duten urbanizazioak identifikatu dira, eremu 
hauetan: Gernikako Arbola, Arenalde, Errotatxu, Ugartebetxi edo El 
Reforrerako bidean dauden familia bakarreko etxebizitzen eremua; azken 
eremu hori garatzeko bidean dago oraindik, krisiaren eragina dela eta. Oro 
har, ez dira garrantzi handiko eremuak eta hiri-bilbearen jarraitutasunaren 
barruan daude. Tipologia nabarmenena familia bakarreko eta bi familiako 
etxebizitzak dira. 

Administrazio-batzarrak ere monofuntzional gisa identifikatzen dira, bizitegi-
erabilerarekin, eta zehazki, lo-eremu izaerarekin. 

Bi kasuetan, emaitza honako hau da: lan- eta aisialdi- ordutegietan hutsik 
geratzen diren espazioak. Hori dela eta, zaila da espazioa erabiltzea 
ekarriko duten gizarte-dinamikak sortzea. Gainera, saltokirik ez dagoenez, 
zaila da bertan eguneroko bizitzako jarduerak gauzatzea.  

Errealitate horren aurrean, bizitegi-eremuak trinkotasun handiagoa du, eta 
horrek a priori erabileren nahasketari mesede egiten dio. Eremu horretako 
hiri-sarearen ezaugarri nagusia da azalera publikoen (% 49) eta pribatuen 
(% 51) artean harreman orekatua dagoela, bloke irekiaren tipologiari eman 
zaion lehentasunari esker.  

Horiek horrela, udalerriak ez du hirugarren sektoreko erabilera esklusiboko 
azalerarik; hala ere, erdiguneko eremuan, bizitegi, merkataritza eta 
zerbitzuen erabileren nahasketa dagoela esan daiteke. Erabilera horiek 
udaletxeko plazaren inguruan kokatzen dira, bertan hirugarren sektoreko 
tipologia nagusia tokiko saltokia delarik. HAPOko Aurrerapen dokumentuan 
gai hori aipatu egiten da eta modu positiboan baloratzen dira eremu 
horretako hirugarren sektoreko jarduera eta zerbitzuak. Genero-ikuspegia 
aintzat hartuta, eremu horrek hiri inklusibo bat izateko printzipio gehienak 
betetzen ditu. Izan ere, arestian aipatu dugun bezala, hurbiltasunak 

garrantzi oso handia du eguneroko bizitzaren garapenean. Oro har, 
hirugarren sektoreko eta zerbitzuetako jarduerak esklusiboki hirugarren 
sektorekoak diren eraikinetan garatzen dira; eta kasu batzuetan, bizitegi-
eraikinen solairuarteetan ere zerbitzuen jarduerak kokatzen dira. 

Erabileren nahasketa interesgarri hori, saltoki txikiko kontzentrazio txikiekin, 
honako eremu hauetan ere gertatzen da: San Jose auzoa, Landaburu eta 
Alkinar kaleak, Landako kalea, Bañuetaibarren hasierako zatia eta Dionisio 
Aldama (geltokiaren alboan); bertako saltokiak hurbilekoak dira. 

Azkenik, azpimarratu behar da Amurrioko Udalak ordenantza bat onetsi 
zuela, etxabeetako lokalak etxebizitza bihurtzeko. Ordenantza hori garatu 
da eremu bakoitzeko merkataritza txikiarentzako egokienak diren esparruak 
bereizi eta sustatzeko, lo-auzo handiak sortzea ekiditeko helburuarekin. 
Ekimen hori jardunbide egokia da genero-ikuspegitik begiratuta. 

Bestalde, kanpoaldean dauden eremuek hurbileko zerbitzuen sare eskasa 
dute. Izan ere, San Roke, Larrabe, Lexarraga, Etxegoien, Aldaiturriaga edo 
Ugarte bezalako eremuetan ia existitzen ez dela esan genezake. Hori dela 
eta, auzo horietako biztanleek lekualdatze handiak egin behar izaten 
dituzte eguneroko eginkizunak betetzeko. Gauza bera gertatzen da 
administrazio-batzarretan; bertan, oro har, hurbileko sarearen eza 
hautematen da eta, hortaz, erabateko mendekotasuna dago ibilgailu 
pribatuarekiko. 

Era berean, beheko solairuko etxebizitza lorategiduneko tipologia 
gailentzen den kaleak identifikatu dira, eraiki berriak; hala nola, Félix Murga 
eta Federico Barrenengoa kaleak. 

Tipologia hori saihestu behar genuke. Izan ere, hasiera-hasieratik auzo 
monofuntzionalak sortzen ari da, kalearen mailan bizitegi-erabilera ez den 
beste edozein egitea saihesten duelako. Hori dela eta, hirigintza inklusiboko 
printzipioek proposatzen dute auzoetan jarduera eta pertsonen arteko 
garapena eta nahasketa sustatzea, eta herritarren beharrak aintzat hartuta 
antolatzea.  

Plangintzatik, oro har, eta EAEko Lurzoruari buruzko 2/2006 Legearen 
aplikazioaren harira, eremuen gutxieneko dentsitateei dagokienez, familia 
bakarreko etxebizitzak ezartzera bideratuta zeuden eremu batzuk 
deskalifikatu egin dira eta eremuen diseinu-eredu gisa "hutsak betetzeko” 
irizpidea hartu da. Jardunbide hori ere ona eta azpimarratzekoa da.  

Hala ere, HAPOko hasierako onespen-dokumentuan, azken Arau 
Subsidiarioetan dentsitate txikiko etxebizitza-erabilerarekin kalifikatutako 
eremu asko horretara bideratzen jarraitu dira Amurrioko erdigunean; hauek, 
adibidez: AI16 Ugartebitxi SRI (SAPUR 8), AC6 Etxegoien, AC12 Larrabe, 
AC15 Ugarte, AC16 Landako behea, AI17 Mendigorri (ilarako etxeak), AC18 
Barrena (SAPUR 9), AC19 Artzubiaga (UER B-) eta AC20 San Roke.   



 
 
 
 

 

C
a

p
ítu

lo
: 3

. H
IR

I-E
RE

D
UA

 E
TA

 E
SP

A
ZI

O
 P

UB
LI

KO
A

 

33 
 

Ez da eremu isolaturik identifikatu hiri-bilbetik kanpo. Jarduketa berri 
gehienak erdigunean kokatzen dira eta hiri-hazkuntza berriek hiriari 
jarraitutasuna ematen diote.  

Erabili gabeko orubeei dagokienez, Hirigintza Sailak behar bezala 
identifikatuta ditu, nahiz eta erregistrorik ez dagoen. Erdiguneko orube 
batean garaje gisa erabiltzeko sotoko hainbat solairu eginda daude, baina 
krisia zela-eta lanak eten egin ziren. Orube hori hesituta dago. 

El Reforrerako bidean dauden familia bakarreko etxebizitzen eremuan ere 
arrazoi berarengatik erabili gabeko beste orube bat dago. Eta azkenik, 
Visesaren jabetzako bi lursail daude, etxebizitza babestuetara bideratuta. 
Sail teknikoak horien kontrola eta segimendua egiten du, jabeek egoera 
onean mantendu ditzaten.  

 

 Analisi tekniko horren ostean esan daiteke hiri-jarraitutasuna sustatu 
behar dugula, hiri-bilbearen barruan dauden eta familia bakarreko 
etxebizitzaren tipologia duten lursailen birdentsifikazioa eginez. 

 Hurbileko jarduera ekonomikoa sustatu behar da auzo guztietan. 
 Industria- eta bizitegi-lurzoruen arteko trantsizio-eremuak 

areagotzen jarraitu behar da, eragin txikiko industria-erabilerekin. 

3.1.3. HERRITARREN EKARPENEN ANALISIA. 

Emakumeen balorazioak aditzera ematen du bizitegi-izaerako eremu 
monofuntzionalak ez datozela bat hirigintza inkusiboko printzipioarekin, eta 
eguneroko bizitza egiteko beharrezkoak diren zerbitzuen irisgarritasunaren 
arloko gabeziak azpimarratzen dituzte; bereziki Lezama eta Arrastiako 
pertsona nagusiei dagokienez: 

 “Dena dago sakabanatuta, landako eremu zabala da, espazio 
askorekin. Hirigune txikiak dira eta pertsonek beharrak dituzte. 
Azkenean, pertsona nagusiak joan egiten dira; herrira jaisten 
dira zerbitzuak bertan daudelako. Eta hori kasurik onenetan, 
ahal izanez gero. Pertsona nagusiak dira eta batzuk han 
usteltzen dira". 

Iritzi hori dute bereziki Amurrio udalerria osatzen duten administrazio-
batzarretako biztanleek. Iritzi horiek aldatu egiten dira auzoaren urruntasuna 
aintzat hartuta. Oro har, hiri-bilbearekin are harreman txikiagoa duten 
eremuak dira, erdi-landako auzoak baitira. Bertan oso urrun dituzte 
oinarrizko zerbitzuak, eta gainera, garraio publikoak oso ordutegi txarrak 
ditu. Hori guztia dela eta, zaila da bizitza familiarra eta lanekoa uztartzea 
eta berriro sortzen da abandonu sentsazioa, eguneroko bizitza egiteko 
beharrei dagokienez.  

Esparru monofuntzionaletan banatutako lurraldearen antolaketa horrek 
(Baranbion gertatzen da bereziki), eragiten du herritarrek (batez ere, 
emakumeak, haiek baitira gaur egun ere ugalketa- eta zaintza-lan 
gehienak egiten dituztenak), eguneroko bizitzan lekualdatze espezifikoak 
egin behar izatea. Horiek, oro har, autoz egiten dituzte, funtzio bakoitzerako 
denbora-tarte bat zehaztuz; erabilerak, distantziak, denborak eta pertsonak 
bateratzen dituen hiri-eremuan egin beharrean.  

 “Baranbion ez dago ezer. Hortaz, dena nahastuta besterik ezin 
da egon. Amurrion aisialdia nahastuagoa da; baina 
industrialdea, pisuak, bizitegi-eremua… dena dago pixka bat 
bereiziago". 

 “Baranbion etxe guztiak daude sakabanatuta, errepidean 
zehar daudenak izan ezik; Baranbio auzoz osatzen da, baserri 
sakabanatuz”. 

Aitzitik, eta analisi teknikoan adierazten den bezala, elkarrizketatuko 
emakumeek uste dute Amurrioren egitura, kale eta industriari dagokionez, 
trinkoa eta kohesioduna dela, erabilera nahasketa handiarekin: bizitegikoa, 
merkataritzako eta lanekoa. Izan ere, erdigunea haztean, bertan sartu dira  
hasiera batean alboetan zeuden enpresak, eta horietako batzuek 
erdigunean jarraitu dute: 

 “Bi enpresa handienak hiriko bi alboetan daude; bata 
Urduñarako bidean, non pabiloi txiki asko dauden, eta bestea, 
Laudiorako bidean. Eta erdian, tailer batzuk daude, bertan 

egon direnak beti; trenbidearekin dute zerikusia eta ehun urte 
baino gehiago daramatzate han. Horiek ez dira erdigunetik 
atera, ez dira aldatu, baina erdigunean zeuden beste motako 
fabrika batzuk bertatik atera eta kanpoaldera lekualdatu dira, 
eta lehen zeuden tokian pisuak egin dira”. 
“…etxeak ez daude bata bestearen gainean pilatuta. Ez dago 
Urduñakoa bezalako erdigune historikorik; kale estuen eremua 
da, zoragarria. Amurrio eraikitzen joan da; ez dauka eraiki 
gabeko oruberik, ez dago eraiki gabeko ezer erdigunean”. 

Emakumeen iritziz, udal-politikak erdigunea kohesionatzen lagundu du. 
Hutsak betetzeko politikari esker lortu da erdigunetik urrunen zeuden 
etxebizitzak erdigunean integratzea.  

 “Amurrion dena dago oso bateratuta. Pisu asko egiten ari dira, 
eta dendak jarri beharko dituzte. Ni bizi naizen eremuan babes 
ofizialeko pisu asko egin dituzte, eta gazteak bizi dira bertan. 
Dendak nahiko banatuta daude; medikua, ordea, pixka bat 
urrunago zegoen. Jendea ez dago oso pozik eraikuntza 
berriekin, auzo berriek eskurago dutelako. Zati handi bat jaitsi 
behar da; lehen trenbidetik igaro behar zen, orain, berriz, 
igogailu bat dago". 

 “Amurrion, administrazio-batzarrak alde batera utzita, urrunago 
dauden etxe batzuk daude. Orain badirudi hurbilago daudela; 
herrian zentratzen joan da". 

Erabili gabeko orubeak 

Amurriori buruzko iritzi orokorra da erdigune nahiko trinkoa duela eta oinez 
iritsi daitekeela ia zerbitzu guztietara. Hala ere, denboraren poderioz, eraikin 
batzuek neurri espezifikoak behar dituzte, eta ez dira horiek gauzatzen. 
Emakumeek, arlo teknikoak bezala, erabili gabeko zenbait orube 
identifikatu dituzte; guztiak erdigunean. Hala ere, horiek mantentzeko udal-
politikak badaude ere, garbiketa ezaren sentsazioa sorrarazten dute eta 
hori dela-eta espazio publikoaz erabat gozatzea zailtzen dute. Zehazki, 
hauek adierazi dira: 

 “Igelen haztegia" delakoa, Frontoi eta Murga kaleen artean: 

 “Jendea ez dago oso pozik orube horri dagokionez. Antza, 
jabeak saldu egin zuen erdigunean eraikinak egiteko, baina 
diru gabezia dela-eta… Igelen haztegia deitzen zaio. Indusketa 
egin zen, baina gero bere horretan geratu zen, eta urez bete 
da. Ordutik bost urte igaro dira”. 

Lantegiak erdigunean: 

 “Erabili gabeko etxe batzuk daude eta ez dira botatzen 
jarduketa garestia delako. Erabili gabeko orubeak ere badaude 
eta egoera nahiko txarrean gainera. Eraisteak bere kostua 
dauka eta gero ez da eraikitzeko politika betetzen. Edozein 
unetan eror daitezkeen eraikinak daude: baserriak, azoka 

zaharra… Lantegi batzuk daude erdigunean eta ez dira eraitsi 
dirua balio duelako, hain zuzen. Baina oso egoera txarrean 
daude, eta egun haizetsuetan arriskutsua da. Orube 
abandonatuak daude erdigunean". 

Hornidura-azoka zaharra: 

 “Hornidura-azoka zaharra duela urte askoko eraikina da eta 
erortzeko zorian dago; oso penagarria da hori. Beheko aldea 
Udalaren aparkaleku gisa erabiltzen da, baina gaizki dago. 
Pena handia da hori, konpondu eta erabilera publikoren bat 
eman baikeniezaioke; denbora daramagu hori eskatzen. Baina 
diruagatik alde batera uzten ari da. Oso penagarria da, 
herriaren erdian baitago, erdi eraitsita. Amurrioko merkatu 
zaharrak pena sorrarazten du”. 

 “Eremu bat azoka jartzeko planteatu zen, baina ez zen inoiz 
egin. Ondoren, sabaia erori zen, eta oraindik ez da bota. 
Beheko solairuei dagokienez, sotoa Udalak erabiltzen du, 
ibilgailuak gordetzeko, edo horrelako beste zerbaiterako. Ez du 
bestelako erabilerarik. Sabaia erori aurretik, hornidura-azoka 
izan beharrean, dantza taldeek erabiltzen zutela uste dut, 
entseatzeko. Baina gelak oso txikiak ziren; izan ere, hornidura-
plaza gisa planteatu zen, hau da, postu txikiak eta erdigunea. 
Ez zen beste munduko ezer; nahiko itsusia zen. Eremu hori alferrik 
egin zen, inoiz ez dugu jakingo zertarako planteatu zen". 

 “Orain dela 30 urte eginiko azoka bat dago, eta ez da inoiz 
erabili. Erdigunean dago”. 

Horri dagokionez, proposamen hauek egin dira: eraistea eta 
degradatutako espazioak berreskuratzea. Publikoak badira, zuzenean esku-
hartzea; eta pribatuak badira, erosi eta birgaitzea. Hornidura-azoka 
zaharraren kasuan, herritar gehienek eskatzen dute bertan aparkaleku bat 
sortzeko, erdigunean autoen pilaketa arintzeko eta espazio publikoan 
oinezkoen erabilerarako guneak optimizatzeko. 

 

 

 

Merkataritza-sarea 

HAPOn eta analisi teknikoan jasotzen den bezala, Amurrioko merkataritza 
udalerriko erdigunean dago. Horrek esan nahi du auzoetan eta/edo 
administrazio-batzarretan bizi diren pertsonek mugitu behar dutela 
erosketak egiteko. Eta hori zailtasun gehigarria da mugikortasun urriko 
pertsonentzat, eta horien laguntzaileentzat. Zailtasun gehigarria da, 
halaber, mugitu ahal izateko norbere autoa ez duenarentzat. Bi egoera 
horietan daude askotan emakumeak. Udalak, kasu horietarako, autobus-

zerbitzua jarri du ostiraletan, azoka-egunean, herritarrek erdigunera 
hurbiltzeko aukera izan dezaten. 

Gainera, Arabako Foru Aldundiak taxi-zerbitzu bat eskaintzen du, prezio 
txikian eta eskatzen duenarentzat. Zerbitzuak adierazitako zailtasun horiei 
erantzun eman nahi die.  

Elkarrizketatutako emakumeek oso era positiboan baloratzen dituzte 
zerbitzu horiek. Gainera, herritarrak harremanetan jarri eta elkartzeko 
espazioak sortzeko ere lagungarriak dira: 

"Kontzejuetan ostirala azokaren eguna da, eta herritarrek 
aprobetxatu egiten dute banku-kudeaketak egiteko, azokara 
jaisteko, harategira joateko, etab. Gainera, autobus-zerbitzua 
dago; autobus bat jaitsi egiten da eta bestea igo. Teorian, 
autobus-geltokian gelditzen da bertatik beste leku batera joan 
ahal izateko, baina jendeak erosketak egiteko aprobetxatzen 
du, merkea baita: euro eta erdi, gutxi gorabehera. 
Kontzejuetako herritar batzuek (alargun bat edo pertsona 
nagusi bat, adibidez) ez dute gidatzen, baina zerbitzu hori 
erabiltzeko gaitasuna dute. Zerbitzu oso espezifikoa da, eta 
harremanetan jartzeko ere balio du; izan ere, ostiraletan herri 
ezberdinetako pertsonek bat egiten dute autobusean”. 

Oro har, logikotzat hartzen da merkataritza-funtzioaren kontzentrazio hori 
eta era positiboan baloratzen da saltoki txikiak babestea eta elementu 
mekanikoak (zehazki, igogailu bat) jarri izana, merkataritza-eremura 
errazago iristeko: 

Logikoki erdigunetik hurbilago daude zapata-dendak, 
arrandegiak... Auzoak txikiak dira bizirik irauteko. Lehen esan dut 
bi arrandegi daudela. Bada, beste bat eta harategi bat ere 
badaude anbulatoriorako bidean dagoen auzoan, eta 
erdigunetik nahiko hurbil dago hori. Auzoak etxe asko ditu. 
Lehen mertzeria bat zegoen, baina jabeak erretiratu egin ziren; 
eta gauza bera gertatu zen ondoren jarri zen fruta-dendarekin, 
jabeak erretiratu eta itxi egin zen. Gauza da trenbidearen 
azpitik igarotzen den zubia zeharkatu behar dela; orain postu 
ederra da. Bere garaian okerrago egon zen. Gainera, orain, 
igogailua dago; lehen, ordea, maldan zegoen. Hortaz, egun ez 
dago arazorik mugikortasun-arazoak dituzten pertsonei 
dagokienez. Askotan erabiltzen dut anbulatoriora joateko eta 
eskailerak saihesteko igogailua. Ostiraletako azoka egiten den 
plaza bertan dago”.  

 “Mugitzeko aukera ez duten pertsona nagusiek herrian egiten 
dituzte erosketak. Azalera handiko saltokietara joateko aukera 
dugunok, ordea, bertan egiten ditugu, eskaintzak baitaude eta 
batzuetan merkeagoa baita”. 

Auzo-mailan, analisi teknikoak jasotzen duen bezalaxe, adierazten da 
eguneroko beharrei erantzuteko aukera gehien dituen auzoa San Jose 

dela, bai saltoki zehatz batzuk dituelako bai garraio publikoa erabiltzeko 
aukera dagoelako. 

 “Auzoetan ez dago merkataritzarik. San Jose auzoan, aldiz, 
saltoki bat dago. Lehen Eroski zen, eta orain beste bat. Gainera, 
tabako-denda bat eta bi banketxe ere badaude. Beste aldean 
gutxiago. Baina tira, Amurrio ere ez da oso handia”. 

 

Hala ere, Larrabe nahiko biztanle-dentsitate handia duen auzotzat jotzen 
da, San Joseren antzera. Baina bertan, oinarrizko beharrak betetzeko 
garraioa erabili behar da nahitaez, erdigunera edo San Jose auzora 
joateko: 

 “Auzoetan bizi direnek oinez etorri behar dute Amurriora, eta ibili 
ezin dutenek Galdakaotik datorren autobusa hartzen dute, San Jose 
auzoan gelditzen baita. Beti entzun izan dut jada hilda dagoen 
gizon bat bizikletaz etortzen zela, baina gero, hankako minagatik 
hori egin ezin zuenean, San Jose auzoan hartzen omen zuen 
autobusa. Izan ere, auzoa pixka bat aldenduta dago. Bada, gizona 
hemen atzean jaisten zen, herriko biribilgunean, elizan, erosketak 
egin ahal izateko. Ez dakit ordaintzen zuen edo ez. Larrabe auzoan 
ez dago saltokirik, eta San Jose auzoa bezain aldenduta dago. 
Goian, Etxegoienen, institutuko aldapa igota, ikastolak daude, 
baina ez dago saltokirik. Hor ez da jende asko bizi, baina Larraben 
bai. Mugitu eta San Jose auzora jo behar dute, bertan denda txiki 
bat edo bi daudelako, eta horrela moldatzen dira. Baina Larraben 
ez dago batere”. 

Azkenik, azpimarratu behar da udalerriak oinarrizko beharrak ondo 
estaltzen baditu ere, guardiako farmazia zerbitzua jartzea oso garrantzitsua 
dela:  

 “Arropa-dendak eta halakoak badaude; agian dagoena ez 
zaigu komeni. Bi zapata-denda daude. Dena eskasa, baina 
dauden biztanleentzako nahikoa. Bestalde, lau informatika-
denda daude; lehen bakarra zegoen, eta orain, bat-batean, 
lau agertu dira. Farmazien aldetik ondo, baina arazo bat dago: 
Amurrio Aiarako eremuaren barnean dago; hortaz, asteburu 
batean larrialdiren bat baduzu, baliteke Amurrion zerbitzurik ez 
egotea eta Artziniegara joan behar izatea, eta kilometro 
batzuetara dago”. 

 Parte-hartzaileek era positiboan baloratzen dute Amurrioko 
erdigunearen kohesioa areagotu izana.  

 Beharrezkotzat jotzen dute hirigintzako edo mugikortasuneko neurriak 
gauzatzea, Lezama eta Arrastia landako eremuak, eta bereziki, 
Baranbioko kontzejua kohesionatzeko (mugikortasunari buruzko 
kapituluan zehaztu da). 

 Nabarmentzen dute Amurrioko erdigunean erabili gabeko hainbat 
orube daudela. Horiek segurtasun eza sorrarazten dute, bai eta 
espazio publikoaz gozatzea zaildu ere. Hauek dira gehien aipatu 
direnak: “Igelen haztegia” delakoa, hornidura-azoka zaharra eta El 
Reforrerako bidean dauden lantegi abandonatuak. 

 Oro har, merkataritza-banaketa zentralizatua “normaltzat” hartzen da, 
baina nabarmendu dute ez dagoela saltokirik Larraben, eta 
beharrezkoa litzatekeela bertan merkataritza suspertzeko neurriak 
hartzea.  

3.1.4. ERABILEREN TRINKOTASUNARI ETA NAHASKETARI LOTUTAKO 

ONDORIOAK ETA HOBETZEKO NEURRIAK. 

Udalerriko hirigintza-garapena komunikazioko hainbat azpiegiturek 
baldintzatu dute, Bilbo-Madril trenbideak eta ibaiak, adibidez. Horiek, 
industrializazio-prozesuaren hasierako faseetan hartutako erabakiekin 
batera, hiriaren morfologia zehaztu dute, egungo hiri-bilbean integratu 
behar diren oztopoak sortuz. 

Erdigunearen hirigintza-antolamendua hasierako elementuak gehitzean 
oinarritu da, aurretik zeuden bideen gainean, inolako urbanizazio-
proiekturekin lotu gabe. Era berean, azpiegiturak sortu eta ekipamenduak 
eraiki dira, hiri-bilbean hutsak sortuz. Gero, huts horiek "betetzen" joan dira, 
bilbe jarraitua sortzeko helburuarekin. Gainera, Amurriok hasierako industria-
izaerari eusten dio. Horri gehitu behar zaio lurzoru lauen kopuru handia izan 
duela, eta horrek jatorrizko hazkuntza estentsiboari mesede egin dio, familia 
bakarreko eta bi familientzako etxebizitzen erabilerara bideratuta. Hazteko 
tipologia hori ez dator bat hirigintza inklusiboaren printzipioekin, ez baititu 
sortzen a priori erabileren nahasketa bultzatu dezaketen dentsitate handiko 
auzo trinkoak. Dentsitate handiko auzoak eraikitzeak ahalbidetzen du herri-
masa kritikoa sortzea, hurbileko merkataritza-eskaintza mantentzeko gai 
dena. Horrek eguneroko bizitza erraztuko luke, bai eta bizitza familiarra eta 
pertsonala uztartzea ere. Izan ere, modu horretan herritarrek errazago eta 
arinago egingo lituzkete zereginen kateak, eta ahalik eta lekualdatze 
gutxiena eginez. 

Hala ere, lurralde-okupazioko irizpide horiek, azken hamarkadetan, hutsak 
betetzeko hirigintzarantz eta dagoen hiria antolatzeko saiakerarantz jo 
dute. Kalea sortzeko helburuarekin, hein handi batean, etxadi irekiko 
tipologian oinarritutako antolamendua erabili da, bai eta bloke linealetan 
oinarritutakoa ere, erdigunean espazioa libre utzita, BS+5 eta BS+6 
blokeekin. Horien etxabeetan etxebizitzak eta saltokiak daude, era 
alternoan, eta BOE etxebizitza babestuen ehuneko altua dute. Hauek, 
adibidez: SAPUR 1, SAPUR 9BIS, SAPUR 12, UER-M2, UER-A5 eta UER-A6. 

Hobekuntzarako elementu gisa, familia bakarreko etxebizitzen esparruak 
garatu dira; eta batzuk tamaina handikoak dira. Hauek, adibidez: 
Ugartebetxi (UER-B4), Gernikako Arbola (SAPUR 4), Etxebarriaur (SAPUR 5) 
eta Maskuribai (SAPUR 9). Esparru horietan espazio publikoa, normalean, 
etxebizitzetara sartzeko bideetara mugatzen da.  

Badakigu ez dela erraza dentsitate txikiko eremuei jarraipena ematea beste 
tipologia batzuetako eraikinak ezartzearen bidez. Baina hazkuntza-
tipologiaren legezko muga aintzat hartzen badugu ere, egungo Aurrerapen 
dokumentuan dentsitate txikiko etxebizitzaren erabilera nagusia duten 
zenbait eremu sailkatu dira. Gai hori indartu egin behar da; izan ere, 
etxabeetan etxebizitzak jartzearekin batera, eremu monofuntzionalak 

sortzen dituen praktiketako bat da. Eta hortaz, mugatu edo desagertu egin 
beharko litzateke, hiri inklusiboa lortzea zailtzen baitu. 

Era berean, azpimarratzekoa da txikizkako salmentako hirugarren sektoreko 
jarduera asko daudela industria-eremuetan, eta horietako batzuk bizitegi-
erabilerarekin bateragarriak direla. Aurrerapen dokumentutik, 
industrialdeetan merkataritzari edo hirugarren sektoreari lotutako jarduerak 
ugaritzea ekiditeko irizpidea markatzen zen. Izan ere, eremu horiek 
erdiguneko hiri-jarduera indartzeko balio dezakete, aldi berean 
beharrezkoak ez diren lekualdatze motorizatuak saihestuz. Irizpide hori a 
priori bat dator hirigintza inklusiboa lortzeko printzipioekin. Baina, era 
berean, erabilera hori industria-erabilerarekiko mugetan ezartzeko aukera 
nabarmendu nahi dugu. Horrela, “hiri-fatxada” moduko bat sortuko genuke 
oinezkoentzako ibilbide nagusiak bertatik igarotzeko (kolesterolaren 
ibilbidea), eremu horiek seguruagoak izan daitezen sustatuz. Ez dira 
Maskuraibaiko Industrialdea bezalako proposamenak alde batera utzi; izan 
ere, hori aukerarik onena izango litzateke. Baina seguru asko ez da enpresa 
mota horretako masa kritiko nahikoa egongo ezaugarri horietako 
hazkuntzak sortzeko.   

Bestalde, tokiko merkataritzari udalerritik eman zaion bultzada nabarmendu 
behar da, Amurrio Bideanen eta Amurrioko Merkatari Ertain eta Txikien 
Elkartearen (APYMCA) eskutik. Erakunde horiek saltokiak sortzeko laguntza 
eman dute eta horien segimendu- eta aholkularitza-lanak egin dituzte. GIS 
sistemadun aplikazio bat dute eta horri esker udalerriko merkataritza-
jardueren erregistro bat gordetzen dute. Hori dela eta, garrantzitsua da ildo 
horretan lanean jarraitzea. Izan ere, modu horretan erabilerak nahas 
daitezen errazten da, Amurrioko auzoetan hurbileko merkataritza ezartzeko 
helburuarekin. Gainera, arestian adierazi dugun bezala, oinarrizko zerbitzu 
batzuk ezartzea oso lagungarria izan daiteke emakumeek gauzatzen duten 
zereginen katea errazteko. Gainera, auzo askok ez dituzte beharrezkoak 
diren zerbitzuen azpiegiturak eta erdigunearen menpe bizi dira. Eta 
auzoetatik erdigunerako batez besteko distantzia 1 km-koa bada ere, 
auzoetan bizi diren herritarrek zailtasunak dituzte eguneroko eginkizunak 
bete ahal izateko. 

Azkenik, eta udalerriko industria-izaeran oinarrituta, industrialdeetan 
eguneroko bizitzarako azpiegitura lagungarriak sortzea sustatzeko aukera 
ikusten dugu. Izan ere, zerbitzu horiek, neurri handi batean, emakumeen 
enplegu ordaindurako sarbidea errazten dute. 

Hauek dira udalerrian erabileren nahasketa eta trinkotzea hobetzeko 
proposatutako neurriak, analisi tekniko eta kualitatiboaren ondorioz sortu 
diren gaiei erantzuna emateko: 

 

1. neurria. Familia bakarreko etxebizitzen ezarpena murriztea. 

Proposatutako eraikuntza-tipologia nagusia bloke isolatuko etxebizitza 
kolektiboa da. Hala ere, eremu batzuetan familia bakarreko etxebizitzak 
eraikitzea baimentzen da. 

Bloke isolatuko tipologia inklusiboagoa da, auzoen monofuntzionaltasuna 
saihesten baitu. Familia bakarreko etxebizitzekin, berriz, bizitegi-erabilera 
esklusiboko auzoak sortzen dira, bai eta mugimendu gutxiago duten kaleak 
ere.  

Hori dela eta, azken horiek murrizteko eta etxabeetan lokalak dituzten 
blokeko etxebizitzak lehenesteko proposamena egiten dugu. 

2. neurria. Bizitegi-erabilerako eraikinen etxabeetan lokalak jar daitezela 
sustatzea. 

Etxebizitza kolektiboko eraikinen etxabeak bizitegi-erabilera ez diren beste 
batzuetara bideratzeko proposamena egin nahi dugu, erabileren 
nahasketaren alde egiteko. Erabilera hauek ezar litezke, adibidez: jarduera 
ekonomikoak, zuzkidura publikoak, giza erabilerarako eta zaintza-
lanetarako ekipamenduak. 

EAEko Lurzoruaren 2/2006 Legearen lege-esparrutik abiatuta, bizitegiz 
bestelako erabileren ehunekoak eta erabilerak finkatzea proposatzen da. 
Lege horren bidez ematen da HAPOen egitura-antolamendurako 
ahalmena eraikigarritasun fisikoak ezartzeko, hala badagokio, erabilera 
bateragarrien harremana eta baimendutako erabileren gehieneko eta 
gutxieneko ehunekok xedatuz. 

Etxebizitza kolektiboko eraikinen etxabeak jarduera ekonomikoetara, 
hornidura publikoetara eta zaintzarako ekipamenduetara bideratzeko 
proposamena egiten dugu, bai eta etorkizuneko eraikinetan etxabeetan 
bizitegi-erabilera ezartzea debekatzeko proposamena ere, lorategidun 
beheko solairuko etxebizitzaren tipologia desagerraraziz. 

Gainera, azalera ezberdineko lokalen eskaintza bermatu behar dugu, 
bertan ezarriko diren etorkizuneko jarduera eta ekipamenduak anitz eta 
aberatsagoak izan daitezen. Horrela, pertsonen mugimendu-fluxu 
handiagoa lortuko genuke. 

Proposamen hauen berri emango da HAPO berrikusteko dokumentuan, 
irizpideen atalean eta garapeneko plangintzaren diseinurako 
proposamenetan. 

3. neurria. Udalerri osoan, bereziki ezarpen berriak egingo diren edo birgaituko 
diren eremuetan, hurbiltasun/irisgarritasuneko 100 metroko estandar bat 
sortzea, etxebizitza bloke bakoitzetik elikadura-dendetara, oinarrizko 
ekipamenduetara edo espazio publikoetara eta garraio publikora. 

Baliabide horrek azterketa gisa balio du udalerri bat inklusibitatearen 
irizpideei jarraikiz diseinatzeko orduan, auzo-eskalan diseinatzea lortzen 
baita. Gainera, horren bidez egiaztatu daiteke erabileren nahasketa eta 
horien arteko hurbiltasuna nagusi den hiria benetan sortzen ari den, modu 
horretan eguneroko bizitza errazago garatzeko. Hori dela eta, estandar hori 
era sistematikoan finkatzea proposatzen da, hiri berria diseinatzean edo 
egungoan esku hartzeko orduan. 

Irizpide hori Udaleko talde politiko eta teknikoari jakinaraziko zaio, plan 
berezien bitartez garatuko diren eremuetan sartzeko.   

4. neurria. Industria-erabileraren eta hirugarren sektorekoaren arteko 
bateragarritasuna aztertzea, erabileren nahasketa sustatzeko. 

HAPOko erabileren atal espezifikoaren azterketa bat egitea, industria-
erabilera nagusi denean baimendutako gainerako erabilerei dagokienez, 
hirugarren sektorea puntu zehatzetan industria-eraikinetan sartu ahal 
izateko bidea errazteko. Horrela, gehien erabiltzen diren oinezkoentzako 
ibilbideetara begira dauden fatxadetan erabilerak nahastea bultzatuko 
litzateke (kolesterolaren ibilbidea). 

5. neurria. Industria-erabilera eta zaintza-lanetarako ekipamenduenaren arteko 
bateragarritasunak aztertzea. 

HAPOko erabileren atal espezifikoaren azterketa bat egitea, industria-
erabilera nagusi denean zaintza-lanetarako ekipamenduen erabilera 
industria-eraikinetan ezartzeko bidea errazteko; bereziki adingabeak 
zaintzeko espazioetara bideratuta. Horrela, udalerriko emakumeen 
enplegurako sarbidea indartu daiteke.    

3.2. ESPAZIO PUBLIKOA 

3.2.1. ESPAZIO PUBLIKOA HOBETZEKO PRINTZIPIOAK. 

Espazio publikoa, inklusiboa izateko, irisgarriak diren eta komunikazioaren 
aldetik sare bat osatzen duten tamaina ezberdineko eremu hurbilen 
sekuentzia bat izan behar da. 

Hiri-sare trinkoa sortzeko lagungarria da egoteko lekuak sortzea 
ekipamendu eta jende asko biltzen den eremuen eta eremu publikoaren 
artean, harreman sozialak eta pertsonen artekoak erraztu eta sustatzeko. 
Asmoa da elkartzeko eta harremanetan jartzeko lekuak sustatu eta 
zaintzea; hauek, bereziki: haurrentzako parkeak, ikastetxeetarako 
sarbideak, azokak, osasun-zentroetako itxarongelak, etab. Izan ere, leku 
horietan herritarren talde ezberdinek topo egiten dute. Puntu horietan, 
behar bezalako egoteko lekuak izateaz gain, garbiketa- eta egokitzapen-
maila egokiari eutsi behar zaio, leku horiek beren funtzioa bete dezaten. 

 

 Horiek guztiak espazio publiko baten ahalmen publikoa areagotzen 
laguntzen duten elementuak dira, eta hauek ahalbidetzen dituzte: 

 Tokiko esperientziaren aitorpena. 
 Herritarren parte-hartzea eta inplikazioa prozesuan eta diseinuan. 
 Malgutasuna eta itzulgarritasuna, erabileren ugaritasun eta 

iragankortasunera egokitzeko. 
 Irisgarritasuna. 
 Erabiltzaileen aniztasuna. 
 Espazioaren irakurketa gizarte-talde ezberdinen ikuspuntutik. 
  Hirian zehar egoteko lekuen sorrera, auzo ezberdinetan zehar, 

auzotarren arteko harremana sendotzeko, plazen bitartez, egoteko 
eta erlazionatzeko espazio lagunkoien bitartez.  

 Pertsonen arteko elkarbizitzara, kooperaziora eta elkartasunera 
bideratutako hiri-diseinua. 

 Haurrentzako parkeak egotea, adinaren arabera banatuta eta adin 
bakoitzari egokituta; bai eta haurtxoak aldatzeko, zaintzeko eta 
pribatutasunez bularra emateko lekuak egotea ere. Haurrentzako 
jolas-eremuak ez dira gainerako eremu publikotik aldenduta edo 
mugatuta egongo; aitzitik, haurren eta ama, aita edo pertsona 
laguntzaileen arteko interakzioa ahalbidetu behar dute. 

 Eremu espezifikoak edo erabilera anitzekoak sortzea, bertan 
herritarrek ekintza asoziatiboak gauzatzeko edo ekimen eta 
jarduera anitzak garatzeko. 

 Herritarrek beren bizi-zikloaren aro bakoitzari egokitutako biltzeko eta 
sozializatzeko lekuak izatea: adinekoak, gazteak, helduak, 
adingabeak. Leku horiek egokiak eta irisgarriak izan behar dute. 

 Behar bezalako parke eta berdeguneak diseinatzea: parkeek 
sektore-egitura argia izan behar dute eta behar bezala zehaztu 
behar da parkearen barneko bideen hierarkia. Era berean, ibilbide 
nagusiak ikuspen ona izan behar du eta parke irekiak sustatuko dira 
beti hesiz itxitakoen aurretik. 

  



 
 
 
 
 
 

 

C
a

p
ítu

lo
: 3

. H
IR

I-E
RE

D
UA

 E
TA

 E
SP

A
ZI

O
 P

UB
LI

KO
A

 

46 

 

3.2.2. ESPAZIO PUBLIKOAREN DESKRIBAPENA ETA ANALISI TEKNIKOA. 

Hiriko eta kanpoaldeko berdeguneak eta erlazionatzeko espazioak 

Irizpide horiek aintzat hartuta, ezinbestekoa da analisia hurbileko plaza eta 
berdeguneetan oinarritzea, eguneroko bizitzaren garapenean garrantzi 
handia baitute.  

Eustat eta Garapen agentzien adierazleekin lan egin dugu. Horiek 
udalerriaren egoera neurtzen dute plaza eta bizitegi-lurzoruko 
berdeguneetara bideratutako espazio publikoaren kopuruari dagokionez. 
Era berean, aintzat hartzen dute bizitegi-eraikinekiko duten kokalekua. 
Horrez gain, 2014an Amurrion egin zen Aurrerapen dokumentuko datuak 
erabili dira. 

Hurrengo grafikoan parke, lorategi eta hiriko berdeguneetara bideratzen 
den udalerriko azaleraren proportzioa ikus daiteke: 

 

 
4. grafikoa: Parke, lorategi eta hiriko berdeguneen azalera. Iturria: Garapen Hiri 
Adierazleen Behatokia (2009) 

 

Udalerria lurralde historikoaren ehunekotik bi puntu gorago dago, parke, 
lorategi eta berdeguneek okupatzen duten azaleraren ehunekoari 
dagokionez; eta bost puntu gorago erabilera horren m2/biztanleko datuak 
aztertuta. 

Aurrerapen dokumentuan adierazten zen Amurrioko erdigunean 99.143 m2-
ko azalera bideratzen dela esklusiboki berdeguneetara, eta zenbaketa 
egiterakoan ez dira aintzat hartu aurreko udal-plangintzan jasotako batzuk, 

hiri-izaera ez dutelako; izan ere, hiri-bilbetik kanpo daude. Hauek dira: 
Irimeneko goialdea, Mendigorriko goialdea eta SAPUI-2 eremuko goialdea. 
Era berean, ez dira aintzat hartu Nerbioi ibaiaren ibilbidean zehar 
berdeguneetara bideratuko diren eremuak, oraindik ez baitira gauzatu. 
Hortaz, erdiguneko berdegunetik hurbileko berdeguneen irudi oso erreala 
islatzen da. 

Hori dela eta, aintzat hartu dira eremu horretako Amurrioko biztanleak 
(9.223 pertsona) eta horrela, 10,75 m2/biztanleko ratioa lortzen da. 
Zenbateko hori inklusibotzat jotzen da, 10 m2/biztanletik gorakoa baita. 
Gainera, udalerriko abantailetako bat da auzoak berdegune naturaletatik 
oso hurbil daudela. Hortaz, auzo hauetan ez da hurbileko berdeguneen 
azalera handitzeko beharrik hautematen. 

Berdeguneen artean Urrutia parkea nabarmentzen da, ia 30.000 m2-rekin. 
Parke hori da udalerriko berdegunerik nabarmen eta garrantzitsuena. Hala 
ere, aipatzekoak dira Etxegoien, Errota eta Aldaiturriaga parkeak ere, 
besteak beste. 

Ezin dugu ahaztu udalerria Nerbioiko Parke Linealaren Plan Bereziaren 
barnean sartuta dagoela; plana oraindik ez da osorik gauzatu. Orain dela 
gutxi, Amurrioko zatia inauguratu da. Horrek hobekuntza handia ekarriko du 
udalerriko berdeguneen sisteman, bereziki primeran egokitutako ibaiertzeko 
parke bat sortzeari dagokionez. Horren bidez gaindituko dugu ibaiarekin 
harremanetan egon gabe hazitako udalerria izatearen berezitasun hori. 

Amurrion dauden plazei dagokienez, Aurrerapen dokumentuan 
zehaztutako datua jasotzen da. Bertan adierazten da 40.781 m2 bideratzen 
direla eremu gogorrera; eta horrek 4,42 m2/biztanleko ratioa dagoela esan 
nahi du. Plaza gehienak erdigunean daude, nagusiak hauek direlarik: 
Boriñaur, Lexarraga, Armurulanda, San Antón, Etxeguren Apezpikua eta 
Urrutia Jauregiko Plaza, bai eta Lucas Rey kaleko urbanizazio berriak sortu 
dituen eremu libreak ere. Eremu publikoaren konfigurazio mota horrek 
hurbiltasuneko premisa betetzen du, horren bidez herritarrak erlazionatu eta 
topatzeko eremuak sortzen baitira bizitegi-eraikuntzen inguruan.  

Aitzitik, hobetzeko elementu gisa identifikatzen dira Goikolarra plaza (hiri-
inguruan dago eta irisgarritasun-arazoak ditu) eta Akinar eta Landako 
auzoak (espazio publikoa dute). 

Haurrentzako jolasei dagokienez, hurrengo grafikoan ikus daiteke zein den 
udalerriaren egoera gai horri dagokionez.  

5. grafikoa: Haurrentzako jolas-eremuak Amurrion. Iturria: Garapen Hiri Adierazleen 
Behatokia (2009) 

 

0 eta 14 urte bitarteko haurrentzako gaitutako haurrentzako jolas-eremuen 
ratioa Arabako batezbestekoa baino handiagoa da Amurrion. 2006 urteko 
datua hartuta, ratioa 12,44koa zen. Ordutik, udalerrian mota horretako 
instalazioak areagotu egin dira.  

Hori gertatu da analisi demografikoaren ondoriozko beharrengatik. Izan ere, 
Garapen Hiri Adierazleen Behatokitik eskuratutako datuen arabera, 2007tik 
2016ra bitartean, Amurrion, 0-4 urte bitarteko biztanleen kopurua % 48,30 
hazi da, 5-9 urte bitarteko biztanleak baino gehiago (% 33,06).  

Hori dela eta, esan dezakegu gaur egun udalerriak beteta duela 
ekipamendu mota horretarako eskaintza. Hala ere, gertutik jarraitu beharko 
dugu biztanleen hazkuntza hori, behar berriak sor daitezkeelako. Bestalde, 
interesgarria izango litzateke jolas motak eta zein adin-tarterako diren in situ 
aztertzea. 

Hirigintza Sailetik jakinarazi digute arreta berezia jartzen dela jolas-eremu 
horien diseinuan. Adibidez, San Rokekoak perimetroko itxitura du, eta kasu 
guztietan daude jolas-eremura begiratzen duten eserlekuak. 

Hala ere, hobekuntza-puntu gisa, orain arte ez da aintzat hartu 
intsolazioaren faktorea haurrentzako jolasak espazio publikoan kokatzeko 
orduan, eta esparru horietan ez da jarri ugalketa-eginkizunak betetzeko 
elementu lagungarririk. 

Kokapenari dagokionez, jolas-eremuak udalerri osoan zehar daude; auzo 
bakoitzak mota horretako instalazioren bat du. Erdigunean haurrentzako 14 

jolas-eremu zenbatu dira, administrazio-batzarretan daudenez gain; horiek 
eskumena dute instalazio mota horri buruzko erabakiak hartzeko.   

Gainera, orain dela gutxi, Iturralde kalean dagoen eremua estali egin da.  

Udalerriko eremu publiko estaliei dagokienez, nabarmenenak San Anton 
plaza edo elizako arkupea dira. Horrez gain, eraikinen etxabe batzuetan 
arkupeak jarri dira, plangintzatik sustatu den moduan. 

 Analisi teknikoan identifikatu dugu udalerrian, oro har, behar adina 
berdegune eta erlazionatzeko espazio daudela. Gainera, 
lurraldean zehar modu homogeneoan banatuta daude, genero-
ikuspegitik ezarritako hurbiltasun-premisak betez. 

3.2.3. HERRITARREN EKARPENEN ANALISIA.  

Analisi teknikoarekin bat etorriz, Amurrioko biztanleak pozik daude haurrei 
eskaintzen zaien espazioarekin, bai hedadurari bai kopuruari dagokionez. 
Haurrentzako 14 parkeetatik, San Rokekoa sortu berria da, eta beste bat 
eraberritu da.  

Bi kasuetan, eta herritarren eskaerei erantzuna emateko, zabuak instalatu 
dira. Gainera, parke guztietan egiten dira ohiko mantentze-lanak. 
Mantentze-lan horiek era positiboan baloratzen dituzte elkarrizketatutako 
emakumeek: 

 “Txoko guztietan daude haurrak zabuetan eta baloiarekin jolasteko 
tokiak. Amurrioko parkean belarra dago eta haurrek futbolean 
aritzeko erabiltzen dute, eta zabuak seguruak dira. Parkea ondo 
dago”. 

Hala ere, beharrezkotzat jotzen dute oraindik haurrentzako parkeak adin 
txikienetara ere zuzentzea: 

 “10 eta 5 urteko haurrak ditut. Nire ustez, teorian oso politak diren 
parkeak egiten dira, baina badirudi haur nagusiagoentzat direla, 
eskalatzeko eta horrelako gauzetarako. Esango nuke kateak dituen 
ohiko parkea falta dela. Amurrion bi daude kateekin, parke 
bakoitzean hori duten bi daude eta ilara handiak egon ohi dira, 
haurrak bertan ibiltzeko. Haurrek katezko zabua eta txirrista nahi 
dituzte, hau da, betiko parkeak. Parkea egiteko 12-14 urteko haurrak 
aintzat hartzen dira, baina horiek ez dute parkean jolasten. Agian 
aurretik igaro eta eskalatzeko gauzak daudenez, igo eta jaitsi egiten 
dira, baina besterik ez. Parke hori haur txikiagoek erabiltzen dute eta 
haiek ez dute ulertzen zer egin behar duten. Laguntza eskatzen 
didatenean esaten diet laguntzarik gabe igo daitezkeen lekuetan 
jolas dezaketela bakarrik, besteetan erori eta min har 
dezaketelako”. 

 “Berdeagoa den parkean, oro har, haur nagusiagoak daude. Zortzi 
urtekoak ez dira hara joaten. Patinete, bizikleta edo baloiarekin 
jolasean ibili ohi dira plazan”. 

 Gainera, haurrentzako parkeak diseinatzerakoan beharrezkotzat jotzen da 
zaintzaileen beharrak aintzat hartzea, eguzki eta itzaleko eremuak zainduz 
eta itxiturak gehitzeko aukera era indibidualean aztertuz. 

 “Haurrentzako itzala dago; zaintzaileentzako, ordea, ez. 
Eserlekuak inguruan daude eta itzala ez da bertara iristen. Baina 
haurrek itzala dute. Lehengo batean ama arabiar batzuk 
zeuden bertan, eta lurrean esertzeko erraztasuna dutenez, han 
zeuden. Haien haurrak zeuden bakarrik, eguerdia zelako. Oso 
gustura zeuden”. 

 “Ez dute itxiturarik. Parke txikiena erdigunean dago eta albotik 
errepide bat igarotzen da. Ez dakit nola ez den ezer gertatu; 
aingeruren bat izango dugu gu zaintzen. Sakanguneak daude 
eta ezin da abiadura handian bertatik igaro; noranzko 
bakarrekoa da. San Jose parkea kenduta, esango nuke 
materialak egokiak direla”. 

 “Ez daude itxita. Parke bat errepide batetik gertu dago (ez da 
errepide orokorra) eta irekita dago errepidera ematen ez duen 
zatian. Errepidera joateko murru txiki baten gainetik salto egin 
behar da; normalean, esertzeko erabiltzen dugu. Ez dute hesirik; 
udaletxekoak hesi bat dauka, baina jendea nahi duenean sartu 
eta atera daiteke”.  

 “Uste dut ez daudela adinaren arabera bananduta eta hori 
akats bat da. Gaztetxoak ikus ditzakezu bi urteko haurrentzako 
zabu batean, nazkatuta; ez da nahikoa. Hobetzeko ahalegina 
egiten ari da. Ez dute itxiturarik, eta baten batek errepide bat 
du nahiko hurbil. Materialak egokiak dira, arezkoak edo 
barrubigunak dira; aldaketak egiten ari dira". 

Hobetzeko beste alderdi bat jolas-eremu estalien erabilgarritasuna 
handitzearena da. Orain dela gutxi, analisi teknikoan jaso den bezalaxe, 
Iturralde kalean dagoen parkea estali egin da. Ekimen hori berez oso 
positiboa da, baina planteatzen da jolasen eremua estaltzen duela soilik, 
eta zaintzaileena kanpoan geratzen dela. Hori dela eta, zaintzaile 
helduentzako ez da erabiltzeko erosoa, lana zailtzen baitu. Nolanahi ere, 
aurrekari positiboa da, eta beste parke eta haurrentzako eremu batzuetara 
zabaldu nahi da, Amurrioko klima aintzat hartuta. 

 

 “Gutxiago daude, parkeetan ez dago; jendea aterpea duten 
pisuen azpian babesten da. San Anton plaza dugu bakarrik, 
estali berri dutena; ez dakit handia edo txikia den. Haurrak ez 
daude babestuta. Parke bati orain euritako antzeko estalki bat 
jarri diote, eta ez dakit nahikoa izango den. Izan ere, 
tramankuluak estalita daude, baina amentzako eserlekuak 
kanpoan utzi dira; ez dakit norena izango zen ideia hori”. 

 “Dirutza izugarria balio du, pentsatzen dut ondo pentsatuko 
zutela. Batez ere, ez dago parke estalirik; neguan ezin da bat 
ere erabili eta udan txirristak erre egiten du, eguzki betean 
daudelako. Modu guztietara eskatu dugu Amurrion estalki bat 
jartzeko, eta azkenean instalatu dute. Lanek sei hilabete iraun 
dute eta orain ireki dute, baina zati txiki bat estaltzen du 
bakarrik, horri dagokionez jendearekin bat nator. Sabai horri 
eusteko parke erdia okupatzen duten zutabe batzuk jarri 
dituzte. Hori da estalki bakarra, eta ez dakit oso funtzionala 
izango ote den. Haurrak ez dira joaten inola ere, Amurrion haur 
asko dauden arren. Jaiotza-tasa ikusi besterik ez dago: haur 

asko daude orain, moda berria hirugarren seme-alaba 
edukitzea delako. Lehen bat edo bi izaten genituen”. 

 “Amurrioko parke handian adinak zehazten dira. Beheko 
aldean jartzen du sei urte arteko haurrentzat dela. Hala ere, 
haur nagusiagoak ere ibiltzen dira; eta goiko aldean 
nagusiagoentzat da. Beste auzo batekoa nagusiagoentzako 
da". 

 

Oro har, eremu heze eta hotzenetan, administrazio publikoek erabaki dute 
espazio estaliak jartzea, komunitateko bizitza sozialari kalitatea emateko. 
Asmoa da hilabete gogorrenetan bertan askotariko jarduerak egin ahal 
izatea. Neguan nahiz udan joan daiteke eremu horietara. Adingabeen eta 
mendekotasuna duten pertsonen zaintza-lanak errazten dituzte, zaintza hori 
sozializatzeko laguntza eskaintzen duten topalekuak sortuta. Horrela, 
halaber, baztertuta egoteko edo espazio pribatuak erabiltzeko beharra 
ekiditen da.  

Haurrentzako parkeekin gertatzen den bezalaxe, emakume parte-
hartzaileek ikusi dute ildo horretako ekimenak garatzen ari direla, hala nola 
San Anton plaza estaltzea. Baina haien ustez beharrezkoa da esperientzia 
horiek beste leku batzuetara zabaltzea: 

 

 “Bat edo beste bai. Orain dela gutxi bat egin dute, baina ez 
dakit oso baliagarria izango den. Plaza hori ez da oso handia; 
hortaz, pertsona bat gustura dagoenean, beste bati kontrakoa 
gertatzen zaio. Eremu estaliak daude, baina horietako batek ez 
du funtzionatzen egun beroetan”. 

 “Estalkia San Anton plazan dugu bakarrik. Gabezia dago. Hau 
da, esan nahi dut gehiago jartzea pentsatu beharko 
litzatekeela. Era berean, parkearen erdian markesina bat 
jartzeko aukera planteatu da”. 

Gure auzoan zerbait egin dute, marra askorekin. Alkatea nire 
auzokidea da, hemen ondoan bizi da, eta zenbaitetan esan du 
olana bat edo horrelako zerbait jarri beharko litzatekeela. 
Haurrentzako parkea estali dute. Parkearen sarreran diru 
mordoa balioko zuen tramankulu bat dago eta ez dakit nik hori 
konponbide onena den. Urte erdia baino epe luzeagoan itxita 
egon da, protestengatik, edo ez dakit oso ondo zergatik. Orain 
irekita dago, baina uste dut ez dela ezer konpondu, ez urari ez 
eguzkiari dagokionez”. 

 “Uste dut haurrek eta amek gehiago erabiltzen dutela. Kalean 
ere ez dago erabili ahal izateko bestelako eremu estalirik. Eremu 
estalien gaia arazo bat da Amurrion. Azken honetan jolasak 

estali dituzte, baina gainerako beste guztia kanpoan utzi dute; 
ez dauka zentzurik. Eta gero, San Anton plazakoa dago. 
Horretan erdian jarri behar duzu edo busti egiten zara. Gainera, 
udan bero handia egiten duenean, jendeak alde egiten du, 
ezinezkoa baita bertan egotea. Elizako arkupera edo 
etxebizitzen azpira joatea da aukera bakarra. Gu normalean 
arkupera joaten gara, eserlekuak baitaude, eta bero samar 
egon gaitezke bertan. Berritzaile izaten saiatzen dira, baina ez 
dakit, egin duten eraikuntza berrian mundu guztia dago 
karparen azpian sartuta, haur eta ama guztiak”. 

 

Mendekotasunik ez duten adineko pertsonei dagokienez, espazio 
publikoaren erabilerari buruzko iritzi orokorra da udalerriak behar adina 
espazio badituela, eta ahalegin handia egin dela erlazionatzeko espazioen 
sorkuntza hobetzeko. Eta batez ere, espazio horietarako irisgarritasuna 
hobetzeko. Hala ere, beharrezkotzat jotzen da ahaleginak egiten jarraitzea, 
adineko pertsonei eragin diezaieketen bide publikoko oztopoak 
hautemateko. 

 

 “Nire belaunengatik zailtasunak ditut eskailerak igotzeko. 
Bidegorria erabiltzen dut eskailera batzuk saihesteko, baina 
bizikletek txirrina jotzen didate. Gauza bera gertatzen zait 
erosketa-orgarekin noanean; ezin dut eskailerarik igo. Orain kale 
bat oinezkoentzako egokitzen ari dira, eta malda handi bat jarri 
dute udaletxearen zatian. Hemendik aurrera ez dut bizikleten 
errailera joan behar izango". 

"Ez. Sakabanatuta dauden baserriek beren arazoak dituzte. 
Etxeetara doazen bideak konponduta daude. Etxeen inguruan 
beren arazoak izan ditzakete”. 

"Bai, zailtasunak egongo lirateke; eskaileraren bat dago, mailak. 
Eserleku gutxi daude, eta baldintzak betetzen dituztenak are 
gutxiago. Hau da, heldulekua edo antzeko gauzak izatea. Ez 
dago semafororik. Kalean egoteko espazio gutxi daude. Plaza 
eta parkea baino ez”. 

 

 Haurrentzako jolas-eremuen kopuruari buruzko balorazio positiboa. 
 Amurrioko erdigunean dauden erlazionatzeko espazioen kopuruari 

buruzko balorazio positiboa. 
 Haurrentzako eremu estaliak areagotzea eta horiek zaintzaileen 

beharrak aintzat hartuta diseinatzea. 
 Haurrentzako parkeak zaintzaileen ikuspuntutik aztertzea: itzalpeko 

eremuak eta itxiturak, zaintza-lanak errazteko.  
 Irisgarritasun-plana eta espazio publikoaren erabilera berrikustea, 

adineko pertsonen ikuspuntutik. 

3.2.4. ESPAZIO PUBLIKOARI LOTURIKO ONDORIOAK ETA HOBETZEKO NEURRIAK. 

Berdeguneetarako inklusibitate-eredu gisa gutxienez 10 m2/biztanleko 
batez besteko adierazle xedea ezartzen da, eta Amurrio udalerriak 10,75 
m2/biztanleko ratioa du erdigunean. Datu hori oso positiboa da, udalerri 
batean hurbileko berdeguneak egoteak herritarren bizi-kalitatean eragina 
baitu. Gainera, jakin badakigu datu hori handiagoa dela. Izan ere, orain 
arteko udal-politika izan da berdegune bihurtzea Plangintzaren Araudiko 
estandarrak betetzearen ondoriozko lurzoruak, horien erabilera 
zuzkidurakoa bazen eta eraikuntzarako okupatu ez badira. 

Udalerriaren hiri-konfigurazioagatik (oraindik eusten dio izaera landatarrari 
erdigunetik aldentzean), hiriko berdeguneen analisi honek ez du 
eraldaketa-maila handiagoa jasan duten beste udalerri batzuetan izango 
lukeen garrantzia bera. Izan ere, berdegune naturalak hiri-izaerako eremu 
eraldatuetatik oso hurbil daude. Gainera, erdigunean parkea dago; eta 
hori, zentraltasuna eta hedapena direla eta, hiri-eremu horretako 
berdegune nagusia da. 

Bestalde, amaitu berri dituzte Nerbioiko parke linealeko egikaritze-lanak 
Amurrio Laudiorekin lotzen den zatian. 67 metro luzeko pasabide bat 
instalatu da, oinezkoak eta bizikletak igarotzeko. Aurreikusitako hurrengo 
zatiak Saratxo industrialdea eta El Refor lotuko ditu. Hori dela eta, esan 
genezake udalerrian ez dela hobekuntza handirik egin behar zentzu 
horretan; izan ere, udalerriaren indarretako bat da.  

Hurbileko plazei dagokienez, azpimarratu behar da hori dela udalerriaren 
beste indarretako bat; bereziki erdigunean, ondo banatuta baitaude.  

Haurrentzako jolas-eremuei dagokienez, ez da hauteman ekipamendu 
berriak instalatzeko beharrik. Hala ere, horien tipologia aztertuko da, 
erabiltzaile potentzialen adinera egokitzeko. Horretarako, beharrezkoa da 
adingabeen adin-tarteei buruzko biztanleria-azterlanak egitea, instalazioak 
jarri edo aldatu aurretik. Beharrezkoak dira, halaber, herritarren partaidetza-
prozesuak, material, hiri-altzari eta itxiduren ezaugarriak erabiltzaileen 
beharretara egokitu ahal izateko. Era berean, beharrezkoa da 
haurrentzako eremu estaliak areagotzea eta horiek zaintzaileen beharrak 
aintzat hartuta diseinatzea.  

Haurrentzako parkeak diseinatzean aintzat hartu behar da intsolazioaren 
faktorea, parkeak espazio publikoan kokatzeko orduan. Horrez gain, eremu 
horietan ugalketa- eta zaintza-lanak egitea errazteko elementuak jarri 
behar dira.  

Nolanahi ere, espazio publikoan egoteko eremu guztiei aplikatzeko zenbait 
irizpide hauteman ditugu. 

Garrantzitsua da udalerrian eremu babestuak sortzea, herritar guztiek, oro 
har, erabil ditzaten. Haurrentzako jolas-eremu estalien kopurua ere 
areagotu behar da. Izan ere, udalerriko klima aintzat hartuta, urteko une 

guztietan herritarren arteko erlazioak ahalbidetzeko espazioak sustatu 
behar lirateke. Arestian adierazi den bezala, Amurrion orain dela gutxi estali 
da haurrentzako jolas-eremu bat. Horrenbestez, oso era positiboan 
baloratzen dugu udalerrian mota horretako espazioak jartzeko ekimena. 
Hala ere, ildo horretan lanean jarraitu behar dugu, halako espazio gehiago 
egotea lortzeko.  

Irisgarritasun-plana eta espazio publikoaren erabilera adineko pertsonen 
ikuspegitik aztertzeko herritarren eskariari dagokionez, jakinarazten dugu lan 
hori neurri handi batean egiten ari dela. Udalerriak Mugikortasun Plan bat 
du 2004tik. Plan hori oinarri gisa erabiltzen da espazio publikoan esku 
hartzeko eta hori hobetzeko orduan, irisgarritasun unibertsala aintzat 
hartuta.  

Hauek dira Amurrioko espazio publikoak hobetzeko proposatutako neurriak; 
analisi tekniko eta kualitatiboaren ondorioz agertutako gaiei erantzuna 
emateko: 

6. neurria. Espazio publikoa urbanizatzeko baldintzak. 

Hirigintzako ordenantzetan irizpide hauek markatzea proposatzen da: 

Egoteko plaza eta espazio publikoak urbanizatzeko proiektuek eta 
haurrentzako jolas-eremuek eguzkialdiari buruzko azterlan bat izan beharko 
dute, bai eta haizeen nagusitasunari buruzko beste bat ere. Horiek aintzat 
hartuta eserlekuak eremu babestu eta banakatuetan jarri ahalko dira, 
eguzkitan eta itzalpean, era orekatuan. 

Gainera, iturriak jarriko dira, ura hornitzeko. 

Haurrentzako jolas-eremuak diseinatzeko orduan aintzat hartuko da 
objektuak –haur-kotxeak, motxilak, poltsak– uzteko eremuak eta 
zaintzaileak egoteko eremuak –eremu babestuan eta jolas-eremuari begira 
dauden eserlekuak– jarriko direla. Jolas-elementuen oinarrizko materialaren 
“zoladura” 3 testura ezberdinekoa izango da gutxienez (harriak, ura, egurra, 
area, etab). 

Dagokion eremuko urbanizazio-proiektuak idatzi aurretik herritarrek parte 
hartzeko prozesu bat egingo da, eremu horretako jarduketaren irizpideak 
adosteko. 

Udalerrirako egokiena den eserleku-tipologia aztertuko da, mugikortasun-
arazoak dituzten pertsonen ergonomiaren irizpideak aintzat hartuta, eta 
udal-altzarien katalogoan sartuko da. 

Hiri-altzarietan elementu osagarriak jartzeko aukera aztertuko da, beste 
erabilera batzuk eman ahal izateko. Adibidez, barandak esertzeko 
eremuekin, etab. 

7. neurria. Espazio publiko babestua sortzea. 

Hainbat jarduera egin ahal izateko aukera emateko eta urteko garai 
ezberdinetan espazio publikoan kolektibo ezberdinak egoteko 
helburuarekin, proposatzen da eremu estali eta babestuak eraikitzea 
udalerrian zehar. Udalerrian jolas-eremu estali gehiago jartzeko beharra 
aztertuko da, bai eta horiek hobeto kokatzekoa ere. 

Proposamen honetan Hirigintza Sailak eta politikariek inplikatu behar dute. 

8. neurria. Adin-tarte ezberdinetako adingabeentzako haur-jolasak jartzea.  

Gure proposamena da azterlan baten bidez jasotzea udalerriko 
adingabeen benetako eskaria, Amurrion (bai eraikuntza berriko eremuetan 
bai instalazio horiek ordezkatzea beharrezkoa denetan) jarriko diren jolasen 
tipologiari buruzko erabakiak hartzeko oinarri gisa balio dezan. Horrela 
egiaztatuko genuke adingabe erabiltzaileen eskaria bete egiten dela. 
Azterlan hori Hirigintza Sailak sustatu beharko du. 

3.3. OINEZKOENTZAKO KALE ETA BIDEAK, ESPAZIO 
PUBLIKOAREN KALITATEA ETA ZAINTZA, 
SEINALEAK ETA ORIENTAZIOA 

3.3.1. OINEZKOENTZAKO KALE ETA BIDEEN INKLUSIBITATEA, SEINALEAK ETA 

ORIENTAZIOA HOBETZEKO PRINTZIPIOAK. 

Funtsezkoa da hiri-eredu trinkoa, ondo konektatua eta harreman nahiz 
partaidetzarako espazioak dituena sortzea, baina erabilera lagunkoi eta 
inklusiboa sortzeko beharrezkoa da hiriaren diseinua egokia izatea, baita 
oinezkoentzako kale eta bideen mantentze-lanak ere. Hartara, adinekoek, 
adingabeek eta mendekotasuna duten pertsonek errazago erabiliko 
dituzte, autonomia handiagoarekin. Horrek esan nahi du beharrezkoa dela: 

 Zoladura zaintzea, egoera onean dagoela bermatuz. Laua izan 
behar du, gurpildun aulkiak, haur-kotxeak eta mugikortasun 
desberdina dutenen gainerako laguntza teknikoak bertatik 
igarotzeko modukoa, baita ez-labaingarria ere, erorikoen arriskua 
murrizteko eta pertsona guztiek hiria erabiltzean duten konfiantza 
areagotzeko. 

 Espaloiak gurpildun aulkiak eta haur-kotxeak bertatik igarotzeko 
adinako zabalerakoak izan daitezela bermatzea.  Espaloiek 
gutxienez 1,80 metroko zabalera izan behar dute, eta ahal dela 
2,40koa pasealekuak badira. 

 Hiria irisgarria egitea bertako biztanle guztientzat, hiriaz gozatzeko 
eskubidea bermatuz. 

 Oinezkoentzako pasabideak espaloien altuera berean egotea. 
 Ondo zainduta eta garbi dagoen hiria lortzea, eta hiri-altzariak 

egoera onean egotea. 
 Autoentzako eta oinezkoentzako espazioa orekatua izatea, 

oinezkoentzako guneak sor daitezela sustatuz.   
 Kaleei bizitza bueltatzea eta kaleko bizitza sustatzea. 

Gainera, herriaz gozatu ahal izateko, biztanle guztiek jakin behar dute 
non dauden eta nora doazen, eta herria modu globalean ulertu behar 
dute, bereziki adinekoek, turistek edo haurrek, hots, erraz desorienta 
daitezkeen pertsona multzoek. Beraz, beharrezkoa da elementu 
adierazgarriak jartzea, baina baita seinale egokiak ere. Horretarako: 

 Orientatzen laguntzen duten elementuak jarri behar dira: iturriak, 
monumentuak, hiri-mugarriak… Horrek guztiak hiriko kaleetan 
orientatzen laguntzen du. 

 Seinaleztapen-sistema egokia eduki behar da: argi eta irakurtzeko 
moduan jarri behar dira atarien zenbakiak eta kaleen, plazen eta 

etorbideen izenak, luzera osoan. Seinaleok ondo ikusteko moduan 
egon behar dute. 

 Oinezkoentzako eta ibilgailuentzako seinaleak jarri behar dira: 
ibilgailuentzako seinaleak garrantzitsuak dira, baina baita oinezkoei 
zuzendutakoak ere. 
 



 
 
 
 
 
 

 

C
a

p
ítu

lo
: 3

. H
IR

I-E
RE

D
UA

 E
TA

 E
SP

A
ZI

O
 P

UB
LI

KO
A

 

60 

 

3.3.2. OINEZKOENTZAKO KALE ETA BIDEEN, SEINALEEN ETA ORIENTAZIOAREN 

DESKRIBAPENA ETA ANALISI TEKNIKOA. 

Irisgarritasun-plana funtsezko tresna bihurtu da udalerrian arlo honetako 
hobekuntzak egiteko. Onetsi zenetik gaur arte hainbat hirigintza-obra egin 
dira, herrian askotariko hobekuntzak egiteko. 

Gutxi gorabehera 4 urtez behin, Udalak irisgarritasun-plana onesten du, eta 
orain indarrean dagoena 2016an onetsitakoa da. Bertan jasota dago 
aztertutako lau esparruen egungo egoeraren azterketa tekniko zehaztu 
bat. Hauek dira lau esparru horiek: hirigintza, eraikuntza, garraioa eta 
komunikazioa. Lehentasuna eman zaie, halaber, 2016-2019 aldirako 
oztopoak kentzeko egin beharreko esku-hartzeei. Plan horren barruan sartu 
dira Maskuribai kaleko espaloia urbanizatzeko lanak, Mendiko kaleko 
oinezkoentzako pasabide berria, Frontoi kalea (duela gutxi egindakoa) eta 
hortik Juan Urrutia plazara joateko bide berria. Horrez gain, bigarren fase 
batean oinezkoentzako pasabideak egokitzea, eta honako hauetan esku 
hartzea aurreikusten da: Jose Pikatza kalean eta inguruan, Lexarraga 
plazan, Boriñaur kalean eta plazan, eta azken horren inguruan. 

Bestetik, AmurrioEKIN aurrekontu parte-hartzaileen prozesuaren barnean, 
aurtengo ekainean herritarrek aukera izan zuten lehentasuna emateko 
zenbait proposameni, eta horietako asko espazio publikoa hobetzeko 
jarduketak ziren. Proposamenen artean nabarmentzekoa da elizako 
biribilguneko autobus-geltokia Araba kalera lekualdatzea (komun 
publikoaren ondoan eta Antzokiaren ondoan); hori da, hain zuzen, 
lehentasun handiena eman zaiona.   

Horrez gain, Udalaren webgunean jarritako kanal baten bidez, herritarrek 
espazio publikoan sortzen diren eskaerak, beharrak eta gertakariak helaraz 
ditzakete. Hala, konponbidea ematen zaie zoladurari, beheramenduei, 
oinezkoentzako pasabideei, hiri-altzariei eta abarri lotuta sortzen diren 
arazoei, betiere irisgarritasun unibertsalaren irizpideei jarraituz. Izan ere, 
alderdi hori aintzat hartzen da urbanizazioa hobetzeko egiten diren esku-
hartze guztietan.   

Amurrion oinezkoentzako kale ugari daude, nagusiki erdigunean: 
udaletxeko plazaren ingurua, duela gutxi berritutako Larrinaga eta Frontoi 
kaleak, Juan Urrutia plazaren ingurua, Dionisio Aldama, parkearen ingurua 
eta Elexondo kalearekin duen lotura, San Anton Armuru plaza, Santa Maria 
elizaren ingurua eta San Jose elizaren ingurua. Hortaz, hasiera batean, 
Amurriok oinezkoek bakarrik erabiltzeko moduko erdigunea dauka (karga 
eta deskarga kudeatzen dira gune horietan). 

Oro har, udalerriko oinezkoentzako plaza guztiak oinezkoentzako bideen 
bitartez lotuta daude, eta, horrez gain, udalerriko berdegune guztiak lotzen 
dituzten oinezkoentzako bideak ere badaude. 

Udalerrian ez dago bere lurralde-ezarpenaren ondoriozko irisgarritasun-
arazo handirik, oro har ia laua dela esan baitaiteke. Amurrioko 
oinezkoentzako sarea 31,1 kilometrokoa da; horietatik 0,5 kilometrok % 8 eta 
% 10 arteko malda dute, eta 0,7 kilometrok % 10etik gorakoa. Zati horiek San 
Jose auzoan eta Goikolarra plazaren inguruan daude nagusiki. 

Hiri-igogailu bakarra dago, erdiguneko bidean, Landakora daraman 
trenbide azpiko pasabidearekin lotuta.  

Aparkalekuei dagokienez, dokumentu horretan guztira 2.044 aparkaleku 
zenbatzen dira galtzadan, 2004ko Hiri Mugikortasuneko Planean jasotakoak 
baino 340 gehiago. Gainera, Amurrion 4 aparkaleku kolektibo daude, 189 
plazakoak, eta beste bat eraikiko da laster M-18an, 124 autorentzako 
lekuarekin. Dokumentuak aparkaleku-beharra kalkulatzen du, oinarri gisa 
hartuta 2/2006 Legeak eta 105/2008 Dekretuak ezarritako estandarra: 
zuzkidura publikorako etxebizitza bakoitzeko 0,6 aparkaleku. Datu hori 
erdigunera estrapolatzen du, non 3.822 etxebizitza dauden; hortaz, 
gainazalean behar diren aparkaleku kopurua 2.293 da. Hori horrela, 
dokumentuan ondorioztatzen da erdigunean aparkaleku gehiegi daudela. 
Mugikortasun-planean Frontoi, Landako eta Larrinaga kaleak aipatzen dira 
merkataritzako eta hirugarren sektoreko mugimendu handieneko eremu 
gisa; hortaz, kale horietan dago iraupen gutxiko errotazio-aparkalekuen 
eskari handiena, eta horietan saturazioa sortzen da egunean 4 orduz.  

Dena den, dokumentu horretan aipatzen den moduan, Amurrioko 
erdiguneko bizitegi-eremu ia osoak aparkaleku bat du 5 minutu baino 
gutxiagora (oinez). Hala ere, datorren puntuan ikusiko dugun moduan, 
herritarrei aparkalekuak falta direla iruditzen zaie. 

Aparkalekuen gaiaren inguruan hobetu beharreko puntu bat da Amurrion 
ez dela pertsonak jasotzeko eta uzteko gune espezifikorik zehaztu, eta hori 
garrantzitsua da mendekotasunen bat duten pertsonen zaintza errazteko.  

Kale-zatiak aztertuz eta ikusita oinez eta autoz ibiltzen diren pertsonentzat 
dagoen espazioa, ondoriozta daiteke hasiera batean ibilgailuentzat 
diseinatutako herria zela, baina irizpide hori aldatu egin dela 
“herritarrentzako herria” bihurtzeko; hain zuzen, pixkaka hobekuntzak egin 
dira ildo horretan, gutxika kaleak oinezkoentzat jarriz. Oinezkoentzako 
espazioa eta ibilgailuentzako espazioa alderatzeko, Aurrerapen 
dokumentuaren diagnostikoko datua hartu da aintzat. Horren arabera, 
herrigunean, espaloiaren eta asfaltoaren arteko erlazioa % 47koa da. Datu 
hori ezin hobea izateko % 50ekoa izan behar du, bai espaloiarentzat bai 
errepidearentzat; hortaz, oso gertu dago. Ikusi da Landako auzoa dela 
espaloien zabalerari dagokionez gabezia gehien dituena. 

Udalerriaren erdiguneko oinezko komunikazioari dagokionez, trenaren 
trazadura oztopo bihurtu da, auzoen arteko komunikazioa zailtzen baitu, 
eta esku-hartze sakonagoa behar da horri aurre egiteko. Trenbidea 
zeharkatzeko oinezkoentzako pasabideei dagokienez, gaur egun bi 
igarotzen dira trazaduraren azpitik: bat Bañuetaibar kalean eta beste 

Landako kalean. Aurrerapen dokumentuan jasota dago Boriñaurren beste 
pasabide bat sortzeko proposamena, gutxienez 70 metrokoa. Pasabide hori 
baliagarria izango da trenbidearen bi aldeetako espazio publikoa benetan 
lotzeko.   

Batzaren eta erdigunearen arteko komunikazioari dagokionez, zenbait 
gabezia antzeman dira, garraioaren kapituluan jasotakoak.  

Amurrioko kaleetako zoladura aztertzen badugu, ikusiko dugu berdintzeko 
eta mantentze-lan erraza izateko irizpideari heldu zaiola. Horregatik, “Bilbo” 
erako baldosa erabiltzen da espaloiak zolatzeko eta itsuentzako botoien 
zintarri gorrietarako. Oinezkoentzako guneetan, berriz, harri naturala 
erabiltzen da.  Elizaren inguruan eta Bolitxi gune pribatuan izan ezik (bi 
horiek jatorrizko zoladurari eusten diote), udalerrian ez da kalitate handiko 
urbanizaziorik egin.  

Udalerriko seinaleei dagokienez, hirigintza inklusiboaren ikuspegitik hobetu 
beharreko alderdi bat da seinaleentzako araudi espezifiko bat sor 
daitekeela, pertsonei lehentasuna emango diena. Gaur egun erabiltzen 
diren  seinaleak elementuak koloretan bereizten dituzten horietakoak dira. 
Amurriok, ordea, badu beste handicap bat ere: bertako trazatuaren zati 
bat errepideen foru-sarearen barruan dago (N-624), eta horrek zaildu eta 
moteldu egiten du Aldundiak zehaztutakoak ez diren beste seinale batzuk 
jartzeko prozedura. 

 

 Analisi teknikoan identifikatu dugu udalerriak, oro har, 
oinezkoentzako seinaleak behar dituela.  

 Ikusi da ibilgailu gehiegi ibiltzen direla espazio publikoan. 
 Espaloi zabalagoak behar dira Landakon. 

3.3.3.  HERRITARREN EKARPENEN BALORAZIOA.  

Herritarrek begi onez ikusten dute erdigunean oinezkoei lehentasuna 
ematea. Kontsultatutako pertsonen iritziz, oinez joan daiteke zerbitzu 
nagusietara, hiri-bilbeak autoa erabiltzea zailtzen du eta, nagusiki, uste dute 
auzoak erdigunearekin lotuko dituzten oinezkoen ibilbideak egiten ari 
direla, hiri-espazioa eteten duten oztopoak kentzea ahalbidetuz, eta hori 
bereziki garrantzitsua da hirigintza inklusiboaren ikuspegitik. 

 “Nik uste dut oinezkoentzako guneak badaudela; hobetzen ari 
da, izan ere, epaitegitik gasolindegira, alegia Amurrioren 
erdigune osoa, elizaren ingurua alegia, oinezkoentzat jartzen ari 
dira. Oinezkoentzat jartzen ari da erdigune osoa gasolindegira 
arte, eta hori Amurrioko irteera da, Urduñarako norabidean. 
Uste dut badagoela, baina askoz ere gehiago egongo da. 
Auzoak lotuko dituzte; izan ere, trenbideak asko bereizten du. 
Zati bat dagoeneko integratuta dago, tunel bat eta zubia 
daudelako, eta Amurrioko geltokia ere egingo da. Obrak ere 
orain hasiko dira, azpitik, bi auzoak elkartzeko; gasolindegia 
kendu egin da.  Dena oinezkoentzat jarriko da eta Landazuri 
auzora trenbidearen azpitik igaro ahal izango da; hori zen, hain 
zuzen, Amurrio nolabait banatzen zuen gauza bakarra. Buelta 
handia eman behar zen”. 

 “Hiri-erdigune guztiak oinezkoentzat jartzearen alde nago. 
Hiriak eta herriak jendearentzat dira, noski, baina autoentzat 
konponbideak eman behar dira eta gero dena laua jarri kaleaz 
eta espazioaz gozatzeko”.  

Kaleak oinezkoentzat jartzeko lan horiek oso balorazio ona jaso dute, baina, 
hobetzeko puntu gisa, autoak husteko neurriak hartu behar dira 
(aparkalekuak edo aparkatzeko eremuak), oinezkoentzako espazioak 
erabili eta gozatu ahal izateko. Arlo honetan ezarritako estandarretatik 
harago doazen lanak egin badira ere, herritarrek uste dute trafikoaren 
ordenamenduaren arloko udal-politika inprobisatua eta erreaktiboa izan 
dela; alegia, ezarri diren neurriak ez zeudela aurreikusita eta konponbideak 
a posteriori pentsatu direla. 

 “Gai bat zintzilik dago: aparkalekuena. Ikaragarria da. Pentsatu 
behar dugu orain egoera honetan gaudela, baina gero 
okerragoa izango dela. Erdigunea oinezkoentzat jartzearen eta 
hiri erosoagoa egitearen alde nago, baina lehenengo autoen 
arazoa konpondu behar da; ea zer bururatzen zaien. Badago 
aukera bat; ezinezkoa dela esaten dute, baina niri ez zati 
iruditzen, Laudion egin baitute: plazaren azpian aparkaleku bat 
egitea. Baina hemen ibai bat pasatzen omen da eta ezin dela 
esan dute; gauza asko egin dira desbideratuta, baina ez 

dakit… Begira zer-nolako lekua dagoen erdigunean. Eta azokan 
ere bai. Solairu asko egin daitezke lur azpian. Ez da erabiltzen 
eta abandonatuta dago. Sotoan udal-zerbitzuak, Udalaren 
ibilgailuak eta halakoak sartzen dira, baina besterik ez. Hori oso 
gaizki dago. Ez da egin, gastu handia delako. Aspaldi egin 
behar zen, eta ez genuke halako arazorik izango; aparkaleku 
mordoa izango genituzke”. 

Hortaz, uste zabaldua da Amurrio herri atsegina dela oinez ibiltzen 
direnentzat, eta ondo diseinatuta dagoela oinezkoentzat. Halaber, uste da 
udal-politika aktibo hori onuragarria dela herritarrentzat, harremanetarako 
eta igarotzeko gune atseginak sorrarazten dituelako, espazio publikoa 
erabiltzea ahalbidetzen dutenak. Gainera, uste da neurri horiek garraio 
pribatuaren erabilera arrazionalagoa egiten laguntzen dutela, nahiz eta 
herritar batzuek autoa gehiegi erabiltzeko joera duten oraindik ere.   Dena 
den, herritarrek badakite, Administrazio Batzarren sakabanaketaren eta 
zerbitzuen zentralizazioaren ondorioz, herritar batzuek ibilgailu pribatuak 
erabili behar dituztela eta beharrezkoa dela behar horiei erantzuna 
ematea; hortaz, oinezkoentzako ibilbideak eta eremuak diseinatzeko 
neurriak alde batera utzi gabe, beharrezkotzat jotzen da erdiguneko 
aparkaleku-beharrei erantzutea, horiek erabiltzen dituztenentzat (auto 
gehieneko orduetako zailtasunak saihestuz) eta bertan bizi direnentzat: 

 “Ez dakit, denetarik dago. Batzuek badakite erdigunean autoz 
ibiltzen eta beste batzuek ez. Uste dut oinez leku guztietara irits 
daitekeela, baina batzuek asko erabiltzen dute autoa. 
Aparkalekuak falta dira, leku guztietan bezala. Nire 
esperientziagatik, ondo dago oinezkoentzat; pasatzen den 
makarroiren bat kenduta, oinezkoek ez dugu bestelako 
mehatxurik jasaten. Bat edo beste egoten da, baina berehala 
joaten dira”. 

 “Oinezkoentzat izan behar luke, eta pertsonen ibilgailuei lekuren bat bilatu 
beharko litzaieke. Erdigunea oinezkoentzat bihurtzen ari dira, baina uste dut 
teilatutik hasi garela; izan ere, lehenengo autoa uzteko lekua egin behar 
litzateke, bereziki erdigunean bizi den jendearentzat. Etxebizitza horiek 
badituzte urte batzuk eta ez daukate garajerik. Autoa behar dugu; 
gutxienez kargatzeko eta deskargatzeko edo aparkatzeko lekuak jarri 
behar dira. Askotan esan dudan bezala, hornidura-plaza hau zaharkituta 
geratu da, erdi eroria dago. Hor udal-aparkaleku bat egin daiteke, eta 
jendearen autoak bertan jarri. Ez dago lekurik autoentzat; jendea autoz 
etortzen da ez dute jakiten non utzi. Orain bertan aparkaleku bat egin dute 
kalearen amaieran, abandonatutako orube horretan, lau auto uzteko. Nire 
onetik ateratzen naiz: garaje bat daukat erosita bizi naizen lekutik urrun, 
karga eta deskargarako, eta gero nire etxeko ateraino joan behar izaten 
dut. Askotan pentsatzen dut kalean utziko dudala, baina non? Hirigune 

guztiak oinezkoentzat jartzearen aldekoa naiz, baina aspaldi egin behar 
zen, eta ez genuke halako arazorik izango; aparkaleku mordoa izango 
genituzke”. 

Hobetu beharreko lekuetako bat zeharkalea da; espaloiak estuak dira eta 
ibilgailuen zirkulazioa dentsoa.  

 “Zeharkalea bera, herriaren erdigunea, oso arriskutsua da; oso 
gaizki dago. Gainera, baserrietarako bideak estu-estuak dira, 
eta udan ez dago arazorik, baina neguan, elurra eta izotza 
egiten duenean, oso gaizki daude; baina ezin dugu autobide 
bat jarri baserri bakoitzerako ere”. 

Espaloiaren zabalerak kezka eragiten du beste testuinguru batzuetan ere, 
bereziki Administrazio Batzarretako biztanleen artean: 

 “Ez; gainera, bidegorria erabiltzen da. Aulkiak sartzen dira edo 
haur-kotxearekin joaten dira, espaloiak ez baitaude ondo 
egokituta”. 

 “Baranbio oso gaizki dago; bizia arriskuan jarri behar da 
errepidera aterata. Zebra-bide bat ere ez dago, semafororik ere 
ez… Abiadura arautzeko horietako bat dago; 40tik gora 
igarotzen bazara gorri jartzen da, baina inork ere ez dio kasurik 
egiten”. 

Mugikortasun urria duten pertsonek espazio publikoetarako duten 
irisgarritasunari dagokionez, balorazio positiboa egin da, bereziki 
erdigunean.  Dena den, askotariko iritziak daude oinezkoentzako 
pasabideei dagokienez. Noizean behin beheramenduak dituzte eta behar 
adina oinezkoen pasabide daude, baina batzuetan ez dute behar besteko 
ikuspenik, zenbait elementuk oztopatzen dutelako, hala nola autoek (zebra-
bidetik gertuegi aparkatuta egoten dira) edo edukiontziek. Batzuetan, 
argirik ezak ere zailtzen du gauez ondo ikustea. 

 “Nire ustez ez dago batere ondo; batzuetan aparkalekuak 
dituzte ondo-ondoan, eta autoek (edo, are okerrago, 
furgoneta edo kamioi txikiek) ondo ikustea zailtzen dute. 
Edukiontziekin ere berdin; badirudi pasabide guztien ondoan 
edukiontzi bat jarri behar dela. Zebra-bideak ez dira ondo 
ikusten eta horrek segurtasunik eza dakar”.  

 “Euria ari duenean, zebra-bideen egoera tamalgarria da”.  

 “Zebra-bideetan argi gehixeago jartzen hasi dira, baina 
batzuetan, goizeko zortzietan ateratzen bazara eta zirimiria ari 
badu, ez dira pasatzen ari diren oinezkoak ikusten. Parkean argi 
gutxi dago, ez dago ondo argiztatuta. Oro har, argi gutxi dago. 
Kontua ez da farola gehiago jartzea; potentzia handitu 
dezatela, edo ez dakit nola egiten den. Orain plaza konpontzen 
ari dira eta argi gehixeago jarri dute. Lehen, neguan, 
arratsaldeko zortzietan ez ziren ikusten plazan zebiltzan neska-

mutikoak. Plazek argia eduki behar dute. Herriko plazetan argia 
egoten da beti; bada ez, orain jarri dute”. 

 “Batzuek pixka bat atera behar dute, autoak zebra-bidetik oso 
gertu aparkatzen direlako. Gidariek kontu handiz ibili behar 
dute”. 

 “Badago aparkatzeko eremu bat eta errepidearen ertzean ere 
badago aparkatzeko leku bat; leku horietan datozen kotxeak 
ikusteko espazio gutxi dago eta atera egin behar da pixka bat. 
Biloben kotxearekin ibiltzen nintzenean, alabak esaten zidan 
kontuz ibiltzeko, kotxea asko ateratzen nuelako errepidera. 
Bada, haur-kotxea nire aurretik doanez, burua atera behar dut, 
bestela haurra harrapa dezakete autoek. Azken batean 
erosketako orga, haur-kotxea edo dena delakoa aurrean 
eramaten dugu, eta ez zaituzte ikusten, autoak horrela 
aparkatuta daudelako. Arazo hori handiagoa da edukiontziena 
baino. Autoak dira leku gutxi uzten dutenak; elizaren inguruan, 
biribilgunean... leku gutxi dago. Zebra-bide horretatik pasatu 
beharrean aurrerago dagoen beste batetik igarotzen naiz, 
hobeto ikusten den edo autorik aparkatuta ez duen beste 
batetik”. 

Behin baino gehiagotan aipatu da espazio publikoa okupatzen duten 
terrazek oinezkoen bidea oztopatzen dutela, kasu batzuetan etengabe. 
Elkarrizketatu batzuek ulertzen dute terrazak baliagarriak direla 
erlazionatzeko eta espazio estalien hutsunea betetzen dutela, baina 
kontuan hartu behar da espazio publikoa xede pribatuetarako erabiltzen 
dutela eta herritarrak bertatik igarotzea zailtzen dutela, bereziki 
mugikortasun urritua dutenak edo haur-kotxeak daramatzatenak. Ildo 
horretan, badago terrazak arautzen dituen udal-ordenantza bat, eta arazo 
hau pertsona batzuen jarrera zakarrari egozten zaio, espazio horien 
erabilera neurrigabea egiten baitute. 

 “Batzuetan espaloi osoa hartzen dute eta ez dute pasatzeko 
lekurik uzten. Batzuk estaliak dira. Pentsatzen dut Udalak 
ordenantzaren bat egingo zuela. Batzuetan ez da tabernaren 
kontua: lau pertsonarentzat mahai bat badago, sei jartzen 
gara… Agian ez da tabernaren arazoa. Tabernak bere lekuan 
jartzen ditu, baina batzuetan lau aulki beharrean sei jartzen 
ditugu”. 

 “Batzuek espazio publikoa inbaditzen dute, baina beste 
batzuetan arrazoirik gabe protestatzen da. Nire espaloian hiru 
atari daude eta azkenekoan Vitorianaren okindegi bat jarri 
dute; bada, ardoa, Coca Cola eta halakoak ematen ditu, eta 
mahaiak dauzka. Lehen bi edo hiru mahai jartzen ziren elkartuta 
gure atearen aurrean eta besteak leihoaren alboan, baina 

norbaitek protesta egin du eta orain ezin dituzte aurreko bi 
mahai horiek jarri. Plazan bertan ez dute enbarazu egiten, 
baina beste leku batzuetan jendeak protesta egiten du, ateak 
oztopatzen dituztelako”.  

 “… baina ez dut uste inbaditu egiten dutenik. Nire ustez ez. 
Horretarako dago udal-ordenantza; hark ezarriko die noraino 
iritsi behar duten. Horretarako ordaintzen dute mahaiengatik, 
leku bat hartzeko. Pentsatzen dut gauzak egin behar diren 
bezala egiten ariko direla. Bezeroek beti inbaditzen dute, baina 
hori orduaren araberakoa da. Gaueko ordu arriskutsu horietan 
gerturatzen bazara, badakigu jendea nola ibiltzen den ordu 
horietan. Niri ez dit lokaleko musikak molestatzen, baizik eta 
goizeko hiruretan iskanbila sortzen eta gauzak apurtzen aritzen 
diren mozkor lotsagabeek. Jendeak. Lokala ordu horietara arte 
egoten da irekita eta bertara sartzen direnek eta irteten direnek 
molestatzen dute, haien portaera zakarrak”.  

Zoladurari dagokionez, espaloietako baldosen mantentze-lanak dira 
elkarrizketatutako emakumeek hobetu beharreko alderdi gisa gehien 
aipatu dituztenak. Haien ustez apaingarri gisa jarri izan dira batzuetan, 
hirigunearen itxura hobetzeko, baina herritarren segurtasuna arriskuan jarriz, 
nagusiki mugikortasun urritua dutenena. Ondorioz, erorikoak eta luxazioak 
gertatu dira, eta oinezkoak beldur izaten dira zoladura bustita dagoenean 
eta arriskua dagoenean. 

 “Zoladura nahiko irristakorra da; harri leundua da eta nahiko 
berria da. Badago hain berria ez den beste bat, baina ez da 
kendu. Baldosa batzuk oso puskatuta daude; izan ere, 
oinezkoentzat bada ere, kamioiak igotzen dira deskargatzera 
eta jendea autoetan igotzen da, atarira errazago iristeko. Ez zait 
gustatzen; zoladura oso leuna da. Argi dago ez dela zaintzen 
eta gune batzuk beste batzuk baino gehiago zaintzen dira, 
udaletxearen ingurukoa esaterako, nola ez”. 

 “Zoladura hobetu egin behar da. Nire inguruan, Urduñaranzko 
gasolindegitik gertu, monjen ikastetxerako eta instituturako 
bideak daude, eta neguan baldosak mugitu egiten dira eta 
busti egiten gara. Azkenean ezagutzen ditugu mugitzen 
direnak, eta horiek saihesten ibiltzen gara. Ondoren, 
konpontzen dituztenean, gorantz aterata geratzen dira eta oso 
erraza da estropezu egitea. Baina ez nire etxearen inguruan 
bakarrik; aurreko batean erdigunean, garaje baten parean, 
baldosa bat gainerakoak baino ia bi zentimetro gorago 
zegoen. Ni askotan erori naiz eta orain, belaunean protesia 
daukadanetik, medikuak esan dit kontuz ibiltzeko erorikoekin; 
bada, beti lurrera begira ibiltzen naiz eta hala ere behin baino 
gehiagotan erortzen naiz. Aterata dauden baldosak esprai 
batekin markatzeko gogoa edukitzen dut, baina agian jendeak 

ez ditu ikusiko. Noizean behin gertatzen da, konpontzen 
dituztenean. Ez dakit gaizki egindako espaloia ez ote den. Behin 
eta berriz baldosak konpontzen dituzte, eta aldatzen 
dituztenean beti pixka bat gorago geratzen dira. Baldosa 
desberdinak daude; ikastolatik behera aldapa handi samar bat 
dago, Banco Popular dagoen lekuan, eta hor, neguan, erraz 
irrista zaitezke bustita badaude, oinetako mota batzuekin 
errazago beste batzuekin baino. Hor gertatzen da eta 
Amurrioko beste leku batean ere bai. Uste dut erabilitako 
materialaren kontua dela. Amurrio osoan hiru edo lau baldosa 
mota desberdin daude, ez daukate tipifikazio berdina. Oso fina 
da eta, zer oinetako mota daramazun, bustita badago irristatu 
egiten du. Nik esandakoak berriak dira, eta ez da herritarren 
iritzia kontuan hartu horiek jartzeko. Udalerriko hiru lekutan 
gertatzen da hori; eraikinaren inguruan bira egin behar da, eta 
kontuz ibili behar da bustita badago. Eta oinetako jakin 
batzuekin are gehiago. Askotan erori naiz eta asko kezkatzen 
nau gai honek”. 

 “Orain dagoen baldosak, Bilboko baldosa esaten dioten 
horrek, loreak ditu erdian, eta nabari da. Nik neuk nahiago dut 
baldosa lauetan ibili. Zati batzuetan busti egiten zara baldosak 
zapaltzean. Esaten dute auzoetan okerrago dagoela. Ez dakit; 
ni beti erdigunean bizi izan naiz. Agian hobeto egongo da”.  

Azkenik, uste dute ibilgailuentzako seinaleak ondo daudela, baina 
oinezkoentzat ez daudela behar adina; hortaz, interesgarria izan daiteke 
udalerriko seinale adierazleak arautuko dituen ordenantza bat idaztea, 
arreta berezia emanez ekipamendu publikoen seinaleei.  Horri esker, herritar 
guztiak, bereziki mugikortasun urritua dutenak, adinekoak eta adingabeak, 
orientatuta egongo dira eta non dauden edo nora doazen jakingo dute; 
izan ere, hiri aktibo eta ikusgai bat edukitzea da segurtasunerako 
garrantzitsuena. Udalerri txikietan pentsatu ohi da biztanle guztiek 
ezagutzen dituztela herriko espazio guztiak; horregatik, askotan ahaztu 
egiten da formaren irakurgarritasunak adierazten duela herriaren zatiak 
nola ezagutu eta antolatu daitezkeen arau koherente bati jarraituz. 
Koherentzia hori bertako biztanleek nabaritzen dute eta orientaziorako 
bitarteko espezifikoak izan behar ditu oinarri, hala nola mapak, zenbakidun 
kaleak, bide-seinaleak, autobusetako idazkunak, etab. Irakurgarritasunak 
lotura dauka orekarekin eta ongizatearekin, eta herritarrek beren 
ingurunearekiko duten pertzepzioa aldatzen du. Parte-hartzaileek seinaleei 
buruz eginiko balorazioa aldatu egiten da herriko guneen arabera. Hobetu 
beharreko honako alderdi hauek zehaztu dituzte: 

 “Kaleak ez dira hain errazak; askotan seinaleak eraikin 
zaharretan daude, eta txikiak eta zaharrak dira. Beste seinale 
batzuk berriagoak dira, baina letra ziztrina dute oso; zutik egon 

ohi diren seinale horietakoak dira. Eraikinen artean dauden 
seinaleak ez dira egokiak”. 

 “Ez dago aipatzeko moduko ezer Baranbion. Duela urte batzuk 
Aldundiaren diru-laguntza bat lortu zen kartelak jartzeko, 
auzoak non dauden adierazteko; izan ere, anbulantziak 
etortzen ziren eta ez zuten jakiten norantz jo. Duela 3 edo 4 urte 
jarri zen, baina plaza eta kaleen seinalerik ez dago”. 

 “Ez. Errepidearen ondoan LEGOA entzutetsuak dauzkagu, eta 
arretaz ibili behar dugu garbitzera etortzen direnean bota ez 
ditzaten, jendeak ez baitaki zer diren. Pentsatzen dute harriak 
baino ez direla, baina ez dira hori bakarrik. Ermita eta eliza ditugu. 
Legoak harri batzuk dira, eta horietan jartzen du Bilbora 6 legoa 
daudela. Aspaldiko seinaleak dira. Bat Urduñan dago, eta uste 
dut besteren bat Luiaondon”. 

 “Amurriokoa ez bazara, argibideak behar dira. Seinaleak nahiko 
eskasak dira, ez dizute laguntzen norabide jakin batera joaten. 
Beste kontu bat da seinaleengatik jakitea elementu horiek (eliza, 
udaletxea edo tren-geltokia, esaterako) egon badaudela. 
Kanpotik etortzen direnei lagundu egin behar izaten zaie pixka 
bat”. 

 

 Irisgarritasuna areagotzeko neurrien pertzepzio ona, nahiz eta uste den 
neurri horiek ibilbidea luzatzeko beharra sortuz konpontzea saihestu 
behar dela. 

 Goikolarrako irisgarritasuna eta erdiguneko geltokira, biribilgunekora, 
iristeko aldaparen zailtasunak aztertzeko beharra. 

  Garbiketa-zerbitzuen balorazio ona erdigunean, baina hobetzeko 
beharra auzoetan.  

 Erdigunea oinezkoentzat jartzeko neurrien eta etorkizunera begira 
dauden proiektuen balorazio oso positiboa. Erdigunean autoak 
gutxitzeko neurriak (aparkalekuak) hartzeko beharra. 

 Ibilgailuentzako seinaleztapen egokia, baina oinezkoentzako guneak 
eta interesguneak seinaleztatzeko beharra.  

 Zoladura irristakorrak berrikusteko eta baldosen mantentze-lanak 
hobetzeko beharra. 

3.3.4. OINEZKOENTZAKO KALE ETA BIDEEN INKLUSIBITATEARI BURUZKO 

ONDORIOAK ETA HOBETZEKO NEURRIAK. 

 

Udalerriko oinezkoentzako kale eta bideen inklusibitateari dagokionez, ikusi 
da ahalegin handia egiten ari dela komunikazio-bideen urbanizazioa 
hobetzeko eta oinezkoentzako kale eta bideak egoera onean edukitzeko. 
Jarduketak pixkanaka egiten ari dira, mugikortasun-plana aplikatuz eta 
auzo guztietan lanak egiteko irizpideari jarraituz. Hori horrela, gutxi 
gorabehera hogei urtez behin berritzen da zoladura.  

Horrez gain, irisgarritasuna hobetzeko esku-hartze asko egin dira, bai 
espaloiak beheratuz bai zoladura birmoldatuz.  Oinezkoentzako 
igarobideak diseinatzean, arreta berezia ematen zaio zabalguneak 
sortzeari, segurtasun-tarte bat uzteko pasabidearen ingurunean eta 
oinezkoak ikusiak izan daitezela errazteko. Gauza bera gertatzen da 
autobus-geltokiak diseinatzean; segurtasunari ematen zaio lehentasuna. 

Beste elementu positibo bat da hiri-igogailua jarri dela erdigunea eta 
Landako lotzeko. Neurri horrek asko laguntzen dio eguneroko bizitzari, 
hainbat zerbitzutara iristeko aukerak errazten dituelako eta zerbitzuok 
gerturatzen dituelako. 

Alabaina, herritarrek hobetu beharreko zenbait elementu ere detektatu 
dituzte, bereziki zoladuraren motari eta mantentze-lanei dagokienez eta 
irisgarritasuna zailtzen duten oztopoak kentzen jarraitzeari dagokionez 
(eskailerak, koskak, etab.). 

Hain zuzen ere, garraio-azpiegiturak oztopo bihurtzen diren gune horietan 
egin behar da ahalegina oinezkoentzako bide seguru eta inklusiboak 
lortzeko. Hori horrela, Boriñaurren proposatutako jarduketa 
lehentasunezkotzat jo behar da, nabarmen hobetuko baitu etenik gabeko 
herria sortzeko prozedura.   

Amurriok lan handia egin du bideak oinezkoentzat egokitzen, baina 
garrantzitsua da bide horretan aurrera jarraitzea eta kale eta bideetan 
ibilgailu pribatuentzako lekua murrizten saiatzea. Oinezkoari ibilgailuari 
baino lehentasun handiagoa ematen dioten hiriak bizigarriagoak eta 
seguruagoak dira pertsona guztientzat, baina bereziki mendekotasuna 
dutenentzat, adinekoentzat eta adingabeentzat. Eta horrek erraztu egiten 
ditu nagusiki emakumeek gauzatzen dituzten zaintza-lanak. Amurrion arlo 
hori hobetzeko lanean ari gara, baina oraindik badago zer egin udalerriko 
oinezkoentzako kale eta bide guztiak pertsona guztiek erabiltzeko 
modukoak izateko eta udalerriko oinezkoen espazioaren irakurketa argi bat 
egiteko. 

Ildo horretan, egokitzat jotzen dugu berriro ere azpimarratzea garrantzitsua 
dela herritarrak kontzientziatzea, udalerrian oinezkoentzako guneak 
edukitzeak dauzkan onurei balioa emateko eta herritarrek Amurrioko 
erdiguneko aparkaleku-faltari buruz duten iritzia aldatzeko; izan ere, 
Aurrerapen dokumentuan jasotako justifikazioaren arabera, erdiguneak 
behar adina aparkaleku dauzka gainazalean.  

Garrantzitsua da herritar guztiak seguru sentitzea herrian, orientazioari 
dagokionez, bereziki adinekoak eta haurrak. Horregatik, oinezkoentzako 
bereziak diren seinaleak arautuko dituen ordenantza bat idatzi behar da.  

Hori horrela, honako neurri hauek proposatzen ditugu: 

9. neurria. Oinezkoentzako bideak hobetzea eta auzoen arteko bide 
berriak sortzea. 

Boriñaurko jarduketari lehentasuna ematea proposatzen da, trenbidearen 
azpiko pasabideak genero-ikuspegia duten segurtasun-irizpideak bete 
ditzan; izan ere, puntu horiek zaildu egiten dute Amurrioko hainbat auzoren 
arteko lotura, oztopo bihurtzen baitira. 

Landako auzoko kaleen zabalera eta oinezkoen bideak hobetzeko 
jarduketak jaso behar dira. 

Administrazio Batzarretan eta auzoak lotzen dituzten zeharkaleetan 
espaloientzat utzitako tartea aztertu behar da, kasu batzuetan, esaterako 
Baranbion, ez baitago oinezkoentzat bereziki utzitako tarterik. 

10. neurria. Oinezkoentzako kale eta bideak diseinatzeko irizpide orokorrak 
sartzea hirigintza-araudian. 

Jarraian ditugu oinezkoentzako kale eta bideak diseinatzean aplikatu 
beharreko zenbait irizpide. Horiek guztiak Amurrioko hirigintza-araudian 
jasotzea gomendatzen da, udalerrian egiten diren urbanizazio-obretan 
aplikatzeko eta egiaztatzeko (izan eraikuntza berrietan izan espazio 
publikoa birmoldatzeko obretan). 

 Oinezkoentzako kale eta bideak diseinatzeko irizpideak sistematizatu 
behar dira, horiek proiektuaren fasetik betetzen direla bermatzeko 
eta aurrerago egin diren hobekuntzei buruzko balorazioak egin ahal 
izateko. 

 Bermatu behar da zuhaitzek eta hiri-altzariek ez dutela espaloien 
pasabide erabilgarria murrizten, eta gutxienez 1,80 eta 2,40 metroko 
zabalera librea dagoela pasealekuetan. 

 Bermatu behar da hertsiki betetzen dela terraza ireki eta estaliei 
buruzko udal-ordenantza, eta gutxienez 2,00 metroko pasabide 
librea uzten dela oinezkoentzako bideetan. Terrazak pilatuta 
dauden lekuetan, tarte hori areagotzeko aukera aztertuko da eta 
ordenantzan bertan jasoko da. 

 Ez da oinezkoen pasabidearen aurretik aparkalekurik jarri behar, 
ibilgailuen zirkulazio-norabidean, eta gutxienez 2,40 metroko tartea 
utzi behar da oinezkoen pasabidearen bi aldeetan. Arreta berezia 
jarriko da mutiloietarako tarteetan. 

 Eserleku bat jarriko da 25 metrotik behin, atsedenlekuak egon 
daitezen. 

 Ez da aparkalekurik eta/edo bestelako elementurik (esaterako, 
edukiontziak) jarriko biratu daitekeen ertzetan eta alaketan, baldin 
eta berehala oinezkoen pasabide bat badago, zirkulazioaren 
norabidean. 

 Gainera, oinezkoen pasabideak jartzean kontuan hartu behar da 
etenik gabeko oinezkoen bidea, eta hori ez eteteko moduan jarri 
behar dira. 

 Oinezkoen pasabideak arrapala batekin altxatuta jarriko dira, 
autoen abiadura murrizteko. 

 Erabiliko den zoladura irristagaitza eta laua izango da, haur-kotxeak 
edo gurpil-aulkiak labaintzea ekar dezaketen irtengunerik gabea 
eta garbitzeko erraza (espazio publikoaren mantentze-lanak 
errazago egiteko). 

 Kaleetako zuhaitzak eta landareak aukeratzean, kontuan hartu 
beharko dira segurtasun-irizpideak, ikustea eta ikusia izatea eragotz 
ez dezaten. 

 Espazio horiek segurtasun-irizpideei jarraikiz argiztatuko dira; zehazki, 
4 metrora pertsona baten aurpegia bereizteko moduko argitasuna 
izan beharko dute. 

Proposatzen da Hirigintza Sailak sustatzea Amurrion aplikatu beharreko 
hirigintza-ordenantzen aldaketa. 

11. neurria. Oinezkoentzako seinale espezifikoak sortzea. 

Amurriok oinezkoentzako seinale argiak izan ditzan, horiek arautzeko 
ordenantza argi bat idaztea eta grafia bateratua erabiltzea proposatzen 
da. Kaleen izenak jarriko dira bidegurutzeetan eta kalearen hasieran eta 
amaieran. 

Neurri hau Hirigintza Sailak sustatu behar du. 

12. neurria. Herritarren partaidetza-prozesuak, bideak oinezkoentzat 
jartzearen eta erdigunean dauden aparkalekuak berrikustearen onurei 
buruz kontzientziatzeko. 

Uste dugu garrantzitsua dela herritarrek, oro har, oinezko mugikortasunaren 
onurei buruz duten ikuspegia aldatzea (auto bidezko mugikortasunarekin 
alderatuta); izan ere, ikusi da erdigunean ibilgailu pribatua erabiltzeko joera 
handia dagoela. Ibilgailua erabiltzeko beharrari eta oinezkoentzako bideen 
onurei buruzko eztabaida-saioak egitea proposatzen dugu, eta aurreko 
beste partaidetza-prozesu batzuei buruzko emaitzak biltzea. Saio horiek 
Tokiko Agenda 21ek koordinatu beharko ditu. 

Prozesu horrekin batera, erdigunean dauden aparkalekuen berrikuspen eta 
analisi zehatza egin beharko da, eguneko lau ordutan sortzen diren 
saturazio-arazoak murrizteko. Analisi hori baliagarria izango da erdigunea 
arintzeko aparkaleku-eremuak jartzeko beharra ote dagoen zehazteko. 
Analisia Hirigintza Sailak egin behar du. 

3.4. HIRI-ALTZARIAK ETA HIRIAN EGOTEKO LEKUAK 

3.4.1. HIRI-ALTZARI INKLUSIBOAK JARTZEKO PRINTZIPIOAK. 

Hiri-altzariak elementu esanguratsuak dira espazio publikoak izan ditzakeen 
erabilerei dagokienez eta herritar desberdinek bertan izan ditzaketen 
bizipenei dagokienez. Garrantzitsua da: 

 Itzala duten eremuak eta atsedenlekuak sortzea. Itzalik eta atseden 
hartzeko lekurik ez badago, mugikortasun urriko pertsonek, 
adinekoek eta haurrek ezin dute beren herriaz gozatu gainerakoek 
bezala. Halako zerbitzuak jartzeak espazioa humanizatzen du, 
lagunkoiagoa bihurtuz eta askotariko pertsonak bertan bizi daitezela 
ahalbidetuz. Horrenbestez, beharrezkoa da berdegune txikiak 
osatzea, herriaren barnean etengabeko sare bat osatuko dutenak. 
Berdegune horiek mikro eskalan aztertuko dira, sare homogeneo 
bat sortuz eta gune jakin batzuetan pilatuta egon gabe. 

 Plaza eta parkeek osasun-zerbitzu publikoak izan behar dituzte, 
baita ugalketa-zereginak egiteko lekuak ere (haurrei jaten eman, 
pixoihalak aldatu, etab.). 

 Berdegune baten proiektua egiten denean, kontuan izan behar dira 
zenbait faktore, hala nola lurraren eta lurzoruaren tipologia, faktore 
klimatikoak eta mikroklimatikoak, bertan dauden landareak eta 
egon daitezkeenak, erabilera, ingurune soziokulturala, etab. 

 Kaleetako zuhaitzak ondo aukeratu behar dira, kale-tartearen 
arabera eta kontuan hartuta ez duela segurtasunik ezaren 
pertzepzioa sortu behar edo ikuspena murriztu behar. 

 Itzalguneak. Nahitaezkoa da landareak homogeneoak izatea herri 
osoan zehar, espazioa bizigarria izan dadin. Zuhaitzek ingurunera 
egokituta egon behar dute eta ez dute ingurua ikustea oztopatu 
behar. 

 Herria mugikortasun-arazoak dituzten adinekoentzat lagunkoia dela 
bermatu behar da; horretarako, atseden hartzeko eserlekuak eta 
guneak, behar beste irauten duten semaforoak eta seguru ez 
daudela sentitu gabe biltzeko edo bide publikoaz gozatzeko lekuak 
jarri behar dira. 

 Hiri-altzariek sozializatzeko espazioak sortzen lagun dezakete; hortaz, 
ondo aukeratu eta kokatu behar dira, espazio publikoei erabilera 
gehiago emateko, hasiera batean xede duten erabileratik harago.  

 Espazioen eta hiri-altzarien proiektuak egitean, kontuan hartu behar 
dira urteko sasoi bakoitzeko eguraldi-baldintzak eta eguzkiaren 
orientazioa. 

 Eserlekuak jarri behar dira herri osoan zehar, alboetan gurpil-aulkiak 
edo haur-kotxeak jartzeko modukoak, adinekoak bertan esertzeko 
edo altxatzeko errazak eta beso-euskarri eta bizkarraldeekin. 

Gainera, ondo kokatuta egon behar dute eguzkiari eta itzalari 
dagokienez.  

3.4.2. HIRI-ALTZARIEN DESKRIBAPENA ETA ANALISI TEKNIKOA. 

Oro har, herritarrek iritzi ona dute udalerriko hiri-altzarien kopuruari eta 
kalitateari dagokionez.  Herritarren partaidetza-prozesu bat egin da, 
adinekoen beharretara ondoen egokitzen den banku mota zein den 
zehazteko. 

Lehen aipatu bezala, garrantzitsua da herritarrek hainbat partaidetza-
mekanismoren bidez parte hartzea hiri-altzarien diseinuan; izan ere, beren 
eskaerak Amurrioko Udaleko sail teknikoak aztertzen eta erantzuten ditu, 
eta horien bidez etengabe konpontzen dituzte hautemandako gabeziak.  

Eserlekuak kokatzean, adierazi digute eguzkia eta haizeen nagusitasuna 
kontuan hartzen direla horien kokapenean; horretarako, gune babestuetan 
jarri behar dira, eta modu orekatuan banatuta eguzkitan eta itzaletan 
dauden eremuen artean. Herritarren partaidetza izan duten espazio 
publikoko proiektuetan ere kontuan hartzen da herritarren iritzia, diseinu-
fasetik hiri-altzariak in situ kokatu arte.  

Udaleko Hirigintza Sailak adierazi du arreta berezia ematen diotela plaza, 
parke eta oinezkoentzako bideetako edateko ur-iturrien, eserlekuen eta 
zakarrontzien kokapenari.  

Udalerrian badago Hiri Zuhaitzen Plan bat, eta hori erabiltzen da zuhaitz-
tipologia onena zein den erabakitzeko, kale-tartearen arabera. Hala, horri 
jarraikiz zehazten da, besteak beste, txorkoak zenbateko diametroa izan 
behar duen, eta espeziea aukeratzeko orduan kontuan izaten da zenbat 
inausi behar den eta nola hazten den. Hori dela eta, kaleko zuhaitz guztiak 
ez dira espezie berekoak. Gainera, kontuan hartzen da kaleko zer zatitan 
jarri behar diren, eraikinen hegalekin eta balkoiekin talka egin ez dezaten. 

Udalerriko argiei dagokienez, erabilitako modeloa bateratzeko saiakerak 
egiten ari dira eta argiztapen baxuko farolak beste altuago batzuekin 
ordezkatzen, itzal gutxiago sortuko dituen argiztapen uniformeagoa 
lortzeko. Jarduketa horren bidez, erantzuna eman nahi zaio aurrekontu 
parte-hartzaileetan jasotako herritarren eskaera bati. 

Amurriok badauka bere Argiteria Plana, gaur egun berrikuste-prozesuan 
dagoena. Plan hori aplikatzeak argi-mailak murriztea ekarri zuen, energia 
aurrezteko. Planean bideetarako argi-mailak daude zehaztuta; hortaz, 
parkea bezalako beste gune batzuk gutxiago argiztatuta geratu dira.  

10.000 biztanleko argi-puntu publikoen datua aztertuz, ikus daiteke Amurrion 
206,57 puntu daudela (Arabako batezbestekoa 147,856 puntukoa da, 
Garapenen 2009ko datuen arabera). Horrenbestez, udalerrian argi gehiegi 
dagoela pentsa daiteke.  

Alabaina, eremuen araberako azterketa zehatzago bat egin behar da, 
horietako bakoitzeko argiztapen-maila zehazteko eta segurtasun-premisak 
betetzen direla bermatzeko. Hori horrela, kasu zehatz bakoitzean aplikatu 

beharreko irizpideak berrikustea proposatzen da, energia-
eraginkortasunaren eta segurtasunaren arteko oreka lortzeko.  

Amurrion, 10.000 biztanleko komun publikoen kopurua 1,99koa da. Datu hori 
Arabako batezbestekoa baino askoz ere altuagoa da (0,95). Komun 
horietako biren berri izan dugu: bat parkean eta bestea elizatik gertu. 

Horrez gain, ugalketa-zereginetarako eremu bat dago Kultur Etxean. “Haur 
gela” izeneko edoskitze-gela bat dago, eta elementu ugari daude bertan: 
haur-aulki altu bat, bi aulki normal, mikrouhin-labe bat, jostailuak, etab. 

 

 Segurtasun-irizpideei jarraituz argiztapen-beharren azterketa bat 
egitea gomendatzen da.  

3.4.3.  HERRITARREN EKARPENEN BALORAZIOA. 

Esan bezala, Udalak partaidetza-prozesu bat gauzatu du duela gutxi 
udalerriko eserlekuen balorazioa egiteko. Neurri hori, bere horretan, 
jardunbide egokia da hirigintza inklusiboaren ikuspegitik, adineko 
autonomoek eta partzialki mendekoak direnek erabiltzea ahalbidetzen 
duelako eta, horrenbestez, haien autonomia hobetzen duelako. Gainera, 
aldi berean, lana errazten die zaintzaileei ere.  

Zehazki, tailer bat egin zen Amurrioko eserlekuen tipologia identifikatzeko 
eta adinekoen beharretara egokitzen ote ziren baloratzeko. Ekimen horren 
bidez pertsonak gehiegi makurtzera behartzen dituzten eta adinekoei 
bertatik altxatzeko zailtasunak ekartzen dizkien eserlekuak identifikatu dira, 
eta hiri-altzari horiek pixkanaka aldatzeko udal-politika espezifiko bat ezarri 
da. Gainera, herritarren beharrei eta eskaerei erantzutea da asmoa, eta 
bankuen kokapena kontrolatzea, erabiltzaileen arteko harremanak 
ahalbidetzeko. Horri guztiari esker, udal-kudeaketak balorazio oso ona jaso 
du.  

Hiri-altzarien banaketari dagokionez, hasiera batean, eserlekuen eta 
zakarrontzien kopurua nahikoa da udalerrian, baita iturriena ere. Larraben 
iturri bat jartzeko eskaera egin da, baina Udalak bazuen lehendik behar 
horren berri, eta erantzuteko bidean dago.  

Hobetu beharreko espazio gisa, aipatu da hiri-espazioan edoskitze-guneak 
eta haurrak aldatzeko lekuak falta direla. Gai horretan, zailtasun berezirik 
ikusi ez bada ere, halako lekuak emakumeen komunetan ez jartzearen 
garrantzia azpimarratu da; izan ere, horrek zaintza-lanak emakumeei 
esleitzen dizkieten rol eta estereotipo sexistak sustatzen ditu. “Kultur Etxean 

hautxoentzako gela bat jarri dute. Ez dut ikusi, baina hala 
iragarri dute. Haur txikiak dituztenak ez dira asko joaten hara, 
baina ondoan plaza bat dago eta lokala irekita badago hara 
joan daitezke. Ez dago besterik. Berez ez dago arazorik bularra 
kalean emateko, neguan izan ezik; baina orduan kafetegi 
batean eman daiteke”. 

 “Ez daukate ezer. Landa-eremu bat da, zabala, natura 
askokoa eta oso ederra. Hori da daukan alde ona” (kontzeju 
bateko biztanlea). 
 “Tabernetan zerbait aurki daiteke, baina ez, aldatzeko lekuen 
gaia airean dago. Eta gero betikoa: aldatzeko lekuak beti 
emakumeen komunean daude, bada ez. Erdian jar daitezke”. 

 
Komun publikoak ere falta direla ikusi da, baina ez dira gehiegi eskatzen, 
daudenak ez direlako asko erabiltzen eta segurtasunik eza sorrarazten 
dutelako. 

 “Komun publiko bat dago parkean eta beste bat elizatik gertu, 
baina ez dira asko erabiltzen”. 
 
 “Ireki eta ixten diren horietako bi daude eta kito, eta batzuei 
beldurra ematen diete. Udaletxera, osasun-etxera edo 
liburutegira ere joan zaitezke, irekita dauden bitartean, horiek 
espazio publikoak baitira”. 

 

 “Kalean ez dago batere. Lehen plazan zegoen, atzeko aldean 
geratzen den hutsune horretan, baina orain ez dakit batere 
geratzen den; uste dut ezetz. Tabernetara joan behar da”. 

 

 Hiri-altzarien udal-kudeaketaren pertzepzio ona. 
 Haurrak aldatzeko lekuak jartzeko beharra sexuaren arabera bereizi 

gabeko komunen arteko guneetan.  

3.4.4. HIRI-ALTZARI INKLUSIBOEI BURUZKO ONDORIOAK ETA NEURRIAK. 

Oro har, udalerriko hiri-altzariei buruzko iritzia ona da, batez ere erdigunean. 
Ez da hiri-altzariekin loturiko gabeziarik antzeman.  

Amurrioko Udala alderdi hori hobetzeko ahaleginetan ari da, eta 
jardunbide egoki gisa nabarmendu behar da eserlekuen tipologia aukeratu 
aurretik egin duen herritarren partaidetza-prozesua. 

Azpimarratu da eserlekuak espazio publikoan behar bezala kokatuta 
daudela egiaztatu behar dela, aire-korronteetatik babestuta eta eguzkitan 
eta itzaletan dauden eremuen artean orekatuta egon daitezen. Gainera, 
eserlekuen inguruan metro bateko tartean utzi behar da, dibertsitate 
funtzionala duen pertsona baten aulkia edo haur-kotxea bertan utzi ahal 
izateko. Gomendio hori zabaldu behar da, halaber, hiri-altzarien 
mantentze-lanetara.  

Bestetik, beharrezkotzat jotzen da haurtxoak zaintzeko gune espezifikoak 
jartzea plaza edo parkeetan; izan ere, zerbitzu horrek eguneroko lanak 
egiten eta adingabeak zaintzen laguntzen du. Kultur Etxean badago 
horretarako gune bat, baina xede horrekin diseinatutako hiri-altzariak 
(mahaiak edo eserlekuak) jartzeak erraztu egiten du haurtxoak eta jolas-
eremua erabil dezaketen haurrak batera zaintzea, Kultur Etxera joan behar 
izan gabe. 

Argiztapenari dagokionez, eta kontuan hartuta hiri-espazioko argiztapen 
artifizialaren eta iraunkortasunerako eta energia-kontsumoa murrizteko 
irizpideen baldintzatzaileen arteko oreka bilatu behar dela, ez da alde 
batera utzi behar segurtasunaren kontua. Hori dela eta, aintzat hartu behar 
dira segurtasunaren ikuspegitik argiztapen jakin bat behar duten eremuak, 
hiri-espazioa argiztatzean oinezkoak kontuan hartu behar dira eta 
proposatutako argiztapenak bat etorri behar du benetako 
errealitatearekin. 

Horregatik, neurri hauek proposatzen ditugu: 

13. neurria. Ugalketa-zereginak gauzatzeko guneak jartzea espazio 
publikoan. 

Gune jakin batzuk jarriko dira plaza eta parkeetan, ugalketa-zereginak 
egiteko, hala nola jaten ematea, pixoihalak aldatzea eta abar. 

Hirigintza Sailari helaraziko zaio neurri hau. 

14. neurria. Kaleak argiztatzeko irizpideak. 

Irizpide gisa, adierazi da espazio publikoaren argiztapenak ahalbidetu 
behar duela oinezkoek bideko oztopoak edo beste arrisku batzuk bereiztea, 
eta gertu egon daitezkeen beste oinezko batzuen mugimenduez jabetzea. 
Gune bat ondo argiztatuta dago baldin eta 4 metrora dagoen pertsona 
baten aurpegia identifika badaiteke. 



 
 
 
 

 

C
a

p
ítu

lo
: 3

. H
IR

I-E
RE

D
UA

 E
TA

 E
SP

A
ZI

O
 P

UB
LI

KO
A

 

81 
 

Garrantzitsua da argiek itzalik ez egitea eta kalean dauden zuhaitzen edo 
beste hiri-altzari batzuen kokapena kontuan izatea. 

Hirigintza Sailari helaraziko zaio neurri hau. 

3.5. ESPAZIO PUBLIKOAREN ARLOKO UDAL-
KUDEAKETA 

3.5.1. KUDEAKETA INKLUSIBORAKO PRINTZIPIOAK. 

Hiri bat ikuspegi inklusibotik kudeatzeko beharrezkoa da zeharkakotasun-
kontzeptua aplikatzea, premisak kontuan har daitezen plangintzaz, 
garapenaz eta mantentze-lanez arduratzen diren sail guztietan, baita 
kudeaketa sektorialaz arduratzen direnetan ere. Hartara, pertsona guztien 
artean herri iraunkor eta inklusiboa lortuko da. Horretarako, behar-
beharrezkoa da diziplina anitzeko lantaldeak sortzea eta eragile arduradun 
guztien eta herritarren parte-hartzea eta inplikazioa izatea. 

 Espazio publikoaren egoera eta mantentze-lanak kudeatzeko sailak 
sortzea. 

 Diziplinartekotasuna aintzat hartzea hiri-espazioa diseinatzerakoan. 
 Udaleko sail desberdinak koordinatzea espazio publikoa 

kudeatzeko. 
 Herritarren partaidetza-prozesuak egitea. 

3.5.2. UDAL-KUDEAKETAREN DESKRIBAPENA ETA ANALISIA. 

Lurralde Politiken Saila arduratzen da Amurrioko espazio publikoa 
kudeatzeaz, eta sail horretan sartuta daude, halaber, Hirigintza Saila, Obra 
eta Zerbitzuen Saila, eta Ingurumen, Mendi eta Administrazio Batzarren 
Saila. Saila osatzen dute diziplina anitzeko teknikari talde batek eta behar 
diren obrak in situ gauzatzen dituen obra eta mantentze-lanetarako 
brigada batek. 

Aldi berean, sail hau beste batzuekin koordinatuta dago eta, gainera, 
aldizka kolaborazioak egiten ditu beste administrazio sektorial batzuetako 
sailekin, proiektu zehatzetarako. 

Espazio publikoaren eta udal-ekipamenduen proiektuak kanpo-
aholkularitzei esleitzeko prozesuetan, aintzat hartzen da talde idazlea 
diziplina anitzekoa izatea; dena den, ikus da arkitektura edo ingeniaritzako 
pertsona gehiago daudela gainerako diziplinetakoak baino. Hala ere, ez 
da aintzat hartzen genero-ikuspegia txertatzea edo langileek arlo horretan 
prestakuntza izatea. Horrenbestez, hobetu beharreko alderdietako bat da 
berdintasun-klausulak sartu behar direla, proiektuetan genero-ikuspegia 
txertatzea eta hirigintzan eta generoan adituak diren pertsonek horietan 
parte hartzea balora dadin.  

Herritarren partaidetzari dagokionez, Udalak Herritarren Partaidetzarako Sail 
bat du, eta partaidetza gauzatzeko hiru modu proposatu dira: telefono 
mugikorrerako aplikazio bat, aurrekontu parte-hartzaileen kanala eta 
auzoetako partaidetza-prozesuak.  

Duela gutxi aurrekontu parte-hartzaileak lantzen hasi dira. Mekanismo 
horren bidez, herritarrek lehentasuna ematen diote espazio publikoan 
eragina izan dezaketen proiektu garrantzitsuenei, besteak beste. 
Jardunbide demokratiko bikaina da eta ahalmen handiko tresna udalerriko 
gizon eta emakumeen arteko berdintasunean aurrera egiteko, ez soilik 
hirigintza-jardunbidean, baita maila globalagoan ere, emakume eta 
gizonen artean benetako berdintasuna lortzeko. Aurrekontuetako 
lehentasun horiek genero-ikuspegitik aztertuko balira, gizonen eta 
emakumeen ekarpenak sexuaren arabera bereizita eta emakumeen 
lehentasun guztiak aintzat hartuta (gizonenak bezala eta/edo genero-
ikuspegitik lehentasunezkotzat jotako neurrien onuradunengan izan 
dezaketen eragina aztertuta), Mainstreaming estrategiarekin bat datorren 
esku-hartzea bermatzeko beharrezkoa den tresna bat izango genuke, eta 
hori funtsezkoa da berdintasun-politikak egiteko.  

Bestetik, Udalak partaidetza-prozesuak egin izan ditu espazio publikoen edo 
ekipamenduen proiektu berrietan, hasierako diagnosi-fasean, eta horiek 
proiektuen hasierako idazketa aldatzea ekarri dute. Prozesu horietan parte 
hartu dute, herritarrez gain, proiektua idatzi duten teknikariek eta Amurrioko 
Udaleko teknikariek. Prozesu hori gauzatzen da bai proiektua Udalak berak 
egin duenean bai kanpoko aholkularitza-enpresa batek egin duenean. 
Gainera, proiektua hasiera batean onetsi baino lehen, informazioa 

herritarrei itzultzen zaie, egiazta dezaten. Metodo horren bidez landu diren 
azken proiektuak izan dira Frontoi kalearen urbanizazioa eta Amurrioko 
Paisaiaren Ekintza Plana.  

Beste partaidetza-mekanismo bat da auzoko partaidetza-prozesuena. 
Horien bidez, urtean bi bilkura egiten dira espazio publikoaren arloko 
herritarren partaidetza artikulatzeko.  

Biak ala biak jardunbide egokiak dira, eta genero-ikuspegia kontuan 
hartuta gauzatzen badira, aurrerapauso esanguratsua ekarriko dute 
Amurrioko emakumeen ahalduntze-prozesuan. Kasu honetan, funtsezkoa 
da partaidetza parekidea dela eta bildutako informazioa dinamizatzeko 
eta aztertzeko prozesuek emakumeei hitza emango dietela bermatzeko 
mekanismoak abian jartzea.  

Obra publikoak esleitzeaz arduratzen diren udal-epaimahaiei dagokienez, 
parekideak direla adierazi da. Ekintza hori Berdintasunerako Planean jasota 
dator, eta ondo betetzen ari da.  

 

 Analisi teknikoan ikus daiteke Amurrion hirigintza-proiektuak diziplina 
anitzeko langileek egiten dituztela eta herritarren partaidetza 
sustatzen dutela; hori oso positiboa da. 

 Hobetu beharreko elementu gisa, berdintasunerako klausulak 
txertatu behar dira partaidetza-prozesuetan, eta genero-ikuspegia 
sartzen dela bermatu. 

3.5.3. UDAL-KUDEAKETARI BURUZKO ONDORIOAK ETA HOBETZEKO NEURRIAK. 

Positiboki baloratzen da espazio publikoaren egoera eta mantentze-lanak 
kudeatzen dituen sail bat egotea, eta obra publikoen eta udal-zerbitzuen 
arloko udal-eskumenak bere gain hartzen dituen taldea diziplina anitzekoa 
izatea. 

Alabaina, hobetzeko alderdi gisa, genero-ikuspegia sartu behar da espazio 
publikoaren proiektuetan; izan ere, modu horretan bermatuko da udalerriko 
espazio publikoa atseginagoa eta inklusiboagoa izatea. Garrantzitsua da, 
halaber, obrak gauzatu ondoren, sexuaren arabera bereizitako balorazio-
prozesuak egitea eta egiaztatzea diseinatutako espazioek abiapuntuko 
helburuei erantzuten dietela, etorkizuneko esku-hartzeetarako eredu gisa 
erabil baitaitezke. 

Herritarrek parte hartzea funtsezkoa da espazio publikoaren diagnosia eta 
diseinua egiteko prozesuetan, herritarrek ezagutzen dituztelako herriko 
beharrak ondoen eta egunerokotasunean beren gertuko ingurunean bizi 
dituzten esperientziak adierazten dituztelako. Ildo horretan, Amurriok kezka 
handia agertzen du herritarren partaidetzarekiko. Alabaina, ezin dugu 
ahaztu prozesu horiek genero-ikuspegia kontuan hartu behar dutela, 
emakumeen ahotsa entzuna izatea ahalbidetzen duten partaidetza-
prozesuak eginez eta, horretarako, emakume eta gizonen partaidetza 
orekatu eta berdina bermatuko duten dinamikak erabiliz. Hori da, hain 
zuzen, emakumeen beharrak ezkutuan ez geratzeko eta prozesua 
aberatsagoa izateko modu bakarra.  

Horretarako, honako neurri hauek proposatzen dira: 

15. neurria. Genero-ikuspegia duten eta hirigintzan adituak diren pertsonak 
sartzea hiri-diseinuko proiektuetan. 

Hiri-espazioa planifikatzeaz, kudeatzeaz eta mantentzeaz arduratuko den talde 
teknikoak genero-ikuspegidun hirigintzaren arloko prestakuntza edukitzea 
proposatzen da. Udalaren antolamendua dela eta, prestakuntza hori jaso 
beharko dute teknikari eta politikariek. 

Kanpoko kontratazioetan, behar-beharrezkoa da proiektuetan genero-
ikuspegia sartzea eskatzen duten berdintasunerako klausulak txertatzea eta 
lantaldeetan arlo horretako prestakuntza duten pertsonak egotea.  

16. neurria. Genero-ikuspegia duten partaidetza-prozesuak. 

Beharrezkoa da bermatzea Udalak espazio publikoaren inguruan antolatzen 
dituen partaidetza-prozesuen dinamizatzaileek generoaren arloko prestakuntza 
izango dutela. Horretarako, honako baldintza hauek bete behar dira: 

 Partaidetzak parekidea izan behar du, hots, egiaztatu behar da 
emakume eta gizonen kopuru berdinak parte hartzen duela. 

 Emakumeen ahotsak entzungo direla bermatzen duten partaidetza-
espazioak sortu behar dira. 

 Udalerriko emakumeen elkarteak gonbidatu behar dira parte hartzera. 
Aurrekontuetako partaidetza-prozesuei dagokienez, funtsezkoa da genero-
ikuspegia txertatzea horietan ere, emaitzak sexuen arabera bereiziz eta 

lehenetsitako neurrien genero-inpaktua aztertuz; hala, puntuazio handiagoa 
eman ahal izango zaie emakume eta gizonen arteko desberdinkeria murrizten 
laguntzen duten neurriei. 

4.1. EGUNEROKO BIZITZARAKO AZPIEGITURAK 

4.1.1. EGUNEROKO BIZITZARAKO AZPIEGITUREN DESKRIBAPENA ETA ANALISI 
TEKNIKOA. 

Aukera-berdintasunaren ikuspegitik, hiriko ekipamendu eta azpiegituren 
askotariko sailkapenak egin daitezke, baina ohikoena da bereizten dituena, 
batetik, ekipamendu tradizionalak eta, bestetik, mendeko pertsonak 
zaintzera eta oro har bizitza pertsonala eta familiakoa bateratzera 
bideratutako ekipamenduak. Zaintza-ekipamenduak, behar berri bati 
erantzuten diotenez, ez dira guztiz aintzat hartu oraindik, nahiz eta azken 
urteotan eztabaida politikorako gai bilakatu diren.  

Eguneroko bizitzaren kontzeptu feminista edo, zehatzago esanda 
“eguneroko bizitza berria”, hirurogeita hamarreko hamarkadaren amaieran 
sortu zen, emakume eskandinaviar talde batek etorkizuneko bizitza 
bateratuago baten ikuspegi komuna ezarri zuenean, alderdi publikoen eta 
pribatuen kudeaketako arrazionaltasuna areagotuz. Chiris Booth-en 
hitzetan1, ikuspegi horrek esplizituki balioa ematen zion zaintzaileek, nagusiki 
emakumeek, eginiko arreta- eta hazkuntza-lanari, eta lana (ordaindua edo 
ordaindu gabea) berdintasunez berrezarriko zuen eta zeregin guztiak beste 
modu batera banatuko zituen gizarte bat sortzea proposatzen zuen, sexu-
estereotipoak desagerraraziz.  

Laurogeita hamarreko hamarkadaren erdialdean, aldaketa esanguratsurik 
ez zegoela ikusita, diskurtsoa aldatu egin zen eta erabaki zen kontua ez zela 
emakumeek gizonen munduan zituzten desabantailez eztabaidatzea, 
baizik eta ikuspegi alternatibo bat proposatzea. 

Europa osoko zenbait emakume-biltzarrek askotariko jatorri eta kulturetako 
emakumeak deitu eta elkartu zituzten, hainbat kontzeptu integratzeko 
asmoz, hala nola garraioa, haurren zaintza eta auzoen biziberritzea. Haien 
erronka nagusia zen funtzionarioek eta arduradun politikoek beren ikuspegi 
berdina izatea; hartara, teoria, ikerketak eta praktikak baliagarriak izango 
ziren eguneroko bizitzako arazoei konponbide esanguratsuak emateko. 
Halako aldaketa intelektualik gertatu ez zenez, emakumeek zer bideri 
jarraitu erakutsi behar zuten. 

Aipatutako nazioarteko bilerek EuroFEM sarea sortzea ekarri zuten, eta 
berehala nazioz gaindiko foro bilakatu zen, konponbideak eta ekintza-
metodoak zehaztea xede zuena. 

Europako Batzordeak aitortu du zaintza-lanak egitea oztopoa dela 
emakumeak lan ordainduaren munduan sartzeko. Aitortu du, halaber, 
                                                   
1 Chris Booth (2002): Infraestructura para la vida cotidiana: el proyecto 
modelo FrauenWerk-Stadt Sheffield Hallam University. 

hirien egiturak eragina daukala lan horietan. Amsterdameko Itunean 
ezarrita dago enpleguan aukera-berdintasuna izateko eskubidea; hortaz, 
genero-berdintasunaren arloko Erkidegoko egungo gidalerroetan sartuta 
dago hiri-zerbitzuak hobetzeko helburua, zaintza-lanak errazte aldera. 

 Europako Batzordeak aitorpen hori egin bazuen ere, oraindik ere balio oso 
txikia ematen zaie zaintza-lanei, eta horregatik, hirigintzaren arloan lan 
egiten duten pertsonak ez dira ohartzen emakumeek hirietan dituzten 
behar espezifikoez.  

 Alabaina, emakumeek ugalketa sozialari lotuta egiten duten lana 
funtsezkoa da gizarteak ondo funtziona dezan, eta erantzukizun handiko 
lan kualifikatua da alderdi askotan, espazio- eta hiri-eskakizun espezifikoak 
baititu. 

Mendekotasuna duten pertsonak zaintzeko ekipamenduen eta zerbitzuen 
beharrizan berriei erantzuteko konponbide anitzak, malguak eta kalitate 
onekoak behar dira. Behar horiei ezin zaie modu sinplean erantzun. 
Mendekotasuna duten pertsonak zaintzeko ez da nahikoa konponbide 
homogeneo eta estandarizatuak ematea, beharrak eta lehentasunak 
askotarikoak baitira pertsonen arabera. Pertsona bakar batentzat ere 
beharrak aldatu egiten dira egunean zehar; arreta mota desberdinak 
behar dira adin desberdinen arabera. Lana modu fidagarrian eta kalitatez 
gauzatuko dela bermatu beharra dago.  

Arlo honetan, konponbide guztietarako ez da espazio fisiko bereizi bat 
behar. Esaterako, adinekoen zaintzak askotariko konponbideak izan 
ditzake, mota askotako egitura fisikoak erabiliz. Adinekoek nahiago izaten 
dute ahalik eta denbora gehiena beren etxeetan bizitzen jarraitu. 
Horretarako beharrezkoak dira etxeko laguntza-zerbitzuak (zaintzak, janari- 
edo garbitegi-zerbitzuak), baita etxebizitza ergonomikoki egokitzea ere. 

Emakume eskandinaviarren gaur egungo esperientziak erakusten digu 
behar-beharrezkoa dela mendekotasuna duten pertsonak zaintzeko 
zerbitzu unibertsalak edukitzea, baina hori ez dela nahikoa enplegu 
ordainduan gizon eta emakumeen aukera-berdintasuna sustatzeko. 
Zerbitzu horiek emakumeak liberatzen dituzte eguneroko bizitzako zenbait 
zereginetatik, baina hala ere, familia-bizitza antolatzeko beharrezkoa den 
lana eta produkzio-esferako lana gauzatu behar dituzte, eta karga 
jasanezina da azkenean. 

Horrexegatik, Inés Sánchez de Madariagak2 bi maila bereizten ditu 
eguneroko bizitzarako azpiegituren kontzeptuaren barnean: lehenengoa, 
oinarrizkoa, mendekotasuna duten pertsonak zaintzeko zerbitzu unibertsalak 
jartzea da; bigarrena, berriz, produkzio- edo kooperatiba-sistemara sartzea 
orain etxekoak diren jarduerak, partekatuta egin daitezkeenak. 

                                                   
2 Inés Sánchez de Madariaga (2004): Infraestructuras para la vida 
Cotidiana. Revista Ciudades, 8. zk. 

Lehenengo maila, mendekotasuna duten pertsonen zaintza, adingabeen 
eta adinekoen zaintzari dagokiona da. Denboraren erabilerei buruzko 
inkestek agerian jartzen dute emakumeek gero eta denbora gehiago 
eskaintzen diotela lan-munduari, baina ez dela horren pareko igoerarik 
egon gizonek etxeko lanei eta zaintza-lanei eskainitako denboran. 
Emakumeek gehien erabiltzen duten estrategia da aisialdiari eta 
norberaren zaintzari eskainitako denbora murriztea, eta ia ezabatzea, 
beren lanaldia bukatu eta ondoren zaintzen aldiarekin jarraitzeko. Hori da 
“lanaldi bikoitza” izenaz ezagutzen dena. Amatasuna gero eta gehiago 
atzeratzen da eta, ondorioz, ohikoa da adingabeen zaintza mendeko 
adinekoak zaintzen hasteko beharrarekin gainjartzea. Testuinguru horretan, 
zaintzarako ekipamenduak lehentasunezko gizarte-eskaria dira, baina, hala 
ere, gero eta arreta gutxiago ematen zaie eta agenda politikoetatik at 
uzten dira, are gehiago egungo krisi-egoeran.  

Amaia Orozcoren ustetan3, krisi ekonomikoak biziraupen-estrategiak 
garatzea ekarri du; hiru estrategia nabarmentzen ditu:  alde batera utzita 
zeuden sektore ekonomikoetara itzultzea, “txatalen ekonomia” 
deiturikoaren garapena (alegia, elkartasunerako eta doako trukerako 
estrategiak garatzea) eta kostuak eta erantzukizunak lan ez-ordaindura 
lekualdatzea. Erantzukizunak esfera pribatura lekualdatzeak dakar, nagusiki, 
emakumeak arduratu behar izatea zaintza-lanez, lehen estatuak hartu 
zituelako bere gain eta orain erantzukizun indibidual izatera igaro direlako. 

Testuinguru horretan, zaintza-azpiegitura eskandinaviarren eredutik gero eta 
urrunago (udal-aurrekontuen % 80ra arte bideratzen dute halako 
inbertsioetara), eta kontuan hartuta gero eta ugalketa- eta produkzio-
zeregin gehiago gauzatu behar ditugula (krisiko ekonomikoak ordainsariak 
murriztea eta lanari eskainitako orduak areagotzea ekarri du), ugalketa-
krisia agerikoa da. Alabaina, uste dugu tokiko mailan arindu daitekeela, 
baldin eta hirigintza-politika egokiak garatzen badira. Horretarako, gizarte-
beharren diagnostiko argiak egin eta behar bezala helarazi behar dira.  

Sánchez de Madariagak aipatutako bigarren maila mendekotasuna duten 
pertsonak zaintzea ez dakarten eguneroko bizitzako zereginak dira. Arazo 
hori konpontzeko pertsonek eguneroko bizitzetan dituzten beharrekiko 
sentsibilitate handiagoa izango duten hiri-inguruneak eraiki behar dira, 
kolektiboki egin daitezkeen zeregin guztiak hala egin daitezela ahalbidetuz 
(modu kooperatiboan, enpresen bidez edo hirigintzako gizarte-zerbitzu 
gisa). Horretarako, askotan nahikoa da etxebizitza multzo batean espazio 
komun bat egotea. 

Horrek ekipamenduaren ideia birkontzeptualizatzea eta eguneratzea 
ekarriko luke gure plangintza-sisteman, bereziki ekipamenduaren neurriari 
eta kokapenari dagokionez. Aurreko mendean ospitale, egoitza eta 
haurtzaindegi handiak eraiki ziren, baina gaur egun, salbuespenak 
                                                   
3 Amaia Orozco (2012): De vidas Vivibles y producción imposible. 

salbuespen, ekipamendu txikiak behar dira, eta batzuetan ez dute partzela 
berean egon beharrik ere. Alabaina, beharrezkoa da bizitegi-sarean sartuta 
eta gertu egotea, irisgarriak izatea eta hiri-espazio osoan sakabanatuta 
egotea, familia guztiek erabili ahal izan ditzaten eskaintzen dituzten 
zerbitzuak.  

Sánchez de Madariagaren arabera, “eguneroko bizitza berriko eta tarteko 
mailako kontzeptuek zalantzan jartzen dituzte hirigintza-pentsamenduan 
ondo finkatutako zenbait kontzeptu; esate baterako, ekipamenduaren eta 
azpiegituraren ideiak jartzen dituzte aurrez aurre. Ohikoa da 
haurtzaindegiak eta familiako bizitzari laguntzeko zerbitzuak ekipamendu 
eta gastu sozial gisa ikustea, eta ez hainbeste azpiegitura eta inbertsio gisa 
(nahiz eta gero eta gehiago hitz egiten den giza kapitaleko inbertsioaz),eta 
horrek esan nahi du baztertuta geratzen direla lehentasun politikoen 
artean. Hori dela eta, oso egokia iruditzen zait “eguneroko bizitzarako 
azpiegiturak” kontzeptua, batetik, azpimarratu egiten duelako zerbitzu 
horiek duten garrantzia, ez berdintasun-arrazoiengatik bakarrik, baita 
eraginkortasun ekonomikoagatik ere; eta, bestetik, eguneroko bizitza 
hobetzeaz eta errazteaz hitz egiten dugunean denon onurarako zerbaitez 
ari garelako (izan gizonak, emakumeak, haurrak edo adinekoak). 
“Eguneroko bizitzarako azpiegiturak” terminoak agerian uzten du 
eguneroko bizitzako zereginen arazoa gu guztion arazo politikoa dela, ez 
emakumeen arazo indibiduala”. 

Hori dela eta, hiru maila berezi behar dira ekipamenduen eta azpiegituren 
esparruan: 

 Ohiko ekipamenduak. 
 1. mailako eguneroko bizitzarako azpiegiturak: zaintzarako 

azpiegiturak. Multzo honetan sartzen dira mendekotasuna duten 
pertsonei laguntzeko ekipamenduak: haur-eskolak, eguneko 
zentroak, adinekoen egoitzak, goizeko ikasgelak, jantoki sozialak... 
Auzo-mailan aritzen dira eta pertsona askori ematen diete zerbitzu.  

 2. mailako eguneroko bizitzarako azpiegiturak: ordaindu gabeko 
zereginen kudeaketa partekaturako azpiegiturak. Multzo honetan 
sartzen dira etxeko lan partekatuak egiteko ekipamenduak: 
garbitokiak, esekitokiak, sukalde komunitarioa, zaintzaile partekatuta 
adingabeak zaintzeko lokala, haurrek jolasteko egokitutako lokalak 
beheko solairuan, etab. Eraikinean bertan egoten dira, hortaz, 
erabilera horiek baimenduta egon behar dute solairu guztietan eta 
eraikuntza-arauetan ere jaso behar dira. 

4.1.2. EGUNEROKO BIZITZARAKO AZPIEGITUREKIN LOTURIKO ONDORIOAK ETA 

NEURRIAK. 

Atal teoriko honetan argi geratu da beharrezkoa dela zaintzak agerian 
jartzea espazio publikoan, eta udal-araudian ere hori jasotzea, zaintzarako 
azpiegitura HAPOn zehaztuz. Hortaz, honako neurri hau proposatzen da: 

 

17. neurria. Zaintzarako azpiegiturak zehaztea HAPOren barnean. 

Ekipamenduen erabilera zehatzak ezarrita ez badaude ere, izan ditzaketen 
erabilerak bai. Herritarren kontziliazioaren kudeaketa hobetze aldera, 
HAPOren erabileren kapituluan eguneroko bizitzarako azpiegituren 
kontzeptua sartzea proposatzen da, eta ekipamendu mota horren mailak 
definitzea. Hartara, definizio horretatik abiatuta, tipologia bakoitzean 
zehaztuta datorren erabilera nagusiarekin bateragarriak diren erabilerak 
zehatz daitezke. Hala, herritarrei aukera emango zaie zaintzarako zerbitzu 
edo konponbide kolektiboak sortzeko, Udalak ezartzen dituenetatik harago. 
Kapitulu honetako inklusibitate-printzipioen atalean aipatu dugun moduan, 
bi maila zehazten dira: 

1. mailako eguneroko bizitzarako azpiegiturak: zaintzarako azpiegiturak: 
multzo honetan sartzen dira mendekotasuna duten pertsonei laguntzeko 
ekipamenduak: haur-eskolak, eguneko zentroak, adinekoen egoitzak, 
goizeko ikasgelak, jantoki sozialak eta udalerriak eskain ditzakeen guztiak. 
Auzo-mailakoak dira eta pertsona askori ematen diete zerbitzu. Udalerriaren 
egitura-antolamenduaren zati izan daitezke edo eraikuntza-arauetan jasota 
egon. 

2. mailako eguneroko bizitzarako azpiegiturak: ordaindu gabeko zereginen 
kudeaketa partekaturako azpiegiturak: multzo honetan sartzen dira etxeko lan 
partekatuak egiteko ekipamenduak: garbitokiak, esekitokiak, sukalde 
komunitarioa, zaintzailea partekatuta adingabeak zaintzeko lokala, haurrek 
jolasteko egokitutako lokalak beheko solairuan, etab. Eraikinean bertan egoten 
dira, hortaz, erabilera horiek baimenduta egon behar dute solairu guztietan eta 
eraikuntza-arauetan ere jaso behar dira. 

4.2. OHIKO EKIPAMENDUEN DISEINU INKLUSIBORAKO 
PRINTZIPIOAK 

 

Ekipamendu tradizionalek (hezkuntzakoak, osasunekoak…), zaintzarako 
azpiegiturek ez bezala, eskariari kopuru kuantitatiboetan erantzuten diote, 
nahiz eta alde handiak dauden generoaren arabera.  

Zerbitzu horietan, garrantzitsua da erabiltzaileen araberako aldagaiak 
kontuan izatea. Alegia, kontuan izan behar da zerbitzuak erabiltzen dituzten 
pertsonen adina eta mugitzeko gaitasuna, baita erabileraren maiztasuna 
eta erliebearen baldintzatzaileak ere. Beharrezkoa da plangintza egitean 
pertsonak aintzat hartzea; hots, ulertzea jendearen bizitzan dena ez 
dagoela erlazionatuta. Ekipamendu bakoitzerako beharrak eta 
mugikortasunak aztertu behar dira: ulertu behar da zer pertsonak erabiliko 
duten eta zertarako, nola iritsiko diren, bakarrik edo beste norbaitekin 
joango diren… Ondoren, datu horiek erabiliz, zerbitzu berri bat jartzeko leku 
egokienak bilatu behar dira edo, zerbitzua lehendik badago, hori 
berregiteko eta irisgarritasuna hobetzeko modurik egokienak, bai 
oinezkoentzat bai garraio publikoarentzat eta mugikortasun-sare 
alternatiboentzat. Hainbat sare gainjarri behar dira (hezkuntza, 
haurrentzako jolas-eremuak, osasuna, administrazioa, atsedenlekuak), 
trazadura berean bat egin dezaten, eta dendak modu eraginkorragoan 
erabili behar dira, lehentasuna emanez oinezkoei edo garraio publikoari. 
Hori garrantzitsua da, ez soilik espazio publikoan jarduera egongo dela 
bermatzeko, baizik eta segurtasun-sentsazioa indartzeko, bizilagunen 
presentzia aktiboaren bidez.Ohiko ekipamenduen artean finkatuenak 
hezkuntzaren eta osasunaren arlokoak dira, eskubide unibertsalei 
erantzuten dietelako. Hori dela eta, hirigintzak ekipamendu horiek behar 
adinako kopuruan eta leku egokietan egon daitezela bermatzeko teknika 
garatu du, beharrak biztanleriaren kokapenaren arabera kuantifikatuz eta 
legerian jasotako lurzoruaren erreserba-estandarrak aplikatuz. Hirigintza-
planek nahitaez aplikatu behar dituzten estandar horiek zerbitzuok 
eraikitzeko behar adina lurzoru egongo dela bermatzen dute. Era berean, 
kirol-, kultura- eta aisialdi-ekipamenduek ere antzeko lurzoruaren erreserba-
estandarrak bete behar dituzte. 

Tradizionalki ekipamendu horiek neutrotzat jo dira genero-ikuspegitik; izan 
ere, “herritar guztientzat dira, izan gizon ala emakume”. Argudio hori 
askotan erabiltzen dute arkitekturaren eta hirigintzaren arloko profesionalek 
beren lanak generoaren arabera izan dezakeen eragin desberdina 
kontuan ez izateko, baina benetan alde handiak daude generoaren 
arabera ekipamendu horien erabilera zuzen nahiz zeharkakoan. 

Emakumeak dira osasun- eta hezkuntza-ekipamenduen erabiltzaile 
nagusiak: bizi-itxaropen handiagoa dute eta, hortaz, osasun-egoera 
okerragoan egoten dira beren bizitzako azken urteetan; gainera, sexu 



 
 
 
 
 
 

 

C
a

p
ítu

lo
: 4

. E
G

UN
ER

O
KO

 B
IZ

ITZ
A

RA
KO

 E
KI

PA
M

EN
D

UA
K 

ET
A

 A
ZP

IE
G

ITU
RA

K 

94 

 

bakoitzari esleitutako rolen arteko desberdintasuna dela eta, emakumeek 
jarraitzen dute nagusiki zaintza-lanak egiten, hortaz emakumeek laguntzen 
diete ekipamendu horien erabiltzaile diren mendeko pertsonei. Inés 
Sánchez de Madariagak dioen moduan, “alde handienak ekipamendu 
horietara egiten diren bisitetan ikusten dira, hirian bakarrik ibili ezin duten 
pertsonen (adinekoak nahiz adingabeak) laguntzaile gisa. Bisitek maiztasun 
desberdinak izaten dituzte: hezkuntza-ekipamenduetara egunero joan 
behar da; eskolaz kanpoko jarduerak edo kirola egiten den 
ekipamenduetara astean bat eta hiru bisita artean egiten dira; eta osasun-
ekipamenduetarako bisitak noizbehinkakoagoak izan ohi dira”.4Kirol-
ekipamenduei dagokienez, estatistikek agerian uzten dute gizonek gehiago 
erabiltzen dituztela emakumeek baino.  Aipatu behar da, Deloittek eginiko 
EAEko Kirol Ohiturei buruzko Inkestaren arabera, emakumeek gehien egiten 
dituzten kirolak aerobikoak direla, hala nola gimnasia eta yoga; horien 
atzetik datoz ibiltzea eta ondoren igeriketa.  Hori dela eta, sexuaren 
arabera aldeak daude ekipamendu-eskaeretan: gizon gehiagok eskatzen 
dituzte kiroldegiak eta emakume gehiagok eskatzen dituzte igerilekuak edo 
gimnasio txikiak. 

Azkenik, aisialdiarekin eta kulturarekin lotura duten ekipamenduei helduta, 
Eusko Jaurlaritzako Kultura Sailaren “Kultura Ohiturak, Praktikak eta 
Kontsumoa 2007-2008” inkestan jasotako informazioaren arabera, kultura-
jardunbide gehienetako interes-mailaren adierazleen portzentajea 
handiagoa izaten da emakumeetan; alabaina, bertaratzeaz hitz egitean, 
portzentaje handiagoa izaten da gizonezkoena (arte eszenikoetan salbu, 
non interesa eta bertaratzea altuagoak baitira emakumeen kasuan).  

Hori gertatzen da, esatera, kultura-kontsumoren baterako Internet 
erabiltzen duten pertsonen kasuan (emakumeen % 34,2 eta gizonen 
% 44,3), museoetara joan ohi diren pertsonen kasuan (emakumeen % 17,9 
eta gizonen % 18,3), arte-galerietara joan ohi direnen kasuan (emakumeen 
% 9,1 eta gizonen % 10,2), musika entzun ohi dutenen kasuan (emakumeen 
% 71,5 eta gizonen % 75,1), musika erosi ohi dutenen kasuan (emakumeen 
% 27,7 eta gizonen % 33), musika-kontzertuetara joan ohi direnen kasuan 
(emakumeen % 15 eta gizonen % 18,3) eta zinemara joan ohi direnen 
kasuan (emakumeen % 37,9 eta gizonen % 42,2). 

Kasu honetan ere, denbora-falta eta irisgarritasun fisiko nahiz ekonomikorik 
eza dira egoera horren kausa nagusiak. Horrenbestez, kultura-
ekipamenduak ondo banatzeak eta irisgarriagoak egiteak horiek 
erabiltzeko erraztasunak ematen dizkie zaintzaileei (zaintzak programatzeko 
prozesuak eta zerbitzu espezifikoak ezartzeaz gain). 

Oro har, ohiko ekipamenduek ezaugarri jakin batzuk bete behar dituzte, 
horien erabilera ez dadin baztertzailea izan genero-ikuspegitik, eta 

                                                   
4 Sánchez de Madariaga, I (2004): Guía para integrar la perspectiva de 
género.  

ezaugarri horiek hartu dira kontuan, hain zuzen, analisi kuantitatiboa 
egiteko:Lurraldean ezartzeari dagokionez (plangintza eta diagnosia). 

 Herritarren beharren eta eskaeren diagnosia egin behar da. 
 Herrian zehar berdin sakabanatuta egon behar dute, behar adina 

eduki behar dira eta ibilbide erabilgarriak ahalbidetu behar dituzte, 
lurralde osoan zehar banatuta egotea ahalbidetuko duen sareko 
banaketa-eskema baten bidez. 

 Ekipamenduak eremu bakar batean pilatuta egotea ekidin behar 
da. 

 Bermatu behar da ekipamenduek herritar guztien beharrei 
erantzuten dietela, honako alderdi hauek dagokienez: eskala, 
tamaina, irisgarritasun ekonomikoa, irisgarritasun fisikoa,  kopurua 
eta ezaugarriak.Mugikortasunari eta garraio publikoari dagokionez. 

 Tokiko ekipamenduen sareek garraio publikoaren bidez iristeko 
modukoak izan behar dute, eta elkarren artean lotuta egon behar 
dute. 

 Oinezkoentzako ibilbide erabat irisgarriak sortu behar dira, 
ekipamenduetara oinez iristeko eta garraio publikoaren geltokitik 
joan ahal izateko. 

 Ekipamendua garraio publikoko geltoki batetik 10 minutu baino 
gutxiagora jarri behar da (oinez). 

 Ekipamenduak behar bezala seinaleztatu behar dira oinezkoentzat, 
garraio publikoaren irteerak, oinezkoentzako ibilbideak eta sarbide 
guztiak ondo adierazita. 

Irisgarritasunari dagokionez. 

 Unibertsala izan behar du; alegia, ekipamenduek irisgarriak izan 
behar dute oinez edo garraio publikoz ibiltzen diren pertsona 
guztientzat, eta, horrez gain, garraio publikoaren eta 
ekipamenduaren arteko distantziak segurua eta egokia izan behar 
du.  

Aniztasunari eta zerbitzuen tipologiari dagokionez. 

 Zerbitzuen eskaintzak bat etorri behar du herritar guztien behar eta 
ezaugarriekin, eta emakumeen zereginen katea deskargatzen 
lagundu behar du. 

Funtzionamenduari dagokionez. 

Ekipamenduek irekiera-ordutegi zabalak izan behar dituzte, eta erabilera 
anitzeko espazio gisa antolatuta egon. Egungo egoera ekonomikoa dela 
eta, ezin dira azpiegitura handiak diseinatu, baina bai eremu zabal 
sinpleagoak, zerbitzu-eskaera desberdinetara egokitzen direnak. Hartara, 
dinamismoa eta bizitza soziala errazten da, biztanleria multzo bat baino 

gehiagori ematen baitzaio zerbitzu. Ekipamenduek honako 
funtzionamendu-ezaugarri hauek bete behar dituzte:  

 Areto malguak eta balio anitzekoak edukitzea, erabilera askotara 
egoki daitezkeenak. 

 Ekipamendu malguak sustatzea, erabilera desberdinetara egoki 
daitezkeenak urteko garaiaren eta gauzatzen diren jardueren 
arabera. 

 Ekipamenduaren erabilera partziala aurreikustea. 
 

 Ekipamenduen kanpoko espazioek herritarrek erabiltzeko modukoak 
izan behar dute, ekipamenduari dagokion jarduera gauzatzeko 
okupatuta ez daudenean. 
 

 Erabilera bakarreko ekipamenduak saihestu behar dira. 
 

 Askotariko erabilerak eta erabiltzaileak hartu behar dira aintzat 
instalazio bakarrarentzat. 

Diseinuari dagokionez. 

Ekipamenduek bat etorri behar dute erabiltzaileen beharrekin, eta 
horiek diseinatzean arreta berezia eman behar zaie argiei, 
erabilitako materialei, irisgarritasunari eta kokapenari. Esaterako, 
adinekoentzako ekipamenduak aldapa askoko eta irisgarritasun 
gutxiko lekuetan jartzea saihestu behar da, edo ez da itzalik eta 
babesik gabeko parkerik jarri behar, hiri-altzari egokirik gabe. Horrez 
gain, komeni da gertuko zerbitzuak jartzea ekipamenduen inguruan. 

 

4.3. HEZKUNTZA-EKIPAMENDUAK 

4.3.1. HEZKUNTZA-EKIPAMENDUEN DESKRIBAPENA ETA ANALISI TEKNIKOA. 

Mendeko adingabeak zaintzeko, funtsezkoa da hezkuntza-ekipamenduak 
ondo banatuta egotea hirian. Egia da erantzunkidetasunaren arloan 
aurrerapen handiak egon direla, baina mendeko adingabeak zaintzeko 
lanak emakumeek egin ohi dituzte oraindik ere (izan amak, zaintzaileak edo 
senideak), lan horren truke inolako ordainsaririk jaso gabe.   

Premisa horretatik abiatuta, argi dago nolabaiteko interrelazioa dagoela 
hezkuntza-ekipamenduen banaketaren eta kontziliazio-zereginen artean. 

Amurrioko HAPOren Aurrerapen dokumentuaren memorian, lurra 
okupatzeko estrategiaren eta antolamendu-proposamenaren atalean, 

lurra eskola-ekipamendu publikorako gordetzeari buruz jasotako 
informazioaren arabera, HAPOk aise betetzen du gorde beharreko azalera: 
4.500 m2 Haur eta Lehen Hezkuntzarako, eta beste 4.500 m2 Derrigorrezko 
Bigarren Hezkuntzarako eta Batxilergorako (hori guztia Hirigintzako 
Estandarrei buruzko 123/2012 Dekretuaren xedapen gehigarrian jasotakoari 
jarraikiz). 

 

 

Amurrioko hezkuntza-ekipamenduen eskaintzaren zenbaketa. Iturria: 
HAPOren Aurrerapenaren analisi-dokumentua. 

  

Gaur egun, Udalaren webgunetik hartutako datuen arabera, honako 
ikastetxe hauek daude Amurrion: 

  Tantaka Haurreskola (Etxegoien 19): ekipamendu honek 0 eta 2 urte 
bitarteko haurrei ematen die zerbitzua, 7:30etik 17:00etara. Guztira 23 
plaza daude. 

 
 Tipi Tapa Haurreskola (Arenalde 5, San Jose auzoa): Haur Hezkuntzako 

zentro publikoa da. 2 urtetik beherako haurrei ematen die zerbitzua, 
eta 23 plaza ditu. Ordutegia 7:30etik 17:00etara da. Jangela-zerbitzua 
ere eskaintzen du. 

 
 Virgen Niña: ikastetxe pribatua da eta 0tik 16 urtera bitarteko 

hezkuntza eskaintzen du. Dionisio Aldama 16 helbidean dago. Hau da 
2 urtetik beherakoentzako zerbitzuaren ordutegia: goizez, 9:00etatik 
12:45era, eta arratsaldez, 14:30etik 16:30era. Goiztiarrentzako zerbitzua 
ere badago, goizeko 8:00etatik 9:00etara.  

 
 Lucas Rey ikastetxe publikoa (Lucas Rey 15): Lucas Rey-Matias 

Landaburu ikastetxea Haur eta Lehen Hezkuntzako zentro publikoa 
da, 2 eta 12 urte bitartekoa. B eta D hizkuntza-ereduak eskaintzen 
ditu. Ikastetxeak bi eraikin ditu (Haur eta Lehen Hezkuntza), baita udal-
pilotalekua ere. Eraikin nagusian Lehen Hezkuntzako eta 5 urteko 
ikasgelak daude, baita beste gela hauek ere: Idazkaritza, 
Zuzendaritza, liburutegia, erabilera anitzeko gela, informatika-gela, 
psikomotrizitate-gela, musika-gela, ingeles-gela eta jangela, besteak 
beste. Beste eraikinean, berriz, 2tik 4 urtera bitarteko Haur Hezkuntzako 
gelak daude. Ordutegi hau du: 9:30etik 13:00etara eta 15:00etatik 

16:30era. Jangela-zerbitzua du, baita goiztiarrentzako zerbitzua ere, 
7:40tik 9:30era.  

 
 Zabaleko ikastetxe publikoa (San Jose auzoa zk.g.): Haur eta Lehen 

Hezkuntza eskaintzen ditu (3 urtetik 12ra). Tipi Tapa Haurreskolaren 
eremu berean dago. 

 
 Aresketa Ikastola (Aresketa auzoa 2): 2 urtetik 16ra bitarteko 

irakaskuntza-eskaintza dauka, hiru oinarrizko etapatan banatuta: 
Haur Hezkuntza (2-6), Lehen Hezkuntza (6-12) eta Derrigorrezko 
Bigarren Hezkuntza (12-16). Bi eraikin ditu Aresketa auzoan, baita Kili-
Kolo ere; azken horretan dago 2 urtekoentzako Haur Hezkuntza. 
Beste zerbitzu hauek ere baditu: jangela, eskola-garraioa eta zaintza 
(7:30etik 17:00etara). 

 
 Zaraobe BHI ikastetxe publikoa (Etxebarriaur 6): titulartasun 

publikoko ikastetxea da, eta bertan Bigarren Hezkuntza, Batxilergoa 
eta Lanbide Heziketa egin daitezke. Jangela eta eskola-garraioa 
ere eskaintzen ditu.  
 

 
 Helduen hezkuntza iraunkorreko zentroa (Landaburu 11,13): 18 

urtetik gorakoentzako prestakuntza-ikastaro arautuak eskaintzen 
ditu: testuak irakurri eta ulertzea, oinarrizko informatika, gaztelania 
atzerritarrentzat, ingelesa, oinarrizko euskara, Derrigorrezko Bigarren 
Hezkuntzako graduatu-titulua eta oinarrizko ingeleseko eta 
informatikako prestakuntza-ikastaro ez arautuak.  
 

 Udal musika-eskola (Aldai 18): lau prestakuntza-maila eskaintzen 
ditu, 4 urtetik hasita. 

 
Interesgarria da udalerriko hezkuntza-eskaintza aztertzea, ekipamenduen 
tipologiaren eta xede dituen adingabeen adin-tarteen arabera, 
ikastetxeen kokalekua eta estaldura-maila aintzat hartuta; izan ere, modu 
horretan lortzen den ikuspegia ekipamenduaren gertutasunaren 
araberakoa da. 

Bi urtetik beherakoentzako zaintza-zerbitzuaren eskaintza ikusita eta 2014ko 
Udalmap-eko Amurrioko datuak erreferentzia gisa hartuta, 0 eta 2 urte 
arteko Haur Hezkuntzako 4,76 unitate daude 100 biztanleko; alegia, 
Euskadin eta Araban baino gehiago: 

6. grafikoa. Iturria: geuk egina, 2014ko Udalmap-eko udal-adierazleen datuak 
abiapuntutzat hartuta. 

 

Bi zentroak Haurreskolak partzuergoaren mendekoak dira eta, bien artean, 
Amurrion 42 plaza daude; horietako 26 urte batetik gorako haurrentzat, eta 
beste 16 hamabi hilabete egin ez dituztenentzat. Eskualdeko plaza publikoen 
eskaintza handiena da; izan ere, gainerako udalerrietan (Laudio, Aiara, 
Artziniega eta Okondo) haurtzaindegi publiko bakarra dago, eta gainera 
Amurrion Virgen Niña ikastetxeak ere eskaintzen du haurtzaindegi-zerbitzua. 
Hortaz, esan daiteke Haurreskolen eskaria beteta dagoela, baina ezin dugu 
kontu hau albo batera utzi; sistematikoki egiaztatu behar da.  

Irudi honetan ikus daiteke hiru zentroen kokapena: 

2. ilustrazioa: 2 urtetik beherakoentzako hezkuntza-eskaintzaren mapa. Iturria: geuk 
egina. 

 

Irudian ikus daitekeenez, nolabaiteko desoreka dago Amurrioko 
haurtzaindegien artean; izan ere, ekipamendu guztiak erdigunean daude, 
eta Administrazio Batzarrek ez dute behar besteko estaldura. Amurrioko 
hirigunea aztertuta, ikus daiteke ekipamenduak pilatuta daudela 
udalerriaren mendebaldean, eta ez dagoela zentrorik trenbidearen beste 
aldean. Dena den, positibotzat jotzen da San Jose auzoan haurreskola bat 
egotea, horrek halako ekipamenduak udalerrian orekatuago egoten 
laguntzen baitu.  

Taula honetan ikus daiteke 2 urtetik beherako zenbat haur dauden 
udalerrian, herrigunean bizi direnak eta Administrazio Batzarretan bizi 
direnak kontuan hartuta: 

2 URTETIK BEHERAKOAK 
ALORIA 1 
AMURRIO 228 
ARTOMAÑA 1 

BARANBIO 0 
DELIKA 1 
LARRINBE 4 
LEKAMAÑA 1 
LEZAMA 4 
SARATXO 1 
TERTANGA 0 
Guztira 241 
9. taula. Amurrioko 2 urtetik beherako biztanleak. Iturria: geuk egina, Udalak 
emandako datuak erabilita. 

 

Ikus daitekeenez, 2 urtetik beherako herritar gehienak erdigunean bizi dira, 
baina adin horretako 4 pertsona bizi dira Larrinben eta beste 4 Lezaman, 
eta ez da haurtxorik bizi Baranbio eta Tertanga batzarretan; hortaz, leku 
horietan ez dago behar besteko masa kritikorik batzetan haurreskola bat 
jartzeko. 

Udalak berak emandako kaleen araberako datuetan ikus daiteke kale 
hauetan bizi direla 2 urtetik beherako gehien: Lucas Rey ikastetxearen 
eragin-esparruan dauden Federico Barrenengoa (25 haur) eta Felix Murga 
(24 haur) kaleak, eta Landako (18 haur). Azkeneko kale hori trenbidearen 
beste aldean dago, Amurrioko haurreskolen gertutasun-esparrutik kanpo. 

Ondorio gisa, esan behar da gaur egun haurreskolako plazen eskariari 
behar bezala erantzuten zaiola, baina zentro berri bat egin behar 
izatekotan, Landako kalea izango litzakete lekurik egokiena, hala udalerriko 
haurreskolen kokapena orekatu egingo bailitzateke. Hori jardunbide egokia 
izango litzateke genero-ikuspegitik begiratuta, haurren lekualdaketa 
murriztuko litzatekeelako eta, horrenbestez, eguneroko bizitza erraztu. 

Orain Amurrioko Haur eta Lehen Hezkuntzako ikastetxeen kokapena 
aztertuko dugu: guztira lau ikastetxe daude, horietako bi publikoak (Lucas 
Rey LHI eta Zabaleko LHI) eta beste bi itunduak (Virgen Niña eta Aresketa 
ikastola).  

Irudi honetan ikus daiteke non dauden kokatuta.  

3. ilustrazioa: Haur eta Lehen Hezkuntzako eskaintzaren mapa. Iturria: geuk egina. 

 

Ikastetxeen kokapena ikusita, haurtzaindegiekin eginiko irakurketa berdina 
egin daiteke; izan ere, ikastetxe guztiak udalerriaren mendebaldean 
daude, eta ez dago inolako hezkuntza-eskaintzarik trenbidearen beste 
aldeko auzoetan. Alegia, ikastetxe guztiak herriko gune batean pilatuta 
daude. 

3 eta 12 urte arteko adingabeen datuak aztertuko ditugu orain, horiek 
baitira halako ekipamenduak erabil ditzaketenak: 

 

3-12 URTE ARTEKOAK 
ALORIA 2 
AMURRIO 960 
ARTOMAÑA 2 
BARANBIO 10 
DELIKA 12 

LARRINBE 20 
LEKAMAÑA 4 
LEZAMA 19 
SARATXO 3 
TERTANGA 8 
Totales 1.040 
11. taula. Amurrioko 3 eta 12 urte arteko biztanleak. Iturria: geuk egina, Udalak 
emandako datuak erabilita. 

 

Administrazio Batzarretan, Larrinbe eta Lezama dira Lehen eta Haur 
Hezkuntzako adinean dauden biztanle gehien dituztenak; hortaz, 
lehentasuna eman behar zaio eskola-garraioari. 

Erdigunean bizi diren adin-tarte horretako biztanleak hartuta, Udalak 
emandako datuetan ikus daiteke gehienak Landako (97 haur), Mendiko (60 
haur) eta Lucas Rey (49 haur) kaleetan bizi direla. Kasu honetan ere, 
Landakon bizi diren adingabeek trenbidearen beste aldeko 
ikastetxeetaraino joan behar dute. Hori dela eta, garrantzitsua da 
ikastetxeetarako joan-etorriak seguruak izatea.  

DBHko, Batxilergoko eta Lanbide Heziketako prestakuntza-eskaintzarako 
ekipamenduei dagokienez, Amurrion ikastetxe bakarra dago, eta autobus-
zerbitzua eskaintzen du. Inguruko udalerri askorentzako erreferentziako 
ikastetxea da; izan ere, udalerri horietako pertsona asko Amurriora etortzen 
dira beren ikasketekin jarraitzeko. 

Ondorengo planoan ikus daitekeen moduan, titulartasun publikoko 
ikastetxe bakarra dago, eta hiru ikastetxeak nahiko pilatuta daude. 

4. ilustrazioa: Bigarren Hezkuntzako, Batxilergoko eta LHko hezkuntza-eskaintzaren 
mapa. Iturria: geuk egina. 

 

 

 Azterketa teknikoaren bidez ikusi dugu haurreskolen eta ikastetxeen 
kokapena ez dela inklusiboa; izan ere, udalerriaren ekialdean, 
trenbidearen beste aldean, dauden auzoetan ez dago 
ekipamendurik, eta udalerriko gainerako ekipamenduen eragin-
eremutik kanpo daude. Hori dela eta, genero-ikuspegitik 
begiratuta, funtsezkoa da ikastetxeetarako joan-etorriak erraztea. 

4.3.2.  HERRITARREN EKARPENEN BALORAZIOA. 

Oro har, Amurrioko herritarrek uste dute behar adina ikastetxe daudela, 
Haur Hezkuntzakoak, Lehen Hezkuntzakoak eta Bigarren Hezkuntzakoak. Ez 
da gabeziarik antzematen, ez mailari ez estaldurari dagokionez, ezta 
sartzeko zailtasunik ere ikastetxeetan matrikulatzeko garaian.  

 “Ikastola eta bi ikastetxe publiko daude (Zabaleko eta Lucas 
Rey), eta Virgen Niña, itundua, ikastola bezala. Haurreskolak ere 
bi dira. Berez hiru daude, ikastetxeak haurtzaindegi pribatua 
baitauka. Eta HHI ere badaukagu; denetarik dago”. 

Institutu bat badago ere, herritarrek uste dute arlo honetan aukera 
gutxiago daudela. Gainera, Institutuak ez du garraio-zerbitzurik eskaintzen 
eta Administrazio Batzarren eta ikastetxearen arteko komunikazioak ez dira 
seguruak beti bizikletaz edo oinez joateko; hortaz, guraso askok ibilgailu 
pribatuan eramaten dituzte seme-alabak. 

 “Arte-batxilergoa falta zaigu; ikasleek Laudiora joan behar 
dute. Batxilergoan aukerak ez dira oso zabalak”. 

 “Amurriora joan behar dugu hezkuntza- eta osasun-zerbitzuak 
jasotzeko. Eskola-umeen eta langileon ordutegiak ez dira inoiz 
bat etortzen. Norbait eduki behar da gutxienez haurrak 
autobusera eramateko. Eta beste arazo bat ere badago: ez 
dago autobusik 16 urtetik gorakoentzat; gurasoek eraman 
behar dituzte, edo oinez edo bizikletaz joan behar dute. 
Saratxotik Amurriorako tartea ez da luzea, bi kilometro dira, 
baina errepidea txarra da eta neguan euria egiten du, eta 
horrek guztiak eragina dauka. 16 urtetik gorakoen arazoa 
herrietan bizi garen eta seme-alabak Amurriora eraman behar 
ditugun guztiok daukagu. Horren harira, idatzi batzuk igorri 
genituen Hezkuntza Sailera, baina ez du askorik balio izan. 
Azken batean, aitak edo amak etxean lan egiten badute 
(adibidez, nekazaritzan edo abeltzaintzan aritzen badira, nire 
kasuan bezala, enpresa senarrarena eta biona baita), 
ordutegia malguagoa da. Baina ordutegi finkoa daukatenek 
zailtasun gehiago izango dituztela pentsatzen dut”. 

 “Uste dut Hezkuntza Sailak konpon dezakeela kontu hau; ez 
dute zertan horren zurrunak izan. Haurren autobusa aprobetxa 
daitekeela uste dut; gainera, pertsona bat joaten da haurrak 
zaintzen. Tarte txiki bat da; ez da gehiegikeria bat. Horrez gain, 
autobusek haur txikienak ordu jakin batean eramaten dituzte 
eta zaharragoak beste batean, eta horrek arazoak ekar ditzake 
bi adinetako haurrak izanez gero. Ez dakit hori nola egiten den, 
denak batera eramaten ote dituzten; ez daukat informazio 
askorik, baina beste arazo bat izan daiteke”. 

Ikastetxe guztiek dute jangela, eta hori positibotzat jotzen da, baina denek 
ez daukate garraio-zerbitzua, Lucas Rey ikastetxeak eta Ikastolak bakarrik; 
hortaz, garraioaren behar hori izan dezakete gainerako ikastetxeetako 
erabiltzaileek ere. 

 “Nire ustez, garraio-zerbitzua behar badute auzo askotako 
jendea dagoelako (nik uste dut baietz: Larrinbe, Larrabe...), 
eskola-garraioa beharko da auzo horietan bizi den 

jendearentzat, baserrietako jendearentzat, aldirietan bizi 
direnentzat... Ondo egongo litzateke; norbera bere autoan 
joatea baino hobe”. 

Ikastetxerako sarrerako eremuari dagokionez, ikastetxeetako batean ere ez 
dago topaketarako eta harremanetarako gunerik. Ez hori bakarrik; 
ikastolako eta beste hezkuntza-eraikin batzuetako erabiltzaileek adierazi 
dute ez dela neurririk hartu ikastetxerako sarbidea kontrolatzeko eta atean 
autoak pila daitezela saihesteko. Horrek arriskua dakar oinezkoentzat eta, 
gainera, zaintza-lanak zailtzen ditu, haurrak jasotzeko prozesua konplikatzen 
duelako eta ez dagoelako beste guraso batzuekin egoteko eta 
erlazionatzeko lekurik. Horrek zaildu egiten du gurasoak antolatu ahal 
izatea, momentu jakin batean lan horiek elkarlanean egiteko edo elkarri 
laguntzeko.  

 “Ikastolan leku gutxi dago, espaloian egon behar da; eta 
gainerakoetan berdin, ez dago bertan egoteko leku handirik. 
Haurrak espaloietan jasotzen eta uzten dira; ez dakit beste 
modu batera egin beharko litzatekeen. Uste dut irisgarritasuna 
ondo dagoela. Lucas Reyk eta ikastolak igogailua dute, eta 
uste dut Virgen Niña ikastetxeak ere baietz; Zabalekok ez dakit”. 

 “Haurrak sartzen direnean iskanbila sortzen da hor goian, 
ikastolako kalean. Lehen udaltzainak igotzen ziren. Azken 
batean, haurrak gurasoekin igotzen dira autoz goraino, eta 
autobusak ere goraino igotzen dira. Orain udaltzainak ez dira 
igotzen”. 

 “Bai, egia da leku batzuetan iskanbila sortzen dela, ikastolan, 
baina nireak ikastetxe publikora joaten dira. Uste dut ikastolan 
arazoren bat izan dutela gurasoek, bide estu-estu batetik joan 
behar delako. Autobusak ere hortik igotzen dira eta ordu jakin 
batzuetan iskanbilak sortzen dira. Ondoan bizi diren herritar 
batzuk kexatu izan dira, autoak gaizki aparkatuta egoten 
direlako”. 

Instalazioen mantentze-lanei dagokienez, oro har badirudi egokia dela. 
Balorazio okerrena jaso duen ikastetxea Lucas Rey da, duela gutxi 
berritutakoa. 

 “Mantentze-lana eskasa da. Lucas Rey oso gaizki zegoen 
eta, entzun dudanez, kexa batzuk egon dira eta berritu egin 
dute, baina ez dakit behar beste. Kexa asko entzun ditut eta 
kontuan hartu behar da Lucas Rey Udalarena dela, ez dela 
pribatua. Ikastola ondo dago, batez ere azken 
birmoldaketatik; gainerakoak ez ditut ezagutzen”. 

Ikastolan abian jarri den beste jardunbide egoki bat da jolaserako eremu 
partekatuen erabilerari eta diseinuari buruz hausnartzea.  Badakigu eremu 

guztiak kirol oso maskulinizatuetara bideratuta daudela; ondorioz, jolas-
orduko eremuaren zatirik handiena mutikoek erabiltzen dute, eta geratzen 
dena neskatoek. Hori dela eta, ikastolan ekimen berri bat jarri dute abian, 
asteko egun batzuetan materiala erabili ezin izan dadin. Horrez gain, EAEko 
hainbat ikastetxetan eremu horiek berritzen ari dira, erabilera parekideagoa 
egitera animatzeko, adingabeekin batera pentsatutako diseinuen bidez.  

 “Jolas-orduan arazoak sortu ziren eta ordutik ezarrita dago, 
oker ez banago, astean hirutan ezin dutela materialik erabili. 
Alegia, ezin dute baloirik atera; izan ere, bestela, mutikoak 
futbolean ibiltzen dira eta neskatoak sokasaltoan jolas-
eremuaren ertz batean. Hala, materialik ateratzen ez den 
egunetan eremua denek berdin erabiltzen dute, harrapaketan 
edo ezkutaketan jolasteko, eta eremua askoz ere hobeto 
banatuta geratzen da. Oso ekimen positiboa da, partekatzeko; 
ez dira asko futbolean ibiltzen ez direnak, neska batzuk ere 
ibiltzen dira, baina futbolean ibiltzen ez diren horiek baztertuta 
geratzen dira”.  

 “Ikastetxeetako jolas-eremu guztiak berdinak dira, lehengo 
ohituren arabera diseinatuak; mutilak erdian egoten dira, 
baloiarekin jolasten. Ikastolan bi jolas-eremu daude, bat goian 
eta bestea behean, eta biak berdinak dira. Gauza bakarra 
aldatzen da: goikoa saskibaloikoa da eta beheko futbolekoa. 
Orain gai hau lantzen ari dira ikastolan; hainbat dinamika jarri 
dituzten abian. Zaraoben ere badago baloirik erabil ezin den 
egunen bat”. 

 Ikastetxe kopuruaren eta beharrei ematen dieten erantzun-mailaren 
balorazio positiboa.  

 Ikastetxeen banaketa zentralizatua; hortaz, ikastetxe guztietarako 
garraioa bermatzeko neurriak jartzea iradokitzen da. 

 Ikastetxeetarako sarbideak aztertzea, autoak kentzeko neurriak hartuz 
eta harremanetarako guneak jarriz ikastetxeetarako sarreran edo 
ikastetxeetan bertan.  

 Ikastetxeetako jolas-eremuen diseinua aztertzea, mutiko eta neskatoen 
arteko erabilera parekidea sustatzeko.  

 

4.3.3. HEZKUNTZA-ESPAZIOEI BURUZKO ONDORIOAK ETA NEURRIAK. 

Hezkuntza-ekipamenduei dagokienez, eta Udalaren jarduketa baloratzeko 
oinarri gisa, kontuan hartu da eskumenen banaketa; izan ere, hezkuntzarako 
eraikinak egitea Eusko Jaurlaritzari badagokio ere, bilkurak egiten dira udalerri 
bakoitzeko beharrei buruz galdetzeko. Horregatik planteatzen da eskumeneko 
agintaritzei antzemandako beharrak helarazteko ekintzak gauzatzea. Bestetik, 
legearen arabera, Udalari dagokio eraikinen mantentze-lanak egitea (obra 
txikiak, atezainak jartzea, eskola-absentismoa lantzea), baita irisgarritasun-
baldintzez, komunikazioaz eta garraio publiko nahiz pribatuaren bidezko joan-

etorriez arduratzea ere. Hain zuzen ere, herritarrek alderdi horietan egiten 
dituzte eskaera gehien. 

Nabarmentzekoa da ikastetxeekin lotuta egin den ahalegina; izan ere, a priori 
herritarrak gustura agertu dira gai honekin, bereziki haurreskolei dagokienez 
(horien eskaintza eskualdeko gainerako udalerrietakoa baino handiagoa da).  

Alabaina, badirudi ikastetxeetarako joan-etorrien kontua behin baino 
gehiagotan azaldu dela. Hain zuzen ere, adin-tarte batzuetako ikasleek ez 
daukate garraio publikoa erabiltzeko aukerarik, eta garraio pribatua erabiltzeak 
gatazkak sortzen ditu. Asmoa ez da aparkalekuak sortzea, baizik eta eskola-
garraioa kudeatzea, autobusen bidez edo eskola-bideak sortuz. Ikusi dugun 
moduan, hezkuntza-ekipamenduak zentralizatuta daude, eta horrek esan nahi 
du batzarretan edo trenbidearen ekialdeko auzoetan bizi diren haurrek joan-
etorriko bide luzeak egin behar dituztela.   

Bestetik, garrantzitsua da ikastetxeetako sarreretan harremanetarako guneak 
sortzea; horretarako aukerak aztertu beharko lirateke.  

Azkenik, ikastetxeetako jolas-eremuen erabileraren kudeaketa dugu. Baliteke 
gai hau hirigintza-eskumenetik kanpo geratzea berez, baina ezin da alde 
batera utzi; izan ere, eremu horietan sortzen diren dinamikek genero-
desberdinkeriak betikotzen laguntzen dute eta, hortaz, guraso-elkarteekin lan 
egin behar da egoerari buelta ematen saiatzeko. 

Horrenbestez, azterketa teknikotik ateratako ondorioak eta herritarren 
ekarpenak ikusita, honako neurri hauek hartzea proposatzen da:  

18. neurria. Ikastetxeetarako joan-etorriak. 

Udalerrian martxan dagoen eskola-garraioa aztertzea proposatzen da, 
batzetan eta erdigunetik urrun dauden auzoetan bizi diren haurrak eskola-
garraioan joan daitezen ikastetxeetara. 

Neurri hori Hezkuntza Sailarekin eta guraso-elkarteekin batera landu beharko 
da.  

Eskola-bideen proposamenak aztertzea proposatzen da, gertuko auzoetatik 
ikastetxeetarako bidea seguru dela bermatzeko.  

Neurri hori ikastetxeetako guraso-elkarteekin, Tokiko Agenda 21ekin eta 
Hirigintza Sailarekin batera landu beharko da.  

 

19. neurria. Ikastetxeetako harremanetarako lekuetako dinamikak aldatzeko 
partaidetza-prozesuak egitea. Genero-ikuspegitik gauzatutako partaidetza-
prozesuen bidez ikastetxeen beharrak identifikatzea proposatzen da, 
aisialdirako guneak eta jolas-eremuak aldatzeko beharrak detektatuz. Haurrek 
ikastetxeetako jolaserako eremuak nola erabiltzen dituzten aztertu behar da, 
eta eremu horiek birmoldatzeko diseinuak pentsatu, genero-ikuspegia txertatuz. 

 
Hezkuntza Batzordeak horren berri eman beharko dio Eusko Jaurlaritzako 
Hezkuntza Sailari. 

4.4. GIZARTE- ETA OSASUN-EKIPAMENDUAK ETA -
ZERBITZUAK 

4.4.1. GIZARTE-EKIPAMENDUEN ETA -ZERBITZUEN DESKRIBAPENA ETA ANALISI 
TEKNIKOA. 

Denboraren erabileren analisietan eta bizitza pertsonala, familia eta lana 
uztartzeari buruzko inkestetan ikusi da zaintzaile gehienak emakumezkoak 
direla, eta baita gizarte-zerbitzuen erabiltzaile gehienak ere (pobreziaren 
feminizazioa dela eta). Hori horrela, hirigintza genero-ikuspegitik aztertzeko, 
funtsezkoa da gizarte-zerbitzuekin lotura duten ekipamenduak aztertzea.  

Gizarte-zerbitzuak Amurrioko udaletxean daude eta diru-sarrerak 
bermatzeko errentaren prestazioetatik sortzen diren beharrei erantzuten 
diete. Hain zuzen, errenta hori jasotzen duten pertsona gehienak 
emakumezkoak dira.  

Jarraian datorren taulan ikus daitekeen moduan, Amurrioko emakumeen 
batez besteko errenta pertsonala ez da 13.000 eurora iristen, eta 
gizonezkoena, berriz, horren bikoitza baino gehiagokoa da: 

 

 

 

Hasiera batean badirudi analisi honek ez daukala zerikusirik hirigintzarekin, 
baina datu honek esan nahi du Amurrioko emakumeek ekipamenduen 
eskaintza publikoen eta ekonomikoki eskuragarriak diren zerbitzuen behar 
handiagoa dutela gizonek baino, horregatik jaso dugu hemen. Esan nahi 
du, halaber, aukera gutxiago dituztela beren beharrak asetzeko soluzio 
pribatuak bilatzeko; horrenbestez, funtsezkoa da hirigintza-jardunbideak 
ekipamendu-publikoaren beharrak biltzea, ordena guztietan, ekipamendu 

ezak eragin negatiboa izango baitu zerbitzuak erabiltzeko aukeran, 
emakumeentzat gehiago gizonentzat baino. 

Hortik abiatuta, eta adinekoentzako gizarte-zerbitzuei dagokienez, hau ikus 
daiteke datu demografikoetan oinarritutako eskaria aztertuta:  

 

 1. 
grafikoa: Amurrioko herritarrak, sexuaren eta adinaren arabera. Iturria: geuk egina, 
Garapenen 2015eko datuetatik abiatuta. 

 

EAEko zenbait udalerritan gertatzen den moduan, adinaren piramidean 
gora egiten dugun heinean, gizonen kopurua murriztu egiten da 
emakumeenaren aldean. Amurrion, gertakari hori argiago ikusten da 65 
urtetik gorako pertsonen adin-tartean. 2015eko biztanleria-datuak oinarri 
hartuta, taulan ikus daiteke gizonen kopurua, oro har, handiagoa dela 0 
eta 49 urte arteko adin-tarteetan. Adin-tarte horretatik aurrera, joera 
alderantzikatu egiten da eta udalerriko emakumeen kopurua handiagoa 
da gizonena baino. Hain zuzen, emakumeen kopurua gizonenaren bikoitza 
da 85 urtetik gorako tartean; beraz, baiezta daiteke zaintza-beharrak 
areagotzen diren heinean emakumeen biztanleriaren ehunekoak gora 
egiten duela.  

Hala, Amurrioko herritarren % 21,17 (2.198 
pertsona) 65 urtetik gorakoak dira, eta horien % 51, 
72 emakumeak dira. Emakume horiek dira, hain 
zuzen, ekipamendu mota honen erabiltzaile izan 
daitezkeenak. Erabiltzaile izan daitezkeen 
pertsonen arteko emakumeen ehunekotik harago, 
datu honek adierazten du gaur egun eta 
etorkizunean zaintzak beharko dituzten herritarren 
kopurua esanguratsua dela, eta lan horiek 
emakumeek egingo dituzte nagusiki (sexu/genero 
banaketaren ondorioz), gehienetan ordainsaririk 
jaso gabe eta beren ohiko lanalditik kanpo. 
Errentari buruzko taulan ikus daitekeenez, 
emakumeek askoz ere aukera txikiagoa daukate 
zaintzez arduratuko diren profesional 
pribatuengana jotzeko. Gainera, konponbide hori 
ez dator bat berdintasun-printzipioekin; izan ere, 
zaintza-lan pribatizatuak ere emakume etorkinek 
egiten dituzte nagusiki, lanpostu prekarioak 
onartuz. 

 Horrenbestez, funtsezkoa da aztertzea Amurrion nola erantzuten zaion 
eskari horri, jarraian ikus daitekeen moduan. Amurrion, adinekoen 
proportzioa handia bada ere, haientzako plazen eskaintza txikiagoa da 
eskualdeko eta autonomia-erkidegoko batezbestekoa baino, bai eguneko 
zentroetan bai egoitzetan.  

 



 
 
 
 

 

C
a

p
ítu

lo
: 4

. E
G

UN
ER

O
KO

 B
IZ

ITZ
A

RA
KO

 E
KI

PA
M

EN
D

UA
K 

ET
A

 A
ZP

IE
G

ITU
RA

K 

113 
 

 

8. grafikoa: adikoentzako eguneko zentroetako eta egoitzetako plazen alderaketa. 
Iturria: geuk egina, Udalmap-en datuetatik abiatuta.   

Zehazki, hau da udalerriko eskaintza: 

 Eguneko arretako gizarte-zentroa.  Zentro integratua, 
prebentziozkoa, asistentziala eta komunitatekoa da, eta eguneroko 
bizitzako, aisialdiko eta denbora libreko jardueretarako laguntza-
zerbitzua eskaintzen die autonomia-maila desberdinak dituzten eta 
beren familia-egiturari esker etxean bizitzen eta bizi-kalitate 
onargarria izaten jarrai dezaketen adinekoei. Zerbitzu hauek 
eskaintzen ditu: elikadura, bainugela geriatrikoa, elkarren arteko 
laguntza eta bizikidetza, aisialdia eta denbora librea, eta garraio 
egokitua. 15 plaza daude eta Intxaurdi 1 helbidean dago. 

 San Mamés Etxea etxebizitza komunitarioa. Etxegoien bidea 17 
helbidean dago eta udal-titulartasuneko etxebizitza da, FSCk eta 
Lagunduz taldeak kudeatua. 65 urtetik gorako 8 pertsona 
autonomorentzako lekua dago bertan. 5 logela ditu (2 banakakoak 
eta 3 bikoitzak), erabat ekipatutako sukaldea, egongela/jangela, 
komun osoa eta/edo bainugela eta terraza. Honako zerbitzu hauek 
eskaintzen ditu: autonomiaz bizitzeko laguntza, garbiketa, arropa-
garbiketa, mantenua, ostatua eta animazio soziokulturala. 
Ekipamendu honen funtzioa da onuradunei etxebizitza egoki eta 
erabilgarria ematea, beraientzat egokitua, ahalik eta bizitza 
independenteena izateko eta komunitateko bizitza nahiz gizarte-
integrazioa sustatzeko.  
 

 San Antón de Armuru egoitza. Intxaurdi 3 helbidean dago. Egoitza-
modalitateko 40 plaza eta eguneko arretako beste 4 ditu. 
Establezimendu publikoa da, gutxieneko autonomia pertsonala 
duten pertsonei eta desgaitasun fisiko eta/edo psikikoaren maila 
desberdinetako adinekoei zuzendua. Babes espezifiko eta 
profesionalizatua behar duten mendeko adinekoentzako etxebizitza 
alternatiboa da. Zerbitzu hauek eskaintzen ditu: egoitza-arreta, 
zaintza pertsonalak, zaintza medikoak eta erizaintzakoak, gizarte-
laguntza, errehabilitazioa, podologia, ile-apainketa, egonaldi 
laburrak egoitzan eta eguneko arreta. 

Erretiratuen etxea: 

 Nagusien etxea, Intxaurdi kalea 2 helbidean dago. 

Hortaz, ikusten dugunez, adinekoentzako zerbitzu guztiak Amurrioko 
erdigunean daude kokatuta, eta oso pilatuta gainera, Intxaurdi 
kalearen inguruan (etxebizitza komunitarioa izan ezik).  

Amurrioko gizarte-ongizateko ekipamenduen eskaintzaren kuantifikazioa. 

 
Gaur egun 3.672 m2 daude bideratuta gizarte-ongizateko 
ekipamenduetara; horien artean lehen aipatutakoak (eguneko zentroak, 
adinekoen egoitza eta ostatu-zentroak), gizarte-zerbitzuen zentroak 
(gizarte-laguntzailea eta Gurutze Gorria) eta ongizate espezializatuko 
zentroa (Udaleko talde psikopedagogikoa). 
 
Aurrerapen dokumentuan gutxi gorabehera kalkulatuta zetorren 
etorkizunean gizarte-ongizaterako ekipamenduetara bideratu behar den 
azalera, eta ondorioztatzen da behar garrantzitsuena dela adinekoen 
egoitza-eskaintza handitzea. Ekipamendu hau funtsezkoa da 
emakumeentzat, haiek baitira onuradun nagusiak, zuzeneko nahiz 
zeharkako publiko objektibo gisa (erabiltzaileak eta zaintzaileak, hurrenez 
hurren). Horregatik, lehentasuna eman behar zaio detektatutako behar 
horri.   
 
Gainerako gizarte- eta osasun-ekipamenduei dagokionez, hau ondoriozta 
daiteke jasotako informaziotik: 
 
Dibertsitate funtzionala duten pertsonentzat ez dago ekipamendu edo 
zerbitzu espezifikorik udalerrian, jasotako informazioaren arabera.  
 
Indarkeria matxista jasaten duten emakumeentzat, gaur egun, sexu-
erasoen eta tratu txarren biktima diren emakumeentzako arreta 
psikologikoko zerbitzua dago, baita baliabide ekonomikorik ez duten 
emakumeentzako familia-zuzenbidearen arloko orientabide juridikoko 
zerbitzua eta larrialdi-egoeretarako harrera-zerbitzuak ere. Berdintasun 
Zerbitzuaren arabera, epe ertainerako harrera-pisu bat dago indarkeria 
matxistako egoerak bizi izan dituzten emakumeentzat. Leku horien helburua 
da emakumeen autonomia, ahalduntzea, erresilientzia eta berreskurapen 
osoa sustatzea, intimitatea eta pribatutasuna bermatzen dituen ingurune 
batean. 
 
Haur eta gazteentzat, iaz arte gazteleku bat zegoen, Gurea Gaztelekua, 
Bañuetaibar kalea 2 helbidean. Hezkuntza-espazio bat zen, 10 eta 16 urte 

bitarteko gazteentzat. HAPOren Aurrerapen dokumentuan zehazten denez, 
gaztelekuaren azalera 238 m2-koa da; alabaina, leku hori ez da nahikoa, 
erabilitako taularen arabera 302,85 m2-ko eremua behar baitzen. Gaur 
egun, gune hau itxita dago; izan ere, Gazteria Zerbitzuak hausnarketa egin 
nahi du horren helburuei eta funtzionamenduari buruz. 

Horrez gain, Amurrioko Arreta Psikologiko eta Pedagogikoko Kabinetea 
(GAPPA) dago Dionisio Aldama 7, 1-C helbidean. Udal-baliabide hori haur 
eta gazteei bideratuta dago nagusiki. 

Amurrioko osasun-ekipamenduei dagokienez, anbulatorio bat dago Félix 
Murga kaleko 8. zenbakian. Bertan honako zerbitzu hauek eskaintzen 
dituzte: lehen-mailako arreta, erizaintza, pediatria eta emagina. Zentroa 
duela gutxi eraiki zuten eta Udalaz gaindikoa da; izan ere, Aiarako, 
Artziniegako eta Urduñako biztanleei ere ematen die zerbitzu. Kontsulten 
ordutegia 8:00etatik 17:00etara da, astelehenetik ostiralera, eta larrialdi-
zerbitzua ere badauka. HAPOren Aurrerapen dokumentuan jasota zetorren 
anbulatorio-zerbitzuaren beharra dagoeneko gauzatu da. Gainera, 
anbulatorio berriaren diseinua bereziki aurreratua da iraunkortasunaren 
ikuspegitik, eta bertako langileen parte-hartzearekin egin da.  

 

 Adineko autonomo nahiz mendekoentzako azpiegituren beharra. 
 Ekipamendurik ez duten kolektiboentzako ekipamenduak sortzeko 

beharra. 
 Udalerrian ez dago ludotekarik.  
 Une honetan itxita dagoen gaztelekua handitu eta hobeto 

kudeatu behar da; izan ere, halako ekipamenduak baliagarriak 
dira nagusiki udalerriko emakumeek eginiko zereginen katea 
deskargatzeko.  

4.4.2. HERRITARREN EKARPENEN BALORAZIOA. 
 
Laguntza-establezimenduei dagokienez (adinekoentzako egoitzak, barne-
erregimenean edo eguneko laguntzarekin; aisialdirako eremuak; eta 
dibertsitate funtzionala duten pertsonentzako bestelako eskaintzak), 
elkarrizketatuko emakumeek agerian utzi dute behar beste ezagutzen 
dituztela eskuragarri dituzten baliabideak, hots, Udalak kudeatzen duen 
eguneko zentro bat, Arabako Foru Aldundiak kudeatzen duen egoitza bat, 
tutoretzapeko etxebizitzak eta erretiratuentzako zentro bat.  

Eguneko zentroan hamabost pertsonarentzako lekua dago. Pertsona horiek 
beren etxeetan jasotzen dituzte, autobus batekin. Oro har, herritarrek uste 
dute eskaintza ez dela behar adinakoa; izan ere, pertsona gaituak bakarrik 
hartzen ditu kontuan eta plaza kopurua mugatua da. Hori dela eta, beste 
herri batzuetara joan behar dute, eta ezinezkoa da zaintzaileek eguneroko 
bizitzako beste zeregin batzuk egitea.  

 “Zerbitzu guztiak urriak dira; esaterako, eguneko zentrora 
pertsona gaituak bakarrik joan daitezke, eta hori oso gaizki 
iruditzen zait. Nire ama duela gutxi hil da eta ezin izango zukeen 
zerbitzu honetara atxiki, beste herri batera joan behar izango 
zukeelako, 12 km-ra, horrek dakarren guztiarekin. Pertsona 
gaituak jasotzen dituzte, baina hori ez da nahikoa. Ez dut esan 
nahi udalerri txiki batean denetariko pertsonei harrera egin 
behar zaienik, baina norbait ezgaituta dagoenean egoera oso 
delikatua izaten da, eta zaila izaten da egunero 24 km-ko joan-
etorriak egitea, 12 joateko eta beste 12 itzultzeko. Ez du 
zentzurik. Udalerri hau nahiko handia da halako pertsonei 
harrera egiteko, ez gaituei bakarrik. Hori ez zait ondo iruditzen. 
Biztanle kopurua kontuan hartuta gehiagori ere egin diezaieke 
harrera”. 

 “Ez daukat informazio askorik, baina uste dut denbora asko 
ematen dutela arreta emateko, edozer eskatzen duzunean. 
Uste dut eskaintza urria dela”. 

Administrazio Batzarrek adierazi dute ez dutela halako zerbitzurik; hortaz, 
Amurriora edo beste udalerri batzuetara jo behar dute. Dena den, 
Administrazio Batzar batzuetan erabilera anitzeko gune batzuk gaitu dira 
eta horiek erabiltzen dira askotariko profileko pertsonak bertan egoteko.  

 “Guk txoko bat dugu, eta asko erabiltzen da. Adineko gutxi 
dauzkagu. Gure etxeak oso sakabanatuta daude; horregatik, 
jendea etxeetan elkartzen da, gizarte-zentrora jaitsi beharrean. 
Gizarte-etxea mezaren ondoren joateko da; horrela dira gauzak 
herri txikietan. Han elkartzen dira, pixka batean hizketan aritzen 
dira, txokolate bat hartzen dute… Zentroa haurren eta helduen 
urtebetetzeak ospatzeko ere erabiltzen da. Asko erabiltzen da. 
Normalean, Saratxon dugun pertsona zaharrenaren alaba 

egunero etortzen da Amurriotik aita zaintzera, berak ez baitu 
hemendik joan nahi. Ez da erabat mendekoa, ibil daiteke, 
baina 90 urte ditu eta laguntza handia behar du”. 

 “Beste edozein beharretarako Amurriora edo beste edonora 
joan behar dugu. Txokoa baino ez daukagu”. 

Erretiratuen etxea topagune interesgarria da eta irisgarritasun-baldintzak 
betetzen ditu, baina horren kudeaketak zaildu egiten du gizarte-jarduerak 
gauzatzea, hala nola hitzaldiak edo bestelako jarduera batzuk: 

 “Adinekoek beren taberna daukate. Duela gutxi, bilera 
batean, erretiratuen etxeko emakume bati entzun nion 
tabernaren emakida egin dela eta orain, adinekoek kudeatu 
beharrean tabernakoek kudeatzen dutela; kexu zen horregatik. 
Erretiroei edo beste gauza batzuei buruzko hitzaldiak egin nahi 
badituzte, batzuetan zaila da; izan ere, pertsona batzuek karta-
jokoan aritzeko erabili nahi dute gune hori eta gainerakoek 
izorratu egin behar dute. Hori entzun nuen hitzaldiei buruz; 
haserre zeuden”. 

 “Emakumeak kontatu zidanez, kontua ez da etortzen direnean 
karta-jokoan hasten direla; eraman egiten dituzte kartarik gabe 
ez gelditzeko. Iskanbila omen dago kontu horren inguruan; ni ez 
naiz inoiz izan, baina hori da kontatu didatena”. 

Hori dela eta, Udala ekimen bat martxan jartzen ari da, 65 urtetik gorako 
pertsonentzako jarduerak areagotzeko. Horretarako, Amurriok bat egin du 
Lagunkoia izeneko proiektu batekin. Proiektua psikologo batek zuzentzen 
du eta, bertan, hilero bilerak dinamizatzen ditu zerbitzua erabiltzen dutenen 
eta Udaleko teknikarien artean, zentroa dinamizatzeko proposamenak 
eskuratze aldera. Testuinguru horretan, interesgarria litzateke adineko 
emakumeen ahalduntzea indartzeko neurriak kontuan hartzea, parte-
hartzea eta ekarpenak sexuaren arabera bereizita aztertuz.  

Gainera, uste orokortua da zerbitzuak, bereziki tutoretzapeko etxebizitzak, 
dauden eraikinak zaharrak direla eta, horrenbestez, egokitu badira ere, ez 
dituztela beti betetzen gutxieneko irisgarritasun-baldintzak. 

 “Eguneko zentroa etxetzar handi bat da. Ez dakit oso egokia 
den. Kanpoan lorategia dauka eta bestearen ondoan dago. 
Bazegoen eguneko zentro pribatu bat ere, baina ez du 
funtzionatu garestia delako, eta itxi egin behar izan dute”. 

 “Bada, duela gutxi entzun dut ezetz. Zehazki, hemen dauden 
adinekoentzako etxebizitza okupazionaletan eskailera-maila 
bat omen dago; hortaz, mugikortasun urriko pertsonek 
zailtasunak dituzte. Beraz, pentsatzen dut ez dituztela baldintzak 
betetzen… Kritika hori egin du herritar batek”. 

 “Batzuetan arrapala jarri zuten. Hemen ere petatxatu egiten 
da; eguneko zentrorako etxetzar bat hartu zuten… Ez beti, 
batzuetan eraikinak egokitzen dira araudia bete dezaten, 
baina hori ez da beti konponbiderik onena. Batzuetan hizketan 
egoteko lekua dago, baina denetan ez”. 

Plaza bat lortzeko prezioak familia-errentaren gaineko baremazio 
tasatuaren arabera zehazten dira eta, herritarren ustez, ez datoz bat 
familien benetako ekonomiekin; izan ere, erretiro-pentsioa jasotzen duten 
pertsonak edo erdi-mailako errenta dutenak zentro publikoetatik kanpo 
geratzen dira, eta leku pribatuetako prezioak gehiegizkoak dira haientzat: 

 “Eguneko zentroaren prezioa ere errentaren araberakoa da. 
Dena da diru-sarreren, errentaren eta jendeak duen 
ondarearen araberakoa. Zentzuzkoa da, baina egia da gure 
aitarena gertatu zenean geneukan egoerarengatik kanpoan 
geratu ginela, diru-sarrera handirik ez bageneukan ere. Edonork 
izan dezake gutxiago; baremazio horren arabera, inoiz lanik 
egin ez baduzu eta hortik bizi bazara, puntu gehiago dituzu. 
Batzuetan zigortu egiten da eta egoitza pribatuetara jo beste 
aukerarik ez dago. Egoitza itundu batzuk ere badaude, baina 
oso garestia da, baita laguntza ematen dizutenean ere. Oso 
garestia da familientzat, zigorra da. Aberatsa ez bazara, azken 
batean, erretiro ona ere ez da hori. Muga ez da 2.500 eurokoa, 
askoz ere gutxiagokoa da. Zigortu egiten da. Zentro publiko 
guztietan da horrela, izan egoitza izan eskolako jangela. Herritar 
gehienok diru-sarrera ertainak edo ertain/baxuak ditugu eta 
hori zigortu egiten da; kontuan izan behar dugu. Ekonomialaria 
naiz eta askotan aztertu dugu lan hori. Herritar gehienek ez dute 
diru-sarrera handirik eta oso garestia da. Egoitzak, eguneko 
zentroak, haurtzaindegiak… berdin dio. Gainera, puntuen bidez 
egiten denez, jendea kanpoan uzten da. Egia da biztanle 
etorkin asko daudela, seme-alaba mordoarekin, eta ondorioz 
per capita errenta baxuagoa dutela”. 

 “Bestetik, egoitzak nahiko garestiak izaten dira eta familia askok 
ezin dute hori ordaindu. Kasu horietan, berriz ere, emakumeak 
arduratzen dira zaintzez. Amurrion bi egoitza daude: eguneko 
zentroa eta barneratze-erregimenekoa”. 

Gazteei dagokienez, udalerrian gaztelekua egon da orain arte –
emakume edo neskatoetako batek ere ez zekien itxi egin dutela–, baina, 
oro har, ez daukate elkartzeko leku egokirik, eta alokatutako lonjatan edo 
kalean biltzen dira. Bereziki kezkagarria da lonjen erabilera gero eta 
ugariagoa dela elkarrekin egoteko eta aisialdirako leku gisa; izan ere, leku 
horietan ez da ahalbidetzen taldeak elkarren artean erlazionatzea, ezta 
gazteek bizitza publikoan parte hartzea ere. Horrenbestez, ikusi da 
beharrezkoa dela adin talde honetako pertsonentzako jarduera 

espezifikoak eta elkartzeko lekuak diseinatzea udalerrian. Hala adierazi 
dute elkarrizketatuek: 

 “Kuadrilla bakoitzak bere lonja dauka eta kito. Gaztetxean 
ibiltzen direnak adin jakin batekoak dira (16 edo 18 urte), baina 
gero ez dute hor jarraitzen. Zaharragoek ere ez dut uste, ez 
dakit… Hogeitik gorakoak lonjatan biltzen dira. Beti izan dute 
Laudiora joateko ohitura, beste batzuekin erlazionatzera. Nire 
alabak adin hori zuenean behintzat bai, batez ere 
larunbatetan. Igandetan gehiagotan geratzen ziren etxean, 
ikasi egin behar zutelako, edo dena delakoa. Orain ez dakit zer 
egiten duten, baina lonjekin ez dira inora joaten. Nire alaba 
gaztea zenean ez zegoen lonjarik”. 

 “Gazteentzat okerragoa da, ez daukate hainbeste gauzarik. 
Gaztetxea daukate, baina 10 eta 14 urte bitartekoek ez dakit… 
Leku txiki bat dute, baina ez dago ondo kudeatuta. Nire alaba 
adin-tarte horretan dago, eta ez dute beraientzako aukera 
erakargarririk aurkitzen. 16 urtetik gorako gehienek lonja 
daukate. Niri ez zait gustatzen, baina orain horrela funtzionatzen 
dute; ez dakit ondo edo gaizki dagoen. Udalak emandako 
araudi bat dute; duela bi urtetik ikuskapenak pasatzera 
behartzen dituzte lonja alokatu aurretik, baina gehienetan 
gurasoek egin behar dute, noski, azken batean gaztetxoak 
direlako. Pentsatzen dut bizilagunei dagokienez ere arauak 
izango dituztela. Irisgarritasunari dagokionez, denetik egongo 
da; lonjetako bat garai bateko kuartela zen, eta orain lonja da".  

 “Ghettoak egiten dira gazteentzako lonjetan”. 

 “Ez zait gaizki iruditzen, baina egokiagoa irudituko litzaidake 
malguagoak izango balira. Ez daukat arazorik lonjekin, baina 
malguagoak izan behar dute, egokitu egin behar dute… 
Baztertzaileak dira eta hori ez zait gustatzen. Hori hobeto 
zehaztuko nuke… Ez zait gustatzen baztertzaileak izatea”. 

 “Denbora asko daramate gaztetxea eskatzen. Lotura handia 
dauka lonjen kontuarekin; han elkartzen dira kuadrillak. 
Gaztelekua ere badago, baina ez dakit nik… Nire lagun batek 
han barruan egiten zuen lan eta ufff... Uste dut ez zegoela 
gaztetxoentzako prestatuta; ez zituen aukera asko eskaintzen 
eta azken batean ez zen erakargarria. Ez dakit ondo kudeatzen 
den. Oso zaila da gaztetxoak erakartzea, kalera irtenaraztea. Ez 
nioke errurik botako antolatzen duenari, oso zaila ikusten baitut. 
Hain zuzen, lokalak eskatzen dituen jendearentzat ez dago 
lokalik, eskaera handia egon delako; lokalak egon beharko 
lirateke. Norbaitek orientazioa eman behar du kudeaketa 

egiteko, pixka bat bideratu. Lokalak eskatzen ari dira, eta kontu 
horretan pixka bat hankamotz gaude. Gaztetxoak libre uzten 
ditugu, horretarako adinean daudelako, baina lokal bat 
ematea… Esperientzia bat ondo atera zen, baina lokala oso 
txikia zen, galiziarraren aurrean, beheko solairuan. Alternatiboak 
ziren, gauzak egiten saiatzen ziren, baina lokala txikia zen eta 
lekuz aldatu ziren, eta ekimena bertan behera geratu zen. 
Haiek ere ordaindu egin behar zuten, baina uste dut Udalak 
erraztasunak eman behar dizkiela mugitu eta zerbait egin nahi 
dutenei”. 

 “Ez da nahikoa, kale-ertzetan egoten dira, zer egin ez dakitela. 
Uste dut badutela zerbait 16 urtera arte, lonja bat, baina 
ordutegia oso murriztuta daukate. Gazteek ez daukate beraiei 
zuzendutako espazio nahikorik. Hori eskatzen dute gazteek eta 
arrazoizkoa iruditzen zait”. 

Azterlanean parte hartu duten gazteek adierazi dute badakitela Udalak 
ahalegina egin duela beraientzako elkarguneak sortzeko; zehazki, garai 
bateko etxe-kuartel bat utzi diote Gazte Asanbladari. Alabaina, leku hori 
gela txikiegitan banatuta dago, eta ez da egokia askotariko jarduerak 
diseinatzeko. Horrenbestez, uste dut, espazio erabilgarria izango bada, 
egokitu egin behar dela, edota Gazte Asanbladaren kokalekua mugitzeko 
aukera baloratu. Edonola ere, uste dut lonjek garrantzi handia hartu dutela 
gazteen bigarren mailako sozializazio-prozesuetan, eta horrek gazteak 
ghettotan banatzea eta talde asko eta elkarren arteko komunikaziorik 
gabeak sortzea ekartzen duela. Hori arazo bat da, eta konponbidea 
emateko, espazioak lagatzetik harago, zenbait neurri hartu behar dira, 
gazteria-politika aktiboago baten barnean: 

 “Gazteentzako leku bat eskatzen aritu gara; izan ere, duela 
gutxira arte gazteleku bat baino ez zegoen (eta bertan, ping 
pongean aritzeko areto bat eta ezer gutxi gehiago). Udalarekin 
akordio batera iritsi ginen, eta garai batean etxe-kuartela 
izandako lokal bat eman ziguten. Alabaina, bertako gelak txiki-
txikiak ziren; gela hau hirutan zatituta, gutxi gorabehera. Gela 
bat saskibaloi-elkartearena da; hiru baloi dituzte han. Gehienak 
kirol-elkarteak dira; izan ere, eraikinak ez du beste erabilerarik 
onartzen fisikoki. Patioan karpa handi bat jartzea pentsatu 
zuten, beste zerbaitetarako erabiltzeko”.  

 “Jende gazteak lonjetan sozializatzen du, eta hori arazo bat 
iruditzen zaigu. Amurrioko gazteak zokoratzeko lekuak dira; ez 
dira kalean ikusten. Ghetto mordoa sortzen dira Amurrion. Une 
honetan 35 lonja daude; pila bat dira. Ez dago gazteria-
politikarik. Gazteen ekimenak ere ez dituzte babesten. Amurrio 
kanpoaldean dagoen eraikin batean egon ginen; eraikin hori 
eman ziguten, ahalik eta urrutiena. Gauzak egiten saiatzen 

gara, erabilera ematen diogu ahal dugun neurrian, baina 
espazioak asko mugatzen gaitu”.  

Administrazio Batzarretako egoera Amurriokoaren antzekoa da, baina 
badirudi gazteak integratuago daudela, gainerako herritarrekin 
partekatutako txokoetan biltzen baitira: 

 “Txokoan eta etxeetan, baina batez ere txokoan. Telebista 
daukate, musika jartzeko aparatua… Denetarik dago. Denek 
erabiltzen dute espazio hori, baina ordutegi desberdinetan. 
Libreta bat egoten da, eta hor idazten da zer egunetan 
egongo den okupatuta. Dena den, espazioa parteka daiteke, 
beteta badago eta axola ez bazaie; ez dago arazorik”. 

Osasun-zentroei dagokienez, azterketa teknikoan jaso den moduan, 
Amurrion berriki eraikitako osasun-zentro bat dago, lehengo lokalaren 
ordez. Espazio berria Amurrioren erdigunean dago eta iraunkortasuneko 
kalifikazio-altuena dauka. Gainera, bertan lan egiten duten pertsonen 
beharrak eta esperientziak kontuan hartuta diseinatu da. Hori jardunbide 
egokia da, sektore feminizatua baita eta, batzuetan, egoera fisiko edo 
emozional asaldatua duten erabiltzaileek erasotu baititzakete. Hain zuzen 
ere, proposamenetako batzuek eskatzen dute segurtasun-neurri fisikoak 
areagotzeko, eta beste batzuek laneko ergonomia hobetzeko.  

Zentroak larrialdi-zerbitzua ematen du, eta profesional hauek egiten dute 
lan bertan: bi pediatra, sei familia-mediku eta hiru erizain. Beste pediatra 
bat, hiru erizain eta emagina jartzeko asmoa dago.  

Zentroaren balorazioa oso positiboa da, baina arreta-espezialitateak 
areagotzeko eskaria sortu da, batez ere ginekologia, Laudion ematen den 
zerbitzuak ez baititu erabiltzen duten emakumeen beharrak asetzen.  

 “… badakit kexak egon direla, leku berria jarri delako baina ez 
delako espezialitate berririk ekarri. Erradiografiak egiteko 
Laudiora joan behar dugu. Traumatologoa, ginekologia… dena 
Laudion dago. Hemen pediatria eta familia-medikua bakarrik 
daude. Horretaz kexatu ziren…”. 

 “…baina ez digute espezialitate berririk jarri. 
Ginekologoarengana Laudiora joan behar dugu. Pediatra eta 
mediku orokorra baino ez ditugu hemen; gutxi iruditzen zait. 
Duela urte asko, ni ezkondu nintzenean, ginekologoa 
geneukan, eta orain ez daukagu. Uste genuen eraikin 
berriarekin gauza asko egingo zituztela, baina ez dute ezer egin; 
erradiografia bat ere ezin dugu atera. Laudiora joan behar 
dugu. Gutxi iruditzen zait”. 

 “Ez dago ginekologorik Amurrion. Pediatrak daude. Zaintiratua 
egiten baduzu, erradiografia bat ere ezin dizute egin. Ospitalera 

joan behar da, eta hori gehiegizkoa da. Merezi du gune 
honetan horretarako leku bat jartzea, Galdakaoraino joan 
beharrean. Egoera tristea da. Aiara inguruko osasun-zerbitzuak, 
Laudio barne, eskas samarrak dira. Beharrezkoa da ospitale bat 
edo tarteko beste zerbait, gehiegikeriarik gabea, jartzea. 
Ginekologoa astean hirutan dago, emagina bezala. Zitologia 
egiten dute, baina batez ere haurdun daudenentzat da”.  

 “Osasun-zentro berriari dagokionez, eraikin berri bat beste leku 
batean jarri besterik ez dute egin. Ez dute ekipamendu berririk 
ekarri Amurriora, hala nola ginekologia. Beti esan izan digute 
Amurrion ez dela behar ginekologorik; Laudion badagoela eta 
hara joan gaitezkeela. Batzuetan izugarri zaila da 
ginekologoarentzako hitzordua lortzea osasun publikoan. 
Azkenean ginekologo pribatuarena joan eta bisita 
bakoitzarengatik 90 euro ordaindu behar dituzu. Jendeak 
osasun publikoa ez erabiltzea lortzen dute. Gainera, jendeak ez 
du hitz egiten emakumeok ginekologoarengana joateko 
daukagun beharraz, emakumeak garelako eta kontu intimoa, 
pribatua, delako. Ez da gai horri buruz eztabaidatzen. Agian 
emakumeon artean bai, baina ez dugu ezer aldarrikatzen gero. 
Herritarren % 50ek behar dute espezialitate hori”.  

 “Dena Amurriora. Anbulantzia medikalizatuak daude; horiek 
etorri egiten dira, pazientea anbulatoriora, zuzenean 
Galdakaora edo dagokion lekura eramateko. Familia-medikua 
Amurrion dago, eta espezialitateak Basaurin, Galdakaon eta 
Amurrion. Zonalde hau oso zabala da. Aiara osoa hartuta, 
Urduñara arte, zentro bat egin daiteke zerbitzu jakin batzuekin. 
Ez dut esaten ebakuntza konplexuak egin behar dituztenik, 
baina gutxienez larrialdi-zerbitzua jar daiteke. Ginekologia 
beharrezkoa da. Galdakaora joan behar da ginekologia-
azterketa edo mamografia bat egiteko, eta ondo egongo 
litzateke hemen edukitzea, funtsezko gauzak baitira”. 

Horrez gain, leku berrirako aurreikusi diren aparkalekuen kopuru urriari buruz 
ere hitz egin dute batzuek, kontuan hartuta joan-etorriak ez direla Amurrio 
erdigunetik bakarrik egiten, baita Administrazio Batzarretatik eta Aiarako 
beste udalerri batzuetatik ere: 

 “Eraikin berrian arazo handiena aparkalekuekin egongo da, 
jende nagusiarekin gainera… Lehengo eraikinean behar 
adina zeuden. Oinez joan gaitezke, baina, esaterako, 
amarekin joan behar badut autoz joan behar dugu. 
Norberaren beharren araberakoa da hori. Guk komentatu 
dugu: nola sartuko gara denok? Ez dut ondo irudikatzen eta ez 
dakit nolakoa izango den, baina uste dut zaila izango dela”. 

 “Jendeak esaten du ez dela aparkatzeko lekurik egongo, ez 
dakit. Erdigunean dago eta agian ez dugu autoz joateko 

beharrik izango; ikusiko dugu. Erdigunean egongo da, zaharra 
baino erdirago. Esaten dute, halaber, anbulantzia batek hortik 
atera behar duenean okerrago izango dela, baina martxan 
jartzen denean ikusiko dugu. Larrialdietarako unitate mugikorra 
etortzen da. Noizbait helikopteroa etorri da, oso larria bada. 
Galdakaoko ospitalea egokitzen zaigu, baina oso urruti dago. 
Eskualde-mailako beste bat izan behar genuke, berez 
dagokiguna oso urruti baitago. Azkarrago iritsiko ginateke 
Gasteizera Galdakaora baino”. 

 “Gainera, ez dute aparkalekurik egin. Ingurune hori kolapsatu 
egingo da, eskola eta anbulatorioa ondoan baitaude. Gainera, 
helikopteroak parkean hartu beharko du lur. Zelai bat dago hor, 
eta simulakroren bat egin dute”. 

 

 Eguneko zentroetako plazak areagotzea, pertsona gaitu eta 
ezgaituentzat. 

 Ebaluatzea ea adinekoentzako ekipamenduak bat datozen 
erabiltzaileen beharrekin, zerbitzu horien irisgarritasuna bermatuz eta 
eraikinen azpiegitura erabiltzaileen beharretara egokitzen ote den 
aztertuz. 

 Genero-ikuspegia txertatzea eguneko zentroaren kudeaketan, bai 
langileei dagokienez bai erabiltzaileen jarduerei dagokienez, eta 
zerbitzu horren estaldura-maila eta hori erabiltzeko baldintzak 
ebaluatzea.   

 Genero- ikuspegia txertatzea adinekoentzako jarduerak kudeatzeko 
Lagunkoia partaidetza-gunean. 

 Gazteentzako espazioak areagotzea, adin desberdinetara egokituta 
eta gazteentzako politika aktibo baten barnean. 

 Osakidetzari eskatzea ginekologia-zerbitzua jartzeko Amurrion. 
 Aparkaleku bat egitea erdigunean, osasun-zentroan eta inguruan 

aparkatu ahal izateko.  

4.4.3. GIZARTE-EKIPAMENDUEI LOTURIKO ONDORIOAK ETA NEURRIAK. 

Ondorio orokor gisa, esan behar da gizarte-ekipamenduek hobekuntzak 
behar dituztela, nagusiki bi alderditan. Batetik, eguneko zentroetako plazak 
areagotu behar dira, bai pertsona gaituentzat bai ezgaituentzat, baita 
adinekoentzako egoitzetako plazak ere. Bestetik, zerbitzu horren estaldura-
maila eta hori erabiltzeko baldintzak ebaluatu behar dira, gabeziak 
antzeman baitira esparru horretan.  

Funtsezkoa da ebaluatzea ea adinekoentzako ekipamenduak bat datozen 
erabiltzaileen beharrekin, zerbitzuak irisgarriak direla eta eraikinen 
azpiegitura erabiltzaileen beharretara egokitzen dela bermatuz. Beste alde 
batetik, genero-ikuspegia txertatu behar da eguneko zentroaren 
kudeaketan, bai langileei bai erabiltzaileen jarduerei dagokienez.  

Adinekoentzako jarduerak kudeatzeko Lagunkoia partaidetza-guneari 
dagokionez, hor ere genero-ikuspegia txertatzeko beharra ikusi da.  

Adingabeentzako ekipamenduetan, berriz, azterketa teknikoan antzeman 
da ez dagoela Ludotekara bideratutako ekipamendurik, baina Amurrioko 
emakumeek ez dute halako eskaerarik egin. Nerabeentzako ekipamenduei 
dagokienez, ordea, gaztelekuaren inguruan (une honetan itxita dago) 
antzeman diren beharrei buruzko ekarpenak egin dira, eta gazteen lonjei 
buruzko eztabaida sortu da. Hori dela eta, neurriak gazteentzako espazioak 
areagotzera bideratu dira nagusiki, adin desberdinetara egokituta eta 
gazteentzako politika aktibo baten barnean. 

Osasun-zerbitzuei dagokienez, Amurriok anbulatorio berria du. Eraikin 
berriak herritarrak gogobetetzea lortu du ezaugarri fisikoei dagokienez, 
baina zerbitzuak areagotzearekin loturiko hainbat eskaera bildu dira. 
Nagusiki ginekologia-zerbitzua eta aparkalekua eskatu dituzte. Hasiera 
batean, eta aurreko kapituluan eginiko azterketa oinarri hartuta, badirudi 
Amurrion dagoen lurrazaleko aparkaleku-eskaintza nahikoa dela, baina 
agian anbulatorioaren inguruan dauden aparkalekuak aztertu eta 
anbulatoriorako aparkaleku espezifikoak jartzeko aukera baloratu beharko 
da.  

Administrazio Batzarrei dagokienez, gehienek badute funtzio anitzeko 
zentro bat (txoko erakoa), adin desberdinetako pertsonentzat, eta hasiera 
batean ondo funtzionatzen dute. Ekipamendu txiki horiek edukitzea 
indargunetzat hartzen da; izan ere, batzetan bizi diren emakumeen 
eguneroko bizitza errazten dute.  

Hori guztiagatik, honako neurri hauek proposatzen ditugu: 

20. neurria. Eguneko zentroetako eta egoitzetako plazen beharren estaldura-
maila aztertzea. 

Azterlan bat egitea proposatzen dugu, adinekoentzako (autonomoak, ez-
autonomoak eta mendekoak) eguneko zentroetako eta egoitzetako 
plazen beharren estaldura-maila baloratzeko. Horretarako, Gizarte Ekintza 
eta Hirigintza Arloen inplikazioa behar da. Azterlanean jasoko dira, halaber, 

eguneko zentroaren kudeaketan genero-ikuspegia txertatzeko hartu 
beharreko neurriak, bai langileei bai erabiltzaileen jarduerei dagokienez. 

Azterketa sailartekoa izango da, eta teknika kuantitatibo eta kualitatiboak 
erabiliko dira hori egiteko. 

21. neurria. Adinekoentzako egoitza-eskaintza areagotzea. 

Hemen jasotzen dugu HAPOren Aurrerapenean antzemandako beharra, 
adinekoentzako egoitza-zerbitzuetan plaza publikoak areagotzekoa. 

Neurri honetan batera lan egin behar dute gizarte-zerbitzuez arduratzen 
den batzordeak eta Hirigintza Sailak. 

22. neurria. Gazteentzako ekipamendu-eskaintza areagotzea. 

Beharrezkotzat jotzen da gazteentzako espazioak areagotzea, adin 
desberdinetara egokituta eta gazteentzako politika aktibo baten barnean. 

Hori lortzeko, batera lan egin beharko dute Amurrioko Gazteria eta 
Hirigintza Sailek.  

23. neurria. Osasun-zentroko zerbitzuak areagotzea. 

Proposatzen da Osakidetzari jakinaraztea Amurrioko emakumeek eskatzen 
dutela ginekologia-zerbitzua egon dadila anbulatorio berrian, beste udalerri 
batzuetara joan behar izan ez dezaten.  

Horretarako, batera lan egin beharko dute Osasun Batzordeak, Hirigintza 
Sailak eta Eusko Jaurlaritzak. 

24. neurria. Anbulatorio inguruko aparkalekua. 

Proposatzen da zehatz-mehatz aztertzea anbulatorioaren inguruan 
aparkatzeko dauden aukerak, ezin baita garraio publikoan iritsi. 
Ekipamendu horretarako aparkaleku espezifiko bat jartzeko aukera 
baloratu behar da.  

Hirigintza Sailak egingo du. 

4.5. KULTURA-EKIPAMENDUAK 

4.5.1. KULTURA-EKIPAMENDUEN DESKRIBAPENA ETA ANALISI TEKNIKOA. 

Hauek dira Amurrioko kultura-ekipamenduak: 

 Amurrio Antzokia (Elexondo 26).  

Aisialdirako kultura-gunea da, Udalaz gaindikoa. 336 ikuslerentzako lekua 
dauka eta programazio zabala eskaintzen du: familia-ikuskizunak, genero 
askotako antzerki-muntaiak eta zinema, baita askotariko ekitaldiak, galak, 
jardunaldiak eta topaketak ere. Bertako jarduerak bi alditan banatuta 
egoten dira: urtarriletik abuztura eta irailetik abendura. 

 Kultur Etxea (Landako 8). 

Ordutegi hau dauka: neguan, 10:00etatik 13:30era eta 16:30etik 21:00etara; 
eta udan, 10:00etatik 14:00etara. Askotariko tailerrak egiteko aretoak 
dauzka. 

 San Jose auzoko zentro soziokulturala. Bertako hiru gune 
intsonorizatzea aurreikusten da, musika-entseguetarako gela gisa 
erabiltzeko.  Egungo Gaztetxea da. 

 La Casona erakusketa-aretoa. 

 Udal-liburutegia (Aldai 1). Haurrentzako liburutegi-zerbitzua dauka, 
ordutegi honekin: astelehenetik ostiralera, 9:30etik 13:00etara eta 
16:45etik 19:45era. Helduen liburutegiak, berriz, ordutegi hau dauka: 
astelehenetik ostiralera 9:30etik 13:15era eta 16:45etik 20:00etara, 
eta larunbatetan, 9:30etik 13:30era. 
Aurrerapenean honela kuantifikatuta daude Amurrioko kultura-
ekipamenduak. 
 

Amurrioko kultura-ekipamenduen eskaintzaren kuantifikazioa. Iturria: 
HAPOren Aurrerapenaren analisi-dokumentua. 
 

Arlo honetan agerian geratzen da zer-nolako garrantzia duen genero-
ikuspegia HAPOn txertatzeak; izan ere, kulturarekin lotutako ekipamendu 
guztiak bildu eta zenbatu dira, ekipamendu horiek herritarren eguneroko 
bizitzari egiten dioten ekarpena kontuan izan gabe. Esan nahi dugu kultura-

erabilera bakarraren multzo berean sartu direla Likorearen Museoa, Museo 
Etnografikoa eta Antzokia, nahiz eta lehenengo bi ekipamenduek ez dieten 
erantzuten eguneroko bizitzako beharrei; Udalaz gaindiko ekipamenduak 
dira eta ez dute gertuko ekipamenduen izaerarik. Askotan, ekipamenduen 
gainazala bakarrik hartzen bada kontuan, eta ez horien ezaugarriak, 
ondorio okerrak atera daitezke, eta lehentasuna eman dakioke eguneroko 
bizitza errazten ez duten erabilera kulturalak xede dituen lurzoru-eskaerari. 
Dena den, Aurrerapenean ez da gabeziarik antzeman kultura-
ekipamenduei dagokienez. 

Amurrioko kultura-ekipamenduen kokapenari dagokionez, gehienak 
erdigunean daude, zentroa izan ezik (San Josen dago).  

Gertukoak ez diren ekipamenduei dagokienez, honako hauek ditugu: 

 Likorearen Museoa. 
 Museo Etnografikoa. 

 

Aurrerapenean ez da gabeziarik antzeman kultura-ekipamenduei 
dagokienez.  

 

 Kultura-ekipamenduen analisia bereiztea, eguneroko bizitzarako 
laguntza-ekipamenduak edo gertukoak ez diren ekipamenduak diren.  

4.5.2.  HERRITARREN EKARPENEN BALORAZIOA. 

Amurrion kulturara bideratutako hainbat gune daude: Kultur Etxea, Amurrio 
Antzokia, bilera-gelak, KZgunea, gaztelekua, Gazte Asanbladarentzako 
espazioak (garai bateko kuartelean) eta liburutegia. Emakumeek adierazi 
dute Amurrioko kultura-eskaintza zabala eta askotarikoa dela, tamaina 
horretako beste udalerri batzuetan baino handiagoa.  Bereziki balorazio 
positiboa egin zaio Amurrio Antzokiari. Eraikin berri horrek primeran 
erantzuten die artearen adar horrek dituen beharrei, ekitaldien 
programazioari nahiz instalazioei dagokienez.  
 

 “Antzokia oso ondo dago. Gune ederra da eta oso ondo 
funtzionatzen du”. 
 
 “Orain antzoki berri bat egin dute; gauza asko egin dituzte eta 
horrek bizitza handia ematen dio herriari”. 

 

Hobetu beharreko puntu gisa, nabarmendu dute normalean kultura-
guneak eraikin zaharrak aprobetxatuz egiten direla eta, horrenbestez, 
horien irisgarritasuna zaila izaten dela askotan, arrapalak izaten badituzte 
ere. Ildo horretan Kultur Etxea aipatzekoa da; izan ere, elkarrizketatutako 
erabiltzaileen ustez, ez dago behar bezala egokituta xede duen 
erabilerarako. Zehazki, guneen tamaina eta banaketa ez dira egokiak. 
Liburutegia ere berritu egin behar da: 

 “Liburutegia eta Kultur Etxea berritu egin behar dira. Kultur 
Etxean sonoritate txarra dago; dena entzuten da areto batetik 
bestera. Bi eraikin horiek berrikusi egin beharko lirateke”. 

 “Nik uste dut Kultur Etxea txikia geratzen ari dela, eskulanak 
egiteko jarduera ugari egiten baitira bertan. Batzuetan arazoak 
daude hitzaldiak edo bestelako bilerak egin nahi direnean. 
Ekitaldietarako aretoa ez da oso handia, eta katekesia 
erabiltzen da behar denean, ekitaldietarako areto ederra 
baitauka (alokatu egiten da). Elizatik gertu dago”. 

 “Kultur Etxea dago okerrena, zaharkituta geratu da; berri bat 
beharko litzateke. Antzokiko espaloia oso zabala da. Bertan 
egoteko aukera ematen du, igarotzen ari den jendea oztopatu 
gabe. Kultur Etxearen aurrean ere plaza txiki bat dago, EL 
REFORen ere bai”. 

 “Adibidez, Kultur Etxeko hau diseinatu gabe dago. Garai 
batean espetxea izan zen. Goiko solairura igo naizenean hitz 
egiten ari zineten guztia entzuten zen. Tailer guztiak leku berean 
daude. Erabilera anitzeko gela bat da; nahiko utzia dago. 
Gabeziak dauzka. Fisikoki gaizki egoteaz gain, nahiko 
okupatuta dago. Areto bat eskatzera etorri eta txiki-txiki bat 

ematen dizute. Gainera, areto bakoitzak bere erabiltzaileak 
ditu; hemen joskintzakoak egoten dira. Haiek beren ordutegiak 
dituzte eta gero tarte libre batzuk geratzen dira, baina zortea 
izan behar da lekua lortzeko”. 

Bestetik, musika-entseguak egiteko lekuak eskatzen dituzte. 

 “Herriak ez dauka bizi handirik kulturari dagokionez. Musika 
taldeak kexu dira entseatzeko lekurik ez dutelako. Etxe bat 
okupatu zuten entsegu-gela gisa, baina bota egin zituzten. 
Orain egokitutako pabilioi bat daukate alokatuta. Plato bat 
egin dute, kontzertu-areto bat balitz bezala. Beraiek zaintzen 
dute, beraiek ordaintzen dutelako. Hori ikusita, Udalak 
intsonorizatutako gela batzuk jarri zituen kuartelean, 
gaztetxearen ondoan, baina ez dute funtzionatzen. Lehiaketa 
bat egin behar zuten gelak taldeei esleitzeko, hainbat alderdi 
baloratuta, baina taldeek ez dute bereizi nahi. Lehen aldiz 
zerbait egin dute, eta diru asko inbertitu dute. Urduñan proiektu 
ederra egin dute bainuetxea zegoen tokian. Areto batzuk jarri 
dituzte eta oso ondo daude, eta arrazoizko prezioa dute 
gainera”. 

Jarduerei dagokienez, badakite eskaintza nagusiki feminizatua dela, baina 
jarduerak “tradizionalak” eta gutxi dibertsifikatuak direla uste da, eta 
elkarteen interesen mende daudela hein handi batean. Beharrezkotzat 
jotzen da oro har herritarren interesak aztertzea eta jarduerak gauzatzeko 
erabilera anitzeko lekua sortzea.  Espazio kulturaniztunen falta sumatzen da, 
herritarrek, oro har, jarduerak antolatu ahal izan ditzaten, ordutegi 
zabalagoarekin, eta bide batez gizarte-sareak sor daitezen. Sentsazio 
orokorra da herriko kirol- eta kultura-eskaintza ez datorrela bat herritarren 
beharrekin: 

 “Kasu honetan emakumeak tartean daude. Ez dakit gizonek 
zer-nolako interesak dituzten, baina Kultur Etxea emakumez 
betea dago; lau gizon bakarrik daude. Ikastaroak ere 
emakumeei zuzenduta daude nagusiki, haiek direlako interesa 
agertu eta bertaratzen direnak”. 

 “Ez dut uste nahikoa direnik, ezta jarduera interesgarriak 
eskaintzen dituztenik ere. Betikoa da: ehoziri-lana, pintura eta 
makramea. Ez zait ondo iruditzen. Gauza gehiago eta hobeto 
egin daitezke. Eskaintza egokitu egin behar da. Amurrioko 
arazoa da elkarteei babes handia ematen zaiela. Dena 
ematen zaie elkarteei eta nik uste hori ez dagoela batere ondo; 
izan ere, herritar gisa, elkarte bateko kide izan beste aukerarik ez 
dugu leku jakin batzuetara sartzeko. Amurrion hori babesten da. 
Adibidez, arku-tiroko elkartekoa bazara eta lokal bat eskatzen 
baduzu, eman egiten dizute. Lehen kuartel-etxea zena 

elkarteen artean banatu da, eta ez zait ondo iruditzen: 
emakumeen elkartea, beste halako elkartea… Ez zait ondo 
iruditzen nahitaez elkarte bateko kide izan beharra. Amurrion 
elkarteei ematen zaizkie laguntzak eta lokalak, eta horrek 
elkartearen gaitzespena ekartzen du, espazio publikoen 
banaketa oso eztabaidagarria baita. Eredu penagarria da”. 

 “Funtzio anitzeko lokal gehiago behar ditugu antolatzen 
ditugun jarduerak gauzatzeko; nahiko eskas gabiltza. 
Ekipamenduari dagokionez, lokalek bete egin behar dituzte 
gutxieneko irisgarritasun-baldintzak, jarduerak egin ahal izateko 
oinarrizkoak. Askotan gauzak egin nahi ditugu eta mugatuta 
gaude. Kultur Etxean badaude ikastaroak eta halakoak, baina 
bertako ordutegia errespetatu behar da; malgutasun 
gehixeago behar da”. 

 “Ez dago benetako gaztelekurik, eta hori eskatzen dute 
Amurrioko herritarrek. Badago elkarteei uzten zaien lokal bat, 
baina elkartea izan behar da horretarako. Ez dago gaztelekurik 
bere horretan. Gainerako zerbitzuak aseta daude gutxi 
gorabehera. Ez dut uste nahikoa direnik, ezta jarduera 
interesgarriak eskaintzen dituztenik ere. Betikoa da: ehoziri-lana, 
pintura eta makramea. Ez zait ondo iruditzen. Gauza gehiago 
eta hobeto egin daitezke. Eskaintza egokitu egin behar da”. 

 “Uste dut gauza asko falta zaizkiola herriari; batez ere azterketa 
bat egitea falta zaio, oro har zer-nolako jarduerak eskatzen 
diren ikusteko eta eskaintza egokia egiteko. Ez da egokia, inoiz 
ez digutelako galdetu”. 

Administrazio Batzarretan, eskari nagusia da erabilera anitzeko gune txikiak 
sor daitezela, askotariko kolektiboen elkartzeko eta erlazionatzeko beharrak 
asetzeko. Horrek gazteen eta adinekoen autonomia hobetuko luke, eta 
herritarren arteko sareak sortzea ahalbidetuko luke, elkar zaintzea 
sozializatuz.  

 “Ulertzen dut herri guztietan ezin ditugula zerbitzu guztiak eduki, 
dirua xahutu egingo litzatekeelako eta horrek mugarik ez 
daukalako. Baina joan-etorrien kontua zaila da. Adin 
nagusikoak direnean eta autoa daukatenean beren kabuz 
joaten dira. Beti ibiltzen gara besteei eskatzen, bat etortzen 
saiatzen… Horrela moldatzen gara”. 

 “Konponbideetako bat izan daiteke gela txikiak jartzea, leku 
batzuetan dauden txokoen antzera, adinekoak bertan biltzeko, 
eta batzuetan gazteak ere bai. Gurasoek ere erabil ditzakete, 
seme-alaben urtebetetze-jaiak edo bestelako jarduera txikiak 
egiteko". 

 Herritarren kultura-jardueren beharrak eta eskariak aztertzea eta 
datuok erabiltzea kultura-guneak diseinatzeko. Kultur Etxea eta 
liburutegia berritzea eta herritarren beharretara egokitzea. 

 Erabilera anitzeko gune deszentralizatuak sortzea. 

4.5.3. KULTURA-EKIPAMENDUEI LOTURIKO ONDORIOAK ETA NEURRIAK. 

Azterlan teknikoan aipatu bezala, funtsezkoa da kultura-ekipamenduen 
balorazioa egitea, genero-ikuspegia kontuan hartuta; izan ere, bildutako 
emaitzek errealitatea distortsiona dezakete. Hori dela eta, beharrezkoa da 
ekipamenduen azaleko zenbaketa egiteko irizpide jakin batzuk finkatzea, bi 
multzotan bereizita: batetik, eguneroko bizitzarako baliagarriak direnak, eta 
bestetik, Udalaz gaindikoak direnak eta emakumeak joan ohi ez direnak.  

Oro har, ikusten da Amurriok kultura-eskaintza zabala eta askotarikoa duela 
herriak daukan tamainarako. Bereziki ondo baloratzen dira Antzokiko 
instalazioak eta egitaraua.  Hori dela eta, eskari gehienek herritarrentzako 
kultura-jardueren eskaintzarekin eta kultura-guneen diseinuarekin dute 
zerikusia. Horrez gain, Kultur Etxea eta liburutegia berritzeko behar zehatzei 
buruzko eskariak ere bildu dira.  

Administrazio Batzarretan, eskari nagusia da erabilera anitzeko gune txikiak 
sor daitezela, askotariko kolektiboen elkartzeko eta erlazionatzeko beharrak 
asetzeko. Horrek gazteen eta adinekoen autonomia hobetuko luke, eta 
herritarren arteko sareak sortzea ahalbidetuko luke, elkar zaintzea 
sozializatuz. Proposamen gisa, batzetan dauden elkargune horien 
kudeaketa hobetzeko programak ezar daitezke, elkargune izateaz gain 
kultur etxe txiki gisa ere erabil daitezen.   

Horretarako, neurri hauek proposatzen ditugu:  

25. neurria. Aurrerapenaren aurreko diagnostikoan kultura-ekipamenduei 
buruz eginiko azterketa berrikustea. 

Kultura-ekipamenduen azterketa bereiztea proposatzen da, eguneroko 
bizitzarako laguntza-ekipamenduak edo gertukoak ez diren ekipamenduak 
diren.  

Hirigintza Sailari eta HAPO idatzi duen taldeari helaraziko zaio proposamen 
hau.  

26. neurria. Kultura-jardueren eskaintza hobetzeko eta guneak egokitzeko 
analisia.  

Herritarrek adierazitako kultura-jardueren behar eta eskariak aztertzea 
proposatzen da, kultura-guneen diseinua zehazteko balio dezan, funtzio 
anitzeko guneak egiteko aukera aztertuz. 

Neurri hori gauzatzeko, elkarrekin lan egin beharko dute Kultura eta 
Hirigintza Sailek.  

27. neurria. Liburutegia eta Kultur Etxea berritzea.  

Liburutegiko guneen eta Kultur Etxeko aretoen antolamendua hobetzeko 
eta intsonorizazio-arazoak konpontzeko zenbait aukera aztertzea 
proposatzen da. 

Hirigintza Sailari helaraziko zaio proposamena. 

4.6. KIROL-EKIPAMENDUAK 



 
 
 
 
 
 

 

C
a

p
ítu

lo
: 4

. E
G

UN
ER

O
KO

 B
IZ

ITZ
A

RA
KO

 E
KI

PA
M

EN
D

UA
K 

ET
A

 A
ZP

IE
G

ITU
RA

K 

134 

 

4.6.1. KIROL-EKIPAMENDUEN DESKRIBAPENA ETA ANALISI TEKNIKOA. 

Hona hemen Amurrioko kirol-ekipamenduak: 

• Bañueta kiroldegia (Abiaga 2). Ordutegi hau dauka: astelehenetik 
ostiralera 8:00etatik 22:00etara, eta igande eta jaiegunetan 
9:00etatik 14:00etara. Udan itxita egoten da eguerdian, 14:30etik 
16:30era. Igerilekuak, kirol askotarako pistak, erabilera anitzeko 
aretoak, muskulazio- eta fitness-aretoa, squasheko pista, spa gunea, 
boulder-aretoa eta tatamia dauzka. Jarduera eta ikastaro asko 
eskaintzen ditu.  

• Udal-igerilekuak (Abiaga zk.g.). Aire zabaleko igerilekuak dira eta 
udan egoten dira irekita. 

• El Reforreko kirol-instalazioak. Kirolgune honetako instalazioak 
askotariko kirolak egiteko prestatuta daude: futbola, atletismoa, 
tenisa, gimnasia, saskibaloia, arku-tiroa, etab. Instalazio hauek ditu: 
hareazko bi futbol-zelai, belar artifizialeko futbol-zelai bat, kirol 
askotarako pista bat, teniserako bi pista, gimnasioa eta kros-pista 
bat. Maskuribai kalean daude. 

• Udal-pilotalekua (Frontoi kalea zk.g.). 
• Basarte futbol-zelaia (Abiaga kalea zk.g.). Aire zabaleko igerilekuen 

ondoan dago. 
 

Irudi honetan ikus daiteke ekipamenduen kokapena:  

5. ilustrazioa: kirol-ekipamenduen mapa. Iturria: geuk egina. 

 

Hasiera batean ondoriozta daiteke Amurrioko ekipamenduen banaketa 
orekatua dela herrian zehar. Alabaina, analisi horretan genero-ikuspegia 
txertatzen badugu, ikusiko dugu Amurrioko emakumeek gehien erabiltzen 
dituzten ekipamenduen eskaintza nahiko murritza dela, eta Bañueta 
kiroldegian pilatuta dagoela nagusiki.  

Udalerriko gainerako ekipamenduekin gertatzen ez zen bezala (erdigunetik 
mendebaldera daude), kirol-ekipamendu gehienak trenbidearen beste 
aldean daude kokatuta, udal-pilotalekua izan ezik (erdigunean bertan 
dago). Kiroldegia eta udal-igerilekuak erdigunetik gertu daude, baina El 
Reforreko instalazioak ez daude gertutasun-esparruaren barnean, nahiz eta 
oinezkoentzako bidea eta bidegorria dauden bertara iristeko. Horrek zaildu 
egin dezake adingabeei instalazioetaraino laguntzeko lana; izan ere, 
Iñarratxuko geralekutik gertu badago ere, ez da erraza bertatik kirolgunera 
iristea.  

Aurrerapenaren aurreko diagnostikoan jasota zeuden herriko 
ekipamenduei buruzko datu hauek: 

Amurrioko kirol-ekipamenduen eskaintzaren kuantifikazioa. Iturria: HAPOren 
Aurrerapenaren analisi-dokumentua. 

 

Honako balioespen hau egin da etorkizunean egon daitezkeen eskariei 
buruz: 

 

Amurrioko kirol-ekipamenduen eskariaren aurreikuspenaren kuantifikazioa. Iturria: 
HAPOren Aurrerapenaren analisi-dokumentua. 

 

Horrenbestez, ez dira beharrizan handiak aurreikusten kirol-ekipamenduei 
dagokienez. Gainera, lehendik kalifikatuta zegoen eta garatu ez den 
lurrarekin, etorkizuneko eskaria betetzat ematen da. 

Zerbitzuen eskaintzari dagokionez, ikus daiteke maskulinizatutako kiroletara 
bideratutako ekipamenduak direla nagusi (futbol-zelaietan, El Reforren eta 
Basarten egiten direnak), eta gimnasia-jarduerak kiroldegian egiten direla 
batez ere, lehen aipatu dugun moduan. 

Horrek adierazten du genero-desberdinkeria argia dagoela; izan ere, Eusko 
Jaurlaritzak eskatutako eta Deloitte-k egindako “Kirol Ohiturei buruzko 
Inkesta EAEn” lanean (Eusko Jaurlaritza-Deloitte, 2009) ikus daitekeenez, 
gimnasia-jarduerak dira herritarrek gehien egiten dituzten kirolak (gimnasia, 
yoga, pilates eta beste diziplina batzuk). Aipatutako azterlaneko datuen 
arabera, futbola da herriko gizonezkoek gehien egiten duten kirola 
(kirolarien % 16); emakumeen artean, kirola egiten dutenen % 3 baino ez 
dira aritzen futbolean. Oraingoan ere ikus daiteke futbola oso kirol 
maskulinizatua dela, eta herriko espazio fisikoaren zati handi bat bideratzen 

dela kirol horretarako ekipamenduetara, nahiz eta emakume onuradunen 
proportzioa gizonena baino askoz ere txikiagoa den.  

Ikuspegi hori ez dator bat HAPOren Aurrerapenean egindako analisiarekin; 
izan ere, bertan jasota zetorren udalerriko kirol-instalazioen eskaintza egokia 
zela herritarren beharrei erantzuteko. Hori dela eta, beharrezkoa da 
herritarren ekipamendu-beharrei buruzko azterketak egitea, generoa 
kontuan hartuz, eta m2/biztanle ratioetan bakarrik oinarritutako estandarren 
kontzeptua gainditzea.  Biztanleko metro koadroen ratioan oinarritutako 
irizpideak alde batera uzten ditu emakume eta gizonek zentroei ematen 
dien erabileraren arteko desberdintasuna, eta gertuko ekipamenduen 
beharrei eman behar zaizkien erantzun desberdinak. Hortaz, beharrezkoa 
da eskaria sexuaren arabera bereizita aztertzea. 

 

 

 Analisi teknikoan ikusten da Amurrion nagusi direla kirol maskulinizatuak; 
hortaz, beharrezkoa da egoera orekatuko duten jarduerak eskaintzen 
direla bermatzea.  

4.6.2.  HERRITARREN EKARPENEN BALORAZIOA.  

Kirol-ekipamenduak bizikidetzako eremu gisa har daitezke; izan ere, 
komunitatea sortzea ekar dezakete, betiere beren diseinuagatik edonork 
erabiltzeko moduak badira, sexua, adina, jatorria eta egoera soziala 
edozein izanik ere. Aldi berean askotariko jarduerak egiteko aukera ematen 
dute: elkartu, atseden hartu, zaindu, jolastu, kirola egin, etab. 

Amurrion badirudi herritarrak gustura daudela bertako kirol-
ekipamenduekin, batez ere kiroldegiarekin (askotariko kirol-jarduerak egiten 
dira bertan). Eremu horretan negurako igerilekuak, kantxa eta 
jardueretarako aretoak daude. Gainera, udarako igerilekuak ere badaude, 
ekainetik irailera irekita, baita bi frontoi ere, bat Lucas Reyn eta beste 
udaletxearen ondoan. Azken horretan gaitzen bat duten pertsonentzako 
arreta ere ematen dute (kasurako, fibromialgia), eta erabiltzaileek oso begi 
onez ikusten dute.  

Dena den, erabiltzaileek ohar batzuk ere egin dituzte: batetik, kiroldegiko 
jardueren prezioak aipatu dira, eta bestetik, eskaintzen diren diziplinak oso 
ohikoak direla. Hori garrantzitsua da; izan ere, analisi teknikoan adierazi 
bezala, jarduera feminizatuenak kiroldegian egiten dira (igeriketa, hainbat 
gimnasia-modalitate…), eta garestiagoak badira, kontuan izanda 
emakumeen batez besteko errenta gizonena baino baxuagoa dela, 
baliteke emakume eta haurrek instalazio horiek erabili ezin izatea. Horrez 
gain, kudeaketa pribatuak zaildu egin dezake zaintza pertsonala eta 
adingabeen zaintza bateratzea ahalbidetzen duten jarduerak eskaintzeko 
aukera, elkarrizketatuetako batek adierazi bezala (batzuetan bat datoz, 
esaterako, intentsitate altuko jarduera feminizatuak eta haurrentzako 
jarduerak).  

 “Nik uste dut ondo dagoela. Kiroldegia daukagu; jendeak 
esaten du garestia dela, eta egia da. EL REFORen nahiko futbol-
zelai ditugu; ondo dago. Pilotalekuak, berriz, bat Udalarena eta 
beste pare bat ikastetxeetan”. 

 “Nahaspila dugu kontu honetan. Udalak kiroldegia egin zuen, 
baina ez da udal-kiroldegia eta ez dauzka udal-tarifak. 
Azpikontrata batek darama eta oso garestia da. Pentsatzen dut 
amortizatzen denean prezioak jaitsiko dituztela. Haurra 
Laudioko igerilekura eramaten dut merkeagoa delako, nahiz 
eta Amurrion erroldatuta egon. Alde handia dago: bazkide 
izatea eta ikastaroa 200 euro ordaindu behar ditut hiru hilean 
behin, eta Laudion 20 euro ordaintzen ditut. Merezi du astean 
bitan joateko gasolina ordaintzea”. 

 “Kiroldegia garestia da. Kuota eta jarduera ordaindu behar 
dira. Bazkidea bazara jarduera merkeagoa da, baina garestia 
izaten jarraitzen du. Ingurukoekin alderatuta, garestiena da”.  

 “Jarduerak betikoak dira. Ondo egongo litzateke pixka bat 
dibertsifikatzea eta erabiltzaileen behar eta gustuak kontuan 
hartzea. Aiaran ekimen on bat daukate: udal-lokaletan 
intentsitate handiko kirolak egiten dira, motzak, ordu erdikoak; 
hala, haurren jarduerak baino ordu laurden beranduago hasten 
dira eta ordu laurden lehenago bukatu”. 

 “Normalean gizonak muskulazio-aparatuak erabiltzera joaten 
dira, eta emakumeok yoga egitera, nahiz eta badauden 
halako jarduerak egiten dituzten gizonak ere”. 

 

Kirol-instalazioetako joan-etorriei dagokienez, uste orokortua da Amurrion ez 
dagoela distantzia handirik, eta oinez joan daitekeela. Edonola ere, ez 
dago Administrazio Batzarretako erabiltzaileentzako garraio-zerbitzurik 
jarduera hauetarako, eta beren ibilgailuan etorri beste aukerarik ez dute.  

 

 Errenta baxuenak dituztenek kiroldegia erabili ahal izateko eta/edo 
kiroldegiaren erabilera sozializatzeko alternatibak bilatzea, Amurrioko 
herritarrak ez daitezen Laudiora joan igeriketa egitera. 

 Haurren jardueren ordutegietara egokitzen diren intentsitate handiko 
jarduerak eskaintzea erabilera anitzeko udal-aretoetan, edo 
kiroldegiaren kontratazio-baldintzetan sartzea halako jarduerak 
egiteko betebeharra, errenta baxuenekoek ere egin ditzaketela 
bermatuz.  

4.6.3. KIROL-EKIPAMENDUEI LOTURIKO ONDORIOAK ETA NEURRIAK. 

Amurrioko herritarrak gustura daude udalerriko kirol-ekipamenduekin. Dena 
den, emakumeen parte-hartze handiena duten kirolak egiteko eskaintza 
kiroldegira mugatzen da ia osorik, eta zenbait erabiltzailek zailtasunak 
dituzte kiroldegiko instalazioak erabiltzeko, jardueren prezioagatik eta 
eskaintzagatik. Horrek ekar dezake Amurrioko kirola nagusiki maskulinizatu 
gisa ikustea, emakumeek egiten dituzten kirolak aretokoak direlako batez 
ere eta horiek kiroldegian bakarrik eskaintzen dituztelako. 

Horrenbestez, garrantzitsua da errenta baxuenak dituztenek kiroldegia 
erabili ahal izateko eta/edo kiroldegiaren erabilera sozializatzeko aukerak 
aztertzea eta hobetzea, Amurrioko herritarrak ez daitezen Laudiora joan 
igeriketa egitera.  

Era berean, emakume zaintzaileek kirola egin dezatela ahalbidetzeko 
asmoz, interesgarria iruditzen zaigu haurrentzako jardueren ordutegietara 
egokitzen diren intentsitate handiko jarduerak eskaintzea erabilera anitzeko 
udal-aretoetan, edo, bestela, kiroldegiko kontratazio-baldintzetan sartzea 
halako jarduerak gauzatzeko betebeharra, errenta baxuenekoek ere egin 
ditzaketela bermatuz. 

Horretarako, neurri hauek proposatzen ditugu: 

28. neurria. Kirol-ekipamenduak erabiltzeko aukera ematea errenta baxuak 
dituzten emakumeei. 

Errenta baxuenak dituzten emakumeek kiroldegia errazago erabili ahal 
izateko aukerak eta alternatibak bila daitezela proposatzen dugu, 
Amurrioko herritarrak ez daitezen Laudiora joan igeriketa egitera. 

Neurri hau ezartzeko, beharrezkoa da Kirol eta Ogasun Sailak inplikatzea.  

29. neurria. Intentsitate handiko jarduerak gauzatzeko erraztasunak ematea 
haurrak zaintzen dituzten emakumeei.  

Proposatzen da haurrek jarduerak egiten dituzten leku beretan jarduerak 
programatzea haur horiek zaintzen dituzten emakumeentzat, itxaron-
denborei etekina ateratzeko eta emakumeek beren burua zaintzeko tarte 
horretan, kirola eginez. Proposamen horretan sartzen da haurrek eskolaz 
kanpoko ekintzak egiten dituzten leku berean zerbitzua ematea, erabilera 
anitzeko aretoetan, edota kiroldegian bertan, haurrak igeriketa-eskoletara 
joaten direnean.  

Neurri hau ezartzeko, beharrezkoa da Kirol eta Ogasun Sailak inplikatzea.  

5. MUGIKORTASUNA ETA 
GARRAIO PUBLIKOA 

5.1. MUGIKORTASUN INKLUSIBORAKO ANALISIAREN 
PRINTZIPIOAK 

Emakumeen lekualdaketak zereginen katearen arabera zehazten dira eta 
lekualdaketa-eredu espazialak sortzen dituzte, poligonalak deiturikoak. 
Gizonen lekualdaketa-ereduak pendularrak izan ohi dira: lantokitik 
etxebizitzara eta alderantziz. Emakumeek egiten dituzten bidaiak 
poligonalak izaten dira; izan ere, hainbat lekuren arteko lekualdaketak 
egiten dituzten elkarren segidan, familiarekin eta enpleguarekin loturiko 
zeregin guztiak bete ahal izateko. Horrek esan nahi du emakumeek bidaia 
gehiago egiten dituztela egunero hiri-espazioko hainbat lekutara.  

Gainera, garraio pribatuaren erabilera-tasa altuagoa da gizonen artean, 
eta oinezko lekualdaketen eta garraio publikoaren erabileraren tasa 
emakumeen artean. Horren arrazoi nagusia da emakumeek ahalmen 
ekonomiko txikiagoa dutela. Familia batean auto bakarra dagoenean, 
normalean gizonak erabili ohi du eguneroko bizitzan. Nagusiki garraio 
publikoa erabiliz edo oinez lekualdatu behar dutenez, emakumeek 
maizago aldatu behar izaten duten garraio mota: garraio-aldageltokien 
kokapenarekiko eta kalitatearekiko mendekotasun handiagoa dute. 

Ondorioz, emakumeek egiten dituzten lekualdaketa gehienak motzak dira 
(auzo barruan edo inguruko auzoetara). Gizonezkoek eginiko lekualdaketa 
gehienak bizitegi-eremuetatik industria- edo zerbitzu-eremuetara izaten 
dira. Hain zuzen, etxebizitzatik lantokira joaten dira. Horrek agerian uzten du 
gizonek enplegua lortzeko aukera gehiago dituztela eta, horrenbestez, toki-
esparrutik harago dauden instalazio eta ekipamenduak erabiltzeko aukera 
gehiago ere bai (aisialdirako zentro handiak, merkataritza-guneak eta kirol-
instalazioak).  

Aurreko guztia kontuan hartuta, hauek izan dira garraio publikoa genero-
ikuspegitik behar bezala diseinatzeko aintzat hartu diren irizpideak: 

Interkonektatutako garraio publikoko sare bat sor dadila sustatzea 

Garraio publikoaren sareak hiriko auzo guztien arteko lotura eskaini behar 
du, eskala desberdinetan, eskema polizentriko bati jarraituz. 

Garraio publikoak sarean konektatuta egon behar du; hartara, geltokiak 
lotura- eta konexio-puntuak izango dira interkonektatutako lineen egitura 
horretan. 

 Udalerri baten erabilera-erradioek ezin dute 10 minututik 
gorakoak izan. Garraio publikoko geltokien edo lineen arteko 
aldaketek ezin dute ezarritako erabilera-erradioa gainditu, 
aplikazio-irizpide berberak kontuan hartuta. 

 Garraio desberdinen arteko aldaketen ordutegia koordinatzea. 

 Garraio publikoaren mota guztiek erlazionatuta eta 
koordinatuta egon behar dute; hartara, sarearen ahalmena 
areagotu egiten da. 

 Auzoko garraio publikoko sistema bat ezartzea behar dutenak 
auzoan behar errazago mugitzeko: mugikortasun urriagoa duten 
pertsonak (aldi batekoa edo kronikoa), adinekoak, haurrak 
dituztenak, mugikortasuna mugatzen dien zama handia 
daramatenak eta abar. 

 Udalerriko auzo guztiek izan behar dute garraio publikoko sare 
on bat. 

 Lanagatik edo aisialdiagatik gehien erabiltzen diren ibilbideetan 
gaueko lineak indartzea. 

 Garraio publikoko barneko mugikortasun-fluxuak aztertzea 
(metroa/trena): lekualdatzeko barneko ibilbideak eta/edo 
garraiobide-aldaketak eta ibilbide horietako 
lekuak/ibilbideak/gurutzatze-puntuak. 

 Garraiobidearen barnean lekuak gordetzea zamak edo 
fardelak uzteko (motxilak, poltsak, haur-kotxeak, etab.). 

 Garraio publikoak herritar guztiek ordaintzeko modukoa izan 
behar du eta garraio pribatua baino merkeagoa izan behar du. 

 Txartel integratuaren sistema sustatzea. 

Garraio publikoko denbora- eta ordutegi-mugak murriztea 

Garraio publikoaren ordutegiek emakumeen mugikortasuna mugitzen dute, 
honako arrazoi hauengatik: 

 Garraio publikoa nagusiki emakumeek erabiltzen badute ere, 
ordutegiak gizonen mugikortasun-patroien araberakoak dira.  

 Emakumeen mugikortasuna mugatuta dago, garraioen ordutegia 
bateratu behar dutelako zerbitzuen (ikastetxeak, osasuna, 
administrazioa, etab.) eta laneko ordutegiekin. 

 Emakume askok lan egiten duten lanaldi partzialarekin, eta beren 
lekualdatzeko ordutegiak ez datoz bat kasu askotan ohiko puntako 
orduekin: asko ezordutan sartzen eta ateratzen dira.  

Hori guztia dela eta, emakumeen behar espezifikoei ere erantzungo dien 
fluxua eta maiztasuna izango dituen garraio publikoa sustatu behar da. 

Segurtasuna areagotzea lekualdaketetan 

Segurtasunik ezaren pertzepzioak edo benetako segurtasunik ezak ere asko 
mugatzen du emakumeen mugikortasuna. Hori ulertzeko, ikusi besterik ez 
dago zer-nolako larritasuna duten delitu sexual eta fisikoek pertsonaren 
osotasun fisiko eta emozionalarentzat. Emakumeek garraio publikoa 
erabiltzeari uzten diote, edo behar-beharrezkoa denean bakarrik erabiltzen 
dute, jende gutxi ibiltzen den ibilbide edo orduetan, segurtasunik ezaren 
pertzepzioa handiagoa baita jende gutxi dabilenean. Horregatik, 
segurtasun-baldintzak betetzea lehentasunezkoa da emakumeek garraio 
publikoa erabil dezaten. Hauek dira garraiobide batek segurua izateko 
bete behar dituen irizpideak: 

 Garraio publikorako sarbideek, ibilbideek eta aldaketek ikuspen ona 
izan behar dute. Sartzen den pertsonak lekuaren ikuspegi orokor eta 
argia izan behar du, eta bertan daudenek hura ondo ikusi behar 
dute. 

 Ez dira irteerarik gabeko korridore luzeegiak jarri behar. 
 Espazioa garbi edukitzeak segurtasun-pertzepzioa areagotzen du. 
 Etengabeko bagoiak dituzten ibilgailuak sustatu behar dira, 

bidaiariak ibilgailu osoa ikusi ahal izan dezan eta garraiobide osoan 
barrena mugitu ahal izan dadin. 

 Langileak eduki behar dira (mantentze-lanetako langileak, arreta-
langileak, txartelak saltzen dituztenak, etab.) garraiobidea irekita 
dagoen tarte osoan, baita gaueko orduetan ere (ez segurtasun-
enpresa pribatuetako langileak eta makinak). 

 Larrialdi-deiak egiteko puntuak jarri behar dira. 
 Garraio publikoen zerbitzuei buruzko informazio-sistemak ezartzea, 

batez ere jende gutxiago ibiltzen den ordu-tarteetako garraio-
publikoari buruzkoak. 

 Ordutegien eta maiztasunaren informazio zehatza eman behar da. 
Informazio-materiala egin behar da, erabiltzeko eta eramateko 
erraza izango den formatu praktikoan, gaueko garraioaren eta 
geraleku guztien ordutegi eguneratuekin. 

 Gaueko garraio publikoko  geltokietan argi egokia dagoela 
bermatu behar da. Zain dagoen pertsonak kalea ondo ikusi behar 
du, eta alderantziz (kaletik ondo ikusi behar da zain dagoena). 

 Gaueko mugikortasunerako garraio publikoaren mapa bat egin 
behar da. 

 Tarteko geralekuen sistemak ezarri behar dira gaueko erabilera-
erradioa 15 minutu baino gehiagokoa den lekuetan.   

Erosotasuna, ergonomia eta irisgarritasuna hobetzea  

Emakumeek eta adin nagusiko pertsonek behar bereziak dituzte garraio 
publikoko eta kaleko erosotasunari, ergonomiari eta irisgarritasunari 

dagokionez. Gure gorputz-egitura eta indarra eta gizonena ez dira 
berdinak, eta, hain zuzen, gizonen egiturari jarraituz diseinatuta daude 
espazio publiko, geltoki eta ibilgailu gehienak. Gainera, emakumeak haur-
kotxeekin mugitzen dira askotan, edota haur txikiak eskutik dituztela, 
erosketen poltsekin… Geltokiak eta ibilgailuak ez daude pentsatuta 
lekualdaketa-baldintza horietarako, baizik eta forma fisiko onean dauden, 
zama materialik ez daramaten eta mugikortasun urriko pertsonarik beren 
kargura ez duten pertsonentzat. 

Horrenbestez, mugikortasun-plan bat egiteko beharrezkoa da sexuen 
arabera bereizitako diagnostikoak egitea, oinarrizko 3 faktore aintzat 
hartuta: 

 Oinezko ibilbideen eguneroko mugikortasuna. 
 Mugikortasun zirkularra. 
 Derrigorrezko eguneroko mugikortasuna. 

5.2. MUGIKORTASUNAREN ETA GARRAIOAREN 
DESKRIBAPENA ETA ANALISI TEKNIKOA 

5.2.1. MUGIKORTASUNAREN EZAUGARRIAK. 

Errepide-sarea eta ibilgailuen zirkulazioa 

Amurrio puntu estrategikoan dago; izan ere, Madril-Paris ardatzean dago 
eta, era berean, Bilbo-Gasteiz ardatzean ere bai, AP-68 autobidearen 
bidez. 

Amurrio Gasteiztik 35 kilometrora eta Bilbotik 25 kilometrora dago, baita 
horien aireportuetatik ere (Foronda eta Loiu). Bi hiriburuetara errepidez 
joateko loturak onak dira, eta 20 eta 30 minutu artean behar dira. Gainera, 
Renferen aldirietako tren-zerbitzu bikaina dauka. Horren bidez, Amurriotik 
Bilbora joan gaitezke gutxi gorabehra 40 minututan (C3 Bilbo/Abando – 
Urduña linea) Trenen maiztasuna ordu erdikoa da gutxi gorabehera, 
puntako orduetako tarteak kontuan hartuta. Gasteizera joateko hainbat 
autobus-zerbitzu daude egunera, gutxi gorabehera ordubeteko 
maiztasunarekin. Horrenbestez, Amurrioko herritarrak gehiago mugitzen dira 
Bilbo aldera Gasteiz aldera baino. 

Amurriorako sarbide nagusia AP-68 autobidea da, baina ez bakarra. 
Amurrioko erdigunerako sarbide nagusiak honako bide hauek dira: A-624 
Balmaseda-Gasteiz eta A-625 Bilbo-Urduña-Burgos. Azken horrek ingurabide 
bat du, trafikoa Amurriotik pasatzea saihesten duena. Bestetik, A-4609 
tokiko errepidetik (Olabezarreko erdigunearekin lotzen du) eta A-3618 
errepidetik ere sar daiteke herrira. 

Herri-mailan, eta Amurrioko erdigunea kontuan hartuta, bide-egitura 
Landaburu-Araba-Elexondo-Aldai kaleek osatutako ardatzaren inguruan 
garatuta dago. Ardatz horrek udalerria egituratzen du iparraldetik 
hegoaldera eta trenbidearekiko paraleloa da. Hain zuzen, trenbide azpitik 
pasatzen bi igarobide daude, Bañuetaibar eta Foru kaleetan. 

Bi igarobide horietatik pasatzen dira Aiara-Foru-Landako kaleek osatutako 
ardatzak eta SAPUR-1-Araba-Bañuetaibar eremuko bide nagusia. Horiek 
guztiek egituratzen dute udalerria, mendebaldetik ekialdera. Lehen ardatza 
erabiltzen da gaur egun Aiaraldetik datorren trafikoa xurgatzeko. 

Bertako bide-sareak ia udalerri osoa egituratzen du, trafikoa kudeatzeko 
baldintza egokiekin. 

Sarea osatzeko, zenbait auzo-bide daude.  

Motorizazioa eta ibilgailuak 

Garapeneko Hiri Behatokitik hartu dugu udalerriko automobilen kopuruaren 
datua. Horren arabera, 144 ibilgailuko gorakada egon da 2010-2015 aldian, 
eta azken urte horretako zifra 4.837 ibilgailukoa da.  

Hurrengo taulan jasota dago biztanle bakoitzeko ibilgailu kopuruaren 
datua, eta ikus daitekeenez, gure udalerria eskualdeko, Arabako eta EAEko 
batezbestekotik gora dago. 

 17. 
taula: biztanle bakoitzeko automobil kopurua Amurrion, 2015ean. Iturria: Eustaten 
udal-adierazleak. 

 

Mugikortasun Planaren arabera, azken hamarkadan joera 
demografikoaren eta ibilgailu kopuruaren arteko erlazioak alderantzizko 
prozesua izan du; alegia, motorizazio-indizeak nabarmen egin du gora, 
EAEko batezbestekoa baino % 5 gehiagoko balioetara iritsiz. Ibilgailuen eta 
motorizazio-indizearen bilakaera hori baloratu zen, hain zuzen, gure 
mugikortasun-ereduaren sintomatika erakusten duelako. Horrez gain, 
Planean jasota zegoen trafiko-intentsitateek ez dakartela pilaketa-arazorik; 
izan ere, herriko bide-azpiegiturak behar adinako ahalmena dauka. Dena 
den, aipatzen zen ordu jakin batzuetan trafiko-kolapsoak sor daitezkeela 
bide batzuetan; esaterako, Institutuaren eta Ikastolaren inguruan sarrera- 
eta irteera-orduetan, ibilgailu pribatuan bertaratzen baitira ikasle gehienak. 

Aiarako Kuadrillako Eskualdeko Mugikortasun Planaren ondorioetako bat 
da mugikortasun bigunari eutsi egin behar zaiola eta gehiago landu behar 
dela, herriguneko barne-mugimenduen % 60 hartzen baitu. Dena den, 
ibilgailua pribatua erabiltzen da gehienbat kanpoko/erakarritako 
erlazioetan (% 80). 

Ez daukagu sexuen arabera bereizitako daturik; hortaz, ezin dugu jakin 
zenbat emakumek duten garraio mota hori erabiltzen aukera. Alabaina, 
gogorarazi behar da, gidabaimena eta autoa dituzten emakumeen 
kopuruak gora egin badu ere, gaur egun familia gehienetan lan 
produktiboari loturiko baliabide partekatua dela, eta lan produktibo hori 
gehienetan gizonek egiten dutela. Hortaz, emakumeak garraio publikoaren 
eta oinez mugitzeko aukeraren mende geratzen dira. 

0,56
0,58
0,6

0,62
0,64
0,66
0,68

IBILGAILU/BIZTANLE

0,66
0,65

0,63

0,60

Udalerria Eskualdea Araba EAE

Oinezkoentzako hiri-sarea 

Amurrioko oinezkoentzako eremuek eta bidegorriek sare nahiko zabala eta 
kalitate onekoa osatzen dute, eta behar bezala integratuta daude hiri-
bilbean. Jarduera-guneekin zuzenean lotuta daude, eta ekipamendu 
gehienak sare horrekin konektatuta daude, baita tren-geltokiak ere. 

Aurrerapen dokumentuan adierazten zen Frontoi kalea hobetu behar dela, 
kalitatezko oinezkoentzako guneak falta direlako, baina urbanizazio-lanak 
hasi dira dagoeneko. Bestetik, etenaldiak hauteman dira aipatu sarean, 
zehazki, Ikastolako eta Institutuko eremuetan, trenbide azpiko 
igarobideetan eta Maskuribai kalean, eta zati horiek egitea 
lehentasunezkotzat jo da. Saretik kanpo geratzen diren beste gune batzuk 
ere aipatzen ditu dokumentuak, hala nola Larrabe eta San Roke auzoak 
eta industrialdeak. 

Oinezkoen sarea bat dator kasu askotan ibilgailuen zirkulaziorako bide-
sarearekin eta bidegorriarekin, batez ere Amurrioko erdigunean. 

Aipatu beharra dago, puntu positibo gisa, herri barneko oinezko 
mugikortasunak gora egin duela pixkanaka ibilgailu pribatuarekin egindako 
mugikortasunaren aldean, nagusiki egin diren kontzientziazio-programei 
esker eta azken urteotan oinez nahiz bizikletaz ibiltzeko bideak jartzeko eta 
hobetzeko egin diren lanei esker.  

Egiturazko mugikortasun bigunari dagokionez, lehen ere esan dugun 
moduan, espaloi-sare ia osoa dago herrian, baita kalitateko 
oinezkoentzako guneak ere. Horri esker, udalerriko edozein lekutara oinez 
irits daiteke.  

Gainera, ingurune honetan badaude oro har aisialdi edo kirolerako 
erabiltzen diren beste zenbait ibilbide bigun, herria paisaia-gune 
garrantzitsuekin lotzen dituztenak. Herritarrek askotan erabiltzen dituzte 
bideok. Sare horri Nerbioiko Parke Lineala gehitu behar zaio; izan ere, 
aisialdirako erabiltzeaz gain, garrantzia du haren ardatzean dauden 
auzoen eta eremuen arteko komunikazio gisa. Berriki inauguratu da Amurrio 
eta Laudio lotzen dituen zatia; hortaz, garrantzitsua izango da 
mugikortasunari buruzko datuak biltzeko garaian.  

Aurrerapenean jaso bezala, beharrezkoa da auzo eta batza batzuetan 
dagoen mugikortasun-gabezia konpontzea; izan ere, bertakoek errepide 
nagusia erabili behar dute eguneroko joan-etorrietarako. Halaber, oinez 
eta bizikletaz ibiltzeko moduko bide bat jarri behar da Larrinbe eta Saratxo 
auzoak Amurrioko erdigunearekin lotzeko. Bestetik, errepide nagusia ez den 
beste komunikazio alternatibo batzuen beharra hauteman da Berganza, 
Berganzabeitia eta Baranbio artean, eta Tertanga eta Venta de Arbín 
artean.  

Bigarren kapituluan aipatu bezala, Baranbioko emakumeek zeharbidean 
espaloiak jartzeko eskatzen dute.   

Dena den, hasierako onespen-agirian jasota daude aurzoen arteko oinezko 
komunikazioa hobetzea xede duten esku-hartze hauek: 

 Saratxo-Amurrio oinezko komunikazioa. 
 Lekamaña-Saratxo oinezko komunikazioa. 
 Lezama-Larrinbe oinezko komunikazioa. 
 Baranbio-Berganza oinezko komunikazioa. 
 Aloria-Urduña oinezko komunikazioa. 
 Untza-Artomaña-Urduña oinezko komunikazioa. 
 Tertanga-Urduña oinezko komunikazioa. 

5.2.2. HIRIARTEKO GARRAIO PUBLIKOA. 

Hiriarteko garraioaren bidezko konektibitateari dagokionez, udalerrian 
autobuska eta trenbidea daude, sarreran azaldu dugun moduan. Bien 
ibilbidea lurralde-logikaren arabera dago diseinatuta, eta ez horrenbeste 
administrazio-logikaren arabera, udalerriak EAEn duen kokapen ona dela 
eta. 

Bizkaibus 

Bizkaibusen autobus-linea bat igarotzen da udalerritik. Linea horren 
ibilbidearen xedea da hiriarteko konektibitatea hobetzea eta gainerako 
herrietako biztanleak Bilbo Metropolitarrean dauden Udalaz gaindiko 
azpiegituretara gerturatzea, batez ere Galdakaoko ospitale-ekipamendura. 
Hala, linea honek Bilbo eta probintziako zenbait herri lotzen ditu, eta 
Amurrion bi geldialdi egiten ditu. Dena den, aipatu behar da linearen 
ibilbidea udalerriko ipar-hego ardatzetik igarotzen dela, eta gainerako 
auzoak autobus bidezko garraio-zerbitzurik gabe geratzen direla. 

Zehazki, linea hauek har daitezke: 

A3641 Nerbioi Garaia-Arrigorriaga-Galdakaoko ospitalea.  

Hau da autobusen maiztasuna lanegun eta larunbatetan: 06:05etik 
23:05era, ordu erdiro. Eta jaiegunetan: 06:05, 07:05, 08:05 eta ordu erdiro 
09:05etik 23:05era. Baina jaiegunetan ez dago zuzeneko zerbitzurik: 
Galdakaoko ospitalera joateko, A3613 BILBO -  UGAO - OROZKO eta  A3641 
Nerbioi Garaia - Galdakaoko ospitalea lineak hartu behar dira, eta 
autobus-aldaketa egin Arrigorriagatik Basaurira bitarteko edozein 
geltokitan. 

Geltoki hauetan geratzen da Amurrion: Venta los Aires (Lekamaña), Saratxo 
(eEliza), Saratxo (bidegurutzea), Aldaiturriaga, udaletxea, Elexondo, San 
Jose Auzoa, Tubos Reunidos.  

Autobuses La Unión. 

15. linea. Gasteiz - Laudio 

Laudio eta Gasteiz lotzen ditu, gure udalerrian geldialdia eginda. Gutxi 
gorabehera 35 minutuko bidaia da eta unibertsitatera iristen da, honako 
irteera-maiztasun honekin:  

Hauek dira Laudiotik Gasteizerako irteerak irailetik ekainerako lanegunetan: 
6:38; 7:38; 7:38; 8:45; 10:03; 12:10; 13:00; 13:33; 14:33; 15:33; 16:30; 17:33; 
19:30; 20:33; 21:30; 22:40 (Aretatik aterata, 7 zerbitzu). Larunbat, igande eta 
jaiegunetan, berriz, honako hauek: 7:00; 9:40; 10:58; 14:23; 16:30; 17:13; 19:55 
(Aretatik aterata,  3 zerbitzu).  

Uztailean eta abuztuan, lanegunetan, 14 autobus-zerbitzu daude Gasteiztik 
Laudiora, 6:35etik 22:30ak arte; eta larunbat, igande eta jaiegunetan 7 
zerbitzu. 

Laudiotik Gasteizerako irteerak, berriz, honakoak dira bi hilabete horietan: 
lanegunetan, goizeko 6:38tik gaueko 22:40ra (Aretatik aterata, 5 zerbitzu); 
eta jaiegunetan, 7 zerbitzu, goizeko 7:00etatik gaueko 19:55era (zerbitzu 
horietatik 3 soilik ateratzen dira Aretatik). 

Zerbitzu hau Araba kalea 10 eta Landaburu kalea 52 helbideetan geratzen 
da. 

16. linea. Artziniega-Okondo 

Zerbitzu hau Artziniegatik ateratzen da, ordutegi honekin: irailetik ekainera, 
goizeko 6:30etik gaueko 20:50era (guztira 9 zerbitzu); eta larunbat, igande 
eta jaiegunetan 9:20tik 21:25era (4 zerbitzu). 

Uztailean eta abuztuan, zazpi zerbitzu daude lanegunetan, 7:45etik 
20:50era, eta lanik gabeko egunetan lau, udan bezala. 

Hauek dira Okondotik Artziniegara irteerak irailetik ekainera: lanegunetan, 
7:25etik 21:50era (guztira 10 zerbitzu), eta lanik gabeko egunetan 8:20tik 
20:25era (4 zerbitzu). 

Ekainean eta abuztuan, lanegunetan 8 zerbitzu daude, 8:35etik 21:50ra, eta 
lanik gabeko egunetan 4, 8:20tik 20:25era. 

Zerbitzu hau Araba kalea 10 eta Landaburu kalea 52 helbideetan geratzen 
da. 

Bi konpainietako batek ere ez du gaueko zerbitzurik ematen. 

Autobusen ibilbidean ez daude sarean; hortaz, Amurrioko herritarrek ezin 
dituzten zerbitzu horiek erabili udalerriaren barnean ibiltzeko. Gainera, 
geltoki guztietan ez dago ibilbideei eta zerbitzuen ordutegiei buruzko 
informazioa.  

Abian daude udalerriko autobus-geltokiak hobetzeko lanak, eta aldatutako 
guztiak estaliak dira.  

Trena 

Tren bidezko komunikazioei dagokienez, sarreran aipatu bezala, Renferen 
aldirietako C3 linea igarotzen da udalerritik; Bilbo eta Urduña lotzen ditu. Bi 
geltoki daude erdigunean, Amurrio eta Amurrio-Iparralde, eta beste bi 
geraleku: Salbio, Tubos Reunidos enpresatik gertu, eta Iñarritxu, Tubacex-en 
industrialdean.  

Amurrio eta Bilbo arteko zerbitzua egunero dago, gutxi gorabehera 5:20tik 
23:20ra. Maiztasuna aldatu egiten da ordu-tartearen arabera (ordu erdi 
ordu lasaienetan eta hamar minutu puntako orduetan), eta bidaia 39 
minutukoa da. Hortaz, Amurriotik Bizkaiko hiribururako joan-etorriak errazten 
ditu.   

Gainera, bertatik igarotzen da ibilbide luzeko Bilbo-Miranda de Ebro linea. 
Linea horren trafikoa mistoa da: bidaiariak eta merkantziak. 

5.2.3. UDALERRI BARNEKO GARRAIO PUBLIKOA. 

Gaur egun Amurrion ez dago barneko garraio publikoko zerbitzurik, azoka-
egunetik Administrazio Batzarrak eta Amurrio erdigunea lotzen dituen 
zerbitzu bat eta prezio murriztuko eskaripeko taxiaren foru-zerbitzua baino 
ez dago. 

Gai horren harira, Amurrioko Mugikortasun Planak proposamen bat jasotzen 
zuen hiri-autobus bat jartzeko erdigunearen barnean erabiltzeko. 
Mugikortasun-astea zela eta, proba pilotu bat egin TUVISArekin, Gasteizko 
hiri-autobusak kudeatzen dituen enpresarekin, eta hiri-autobus bat jarri zen.  
Ibilbideak 13 geraleku zituen, eta geralekuen arteko distantzia 124 eta 400 
m artekoa zen. 100 m-ra arteko erradioko estaldura eskaintzen zuen 
(biztanleen % 70ekoa), eta 16 orduko zerbitzua ematen zuen, astelehenetik 
ostiralera (6:40etatik 21:40ra). Ibilbidea 3,6 kilometrokoa zen, 20 minutuko 
zerbitzu-maiztasunarekin.  

Bidaia doakoa zen herritarrentzat eta igotzen zirenek inkesta bat bete 
behar zuten. Oro har, herritarrek ez zuten egokitzat jo, salbu eta San Jose 
auzoan bizi ziren adineko pertsonek, azken horiek anbulatoriora modu 
autonomoagoan joateko aukera baitzeukaten zerbitzu horri esker. 

5.2.4. BIZIKLETENTZAKO HIRIKO ETA HIRIARTEKO SAREA. 

Udalerrian 10.000 biztanleko 8,16 kilometro bidegorri daude. Balio hori 
Arabako batez bestekoa baino askoz ere altuagoa da (3,81). Bidegorriak bi 
zati ditu, bat erdigunean kokatua eta saretuagoa da, eta Landaburu 
kaletik ateratzen da (Elexondo); ondoren, Félix Murga, Lucas Rey eta 
Mendiko kaleak zeharkatzen ditu. Hala udalerriaren erdiguneko kale 
nagusietatik igarotzen da. Bigarren zatia Nerbioi ibaiaren paraleloan dago 
ia osorik, eta ezin da komunikabidetzat jo, ez delako sare baten zati.  

Amurrioko Udalak bukatu ditu bidegorriaren zati bat egokitzeko lanak, El 
Refor kirolgunearen ingurua eta Saratxoko industrialdea elkartzen dituen 
zatian. Bizikletaz ibiltzeko moduko 65 metro egin dira, bi metro eta erdiko 
zabalerakoak; hala, bidegorria Inauxa enpresaren ingurura arte iristen da. 

Zati hori Nerbioiko Parke Linealaren proiektuan sartzen da. Hain zuzen, 
Arabako Foru Aldundiak jarraipena eman dio aurten proiektu horri, Zamora 
zelaiaren eta Olako auzoaren arteko tartea eginez (Zabalibarretik). 
Proiektuaren helburua da Amurrio eta Laudio lotzea.  

Plangintza berrian sartuta dago bizikletaz ibiltzeko moduko sare oso bat 
osatzeko irizpidea, auzoak eta batzak erdigunearekin komunikatzeko. 

 

 

 

 

 

 

 

 

 

 

 

 

 

5.3.  HERRITARREN EKARPENEN BALORAZIOA. 

 Auzoak eta batzak erdigunearekin lotzen dituzten oinezkoentzako 
bideak hobetzeko jarduketei lehentasuna ematea.  

 Udalerri barneko garraio publikoa jartzea, beharrizanak genero-
ikuspegitik aztertu ondoren. 

5.3.1. HIRIARTEKO GARRAIO PUBLIKOA. 

Renfeko zerbitzuen kudeaketa ez dagokie zeharkatzen dituen udalerriei, 
baina azterlanean parte hartu duten emakumeek nabarmendu dute 
gabeziak eta zailtasunak daudela mendekotasuna edo mugikortasun 
murriztua duten pertsonek zerbitzu hori erabiltzeko, baita beste batzuek 
zaintzen dituzten pertsonek ere.  Kexu dira bai kanpoko instalazioez bai 
geltoki eta nasez; izan ere, horietan, irisgarritasun eta egokitasun 
ergonomikorik ezak herritarren segurtasunarekin lotura duten arazoak ekar 
ditzakete. Gainera, kontuan hartuta trenak, hein batean, ospitaleetara 
joateko erabiltzen dira, berriz ere emakumeei eragiten diete zerbitzuaren 
gabeziek, haiek baitira, oro har, adinekoak eta haurrak zaintzen dituztenak. 

Zehazki, hauek dira emakumeek hautemandako gabeziak: 

 Irisgarritasun-baldintzak betetzen dituen trenbide-pasagune edo 
pasagune altxatu bat behar da.  

 Trenen ordutegiei eta helmugei buruzko informazio eguneratua 
behar da. 

 Bagoietarako sarbideak hobetu eta bagoi egokituak sortu behar 
dira. 

 Geltokietara iristeko bideetan argiztapena hobetu eta segurtasun-
pertzepzioa areagotu behar da. 

 “Renfeko geltokia eta beste geraleku bat (Iparralden) ditugu. 
Amurrioko geltokia lotsagarria da. Jendea hil egin da trenbide-
pasagunerik edo pasagune altxaturik ez daukalako, igogailurik 
ere ez dago... Ezin dira trenbideak saihestu. Orain ez dago 
geltokiko bururik, lehen bezala; orain ez dakigu trena noiz 
datorren. Trena noiz datorren begira ibili behar dugu eta hori so 
nahasgarria da; izan ere, berdin dio zer generotakoa zaren. Ez 
dago trenbideak saihesteko modurik; gainetik pasatu behar 
da”. 

 “Renfe ez dago horren gaizki, baina sarbidea oso txarra da. 
Trenera igotzeko zailtasun asko daude eta ez dago tren 
egokiturik. Haur-kotxearekin joaten bazara norbaitek lagundu 
behar dizu, bestela gorriak ikusten dituzu. Eta ez naiz ari zu zeu 
gurpil-aulkian joateaz. Hori ez da nire kasua. Nire aitak trena ibili 
ahalko zukeen jaitsi izan balute, baina ezin ditu bi eskailera-
maila igo. Eta jende gehiagori berdin gertatzen zaio. Ni honi 
buruz ari naiz hori bizi dudalako. Eta sarbidea… Bilbotik bazatoz 
trenbidea gurutzatu behar duzu, trenbidearen gainetik, ez dago 
pasagunerik. Normalean abisatu egiten dute, eta orduan 
trenbidea zeharkatzen duzu. Bilborako noranzkoan oso ondo, 
sartu eta berehala dagoelako trenbidea, baina Urduñatik edo 
Bilbotik bazatoz trenbidea zeharkatu behar duzu. Maldatxo bat 

dago behera eta beste bat gora, baina trenbidea da. Hortik 
igarotzen da trena”. 

 “Renfek geralekua dauka auzo batean, baina ez da erabiltzen 
auzoak elkarrekin lotzeko. Beste herri eta hiri batzuetara joateko 
da: Bilbo, Laudio edo Amurrio eta Bilboren artean dauden 
guztiak. Gauez ez dago zerbitzurik gaueko 12etatik goizetako 
5etara. Asteburutan gehiago daude gauez”.  

 “Geraleku bat dugu. Industria-gunea da eta tren guztiak 
geratzen dira bertan. Ia ordu erdiro daude trenak, asteburutan 
izan ezik; orduan orduro dira. Eta ordu jakin batzuetan ordu erdi 
baino gutxiagoko tartearekin ere etortzen dira. Arazoa bidea 
da: errepidetik atera eta geralekuraino oso iluna dago. 
Konponbideak eskatu ditugu, argi gehiago jar ditzatela, 
gaztetxoak, edo ni neu ere bai, etxeraino joan daitezen. Ez dit 
beldurrik ematen, baina bestela ez nintzateke joango. Renferen 
inguruko eremuak konpondu egin behar dira. Renferi eta 
Amurrioko alkateari eskatu diet, baina bietako batek ere ez dit 
erantzun. Eta horrelaxe gaude. Ez dakit Renfek egin behar duen 
edo biak, udalerriak ere bai. 15-16 urteko neskatoek sustoak izan 
dituzte. Telefonoko linternarekin etortzen dira eta noizbait 
gertatu da auto bat aurrez aurre etorri eta zer egin ez dakitela 
geratzea. Ertzainak ziren, baina tira, bota bada argiak, eta ez 
igaro nik ez dakit zer bazina bezala. Edozein izan zitekeen. 
Renfek Bilbo-Urduña egiten du”. 

 “Bagoietako irisgarritasuna oso gaizki dago. Sinadurak eskatu 
dira; izan ere, erabiltzaile batzuk gurpil-aulkian daude eta ezin 
dute beren kabuz sartu. Beste batzuen mende daude, baina 
bakarrik egiteko gai izan beharko lukete. Ezin dute, ordea, ezin 
dutelako nasatik bagoira igo. Zerbait egiteko eskaera egin zen 
eta orain trena nahi duen lekuan geratzen da”. 

 “Tren hau Urduñatik Bilbora joaten da, eta Abandon geltokia 
partekatzen dugu Santurtzirekin. Santurtziko linea nasaren 
parean sartzen da, baina gurea ez; guk eskailera-maila bat igo 
behar dugu. Geltokian nagoenean, nire trena ikusten dut 
ezkerrean eta haiena eskuinean, eta haiei pare-parean 
geratzen zaie".  

 “Kabinetarako sarbidea oso txarra da. Ez ditu auzoak elkartzen; 
Bilborako lotura da. Orain Iparraldeko geltokia ere badugu (San 
Josekoa). Lehen ez, baina orain beste bat gehiago daukagu, 
eta San Jose lotuta geratzen da. Urte batzuk igaro dira jarri 
zenetik; nahiko berria da. Gauza bera gertatu da La Peñako 
geltokiarekin. Lehen Ollargan zegoen eta hortik Bilbora; orain La 
Peña eta Miribilla dauzkagu (tunel baten barnean geratuta 
egoten da) eta gero Bilbo. Urduñarako norabidean, Amurrioko 
Iparraldeko geltokia gehitu dute (San Josen dago, auzoa 

konektatuz). Haur-kotxe eta aulkientzat oso gaizki dago. 
Lagunduko dizun inor aurkitu ezean, nasan geratzen zara. Orain 
geltokiak berritzen ari dira; ea guri ere egokitzen zaigun. Nasak 
igotzen ari dira. Herriko aldizkarian agertu zen Amurrioko 
geltokia laster berrituko zutela. Ez dakit zer data jartzen zuen, 
baina egokitu egingo omen dute. Ez dakit, ordea, lur azpiko 
pasabidea bakarrik egokituko dute. Amurrion ez daukagu lur 
azpiko pasabiderik. Urduñara doan trenaren nasara igarotzeko 
trenbideen gainetik pasatu behar dugu. Orain, nasa ere igo 
egingo dute? Ez dakit, pentsatzen dut pasabidea baino ez 
dutela egingo”. 

Hiriarteko garraioari dagokionez, hiribururako garraioa behar adinakoa ez 
dela eta garestia dela uste da. Hortaz, behar handia dago arlo honetan, 
herritarrek nagusiki Gasteizera jo behar baitute administrazio-kudeaketak 
egiteko. Beharrezkotzat jotzen da, halaber, Galdakaon eta Basaurin 
dauden osasun-espezialitateekiko lotura hobetzea, Osakidetzak lurralde-
banaketa hori baitauka eginda ospitale-arretarako. 

 “Garraio publikoa hobetu behar da. Bilbora oso ondo joaten gara, 
Renferekin. Baina Gasteizera joateko zailagoa da; konpondu egin 
behar da. Asko hobetu bada ere, garestia da, trena baino 
garestiagoa. Adinekoek DORADA txartela egin behar dugu, eta 
urtero ordaindu behar dugu. Bederatzi digitu sartu behar dira eta 
horretarako betaurrekoak behar ditugu. Eta ni baino okerrago 
ibiltzen direnak ere ikusten ditut. Gazteak kexatu egiten dira, 
presaka dabiltzalako, baina toleranteagoak izan behar dute”.  

 “Autobusa badago, baina gutxitan. Uste dut goizean bi eta 
arratsaldean beste bi daudela. Herritara joateko Gasteizko bera da; 
ibilbidea egiten joaten da. Autobus bat Galdakaora joaten da, 
baina bi ordu behar ditu, herrietan bi edo hiru aldiz geratzen delako. 
Ospitalea da autobus horren helmuga. Nire ustez gaizki antolatuta 
dago; izan ere, Laudiotik aurrera ez du zertan geratu, herri horiek 
zuzeneko autobusa baitaukate Galdakaora. Ez da beharrezkoa 
Laudiotik Galdakaora bitarteko herri guztietan gelditzea: Etxebarri, 
Basauri, Arrigorriaga… Arazoa da Amurrion ez dagoela zerbitzurik, 
inork ez baititu emango bi ordu autobusez Galdakaora joaten eta 
beste bi itzultzen. Behin joan nintzen eta ez naiz gehiago joango. 
Orain autoz joaten naiz; ez dauka zentzurik. Gertueneko herriek 
badituzte beste garraiobide zuzenago batzuk. Jendea ez da 
Galdakaora joaten obligazioz edo gaua igarotzera ez bada”. 

 “Laudiora trenez joaten gara. Hemen asko erabiltzen dugu trena. 
Autobusak daude Gasteizera eta Artziniegara, baina ordutegi oso 
murriztuekin. Ikasleak autobusez joaten dira Gasteizera. Amurriora 
joan behar dute. Larrinbeko jendeak arazoak izan genituen, lehen 

geltoki bat zegoelako eta ez zutelako Amurrioraino jaitsi behar, 
baina geltokia kendu zuten eta orain jaitsi egin behar dute. Erokeria 
da. Bi minutu behar dira han gelditzeko; ez dute barrura sartu behar, 
errepidean bertan dago”. 

 

 Hautemandako beharrak Renferi helaraztea: 
 Irisgarritasun-baldintzak betetzen dituen trenbide-

pasagunea edo pasagune altxatua.  
 Trenen ordutegiei eta helmugei buruzko informazio 

eguneratua.  
 Nasatik bagoietarako sarbideak hobetzea eta bagoi 

egokituak sortzea. 
 Geltokietara iristeko bideetan argiztapena hobetzea eta segurtasun-

pertzepzioa areagotzea. 
 Arabako Foru Aldundiari helaraztea Gasteizera eta Galdakaora 

joateko aukerak hobetzeko beharra, ordutegiei eta prezioei 
dagokienez.  

 Larrinbeko geltokia berreskuratzea unibertsitate-garraioan.  
 

 

 

 

 

 

 

 

 

 

 

 

  



 
 
 
 
 
 

 

C
a

p
ítu

lo
: 5

. M
UG

IK
O

RT
A

SU
N

A
 E

TA
 G

A
RR

A
IO

 P
UB

LIK
O

A
 

158 

 

5.3.2. HIRI-GARRAIO PUBLIKOA. 

 

Amurrion, berez, ez dago erabiltzaileak erdiguneko leku batetik bestera 
mugitzeko garraio publikorik. Alabaina, lehen aipatu bezala, badago 
azoka-egunetan Administrazio Batzarrak erdigunearekin lotzen dituen 
zerbitzu bat, eta prezio baxuko eskaripeko taxiaren foru-zerbitzu bat. 
Amurrio erdigunean bizi diren erabiltzaile gehienek ez dute beharrezkotzat 
jotzen zerbitzu orokor bat jartzea, eta soilik eskatzen dute mugikortasun urria 
duten pertsonak laguntza-zentroetara eramateko eta adingabeak 
ikastetxeetara eramateko garraio hitzartuak aztertzeko. Administrazio 
Batzarrek, aldiz, beharrezkotzat ikusten dute osasun- eta hezkuntza-
ekipamenduetara gerturatzeko garraio publiko bat jartzea, nahiz eta 
badakiten biztanle gutxi direla eta horrek gastu ekonomiko handia 
dakarrela. Pertsonen beharrak aztertzea eta estrategia burutsuak garatzea 
proposatzen da, garraio publikoak eguneroko bizitzako guneak lot ditzan 
eta, aldi berean, efizientea izan dadin energiari eta gastu ekonomikoari 
dagokionez. 

 “Ostiraletan baserrietako adinekoak jaisten dituzte; hortaz, zerbait 
egongo da, Udalak jartzen duen garraio motaren bat. Baina beste 
maila batean, erabilgarri dugun garraioa oso txarra da; eta 
Gasteizerako linea... Autobus-zerbitzu bat daukagu eta gero beste 
batzuk oso noizean behin baino ez. Horrek ez die inola ere gure 
beharrei erantzuten. Jendeak Bilbo aldera jotzen du, trena 
dagoelako, baina nire ustez Amurrio oso gaizki komunikatuta dago. 
Herri barneko zerbitzuren bat behar da. Horixe falta da; izan ere, 
trenarekin ezin dugu ezer egin: bere ordutegiak eta trenak dauzka. 
Irisgarritasunaren kontuan sartu gara, ikaragarri txarra delako, baina 
hori beste gai bat da. Baina autobusak hobeto koordina daitezke. 
Egin dezatela bideragarritasunari buruzko azterketa bat, 60 plazakoa 
beharrean 40koa izan dadila, edo txikibus bat, eta eskaripean ibil 
dadila. Burgos inguruan eta beste probintzia batzuetan dauden herri 
txikietan autobusak eskaripean funtzionatzen du. Jendeak deitu 
egiten du eta etorri egiten dira, bat, bi edo hiru… behar direnak, 
baina ez daude isolatuta behintzat. Amurriok badauka bere garraio 
publikoa, baina ez dakit… Agian hau esaten ari naiz eta zerbitzu hori 
existituko da, ez dakit. Nik ostiralekoaren berri baino ez daukat, 
baserritarrak jaistekoa. Uste dut zerbitzu hori Udalak jartzen duela, 
baina ez nago ziur”. 

 “Uste dut auzo batzuek konexio gehiago behar dituztela, integrazio 
handiagoa; adinekoak daude, haurrekin bidaiatzen dutenak… Nire 
ustez onuragarria izango litzateke. Larrabeko haur batzuen kasuan, 
adibidez, senideek beraiekin etorri behar dute; hori kontuan hartu 
behar da. Olabezar aldean ere, erradio berean, jendea jasoko nuke. 

Auzo horiek herrigunetik kanpo daude eta haurrak ekartzen ibili behar 
izaten dute. Uste dut horiei zerbait jarri behar zaiela. Bestetik, 
anbulatorioaren ingurua ere badago. Ez dut gogoan nola den 
auzoaren izena, baina hor ere etxebizitzak daude eta erdigunetik 
kanpo dago. Haurrak batetik bestera eramateko zerbait jarri behar 
litzateke; “oinez ibiltzea ona da” esatea ere… Herriguneak bateratuta 
egon behar du, baina auzo horien egoera… Espaloirik ere ez dago. 
Zati batzuetan bai, baina ez dago espaloi jarraiturik. Hortaz, 
arriskutsua da, zati batzuetan ez baitago espaloirik; esaterako, San 
Roken. Garraio pribatua erabili behar dute. Berriro diot, beharrezkoa 
dela; ez dakit ekonomikoa izango den edo ez, baina tira, zerbitzu 
ematen duen zerbaitek ez du ekonomikoa izan behar. Zerbitzu bat 
ematea ez da negozioa. Herritarren onurarako da eta kito". 

 “Herrigunean ez dago barneko garraiorik. Niretzat kilometro edo 
kilometro eta erdi ibiltzea ez dago gaizki; espaloiak ondo daude eta 
nahiko laua da. Aldapa zegoen lekuan, sarreran, igogailua jarri dute. 
Oinez ibiltzea hain ona bada... Laudio aldera ikusi izan dut adinekoei 
ondo etortzen zaiela. Adibidez, arratsaldez, herrian izan badira 
jardueraren batean, badakite noiz datorren Urduñatik Galdakaorako 
autobusa. Bada, erdigunean hartzen dute eta beren auzoan jaitsi, 
eta horrela kilometro eta erdi edo bi kilometro kentzen dituzte”. 

 “Bazegoen telefono-zenbaki bat taxi batekin zubi-lana egiteko, eta 
ostiraletan autobus txiki bat zegoen Lezama eta Baranbio aldera. Ez 
da autobus-aldaketarik egin behar”.  

 “Ez dago herri barneko garraiorik. Bizkaibusen erdigunetik San Josera 
jaits zaitezke, baina ez dago besterik. Beharrezkoa den ala ez, hori ez 
dakit. Duela urte batzuk egon zen ekimen bat, eta egun batzuetan 
probatu zuten, baina badirudi ez dela egin, oso garestia baitzen 
zerbitzua erabil zezakeen jende kopuruarentzat. Uste dut batzuek 
erabiltzen dutela erdigunetik San Josera jaisteko. Ordutegia ez da oso 
ona; egunean hiru edo lau aldiz”.  

 “Ez dago. Bilbora eta Gasteizera joateko garraio publikoa 
dago. Ez dut uste behar denik; lau etxe baino ez dira. Auzoak 
konektatzea interesgarria litzateke, baina ez dakit bideragarria 
den; aukera bat da. Auzoko jendearekin hitz egin beharko 
litzateke, ikuste zer arazo dituzten, edo autobus bat jarri eta zer 
moduz funtzionatzen duen ikusi. Haurren kontuarekin bezala 
gerta daiteke, eskolara oinez joatearekin. Erosoagoa da autoz 
jaistea. Norbaitek mugitzeko beharra duenean senideengana, 
bizilagunengana edo lagunengana jotzen du”. 

 “Ez dago udal-zerbitzurik. Egun jakin batzuetan Udalak doako 
garraio publikoa jartzen du, baina ez egunero, eta nik uste 
haurrentzat erabilgarria izango litzatekeela, ez daitezen 
hainbeste auto joan ikastetxeetara. Beharrezkoa da nire uste, 
iraunkorragoa da”. 

Autobus-geltokiei dagokienez, gabezia nagusiak dira markesinen 
ergonomia-falta eta autobusen ordutegiei buruzko informazio eguneraturik 
ez dagoela. Bi gabezia horiek zaildu egiten dute emakumezko 
erabiltzaileek garraio publikoa erabiltzea, eta oztopo handi bihurtzen dira. 
Hortaz, ez dute garraio mota hori erabiltzen. 

 “Lineakoek ez dakit ondo erregulatutako geltokiak dituzten. Bat 
herriaren hasieran dago, Urduñatik etorriz, beste bat erdigunean 
eta bestea irteeran; nik uste ondo daudela”.  

 “Ez dago ezer, iragarkiak baino ez. Artziniegatik datorren 
geltokian ere ez du ezer jartzen. Kristalak iragarkiak edo 
askotariko kartelak jartzeko aprobetxatzen dira, baina ez 
benetan interesatzen dena jartzeko. Akats handia da hori”. 

 “Ez, horretan gabezia handia dago, elizako biribilguneko 
geltokian eta gasolinerakoan izan ezik. Markesinak oso sinpleak 
dira, eta ura sartzen da. Hori gehienetan. Beste batzuetan, San 
Josekoan esaterako, ez dago ez markesinarik, ez kartelik, ez 
ezer. Eta ez da izango borrokarik egin ez dugulako. Orain esan 
digute markesinak egingo dituztela. Hori jakinarazi digu Udalak 
auzo parte-hartzaileoi. Berriro diot: ez dago ordutegirik 
markesinetan, udaletxean galdetu behar da. Hori oso gaizki. 
Zero puntu emango nizkioke alderdi horri; izan ere, askotan 
eskatu diogu Udalari, baina ez dugu ezer lortu”. 

 “Ez, ez dut batere ikusi, informatu egin beharko dut. Orain taxi-
bonua erabiliko dut, baina bukatzen zaidanean zer edo zer 
begiratu beharko dut; izan ere, ez dugu nahi seme-alabak gure 
mende egotea. Bakoitzak bere egitekoak dauzka”.  

 “Amurrion ez dut uste, autobusak biribilgune batean geratzen 
baitira, erdi aldapan. Arraroa da. Beti beste norbaiten laguntza 
behar duzu”. 

 Eskola-garraiorik ez duten ikastetxeentzat garraio-zerbitzuak jartzeko 
aukera ebaluatzea.  

 Mendekotasuna duten edo gai ez diren eta inguruko herrietako 
eguneko zentroetara joaten diren pertsonak garraiatzeko beharrak 
ebaluatzea. 

 Ostiraletan erabilgarri dagoen zerbitzuaren antzeko beste bat egunero 
jartzeko aukera ebaluatzea. 

 Ergonomia egokia duten markesinak jartzea, emakumeen beharretara 
egokituak: material gardena ondo ikusten dela bermatzeko, 
eserlekuak mugikortasun urritua duten pertsonentzat edo zama 
daramatenentzat, eguraldi txarretik babesteko moduko lekua. 

 Autobusen ordutegi argi eta eguneratuak jartzea, baita geltokiei 
buruzko informazioa ere.  

5.3.3. BIZIKLETENTZAKO HIRIKO ETA HIRIARTEKO SAREA.  

Garraio-modalitate horren harira, uste orokortua da ekimen bikaina dela, 
baina oraindik ezartze-prozesuan dagoela. Horregatik, dauden bide-zatiak 
ez daude elkartuta eta ez dute inora eramaten; beraz, ez da funtzionala. 
Udala lanean ari da zati horiek guztiak pixkanaka lotzeko, lehentasuna 
emanez bereziki ikastetxeetara iristen diren zatiei, eta hori jardunbide 
egokia da. 

Bestetik, nabarmendu dute arriskutsuak direla bidegorria amaitu delako 
errepidera lekualdatu behar den zatiak; izan ere, bizikletariak bat-batean 
sartzen dira ibilgailuen trafikoan, babesten dituzten seinalerik gabe.  

 “Bidegorria badaukagu, baina ez dago ondo lotuta. Ez 
darama inora; zati batzuek bai, baina beste batzuek ez. 
Seinaleak badaude”. 

 “Bai. Puntu batzuetan ez dago loturarik, eta gero bidegorritik 
joaten diren oinezkoan kontua dago. Ez dugu ohiturarik, ez da 
bizikletentzako leku gisa ikusten”. 

 “Bukatzen denean ondo egongo da, baina oraindik bukatu 
gabe dago. Orain arriskutsua da: bidegorrira sartzen zara, baina 
gero atera egin behar duzu berriz. Bukatzen dutenean egingo 
dut dagokion kritika, baina orain ez dago lotuta eta ez darama 
inora. Bidegorritik joan zaitezke, baina ez duzu lortuko puntu 
batetik bestera joatea, ez baitago bukatuta. Bukatzen 
dutenean ondo egongo da, baina oraingoz ez”. 

 “Asko errepidetik, kaletik, ibiltzen dira; noski, bidegorritik bazoaz 
eta amaitu egiten bada, errepidera sartu behar duzu eta hori 
arriskutsuagoa da”. 

 “Seinaleak oso ondo daude, baina oinezkoak nahi gabe 
sartzen gara bidegorrira, eta bizikletariek atera egin behar dute. 
Ni ere ibiltzen naiz bidegorrian, batez ere laua delako. Loturei 
dagokienez, ez dakit… Esaten dute Luiandoraino iristen dela eta 
gero ia Laudioraino. Auzolanean esan zuten Urduñaraino iritsiko 
zela".  

 “Oraingoz ez dago ezer. Egiten ari diren Nerbioiko bidera iritsiko 
da, baina oraindik ez da hona iritsi. Bide hori Delikatik 
Arrigorriagara arte jaitsi nahi dute, baina oraingoz Laudiotik 
Amurriora bakarrik egin dute”. 

 “Ez du punturik lotzen. Zati bat badago, Amurriotik Laudiora, 
jendeak ibiltzeko erabiltzen duena, eta orain Amurriotik 
Urduñara arteko beste bat egingo dute, baina ez da 
herrigunean sartzen. Uste dut Amurrio inguratzen dutela, bertatik 



 
 
 
 

 

C
a

p
ítu

lo
: 5

. M
UG

IK
O

RT
A

SU
N

A
 E

TA
 G

A
RR

A
IO

 P
UB

LIK
O

A
 

163 
 

igarotzeko. Baina ez dago ikastolatik parkera edo erdigunetik 
igerilekuetara joateko biderik, adibidez”.  

 “Bidegorriak etenak ditu; zati bat egina dago eta gero 
desagertu egiten da bat-batean. Hemen hasten da, eta gero 
kalearen beheko aldera arte; hemen beste zati bat ere 
badago. Lucas Rey kalean ere zerbait bai. Ez dago ibilbide 
osorik; esaterako, tunelera iristean bukatu egiten da bidegorria. 
Plazan ere desagertu egiten da. Beste zati bat dago 
epaitegiraino. San Josen badaukate; haiek gutxienez 
erdiguneraino irits daitezke”. 

 

 

 Bidegorri-zatiak elkartzeko udal-ekimenarekin jarraitzea. 

5.4. MUGIKORTASUN ETA GARRAIO PUBLIKOARI 
BURUZKO ONDORIOAK ETA HOBETZEKO 
NEURRIAK 

Bai Amurrioko Mugikortasun Plana bai HAPO berria tresna oso erabilgarriak 
dira udalerriko garraioaren eta komunikazioaren egoera baloratzeko, eta, 
gainera, hobekuntza-neurriak proposatzen laguntzen dute. Alabaina, ezin 
dugu alde batera utzi halako dokumentuetan genero-ikuspegia txertatzeko 
irizpidea; izan ere, hori izan daiteke Amurrioko emakumeek dituzten garraio-
beharrak modu eraginkorrean diagnostikatzeko bitarteko egokiena, eta 
baliagarria izan daiteke, halaber, Udalak garraioaren arloan proposatzen 
dituen neurriei lehentasuna emateko (ibilbideei eta geltokien kokapenari, 
autobusaren eta trenaren intermodalitatearen eraginkortasunari eta 
ibilgailuen nahiz geltokien ergonomiari buruzko hainbat alderdiri 
dagokienez). 

Horretarako, funtsezkoa da sexuaren arabera bereizitako datuak edukitzea 
Udalaren eta Udalaz gaindiko banaketa modalari buruz, joan-etorrien 
distantzia eta denbora aztertzeko eta hobekuntzak egiteko, udalerriko 
emakumeek zereginen kateari eskaintzen dioten denbora kopurua 
murriztuz.  Alderdi horri dagokionez, funtsezkoa da herritarrekiko 
partaidetza-prozesu bat egitea, etorkizunean auzoak eta batzak 
erdigunearekin lotuko dituen barneko garraio-zerbitzu bat ezarri behar ote 
den baloratzeko, eta emakumeen beharrei erantzuteko egiten diren 
ibilbideen, maiztasunen eta geltokien kokapenaren proposamenak 
aztertzeko.  

Kontuan hartu beharreko parametro gisa, inklusibitatearen ikuspegitik 
garraio publikoko geltokiek bizitegi-eraikinetatik 300 m baino gutxiagora 
egon behar dute. Hortaz, interesgarria litzakete adierazle hori aintzat 
hartzea geltokien kokapena aztertzean.  

Aztertutako datuak eta emakumeek eginiko ekarpenak abiapuntu hartuta, 
hobetu behar diren zenbait alderdi zehatz ditzakegu.  

Horietako bat auzo eta batzetatik erdigunera joateko oinezko eta 
bizikletentzako bideak dira. Plangintzatik landu bada ere, kontu honi 
lehentasuna eman behar zaio, eguneroko joan-etorriak asko erraztuko 
bailituzke. Bigarren puntua tren-geltokien inguruko oinezkoentzako bideak 
hobetzean datza, gabeziak baitituzte argiei dagokienez eta horrek 
segurtasunik eza sorrarazten baitu.  

Azkenik, garrantzitsua da garraio publikoan, tren- nahiz autobus-zerbitzuan, 
antzeman diren eta emakumeen ekarpenetan bildu diren gabezien berri 
ematea. Hain zuzen ere, geltokien eta bagoien irisgarritasun-arazoek 
zailago, eta kasu askotan ezinezko, egiten dute mugikortasun urrituko 

pertsonek halako garraioak erabiltzea. Gainera, bi zerbitzuetako batek ere 
ez du gaueko garraioa eskaintzen. 

Horregatik, neurri hauek proposatzen ditugu: 

30. neurria. Genero-ikuspegia txertatzea mugikortasunarekin loturiko neurriak 
ezartzeko prozesuan. 

Komenigarria da partaidetza-prozesuak sistematikoki txertatzea mugikortasun-
planak eta -azterlanak idaztean, genero-ikuspegia erabiliz, bai diagnostikoaren 
fasean bai gero, proposatutako neurriak ezarri ondoren. Hori bereziki 
garrantzitsua da etorkizuneko udalerri barneko garraio-zerbitzua diseinatzean. 

Neurri hori gauzatzeko Hirigintza Sailaren laguntza behar da, eta udalerriko 
garraioan eskumena duten erakunde guztiei horren berri eman behar zaie 
(Bizkaiko eta Arabako Aldundietako Garraioen Sailak, eta Renfe). 

31. neurria. Irisgarritasuna hobetzea tren- eta autobus-zerbitzuan. 

Proposatzen da Renferi jakinaraztea zer-nolako irisgarritasun-arazoak dauden 
udalerriko geltokietan, eta zer-nolako zailtasunak dauden horietara iristeko. 
Hauek dira antzemandako beharrak: 

 Irisgarritasun-baldintzak betetzen dituen trenbide-pasagunea edo 
pasabide altxatua.  

 Trenen ordutegiei eta helmugei buruzko informazio eguneratua.  

 Nasatik bagoietarako sarbideak hobetzea eta bagoi egokituak sortzea. 

Arabako Foru Aldundiari proposamen hauek helaraziko zaizkio: 

 Gasteiz eta Galdakaorako loturak hobetzea, ordutegiei eta prezioei 
dagokienez. 

 Larrinbeko geltokia berreskuratzea unibertsitate-garraioan. 

 Mendekotasuna duten edo gai ez diren eta inguruko herrietako 
eguneko zentroetara joaten diren pertsonak garraiatzeko beharrak 
ebaluatzea. 

 Ostiraletan erabilgarri dagoen zerbitzuaren antzeko beste bat egunero 
jartzeko aukera ebaluatzea. 

 Ergonomia egokia duten markesinak jartzea, emakumeen beharretara 
egokituak: material gardena ondo ikusten dela bermatzeko, eserlekuak 
mugikortasun urritua duten pertsonentzat edo zama daramatenentzat, 
eguraldi txarretik babesteko moduko lekua. 

 Autobusen ordutegi argi eta eguneratuak jartzea, baita geltokiei 
buruzko informazioa ere. 

Neurri hau gauzatzeko Amurrioko politikarien laguntza behar da.   

32. neurria. Oinezkoen eta bizikleten komunikazioak hobetzea.  

Komeni da lehentasuna ematea hasierako onespenaren dokumentuaren 
memorian proposatutako neurriei, auzoak eta batzak Amurrioko erdigunearekin 
lotzeko oinezkoen eta bizikleten komunikazioa hobetzeari buruzkoei. 

Oinezkoentzako bideak hobetu behar dira tren-geltokiaren inguruetan; izan ere, 
argia falta dela ikusi da eta horrek segurtasunik eza sorrarazten du.  

Neurri hau gauzatzeko Hirigintza Sailaren laguntza behar da. 

6.1. SEGURTASUN-PERTZEPZIOA GENERO-IKUSPEGITIK 
AZTERTZEKO PRINTZIPIOAK 

 “Segurtasuna” terminoaren esanahi arruntenak lotzen dira osotasun 
fisikoarekiko errespetuarekin eta hori urratua izateko beldurrarekin, 
norberaren etxean, auzoan, igarobideetan eta, oro har, bizi den hirian. UN-
HABITATek 2007an eginiko txostenaren arabera5, “hiri-segurtasuna” 
adierazpenak esan nahi du, funtsean, indarkeriazko eraso bat jasateko 
beldurrik ez edukitzea, norberaren osotasun fisikoa errespetatua izango 
dela jakitea eta, batez ere, norberaren etxeko intimitateaz gozatu ahal 
izatea, lapurretarik jasateko beldurrik gabe, edo kalean lasai ibiltzea, 
lapurreta edo erasoez kezkatu gabe. Horrenbestez, segurtasuna gizarte-
eraikuntza bat da eta nolabaiteko berdintasuna eskatzen du bizitza 
sozialean, denok libreki partekatzen dugun esparru batean”.  

Definizio hori, ordea, estu samarra da, beldurraren arrazoiekin eta 
ondorioekin loturiko zenbait muga baititu. 

 “Adecuación de las políticas públicas de seguridad a las necesidades 
de las mujeres: una cuestión urgente” artikuluan (Segurtasun-politika 
publikoak emakumeen beharretara egokitzea: premiazko kontua), María 
Naredok6 argi azaltzen du zergatik berrikusi behar diren hiri-segurtasunaren 
definizio hau eta orain arte erabili izan diren beste batzuk:  

  “hiri-segurtasun publikoaren ohiko ikuspegia sendo oinarritzen duen 
“basamentu mitikotzat” jo ditzakegun lau erabaki aipa daitezke:   

Lehenengo erabakia: “herritar eredu” bat hartzea babestu beharreko 
subjektu gisa, herritar guztien segurtasun-beharrak ordezkatzen dituela 
pentsatuta, baina kontuan hartu gabe haren nortasuna ezin hobeto 
datorrela bat gizonezko jabearekin (...).  

Bigarren erabakia: hiriko bizitzako bi esparru bereiztea: publikoa 
(arriskutsua) eta pribatua (segurtasunaren erreferentea). 

Hirugarren erabakia: gizarteko talde batzuk, gehienetan sozialki 
behartsuenak direnak, identifikatzea arriskuarekin. 

Laugarren erabakia: hiriko segurtasunek eza dokumentatutako 
kriminalitate-zifren bidez neurtzea (salaketei eta polizia-atestatuei buruzko 
datuak). 

                                                   
5UN-HABITAT, (2007): Enhancing Urban Safety and Security: Global Report 
on Human Settlements 2007. Earthscan. Londres. 
6María Naredo (2009): “Adecuación de las políticas públicas de seguridad 
a las necesidades de las mujeres: una cuestión urgente” artículo publicado 
en Género, seguridad pública y violencia machista. Revista Catalana de 
Seguretat Pública, 20. zk. (2009ko apirila), 61-73 or.). 

Horrenbestez, segurtasunaren definizioan genero-ikuspegia txertatzeak 
berekin dakar gai hau lantzean zenbait faktore kontuan hartzea, besteak 
beste: 

 Gizon eta emakumeak erabat desberdin hezten dira espazio 
publikoari, ziurgabetasunari eta arriskuari aurre egiteko; emakumeak 
arriskuan ez sartzeko hezten dira, eta gizonak beldurrik ez izateko.  

 Definizioak delitu mota desberdinak homogeneizatzen ditu 
(ondarearen kontrako delituak eta delitu pertsonalak), baina 
emakumeen, neskatoen eta nerabeen kontrako indarkeria da 
gizartean gauzatzen diren indarkeria guztietan larriena eta 
ohikoena.  Askotariko adierazpenak izan ditzake: genero-indarkeria 
harreman intimoetan, jazarpen sexuala eta sexista lanean, 
salerosketa, eskola-jazarpena eta genero-bereizkeriaren ondorio 
den edozein indarkeria. Horregatik, eta ez kasualitateagatik, 
indarkeria mota horiek emakumeengana bideratzen dira askoz ere 
gehiagotan. 

 Emakumeei espazio publikoan ibiltzeko beldurra izaten irakasten 
zaie, nahiz eta haien segurtasunarentzako mehatxurik handiena 
espazio pribatutik datorren. 

 Emakumeen biktimizazioaren intzidentzia ezezaguna da hein handi 
batean, emakumeen segurtasunik eza ezkutuko zifrekin lotzen dela, 
alegia, salatzen ez diren ekintzekin (ez dira datu ofizialetan jasota 
geratzen). 

Bestetik, kontuan izan behar da segurtasunik ezaren pertzepzio-maila 
desberdinak daudela, eta, hortaz, zehatz-mehatz bereizi behar dugu zer 
mailari buruz ari garen. Angelino Mazzak7 hiru beldur mota ezartzen ditu:  

 Delitu bat jasateko beldur zehatza. 
 Arriskuaren balorazioa, hots, delitu baten biktima bihurtzeko 

probabilitatea. 
 Oro har, kriminalitateagatiko kezka edo antsietate abstraktua. 
 Formarik gabeko beldurra (formless fear): bere kabuz antsietatea 

sortzen duen segurtasunik ezaren pertzepzioa, kriminalitatearekiko 
inolako erreferentziarik gabe (Cornelli, 2007).  

Hain zuzen, Carmen De la Cruzek adierazi bezala, beldur nagusiak ez datoz 
hainbeste –edo ez soilik– delituaren beldurretik, baizik eta indarkeriak, 
lapurretak eta pertsonen oinarrizko eskubideen babesik ezak sorrarazten 
duten ahultasunari egiten diote erreferentzia8.  

                                                   
7 Mazza, A. (2009): La gestión de la seguridad en los espacios públicos 
como deriva de las políticas integradas de la seguridad urbana: Los casos 
estudiados de las ciudades de Barcelona y Bolonia. Doktorego-tesia. 
Napolesko Unibertsitatea. 
8 De la Cruz, C (2008): Seguridad de las mujeres en el espacio público, 
aportes para las políticas públicas. In Pensamiento Iberoamericano, 2. zk. 

Kontua da zer motatako beldurra aztertzen ari garen ondo jakin ezean, 
arrisku bat dagoela: beldurra deitzea beldurra ez den zerbaiti, hala nola 
kriminalitatearekiko kezkari, antsietateari edo arriskuaren balorazioari, 
jendearen gehiegizkotzat joz eta, ondorioz, eraginkortasunik gabeko 
politikak eginez. Modu horretan lortzen da beldur-sentsazioa norberak 
betetako iragarpen bihurtzea, egoera edo ezaugarri zehatz batzuen 
mendekoa izan beharrean. 

Hori dela eta, egungo gizartearen helburua da segurtasun-kontzeptua giza 
trebetasunak askatasunez garatzeko aukera ematen duen testuinguru gisa 
ulertzea.  Beldurrak ez ditu pertsonen bizitzarekin loturiko alderdiak bakarrik 
hartzen barne, baita gizartearen antolamenduarekin, hirien diseinuarekin 
eta erabilerarekin eta gizarte-egitura jakin batean dagoen pertsona (gizon 
nahi emakume) edo talde baten garapen pertsonal eta sozialarekin 
loturikoak ere.  Hortaz, segurtasuna bizi-kalitate duina, ez soilik deliturik 
gabeko bizitza, lortzeko eskubideari loturiko kontzeptua da, eta horretarako 
segurtasunik ezaren maila desberdinei aurre egiteko politikak zehaztu behar 
dira, neurri egoki eta espezifikoekin. 

Horretarako, kontuan izan behar da espazio bati segurtasuna edo 
segurtasunik eza ematen dioten elementu nagusiak direla, batetik, lekua 
bera, eta bestetik, bertan ibiltzen den jendea.  Biak aldagai bakarrean 
batera daitezke: espazioaren erabilera soziala, hainbat lurraldetan 
sentitutako arriskua azaltzeko oinarrizko faktorea. 

Alabaina, segurtasunik eza sorrarazten duten arrazoiak eta faktoreak ez 
dira berdinak gizonentzat eta emakumeentzat. Hiriko segurtasunik ezaren 
ARRAZOIEK ETA ONDORIOEK ezaugarri espezifiko eta bereiztuak dituzte 
GENERO-IKUSPEGITIK BEGIRATUTA. El Comité d’action femmes et sécurité 
urbaine (CAFSU) batzordeak “La seguridad de las mujeres: de la 
dependencia a la autonomía” (Emakumeen segurtasuna: 
mendekotasunetik autonomiara) dokumentua egin zuen 2002an, eta 
bertan jasota daude bi ikuspegiak. 

Hauek dira dokumentu horretan jasotako beldurraren arrazoiak: 

 Emakumeei esleitzen zaien beren segurtasunik ezaren sentsazioaren 
edo jasaten dituzten erasoen erantzukizuna (emakumeek ez dute 
zertan beldurrik izan, baina, zerbait gertatzen bazaie, behar adina 
zuhurrak izan ez direlako da). 

 Masa-kulturak indarkerian eta sexismoan oinarritutako kultura 
transmititzen du, batez ere gazteei. 

 Ez zaie inolako erantzukizunik leporatzen gizonei eta gizarteari 
(emakumeenganako indarkeria emakumeei dagokien kontua da). 

                                                                                                                                 
Comité d’action ‘femmes et sécurité urbaine’ - CAFSU (2002): La seguridad 
de las mujeres: de la dependencia a la autonomía. Montreal. 

 Emakumearen esperientzia baliogabetu egiten da (emakumeek ez 
dute zertan beldurrik izan; beren irudipena da). 

 Gizon eta emakumeen arteko desberdinkeriak aberastasun 
kolektiboa eta jabetza eskuratzeko garaian. 

 Neskatoen sozializazioa; genero-estereotipoak errepikatzea 
(esaterako, “emakume ahula/gizon babeslea” estereotipoa). 

 Ez da emakumeen lanaren balioa aitortzen, lan ordaindu nahiz 
ordaindu gabea izan. 

 Emakumeek bizitza publikoan parte hartzeko oztopoak. 
 Mendekotasun ekonomikoa (Estatua, ezkontidea, etab.). 
 Maizter-egoera, pobrezia, garraio publikoarekiko mendekotasuna. 
 Bereizkeria bikoitzak: emakume batzuen ezaugarriek beren 

segurtasun-sentsazioan daukate eragina, hala nola adinak, 
desgaitasunek, sexu-orientazioak, etnia gutxitu bateko kidea izatea 
(zaurgarritasun handiagoa, aurreiritzi arrazistak, homofobia…), 
boterea mugatzen duten mendekotasun ekonomikoa eta pobrezia, 
gizon eta emakumeen arteko desberdintasun sozioekonomikoak, 
etab.  

Horrek emakumeen portaeran eta bizi-aukeretan eragin zuzena duten 
zenbait ondorio sortu ditu: 

 Edozein ordutan libreki ibiltzeko beldurra.  
 Mugikortasunaren mugaketa. 
 Bizitza sozialean parte hartzeko oztopoak: jarduera fisikoak eta 

aisialdikoak, ikasketak, lana, aktibismo sozial edo politikoa. 
 Mendekotasuna babesarekiko (gizon batena, benetakoa edo 

birtuala) edo aparatuekiko (alarmak, etab.). 
 Norberarenganako konfiantza-falta, autonomia-falta. 
 Libre ibiltzeko mugak eta arratsalde/gauez jarduerak gauzatzeko 

oztopoak. 
 Kanpoko mundu mehatxatzaile eta arriskutsu baten pertzepzioa. 
 Isolamendua, bereziki adineko emakumeen kasuan. 
 Osasun fisiko eta psikologikoko eraginak: estresa, antsiolitikoen 

kontsumoa.  
 Segurtasunik ezaren sentimendua neskatoei eta beste emakume 

batzuei transmititzeko aukera, beren joan-etorrietan eta garapen 
pertsonal eta sozialerako jardueretan.  

 Buruko osasun-arazoak, etxerik gabeko emakumeak, kalean bizi 
diren gaztea, droga-mendekotasuna, sexu-esplotazioa. 

 Babesteko eta arriskua saihesteko estrategien garapena 
(isolamendu handiagoa dakarte). 

 Erantzukizun- edo erruduntasun-sentimendua zerbait gertatzen 
denean. Norberaren eta, oro har, emakumeen biktima-pertzepzioa. 

 Norberaren esperientzia baliogabetzea (ez nuke beldurrik izan 
behar, ez da zentzuzkoa); horrek norberaren judizioan eta egoeren 
pertzepzioan konfiantzarik ez izatea dakar. 

 Seme-alabengatiko beldurra; eskolako indarkeriaren beldurra. 
 Pertsona gisa eta kolektibitateko kide gisa garatzeko oztopoak; 

horrek bizirauteko estrategia bati eustea dakar, guztiz garatu 
beharrean. 

Arrazoi horiengatik guztiengatik, beharrezkoa da hiri-segurtasunaren 
kudeaketa genero-ikuspegitik aztertzea. Horrek esan nahi du, besteak 
beste, honako hauek aztertu behar direla, partzialki bada ere: emakume 
eta gizonek espazio publikoarekiko dituzten pertzepzio desberdinak, 
pertzepzio desberdin horrek espazioaren erabileran izan ditzakeen 
ondorioak edo eragin negatiboak, hiri-morfologiak jarduteko eta 
emakumeak babesteko estrategietan duen eragina, eta hiriko bizipenak. 

Segurtasuna funtsezko eskubidea da eta lotura estua du askatasunarekin 
(adierazteko, erabakitzeko eta mugitzeko askatasuna) eta indarkeriarik ez 
jasateko eskubidearekin. Emakumeek hiriko bizitzan dituzten esperientziek 
eta pertzepzioek erakusten dute badela garaia hiri-segurtasuna polizia-
zifren bidez dokumentatutako kaleko kriminalitatearen absentzia 
“objektiboa” baino ez dela adierazten duen ekuazio tradizionala albo 
batera uzteko. Genero-ikuspegia eta hiri-segurtasunaren kudeaketa 
aztertzeko joera berriak diagnostiko kuantitatiboan sartzeko, azterketa-
esparrua zabaldu behar da eta, poliziak dokumentatutako delituz gain, 
beste hiru funtsezko elementu ere hartu behar dira aintzat:  

 Poliziak dokumentatu gabeko delituak. Emakumeei gizonei baino 
gehiago eragiten dieten indarkeriak espazio pribatuan edo erdi-
pribatuan gertatu ohi dira, eta horien portzentaje txiki bat baino ez 
da salatzen.  

 Delituak ez badira ere erasoekiko zaurgarritasun-sentimenduan 
eragina duten jokabide mingarriak (begiradak, keinu lizunak, 
komentarioak eta espazio publikoa erabiltzean emakumeen 
askatasuna mugatzen duten mikroeraso matxistak). 

 Segurtasunik ezaren sentimendua, beldurra. Emakumeen 
segurtasunik ezaren esperientziak erakusten digu zer-nolako 
garrantzia daukan segurtasunaren osagai subjektiboak 
(sentimendua, pertzepzioa); izan ere, erlazio estuagoa dauka 
generoaren sozializazioarekin esperientzia biktimizatzaile zehatzekin 
baino.  

Grafikoki adierazita, hiri-segurtasunaren diagnostiko batek jarraian datorren 
hirukiaren hiru erpinak hartu beharko lituzke aintzat genero-ikuspegitik osoa 
izateko: 

Pertsonen segurtasunari eragiten dieten delitu jakin batzuei buruzko datuak 
bilduta, honako hauei buruzko ondorioak atera ahal izango genituzke:  

 Indarkeriazko portaerek gizon eta emakumeetan duten eragin 
desberdina.  

 Gizon eta emakumeen segurtasun-pertzepzio desberdina.  
 Amurrion halako diagnostikoak egiteko datuak sistematikoki biltzeko 

garaian dauden informazio-hutsune eta gabezia nagusiak.  
 

Ondorio horiek herritarren segurtasun-pertzepzioa hobeto ulertzen 
laguntzen dute. Pertzepzio hori, hain zuzen, gero eta arazo 
garrantzitsuagoa da gaur egungo hirietan. Segurtasun-pertzepzioak ez 
dauka lotura zuzenik kriminalitatearen bilakaerarekin eta gauzatutako 
delituen indizeekin. 

Beldurraren pertzepzioa partzialki baino ez du eragiten krimenaren 
bilakaera objektiboak eta etorkizun hurbil batean norberaren edo 
jabetzaren aurkako eraso baten biktima izateko aukera errealak. Frogatuta 
dago ez dela beharrezkoa hiri batek benetako arrisku-indize altua 
edukitzea “segurtasunaren kontua” garrantzitsua izateko hori kudeatzen 
duten pertsona eta erakundeentzat, batez ere tokiko esparruan.  

Mazzak ondo laburtzen du ideia hori; zehazki, esaten du gaur egungo 
hirietan aldatzen ari dena ez dela kriminalitateak dakarren arriskua, baizik 
eta herritarren beldur gero eta handiago eta lausoagoa. Bere ustez, 
kriminalitatearen benetako bilakaerari buruzko estatistikak ez dira 
agintarien, arkitektoen, hirigileen eta herritarren estrategia eta politika 
berriak zehazten dituztenak, adierazitako segurtasun-eskariak baizik. 

Hainbat herrialderen edo herrialde bereko hainbat hiriren artean 
kriminalitate-indize oso desberdinak egonda ere, askotan segurtasunari eta 
biktimizazioari buruzko informazio demoskopikoek erakusten dute herritarrek 
gero eta beldur handiagoa dutela eremu guztietan.  Esaterako, Henrique 
Inacio Thomé-k Biktimizazioaren Nazioarteko Inkestako datuak erabiliz 

Delitu/irain dokumentatu gabeak 

Pertzepzioak/beldurrak

 

 

Delitu/irain dokumentatuak

eginiko doktorego-tesiaren arabera, biktimizaziorako eta segurtasun-
gabeziarako hiru joera nagusi daude Europan: 

  

 Hegoaldeko herrialdeetan, delinkuentzia-maila txikia da, baina 
segurtasunik ezaren pertzepzioa handia.  

 Iparraldean eta erdialdean, biktimizazio-mailak altu/ertainak dira, 
eta segurtasunik ezaren pertzepzioa txikia.  

 Ekialdeko herrialdeetan, biktimizazio-maila eta segurtasunik eza 
ertainak/altuak dira biak.  

 

Hona hemen alde horien arrazoiak: 

 Egitura sozioekonomiko desberdinak: oro har, zenbat eta garapen 
sozioekonomiko handiagoa izan herrialde batek, orduan eta 
handiagoa da segurtasun-pertzepzioa. 

 Ezaugarri kulturalak eta balioak, eta horiek segurtasun-
erakundeekiko konfiantzan, jarreran eta eskaeretan dituzten 
ondorioak:  oro har, Europako hegoaldeko eta ekialdeko 
herrialdeetan poliziaren eraginkortasunarenganako eta 
justiziarenganako konfiantza txikiagoa da herrialde anglosaxoi eta 
eskandinaviarretan baino. 

 Norberaren ezaugarriak: zenbait faktorek eragina daukate 
segurtasun-pertzepzioan (sexua, kultura-maila, egoera ekonomikoa, 
lan-egoera, mugikortasun-ohiturak…); esaterako, gizonak 
seguruago sentitzen dira emakumeak baino, gazteak seguruago 
sentitzen dira adinekoak baino, segurtasun ekonomiko handiagoa 
duten pertsonak seguruago sentitzen dira egoera horretan ez 
daudenak baino, mugikortasun handiagoa duten pertsonak 
seguruago sentitzen dira etxetik gutxiago ateratzen direnak baino…   

Aldagai soziodemografikoen araberako segurtasunik ezaren pertzepzio-
aldaketa hori herrialde guztietan gertatzen da. Zehazki, fisikoki, sozialki eta 
ekonomikoki ahulagoak diren gizarteko taldeak sentitzen dira 
mehatxatuenak espazio publikoan. Hori oinarri hartuta, Thomé doktoreak 
baieztatzen du segurtasun-pertzepzioak lotura daukala desberdinkeriarekin. 

Horrenbestez, argi dago ez dagoela loturarik erregistratutako 
biktimizazioaren bilakaerarekin eta segurtasunik ezaren sentsazio 
subjektiboarekin. Garrantzitsua da benetako segurtasunik ezaren eta 
segurtasunik ezaren pertzepzioaren arteko bereizketa egitea, ez soilik plano 
teorikoan, baita politikoan ere. Izan ere, arriskua egiaztatzeak segurtasun-
estrategiak hartzea dakarren bezalaxe, beldurra dagoela egiaztatzean 
beharrezkoa da segurtasun-pertzepzioa berreskuratzea ekarriko duten 

ekintzak eta politikak abian jartzea, gizarte-dinamikak, espazioaren 
erabilera eta espazioa bera aldatzeko. 

Lehen kategoriaren barnean daude gizarte-kohesioa, erakunde-jarduketa 
integratua eta gizarte-partaidetza sustatzera bideratutako neurriak.  

Bigarren alderdian sartzen dira hiria diseinatzeko proposamen guztiak, 
hauek barne: arkitekturatik eta hirigintzatik datozen planteamendu berriak, 
eta besteak beste Britainia Handian eta Holandan gauzatu diren Delitua 
Ingurumen Diseinuaren bidez Prebenitzeko (CPTED) eta Hiri eta Arkitektura 
Espazioaren (DOC) politiketatik datozen proposamenak. Azken politika 
horiek segurtasun-planteamendu mekanizista izaten dute batzuetan, 
hezkuntza eta sugestio pertsonala bezalako faktoreak kontuan hartu gabe.  

Bi ikuspegiak (espazio publikoko gizarte-harremanak aztertzea eta hiri-
diseinua birplanteatzea bektore hori kontuan hartuta) aintzat hartzen eta 
aberasten dituzte genero-ikuspegitik eginiko segurtasunaren arloko 
azterketek eta jardunbide egokiek. Horietan sartzen dira, besteak beste, 
berdintasunean sozializatzeko neurriak, haurren arteko elkarrekiko 
aintzatespena, erabiltzeko askatasunaren sustapena eta neskato nahiz 
emakumeak espazioaz jabetzeko neurriak. Jarraian ikus daitezke genero-
ikuspegitik hiri-espazio seguruagoak diseinatzen laguntzen duten 
printzipioak: 

1.- IKUSTEA ETA IKUSIA IZATEA (argiak, ikuseremua, ezkutalekuak) 

Segurtasun-pertzepzioa hobetzeko, beharrezkoa da hiriko argia eta 
ikuspena onak izatea eta espazioak argiak izatea, puntu ilunik, txokorik edo 
ondo ikusten ez diren eremurik gabe.  

Horretarako:  

 Argi egokia eta behar adinakoa jarri behar da espazio publikoetan. 

Argi ona behar da, gunearen zirkulaziora egokitua, txoko ilunik utzi gabe.  

 Pasabideetan behar adina argi jarri behar da gauerako, zuhaitzekin 
eta bestelako landareekin bateragarriak diren argiak erabiliz.  

Kasu askotan, zuhaitzen mantentze-lanak ez egiteagatik, argiak, behar 
beste argitzen badute ere, adarrek estalita geratzen dira. 

 Aurreikus daitezkeen joan-etorriak saihestu behar dira (bertan 
egonik bide alternatiboak hartzeko aukerarik ematen ez dutenak), 
hala nola zubiak, eskailerak, tunelak edo igogailuak. 

Behar-beharrezkoa badira, zainduta egon eta ikuseremu zabala izan behar 
dute (ispiluak, material gardenak, argiak eta abar erabili behar dira). Ahal 
dela, puntu horiek saihestu behar dira, gatazkatsuak izan baitaitezke. Eta 
halakoak badaude, arriskua murrizteko konponbideak bilatu behar dira.   

 Alaka erako bidegurutzeak sustatzea kaleen artean, ikuseremua 
hobetzeko. 

Halako bidegurutzeek ikusgaitasuna hobetzen dute, bai ibilgailuentzat bai 
oinezkoentzat.  

Hori lortzeko, ingurunean jardunbide egokiak erabil diren baloratzeko 
honako adierazle hauek aztertu behar dira: 

 Oinezkoen arabera gaizki argiztatutako kaleen kopurua. 

Garrantzitsua da biztanleek kaleen argiztapenari buruz duten iritzia 
ezagutzea.  

 Oztopo bisualak. 

A priori neutroak diren zenbait objektuk (publizitate-kartelak, zaborrontziak, 
zuhaitz handiak…) ikusgaitasuna murriztu eta segurtasunik ezaren sentsazioa 
areagotu dezakete.  

 Ezkutalekuak. 

Zenbait elementuk (fatxada-atzeraemanguneak, atzeraemandako atariak, 
irteerarik gabeko kaleak, pasabideak…) espazioaren ikusgaitasuna 
oztopatzen dute, eta norbait bertan ezkutatzeko aukera eman. Halakorik ez 
egotea kontrolatu behar da eta, halakorik badago, ondo argiztatuta egon 
dadila. Horrez gain, ikusgaitasuna hobetu daiteke, ispiluak, material 
gardenak eta abar erabiliz.  

 Argien kokapen desegokia oinezkoentzat (oztopoak, norabidea, 
uniformetasuna). 

Kasu askotan, argiztapena behar adinakoa bada ere, ez da ondo kokatuta 
egoten eta gabeziak dituzten guneak edo argiak oztopatzen dituzten 
elementuak egoten dira (zuhaitzak, seinaleak…). 

2.- LAGUNTZA ESKURATU AHAL IZATEA 

Printzipio honek zaintzapean sentitzearen eta laguntza eskuratu ahal 
izatearen pertzepzioa du oinarri.  

Askotariko erabilerak izateak eta egunean zehar askotariko pertsonak 
bertatik igarotzeak hirian segurtasun handiagoa sentitzen laguntzen du. 
Gainera, establezimenduak irekita egoteak ere arrisku-une batean laguntza 
eskatzeko aukera ematen du.  

Horrek hau esan nahi du: 

 Hiri osoan sakabanatutako jarduera-fokuak egon daitezela sustatu 
behar da, jende gehiago ibiliko dela bermatuz.  

Erabilera bakarreko guneak (esaterako, merkataritza) bizitzarik gabe 
geratzen dira ordu jakin batzuetan (merkataritza-guneetan ez dago 
jarduerarik gauez).  

 Espazio publikoak kolektibo guztientzako segurtasun- eta lasaitasun-
espazioak direla bermatu behar da. 

Segurtasun-pertzepzioa aldatu egiten da kolektiboaren arabera 
(adinekoak, haurrak, etorkinak). Kolektibo guztiek hiria segurutzat edukitzea 
lortu behar da.  

 Ibilgailuen trafikoaren abiadura murriztu behar da bigarren-mailako 
errepideetan. 

Zenbait azterlanen arabera, trafikoak zenbat eta abiadura handiagoa izan, 
orduan eta txikiagoa da segurtasuna. Garrantzitsua da errepide horietan 
abiadura kontrolatzea.  

 Beste erabilerarik ez duten aparkaleku handiak kontrolatu behar 
dira. 

Aparkatzeko zabalgune handiek arriskua areagotu dezakete behar bezala 
zaintzen ez badira.  

 

Horretarako, honako alderdi hauei arreta eman behar zaie: 

 Establezimenduak irekita egunez eta gauez. 

Jendeaz gain, establezimenduek (bulegoak, dendak…) ematen diote 
bizitza kaleari. Bien arteko nahasketa sustatu behar da gune bateko ordu-
tarteak bermatzeko.  

 Ibilgailuen trafikoaren batezbesteko abiadura (abiadura 
handiagoa, segurtasun txikiagoa). 

Beharrezkoa da ibilgailuen abiadura kontrolatzea eta gunearen arabera 
egokitzea.  

 Aparkatzeko eremu handiak. 

Behar bezala argiztatuta eta zainduta egon behar dute.  

 Garraio publikoko geltokien kokapena. 

Garraio publikoko geltokiak jendea ibiltzen den lekuetan jarri behar dira, 
jende gutxi dabilen lekuetan itxaron behar ez izateko.  

 Kutxazain automatikoen motak (barnekoak edo kanpokoak).  

Barneko kutxazainek segurtasun-sentsazio handiagoa ematen dute.2.- 
INGURUNE GARBI ETA EROSO BATEAN BIZITZEA 

Hiri garbi eta zaindu batean bizitzeak, eraikin abandonaturik edo bide 
publikoa oztopatzen duten obrarik gabe, hiria seguruago gisa ikustea 
dakar. Hiri zabar eta zikinek pentsarazten dute inor ez dela zaborra kentzeaz 

arduratzen, eta, horrenbestez, inor ez dela zutaz kezkatuko laguntza behar 
izanez gero.  

 Horrek hau esan nahi du: 

 Espazio publikoen bizigarritasuna bermatu behar da, herritarrek 
erabil ditzatela sustatuz. 

Beharrezkoa da hiriko espazioak egoera onean edukitzea, herritarrek 
beldurrik gabe erabil ditzaten.  

Hori lortzeko, ingurunean jardunbide egokiak erabili diren baloratzeko 
honako adierazle hauek aztertu behar dira: 

 Erabili gabeko orube kopurua. 

Orube asko hutsik egoteak hiri abandonatuaren sentsazioa ematen du. 
Hiria handitu beharrean bertako eremuak birgaitzea gero eta lehentasun 
garrantzitsuagoa da, eta egokiagoa da ikuspegi askotatik (generoa, 
iraunkortasuna, segurtasuna…).  

 Eraikin eta lokal abandonatuak. 

Orubeen kasuan bezala, eraikin eta lokal hondatu eta abandonatuek ez 
dute segurtasun-sentsaziorik ematen.  

 Oinezkoentzako segurtasun- eta osasun-baldintzak errespetatzen ez 
dituzten obren kopurua. 

Bide publikoko obra batzuek eragin negatiboa dute alderdi honetan: 
oinezkoentzako pasabideak kontuan hartzen ez dituztenak, kaleko 
espazioa akustikoki edo bisualki kutsatzen dutenak edo behar besteko 
segurtasunik ez dutenak.  

  Kale zikinak oinezkoen arabera. 

Oinezkoen pertzepzioak garrantzi berezia du atal honetan; izan ere, ikusi 
dugu segurtasuna oso subjektiboa izan daitekeela. Horregatik, kontrolatu 
egin behar da herritarren ustez zein diren kale zikinenak. 

  



 
 
 
 

 

C
a

p
ítu

lo
: 6

. S
EG

UR
TA

SU
N

-P
ER

TZ
EP

ZIO
A

 

179 
 

 

6.2.  HERRITARREN EKARPENEN BALORAZIOA 

6.2.1. SEGURTASUNIK EZAREN MOTA. 

Iritzi zabalduena da Amurrio, objektiboki begiratuta, nahiko udalerri segurua 
dela; alegia, herritarrek badakite kriminalitate-indize baxuko herri batean 
bizi direla, beste herri handiago batzuekin alderatuta. 

Hona hemen Angelino Mazzak ezarritako herritarren beldur moten 
kategorizazioa: 

• Delitu bat jasateko beldur zehatza. 
• Arriskuaren balorazioa, hots, delitu baten biktima bihurtzeko 

probabilitatea. 
• Oro har, kriminalitateagatiko kezka edo antsietate abstraktua. 
• Formarik gabeko beldurra (formless fear): bere kabuz 

antsietatea sortzen duen segurtasunik ezaren pertzepzioa, 
kriminalitatearekiko inolako erreferentziarik gabe (Cornelli, 2007). 

Hori ikusita, baiezta dezakegu parte-hartzaile gehienak ez direla lehen bi 
tipologietakoak, jaietan eraso bat jasateko arriskua sentitu dutela adierazi 
duten emakume gazteak izan ezik (ez zitzaien arrazoirik falta, gune 
horietako sexu-eraso eta -jazarpenei buruzko datuak ikusita).  

Dena den, zabalduen dauden arrisku-pertzepzioen motak azkeneko biak 
dira: batetik, pertzepzio subjektiboa, udalerria sakabanatua izateak, 
udalerriaren hazkuntzak eta aldaketa soziodemografikoek indartua, horiek 
guztiek nabarmen areagotu baitute kriminalitatearekiko beldurra, oro har; 
eta, bestetik, formarik gabeko beldurra, hots, kriminalitateari erreferentzia 
berezirik egin ez dion baina herritar aloktonoak etortzeari loturik dagoen 
beldurra. Pertzepzio hori autobabes-estrategiak garatzeko adinako 
indartsua da. Estrategia horiek dira, nagusiki, udalerriko gune jakin batzuk 
saihesteko joera izatea eta mugikorra erabiltzea, argi gehiago izateko eta 
laguntza eskatu ahal izateko. 

Horrenbestez, agerikoa da hiri-estrategiak eta gizarte-dinamikekin lotuak 
garatu behar direla, segurtasun-pertzepzioa areagotzeko, hiri-espazioa 
guztiontzat izan dadin.6.2.2. SEGURTASUNIK EZAREN SENTSAZIOA 

SORRARAZTEN DUTEN FAKTOREAK.  

Argiztapen-falta. Oro har, uste da udalerriko argiztapena hobetu 
daitekeela; zehazki, argiak aldatu egin dira, argien mantentze-lanak 
hobetu behar dira eta zuhaitzak kontrolatu behar dira, argia oztopa ez 
dezaten. 

 “Beldurra ez, baina neguan herria erdi hutsik geratzen da eta 
argi gutxi egoten da. Egunez ez dut beldurrik izaten, edozein 
lekutan ibil naiteke, baina gauez ez nintzateke bakarrik ibiliko 
herrian zehar”. 

 “Segurtasunik ezaren sentsazioa daukat, nagusiki argiztapen-
faltagatik. Uste dut energia eraginkortasunak eta behar adina 
argi edukitzeak bateragarriak izan behar dutela. Oso berandu 
ez bada ere, inor ez dabilen eta argi gutxi duten kaleetatik 
beldurrez igarotzen gara; izan ere, kasu batzuetan, diseinua ez 
da egokia: ez da argi ikusten, dena oso batera dago... Gainera, 
errepide nagusia igarotzen da bertatik eta ibilgailu guztiek ez 
dute Amurrio kanpotik pasatzen den desbideratzea hartzen. 
Arrazoi nagusiak dira argiztapenik eza eta leku batzuen 
mantentze-egoera txarra: landare oso altuak daude, aspaldi 
moztu gabeak, eta zuhaitzak oso hostotsuak dira”. 

 “Lehen argi gehiago zegoen, ez dakit lege horrekin jaitsi egin 
den. Esaterako, noizbait gertatu zait plazara joan, nire alaba 
han eserita egon eta nik ez ikustea. Hori jakinarazi dugu".  

 “Hirigintzaren arloan, argiztapena urria da. Energia aurrezteko 
politikari heldu nahi izan zaio, baina baliteke hori 
segurtasunarekin bateraezina izatea. Erdiguneko eremu batzuk 
oso ilunak dira. Esango dute oinezkoentzat gutxienekoa 
halakoa dela, baina hemen gero eta europarragoak gara eta 
gaueko 10etan ez dabil inor. Agian autoren bat edo beste 
ikusiko duzu, eta zu zeu, besterik ez. Argiztapena oso eskasa da 
eta hori arazo bat da, argiak segurtasuna ematen baitu. Hori 
genero-politika da”. 

 “Oro har, Amurriok ez dauka argirik. Bonbillek argi gutxi egiten 
dute. Herri lapurtua dirudi gauez. Ez dauka potentziarik. Argiez 
ari gara, eta farolek ere gutxi”. 

 “Noski, badakizu gauean jende gutxiago ibiltzen dela gune 
horretan, eta argi gutxiago ere badago. Jende gutxi dagoenez, 
leku horietatik joatea saihesten duzu, baina ez delako ondo 
ikusten. Badago jendeak egunez paseatzeko erabiltzen duen 
bide bat, “kolesterolaren bidea”, baina gauez ez dago argirik. 
Ez naiz horra joaten korrika egitera, ez da ezer ikusten eta”. Oso 

garrantzitsua da argia izatea eta berdin banatuta egotea bideetan, 
espaloietan, bidegurutzeetan, seinaleetan eta, oro har, ibilgailuak eta 
oinezkoak batera ibiltzen diren lekuetan.  

 “Zebra-bideak ez dira batere ondo ikusten argi horrekin. Euritan 
edo gauez ez da segurua hor ibiltzea. Argi gutxi dago, eta ez 
da ikusten bidea gurutzatzen ari den jendea. Arriskutsua da. 
Farolen kontua da; oso goian daude. Lekuren baten foku bat 
jarri dute”. 

 “Argia oso txarra da. Udaletxean zerbait esan izan dudanean, 
baldintzak betetzen dituztela erantzun izan didate. Euria ari 
duenean eta gaua denean, ez da ikusten oinezkoen 

pasabideetan inor gurutzatzen ari den edo ez; ez da ezer 
ikusten”. 

  

Funtzio bakarreko guneak, periferikoak. Erdigunetik urrun dauden guneek, 
hala nola industrialdeek, eta bereziki nahitaez gurutzatzea dakartenek 
(kasurako, tren-geltokia) segurtasunik eza sorrarazten dute, jenderik ez 
dagoelako eta, horrenbestez, ez dagoelako laguntza eskatzeko aukerarik.  

 “Neguan gauez ibiltzen naiz, 10ak aldera, eta ez da inor egoten 
kalean. Tabernak ere itxita edo garbitze-lanetan egoten dira. 
Pertsona bat edo beste aurki dezakezu kalean, trenean datorren 
norbait (normalean gizonezkoa), baina ez da gazterik ibiltzen. 
Bakartia izaten da eta arretaz ibili behar da”. 
 
 “Noski, Amurrion, gauez korrika egitera joaten banaiz, herriaren 
erdigunean ibiltzen naiz. Periferiak ere badaude, gune 
industrialagoak, baina gauez ez da inor ibiltzen eta jendeak bere 
gauzak egiteko erabiltzen ditu; ni ez nintzateke hor ibiliko. Leku 
batzuk besteak baino seguruagoak dira, bai”.  

Hormaz inguratutako gune estuak. Laguntza eskatzea, ikustea eta ikusia 
izatea galarazten dute. Gure inguruan zer daukagun eta bidean zer 
aurkituko dugun ikustea funtsezkoa da eguneko edozein ordutan espazio 
publikoan ibiltzean erabaki informatuak hartzeko (Whitzman, 2005). Gure 
ibilbideko ingurunearen ikuspena zabalduko duten espazioak diseinatzeak 
beldurra murriztu eta segurtasun-pertzepzioa sendotu dezake. Garrantzitsua 
da txokoak, ezkutuko eremuak edo ikuspenik gabeak, hormak, hiri-altzariak, 
gehiegizko kurbak edo landareak (esaterako, zuhaixkak) saihestea, 
ikuspena murriztu eta segurtasunik ezaren sentsazioa areagotzen baitute. 

 “Esaterako, musika-eskolaren aurrean foku bat dago eta 
aurreko batean itzalita zegoen; oso ilun zegoen eta 
mugikorreko linternarekin ibili behar izan nuen. Gero Eroskirako 
pasabidea ere badugu; herriaren erdigunean dago, baina bi 
harresi ditu: alde batetik trenbidearen horma eta bestetik 
jabetza partikular bateko lorategiak. Horma altuak dira. Ezin da 
itxi, jendeak asko erabiltzen baitu, egunez laburbide ona da. 
Ixten badute buelta handia eman beharko da Eroskira joateko”.  

 

 

 

Ibilgailuen trafikoa. Bereziki zeharkalean eta ingurabide alternatiboetan. 

 “Nire udalerrian segurtasun-gabezia handiena autoek 
sorrarazten dute, abiadurak. Bihurgune askoko errepidea da, 
eta batzuek lasterketa-zirkuitu gisa erabiltzen dute. Ingurabidea 
daukate beste aldean, baina ez dute handik joan nahi. Kurbak 

hartzen ibili nahi dute, hori gustatzen zaie. Batez ere gazteei, 
baina beste guztioi ere gustatzen zaigu abiadura hemen 
(Saratxon)”. 

 

Poliziarik eza. Poliziarik ez egotea kontuan hartzeko moduko arrisku-
elementutzat jotzen da, bereziki gauez. 

 “Ez zait batere ondo iruditzen gauez udaltzainik ez egotea. 
Udaltzain mordoa daude herrian eta herria zaintzea da beraien 
lana, batez ere gauez, lapurretak eta halakoak ekiditeko”. 
 
“Laugarrenik, herri segurtasuna bermatzeaz arduratzen diren 
segurtasun indarrak (herrian, munizipalak), arazoarekiko 
kontzientziazioa izatea eta horren aurreko segurtasun eraginkorra 
gauzatzea, gertakari edo erasoen aurrean”.  
 “Udaltzain gehiago gauez. Ez zait ondo iruditzen Amurrion 
udaltzainik ez ibiltzea gauez, dauden kolektibo guztiekin. Herrian 
gero eta kanpoko jende gehiago dago. Kanpotar pila bat daude 
hemen; esaten dute ez dietela laguntzen, baina bai, asko gainera. 
Etorri eta seme-alaba mordoa izaten dituzte…”. 

Aldaketak udalerriaren osaera soziodemografikoan. Etorkinak areagotzeak 
segurtasunik ezaren pertzepzioa handitzen du. Berriki egin diren migrazioari 
buruzko azterketetan ikusi da ghettoak sortzen dituzten politikek integrazio 
eta konfiantzarik eza sortzen dutela etnia, kultura, jatorri eta sinesmen 
desberdineko pertsonen artean. Horregatik, garrantzitsua da espazio 
bereizien sorrera ez sustatzea, baizik eta denak integratuta egon daitezela 
eta anitzak izan daitezela ikuspegi sozioekonomiko eta kulturaletik, eta hiri-
diseinu hori osatuko duten politika espezifikoak egin daitezela, truke eta 
integrazio soziokulturala bultzatzeko.  

 “Beldurra diet kanpotarri, gero eta arrazistagoa naiz. Mairu 
guztiak beren herrira bidaliko nituzke lanera, lan egin dezatela. 
Gauez denak ateratzen dira. Kanpotar askok ez dakarte ezer 
onik. Sentitzen dut, badakit jende askok laguntzen diela, bada 
eraman ditzatela beren etxeetara. Kanpotar asko ibiltzen da 
gauez. Ni ez naiz beldurtia, baina jendea bai. Amurrio oso lasaia 
da, baina ez zait batere ondo iruditzen gauez udaltzainik ez 
egotea. Udaltzain mordoa daude herrian eta herria zaintzea da 
beraien lana, batez ere gauez, lapurretak eta halakoak 
ekiditeko”. 

 

 “Egoeren eta espazioen kontua da. Argi eta garbi. Gure kulturek talka 
egiten dute alderdi honetan ere. Batez ere igerilekuetan nabaritu dut, eta 
harrituta utzi nau. Amurrioko igerileku estaliek jacuzzira eta urarekin loturiko 

beste aisialdi-gune batzuetara ematen duten beirateak dauzkate. 
Jacuzzian egon zaitezke, eta igerilekuko jendea ikusi. Bada, igeriketan 
nirekin ibiltzen diren kideek eta nik neuk ikusi dugu arabiarrek begiratu 
egiten digutela. Arreta ematen die igerilekuetara joateko jacuzziaren 
aurretik pasatzen zarenean; azken batean, normalean baino askoz ere 
arropa gutxiago izaten dugu han. Gertakari desatseginak ere egon dira, 
noski. Diseinua garrantzitsua da; izan ere, leku batean lasai egon zaitezke 
(jacuzzian, saunan, etab.), eta igerilekuetara begira egon, beiratea zabal-
zabala eta zuzena. Hortaz, hori ere kontuan hartu behar da espazioak 
diseinatzean, komentario oso deserosoak jasotzen baititugu. Nazionalek ere 
egiten dituzte, baina beste kultura bateko pertsona batek ez luke hain argi 
esango, ez lioke hainbesteko arreta emango emakume bat arropa 
gutxiagorekin ikusteak. Igerilekuan askotan aipatu dugu; oso deserosoa da. 
Niri aurrean ere jarri izan zaizkit gauzak esanez. Ni igerilekura noala zu 
jacuzzian bazaude, inbasio bat da, ez espazioaren inbasioa bakarrik, beti 
baitago tarte bat pertsona batengana gerturatzen zarenean. Hori arazo 
kulturala da; berdin dio hirietan edo herrietan. Lekuen eta egoeren arazoa 
da; segurtasunik eza horixe da. Orrialdean aipatu nuen: gizon eta 
emakumeok partekatzen ditugun dutxetan izan zen, pasabide batean, eta 
kolektibo jakin batek eginda gainera, behin eta berriz. Askotan errepikatu 
zen. Pasa bide bat denez, ez da aldageletan bezala, ez dago bereizita 
gizon eta emakumeentzat. Denentzat da”.6.2.3. SEGURTASUNIK EZAREN 

PERTZEPZIOA SORRARAZTEN DUTEN PUNTU ZEHATZAK. 

Amurrioko feminista gazteen OTSEMEAK taldeak partaidetza-prozesu bat 
egin zuen 2016an, udalerrian segurtasunik ezaren pertzepzio handiena 
sorrarazten duten puntuak zehazteko.  

Horretarako, udalerriko 15 leku proposatu ziren eta herri-inkesta bat egin 
zen, espazio horietan segurtasunik ezaren maila baloratzeko eskatuz.  

Horrez gain, galdetegiak segurtasunik ezaren pertzepzioa sorrarazten duten 
beste leku batzuk adierazteko aukera ematen zuen.  

Emaitza gisa, honako mapa hau osatu zen: 

6. ilustrazioa: Otsemeak elkarteak eginiko mapa. 2016 

 

1. Amurrioko parkea. Udalerriko leku enblematikoa da. Erdigunean 
dago eta asko erabiltzen da; askotan, nahitaezkoa da bertatik 
igarotzea. Ikusgaitasun- eta klimatologia-baldintza onetan espazio 
atsegina da, baina gauez eta eguraldi txarra egiten duenean, argi 
gutxi dago. Gainera, zuhaitzak ez daude ondo zainduta eta argia 
ondo zabaltzea galarazten du, segurtasunik eza sentiaraziz. Hortaz, 
bertako zuhaitzak eta argiak aztertu behar dira.  

2. Lucas Rey eta Federico Barrenengoa kaleak. Erdiguneko kaleak 
dira eta horien mantentze-lanak egitea funtsezkoa da oinezkoak 
bertan ibiltzeko. Behar adina argi badaudela uste da, baina horien 
mantentze-lan eskasa egin ohi da.  

3. Mendiko kalea. 

4. Landaburu Goiko kalea. Farmaziaren atzeko eremua eraberritu 
egin behar da oro har, zaharkituta geratu baita.  

5. Iparraldeko tren-geltokia. Geltokia ondo argiztatuta dago, baina ez 
bertara iristeko bideak. Gainera, nahiko hondatuta dago eta 
nahitaez erabili beharreko eremua da, egunez nahiz gauez, batez 
ere neguan; horrek guztiak are beharrezkoagoa egiten du ingurua 
berritzeko lanak egitea. “Olako funtsezkoa da; oso abandonatuta 
dago. Herriaren erdigunean dago, baina zelai batzuk dira, etxe 
handiren bate edo beste baino ez dago. Hortik Iparraldeko 
geralekura irits daiteke, baina sasiz beteriko zelaiak dira. Hain zuzen, 
noizbait inguru horretako tabernaren batean lapurtu dute eta 
lapurrek hortik ihes egin. Olako eremua Olaldeko geralekuaren 
beste aldean dago. Erdigunean dago, baina oso gune txarra da; 
etxebizitzaren bat ere badago, eta han bizi direnek autoz ibili behar 
dute, bestela oso gaizki dago ordu jakin batzuetan hor ibiltzeko”. 

6. Pilotalekuko pasabidea. Udaletxearen atzeko aldearen eta 
pilotalekuaren arteko espazioa.  Pasabide bat da.  

7. Jose Pikatza kalea eta Aiara etorbidea.  
8. Lexarraga kalea. 
9. Etxegoien bidea. Kale honetako argiztapena ez da egokia, farolek 

gaizki funtzionatzen dutelako eta zuhaitzek argia oztopatzen 
dutelako. 

10. Aldai kalea eta Virgen Niñako aparkalekua. “Esaterako, musika-
eskolaren aurrean foku bat dago eta aurreko batean itzalita 
zegoen; oso ilun zegoen eta mugikorreko linternarekin ibili behar 
izan nuen”.  

11. Amurrioko tren-geltokia eta Iritxusi kalea. Erdigunetik urrun dago. 
Tren-geltokiei dagokienez, mugikortasunari buruzko atalean bildu 
dira herritarrek arlo horretan eginiko ekarpenak.  

12. Maskuribai kalea. Jende asko ibiltzen da kale honetan, Reforrera 
joateko, baina etxebizitza gutxi daude eta oso isolatuta dago; 
hortaz, segurtasunik ezaren sentsazioa sorrarazten du. 

13. Hiltegirako bidea. Gune abandonatua da; ezin da laguntza eskatu 
eta argi gutxi dago.  
 
 “Amurrion argi pila bat dago eta gero, bat-batean, bukatu egiten 
da. Alde handia dago leku batetik bestera; hiltegira sartzeko zubi 
bat dago, argi askorekin, baina zubitik atera eta argia bukatu 
egiten da. Hiltegia oso esanguratsua da herritar guztientzat. Itxita 
dago, eta erdi abandonatuta. Batzuetan erabiltzen dute: behin 
zaldi bat zegoen barruan, kanpotik begiratu eta entzun genuen, 
baina ez genekien norena zen”.  
 “Hemen badaude zenbait puntu beltz. Aldi batez landu ditugu 
Amurrioko puntu beltzak ere. Puntu horietako batean, hiltegian, 
argiak jarri dituzte. Baina puntu beltz bat izaten jarraitzen du, inbutu 
bat bezalakoa delako. Inbutuaren alde estua Renfe dagoen horma 
da, eta bestea etxebizitza bat, horma handi batekin hau ere. 

Hortaz, argiak badaude ere, puntu beltza da. Kamerak jarriko 
zituztela esan zuten, baina kamerak jarrita ere, nik uste dut egunez 
pasatuko nintzatekeela baina gauez ez, lehen ere esan nuen. 
Norbait etorri eta eraso egin nahi badizu, ez daukazu inolako 
defentsarik; atzera korrika egitea beste aukerarik ez dago. Ez dago 
irteerarik, ezinezkoa da. Ez dakit nola konpon daitekeen, baina 
gauez ezin da hortik pasatu. Niretzat puntu beltza izaten jarraitzen 
du, hartzen diren neurriak hartzen direla ere. Hori da nire iritzia”. 

14. Bañuetaibar kalea.  
15. Merkatu Zaharra. Gune abandonatu eta hondatua da; aparkaleku 

gisa erabiltzen da.  
 

Horiez gain, elkarrizketatutako emakumeek beste zenbait puntu gehitu 
dituzte. 

 “San Jose auzoan badago argi gutxiko eremu bat, arriskutsua iruditzen 
zaidana. Larrabe auzorako bidean dago. Larraben zelaigune bat dago; 
pasabide bat da eta ez da ondo ikusten, kurban dagoelako”.  

6.3. SEGURTASUN-PERTZEPZIOARI BURUZKO 
ONDORIOAK ETA HOBETZEKO NEURRIAK 

 

Kapituluaren hasieran adierazi dugun moduan, herritarrek argi daukate 
Amurrio udalerri segurua dela. Alabaina, hobetu beharreko zenbait alderdi 
antzeman dira, eragina baitaukate Amurrioko emakumeen espazio 
publikoaren okupazioan eta mugikortasunean. Hori horrela, segurtasunik 
ezeko egoera horien aurrean neurri ugari proposatzen ditugu, eta honako 
atal hauetan multzokatu ditugu. 

Espazio publikoaren mantentze-lanei eta diseinuari loturiko neurriak. 

Gehien aipatu den neurria da udalerriko argi-beharrak aztertu behar direla, 
egungo farolen mantentze-lanak bermatu behar direla eta zuhaitzek argia 
oztopatzea saihestu behar dela. Horrek garrantzi berezia du zebra-
bideetan; izan ere, lehen ere aipatu dugun moduan, autoen ikuspena 
zailtzen duten ikusizko oztopoak ekidin behar dira. Erakundeek dute neurri 
hori ezartzeko erantzukizuna, eta nahiko erraza da. Mota honetako beste 
neurri bat da espazio abandonatuen mantentze-lanak eta kudeaketa 
berrikustea, esaterako Iparraldeko aparkalekurako sarbideena.  

Zaintza- eta kontrol-neurriak. Proposatutako neurrien beste tipologia bat 
osatzen dute espazio publikoaren zaintza areagotzeko eskatzen dutenek. 
Zehatzago esanda, eskatu da polizia-zaintza areagotzeko eta ispilu edo 
kamerak jartzeko segurtasunik eza sentiarazten duten eremu 
abandonatuetan.  

Segurtasun-pertzepzioa areagotzeko gizarte-politikak. Azkenik, baina 
gainerakoek adinako garrantziarekin, Otsemeak taldeak autodefentsa 
feministarako neurriak proposatu ditu, oso interesgarriak, emakumeak 
ahalduntzea eta sozializazio-prozesu desberdinen kausak eta ondorioak 
genero-ikuspegitik aztertzea oinarri hartuta. Horrez gain, kultura-
integraziorako interrelazioa sustatzen duten gizarte-politikak ere proposatu 
dira.  

Bi neurriak gizarte-kohesioa sustatzera bideratutako ekintzen kategorian 
sartzen dira: bat erakunde-jarduketa integratzaile eta sentsibilizatzailea da, 
komunikazioa, hausnarketa eta gizarte-partaidetza sustatzera bideratua; 
lehenengo biek, aldiz, hiria genero-ikuspegitik diseinatzea eta segurtasun-
politikak birplanteatzea proposatzen dute.  

 Bi ikuspegiak (espazio publikoko gizarte-harremanak aztertzea eta hiri-
diseinua birplanteatzea, bektore hau txertatuta) beharrezkoak eta elkarren 
osagarriak dira; izan ere, hiri-diseinuaren birplanteamendu mekanizista 
batek eta poliziaren gehiegizko zaintzak eta kontrolak, kamerek eta 
halakoek mesfidantza sortzea ekar dezakete, baita gizarteko erlazio-
dinamikak haustea ere. Horiek dira, hain zuzen, segurtasunik eza sortzen 
duten elementu nagusiak. Hori gerta daiteke, bereziki, modu isolatuan 

hartzen badira aintzat, emakumeen gizarte-partaidetzarako eta 
ahalduntzerako neurriekin erlazionatu gabe. Neurri horietan sartzen dira, 
besteak beste, berdintasunean sozializatzea eta neska-mutilen artean elkar 
aitortzea, baita neskatoen nahiz emakume helduen erabakitzeko 
eskubidea eta espazioaz jabetzeko aukera sustatzea ere.  

Amurrion hiri-diseinuaren arloan eginiko proposamenak zentzukoak eta 
egingarriak dira oso. Laburbilduz, hauek dira: argien eta espazio 
publikoaren mantentze-lanak egitea. Alabaina, uste dugu zaintza eta 
kontrola areagotzeko neurriak testuinguru jakin batean integratu behar 
direla, zeinetan herritarrek parte-hartze handiagoa izango duten 
segurtasun-politiketan eta ahalduntzeko nahiz gizarte-kohesioa 
areagotzeko prozesuetan, udalerriaren identitate-batasuna sendotzea 
ekarriko duten eta, horrenbestez, segurtasun-pertzepzioa areagotuko duten 
sareak sustatuz.  

Aipatu behar dira, halaber, genero-ikuspegitik jaiak aztertzeko eta 
indarkeria prebenitzeko neurriak. Uste dugu neurri hori behar-beharrezkoa 
dela; izan ere, Amurrio inguruko hainbat udalerritako (Bizkaikoak nahiz 
Arabakoak) jaiak prentsan agertu dira, eta ez beti herritarrek zer ondo 
pasatzen duten erakusteko, baizik eta sexu-indarkeriako kasu larriak direla 
medio. Balizko bortxaketa-kasuez gain, badaude prentsak edo polizia-
atestatuek jasotzen ez dituzten bestelako gertakari batzuk, garrantzi 
txikiagokoak direlako (bortxaketekin edo erailketekin alderatuta): ukituak, 
jazarpena, ahozko abusua, etab. Jokabide jakin batzuk normalizatuta 
daude eta, ondorioz, askotan ez dira abusutzat jotzen, testuinguru horien 
parte bihurtu direlako eta horiekin bizi beste aukerarik ez dagoelako. 
Neurtzeko zaila bada ere, jokabide jakin batzuek emakumeenganako 
presio sexuala sorrarazten dute. Horrez gain, beste espazio eta une batzuek, 
ezer gertatzeko beharrik gabe, emakumeen segurtasun-sentsazioa 
murrizten dute, eta, ondorioz, jaiaz gozartzeko aukera mugatzen dute. 
Faktore horiek guztiek behar beste justifikatzen dute neurri hauek hartzeko 
beharra, lehendik aipatutakoez gain.  

 

33. neurria. Segurtasun-irizpideen mendeko argiztapen-irizpideak. 

Udalaren argiztapen-plana berrikustea segurtasun-irizpideak erabiliz, 
argiztapen-falta saihesteko zenbait puntu edo eremutan, hiri-elementuek 
sortzen dituzten itzalak direla eta. Garrantzitsua da, halaber, egungo 
farolen mantentze-lanak bermatzea.  

Gai horiek Udalaren argiztapen-planean sartu beharko lirateke.  

Neurria Hirigintza Sailak sustatu behar du.  

Hiri-ereduari dagokionez, udalerriaren hiri-garapena honako hauek 
baldintzatu dute hasiera-hasieratik: askotariko komunikazio-azpiegiturak, 
industrializazio-prozesua eta bideak euskarri dituzten hasierako elementuak 
gehitzean oinarritutako hiri-antolamendua. Horrek guztiak hutsune askoko 
hiri-bilbea izatea ekarri zuen, eta pixkanaka “betetzen” joan dira hutsune 
horiek, hiri-espazio jarraitu bat egiteko eta kalea sortzeko asmoz. Dena den, 
aldi berean dentsitate txikiko etxebizitza-poltsa handiak eraiki dira, 
dentsitate handiko auzo trinkoak beharrean, eta azken horiek dira, hain 
zuzen, erabileren nahasketa gehien ahalbidetzen dutenak. Dentsitate 
handiko auzoak eraikitzeak biztanleria-masa kritikoa sortzeko aukera 
ematen du, gertuko merkataritza-eskaintzari eutsiz. Horrek eguneroko bizitza 
errazten du eta bizitza pertsonala eta familiakoa bateratzea ahalbidetzen 
du, errazagoa baita zereginen kateak azkarrago eta gutxiago mugituta 
egitea. Hori da berrikusi behar den kontuetako bat; izan ere, jardunbide 
horrek, etxebizitzak beheko solairuan jartzeko jardunbidearekin batera, 
desagertu egin behar du, hiri inklusiboa lortzea zailtzen duelako. 

Erabileren nahasketari dagokionez, Aurrerapen dokumentuan hiru alderdi 
hauek zeuden jasota: lurzoru interstizialen proportzio handia bizitegi- eta 
industria-sareen artean (horretarako, egun dauden jarduera ekonomikoen 
beste erabilera osagarri bat ezartzea proposatzen zen), txikizkako 
salmentako hirugarren sektoreko jarduerak murrizteko proposamena 
bizitegi-erabilerarekin bateragarriak diren industria-eremuetan, eta gertuko 
merkataritzaren balorazio positiboa. Hiru alderdi horiek jardunbide egoki 
gisa baloratzen dira; izan ere, genero-ikuspegitik begiratuta, erabileren 
nahasketa indartzea eta gertuko merkataritza egotea oinarrizkoak dira, 
eguneroko bizitza eta zereginen katea bertan egitea ahalbidetzen 
dutelako eta segurtasuna hobetzen dutelako (jende gehiago ibiltzen da 
espazio publikoan eta, horrenbestez, seguruagoa bihurtzen da). 

Hiri jarraitu bat lortzeko erronka nagusia Boriñaurrerako proposatutako 
jarduketa da; izan ere, trenbideak sortzen duen barrera-efektua arintzeko 
balio izango du. 

Udalerriko oinezkoentzako kaleen eta ibilbideen inklusibitateari dagokionez, 
oso balorazio ona egiten zaio komunikazio-bideak urbanizatzeko eta 
oinezkoentzako kale eta ibilbideak egoera onean mantentzeko eginiko 
ahaleginari, baita erabilitako urbanizazio-irizpideei ere, bat baitatoz 
genero-ikuspegiaren printzipioekin.  

Oro har, udalerriko hiri-altzariak egokiak direla uste da, batez ere 
erdigunean. Ez da gabeziarik antzeman, bat salbu: plaza edo parkeetan 
haurtxoak zaintzeko eremu espezifikoak jartzea. Hain zuzen, zerbitzu horrek 
eguneroko zereginak egiten eta adingabeak zaintzen laguntzen du, eta 
udalerrian ez dago horretarako berariazko espaziorik. 

Azkenik, jardunbide egoki gisa aipatu behar da Amurrion espazio 
publikoaren diagnosia eta diseinua egiteko prozesuetan herritarrek parte 

ha dezatela sustatzeko eta errazteko egin den ahalegina. Alabaina, 
hobetzeko alderdi gisa aipatu behar da prozesu horietan bermatu egin 
behar dela genero-ikuspegia kontuan hartzea, hori baita emakumeen 
beharrak ikusezin ez bihurtzeko eta prozesua aberatsagoa egiteko modu 
bakarra. 

Ekipamenduei dagokienez ere aurrerapen handiak egin dira, bereziki 
adingabeak zaintzeko ekipamenduan (ez da gabeziari antzeman alderdi 
horretan) eta kirol- nahiz kultura-ekipamenduetan (herritarrak, oro har, 
gustura daude ekipamendu horiekin). Hobetzeko puntu gisa aipatzekoa da 
ikastetxeetara garraio publikoz iristeko erraztasunak eman behar direla. 

Gizarte-ekipamenduei dagokienez, ordea, zenbait hobekuntza egin behar 
dira Amurrion, nagusiki adinekoei zuzendutako gizarte-ekipamenduetan. 
Egoitza ez den eskaintza publikoa areagotu beharko litzateke mendeko 
adinekoentzat, baita adinekoentzako egoitzetako plazen kopurua ere. 
Horrez gain, zerbitzu horiek zer-nolako estaldura eta sarbide-baldintzak 
dituzten ebaluatu beharko litzateke. Gazteentzako ekipamenduetan, berriz, 
beharrezkoa da adin desberdinetarako espazioak areagotzea eta horiek 
guztiak gazteria-politika aktibo batean sartzea.  Eskaera horiei erantzutea 
bereziki garrantzitsua da genero-ikuspegitik; izan ere, emakumeak dira 
zaintzaile nagusiak eta egoera sozioekonomiko txarretan, soldata baxuekin, 
zaintza-zerbitzuen kostu handia dela-eta emakume askok ezin izaten dute 
lan-mundura sartu, haien soldatak ez duelako zaintzako beste pertsona 
batzuen esku ustearen gastua konpentsatzen. 

Osasun-zerbitzuei dagokienez, Amurriok anbulatorio berria dauka, baina 
eskaera egin da bertako zerbitzuak areagotzeko. Zehazki eskatzen da 
ginekologia-zerbitzua jartzeko eta aparkaleku bat egiteko inguruan, 
mendekotasuna duten pertsonak zentrora joan ahal izan daitezen. 

Administrazio Batzarrei helduta, gehienek “txoko” erako funtzio anitzeko 
zentro bat daukate, adin desberdinetako jendeak erabil dezan. Hori 
onuragarritzat jotzen da, emakumeen eguneroko bizitza ahalbidetzen 
baitu. 

Mugikortasunari eta garraio publikoari dagokionez, Amurrioko Udalak lan 
handia dauka egiteko. Irizpide orokor gisa, uste dugu beharrezkoa dela 
genero-ikuspegia txertatzea etorkizunean arlo honetan egiten diren 
Udalaren esku-hartzeetan; izan ere, hori izan daiteke Amurrioko 
emakumeek dituzten garraio-beharrak modu eraginkorrean 
diagnostikatzeko eta Udalak proposatzen dituen neurriak baloratzeko 
bitartekorik egokiena. Funtsezkoa da sexuaren arabera bereizitako datuak 
edukitzea Udalaren eta Udalaz gaindiko banaketa modalari buruz, joan-
etorrien distantzia eta denbora aztertzeko eta hobekuntzak egiteko, 
udalerriko emakumeek zereginen kateari eskaintzen dioten denbora 
kopurua murriztuz.  

Hala, hauek dira txosten honetan bildu diren ekarpen nagusiak: auzoetatik 
eta batzetatik erdigunera joateko oinezko nahiz bizikletentzako bideak 

hobetzea, eta tren-geltokien inguruko oinezkoen bideetan antzemandako 
gabeziak zuzentzea.  

Azkenik, berriro ere diogu garrantzitsua dela garraio publikoan, tren- nahiz 
autobus-zerbitzuan, antzeman diren eta emakumeen ekarpenetan bildu 
diren gabezien berri ematea. Hain zuzen ere, geltokien eta bagoien 
irisgarritasun-arazoek zailago, eta kasu askotan ezinezko, egiten dute 
mugikortasun urrituko pertsonek halako garraioak erabiltzea. 

Segurtasunari dagokionez, herritarrek argi daukate Amurrio udalerri segurua 
dela. Alabaina, hobetu beharreko zenbait alderdi antzeman dira, eragina 
baitaukate Amurrioko emakumeen espazio publikoaren okupazion eta 
mugikortasunean. Txosten honetan bildu da Otsemeak taldeak eginiko 
segurtasun-pertzepzioari buruzko diagnostikoa. Seguru dakigu ondo 
egindako lana izango dela eta udalerriko segurtasunari buruzko eztabaidari 
bide emango diola. Alabaina, halako analisiak egitea jardunbide egokia 
bada ere (batez ere hirigintzaren ikuspegitik), segurtasun-pertzepzioa 
hobetzeko politiken ikuspegitik landu beharreko puntuetako bat baino ez 
da, eta analisi zabalagoak egitea beharrezkoa da, existitzen diren 
segurtasunik ezaren pertzepzio motak, horiek sorrarazten dituzten faktorea 
eta pertsonen bizitzetan dituzten ondorioak hautemateko, betiere datuok 
sexuaren arabera bereizita. Lan horren barnean ikustea edo ikusia izatea 
zailtzen duten puntuak aztertu behar dira, baina baita segurtasunik eza 
dakarten gizarte-dinamikak (kasurako, ghettoak sortzen dituzten politikak) 
sortzen dituzten konfigurazioak eta diziplina anitzeko eta sailarteko politika 
bat abiapuntu hartuta gauzatu beharreko ekintza guztiak ere. 

 

Horretarako, honako neurri hauek proposatu ditugu: 7.1. HIRI-EREDUA ETA 

ESPAZIO PUBLIKOA 

ERABILEREN TRINKOTASUNA ETA NAHASKETA 

1. neurria. Familia bakarreko etxebizitzen ezarpena murriztea. 

Proposatutako eraikuntza-tipologia nagusia bloke isolatuko etxebizitza 
kolektiboa da. Hala ere, eremu batzuetan familia bakarreko 
etxebizitzak eraikitzea baimentzen da. 

Bloke isolatuko tipologia inklusiboagoa da, auzoen 
monofuntzionaltasuna saihesten baitu. Familia bakarreko etxebizitzekin, 
berriz, bizitegi-erabilera esklusiboko auzoak sortzen dira, bai eta 
mugimendu gutxiago duten kaleak ere.  

Hori dela eta, azken horiek murrizteko eta etxabeetan lokalak dituzten 
blokeko etxebizitzak lehenesteko proposamena egiten dugu. 

INPLIKATUTAKO SAILA: Udaleko Hirigintza Saila. 

EKINTZA: HAPOn eta garapen-plangintzan dentsitate txikiko etxebizitza-

erabilerarekin kalifikatuta dauden lurzoruak berrikustea. 

2. neurria. Bizitegi-erabilerako eraikinen etxabeetan lokalak jar 
daitezela sustatzea. 

Etxebizitza kolektiboko eraikinen etxabeak erabilera hauetara 
bideratzea: jarduera ekonomikoak, zuzkidura publikoak, eta giza 
erabilerarako eta zaintza-lanetarako ekipamenduak. 

INPLIKATUTAKO SAILA: Udaleko Hirigintza Saila. 

EKINTZA: Erabileren bateragarritasuna berrikustea HAPOren 
hirigintza-arauetan eta garapen-plangintzan. 

3. neurria. Udalerri osoan, bereziki birgaituko diren eremuetan, 
hurbiltasun/irisgarritasuneko 100 metroko estandar bat sortzea, 
etxebizitza bloke bakoitzetik elikadura-dendetara, oinarrizko 
ekipamenduetara edo eremu publikoetara eta garraio publikora. 

Estandar hori finkatzea, hiri berria diseinatzean sistematikoki erabil 
dadin. 

INPLIKATUTAKO SAILA: Udaleko Hirigintza Saila. 

EKINTZA: Irizpidea sartzea HAPOn eta garapen-plangintzan. 

4. neurria. Industria-erabileraren eta hirugarren sektorekoaren arteko 
bateragarritasuna aztertzea, erabileren nahasketa sustatzeko. 

HAPOko erabileren atal espezifikoaren azterketa bat egitea, industria-
erabilera nagusia denean baimendutako gainerako erabilerei 
dagokienez, hirugarren sektorea gune zehatzetan industria-eraikinetan 
hartu ahal izateko bidea errazteko. Horrela, gehien erabiltzen diren 
oinezkoentzako ibilbideetara begira dauden fatxadetan erabilerak 
nahastea bultzatuko litzateke (kolesterolaren ibilbidea).  

INPLIKATUTAKO SAILA: Udaleko Hirigintza Saila. 

EKINTZA: Irizpidea sartzea HAPOn eta garapen-plangintzan.   

5. neurria. Industria-erabilera eta zaintza-lanetarako 
ekipamenduenaren arteko bateragarritasunak aztertzea. 

HAPOko erabileren atal espezifikoaren azterketa bat egitea, industria-
erabilera nagusia denean baimendutako gainerako erabilerei 
dagokienez, zaintza-lanetarako ekipamenduen erabilera industria-
eraikinetan ezartzeko bidea errazteko; bereziki adingabeak zaintzeko 
espazioetara bideratuta. Horrela, udalerriko emakumeen enplegurako 
sarbidea indartu daiteke.    

INPLIKATUTAKO SAILA: Udaleko Hirigintza Saila.  

EKINTZA: Erabileren bateragarritasuna aztertzea hirigintza-arauetan.  

ESPAZIO PUBLIKOA 

6. neurria. Eremu publikoa urbanizatzeko baldintzak.  

Hirigintzako ordenantzetan irizpide hauek markatzea proposatzen da: 

Egoteko plaza eta eremu publikoak urbanizatzeko proiektuek eta 
haurrentzako jolas-eremuek eguzkialdiari buruzko azterlan bat izan 
beharko dute, bai eta haizeen nagusitasunari buruzko beste bat ere. 
Horiek aintzat hartuta eserlekuak eremu babestu eta banakatuetan jarri 
ahalko dira, eguzkitan eta itzalpean, era orekatuan. 

Gainera, iturriak jarriko dira, ura hornitzeko. 

Haurrentzako jolas-eremuak diseinatzeko orduan aintzat hartuko da 
objektuak –haur-kotxeak, motxilak, poltsak– uzteko eremuak eta 
zaintzaileak egoteko eremuak –eremu babestuan eta jolas-eremuari 
begira dauden eserlekuak– jarriko direla. Jolas-elementuen oinarrizko 
materialaren “zoladura” 3 testura ezberdinekoa izango da gutxienez 
(harriak, ura, egurra, area, etab). 

Dagokion eremuko urbanizazio proiektuak idatzi aurretik herritarrek 
parte hartzeko prozesu bat egingo da, eremu horretako jarduketaren 
irizpideak adosteko. 

Udalerrirako egokiena den eserleku tipologia aztertuko da, 
mugikortasun-arazoak dituzten pertsonen ergonomiaren irizpideak 
aintzat hartuta, eta udal-altzarien katalogoan sartuko da. 

Hiri-altzarietan elementu osagarriak jartzeko aukera aztertuko da, beste 
erabilera batzuk eman ahal izateko. Adibidez, barandak esertzeko 
eremuekin, etab. 

INPLIKATUTAKO SAILA: Udaleko Hirigintza Saila.  

EKINTZA: Diseinu-irizpideak sartzea hirigintza-ordenantzetan. 

7. neurria. Espazio publiko babestua sortzea. 

Hainbat jarduera egin ahal izateko aukera emateko eta urteko garai 
ezberdinetan espazio publikoan kolektibo ezberdinak hartzeko 
helburuarekin, proposatzen da eremu estali eta babestuak eraikitzea 
udalerrian zehar. Udalerrian jolas-eremu estali gehiago jartzeko beharra 
aztertuko da, bai eta horiek hobeto kokatzekoa ere. 

INPLIKATUTAKO SAILA: Udaleko Hirigintza Saila eta politikariak.  

EKINTZA: Estal daitezkeen espazio publikoko eremuak zehaztea.  

8. neurria. Adin-tarte ezberdinetako adingabeentzako haur-jolasak 
jartzea. 

Gure proposamena da azterlan baten bidez jasotzea udalerriko 
adingabeen benetako eskaria, Amurrion (bai eraikuntza berriko 
eremuetan bai instalazio horiek ordezkatzea beharrezkoa denetan) 
jarriko diren jolasen tipologiari buruzko erabakiak hartzeko oinarri gisa 
balio dezan. Horrela egiaztatuko genuke adingabe erabiltzaileen 
eskaria bete egiten den. Azterlan hori Hirigintza Sailak sustatu beharko 
du. 

Proposamen honetan parte hartu behar dute Hirigintza Sailak eta udal-
politikariek. 

INPLIKATUTAKO SAILA: Udaleko Hirigintza Saila. 

EKINTZA: Haurrek jolasen tipologiari buruz dituzten eskariak aztertzea. 

 

 

OINEZKOENTZAKO KALE ETA BIDEAK 

9. neurria. Oinezkoentzako bideak hobetzea eta auzoen arteko bide 
berriak sortzea. 

Boriñaurko jarduketari lehentasuna ematea proposatzen da, 
trenbidearen azpiko pasabideak genero-ikuspegia duten segurtasun-
irizpideak bete ditzan; izan ere, puntu horiek zaildu egiten dute 
Amurrioko hainbat auzoren arteko lotura, oztopo bihurtzen baitira. 

Landako auzoko kaleen zabalera eta oinezkoen bideak hobetzeko 
jarduketak jaso behar dira. 

Administrazio Batzarretan eta auzoak lotzen dituzten zeharkaleetan 
espaloientzat utzitako tartea aztertu behar da, kasu batzuetan, 
esaterako Baranbion, ez baitago oinezkoentzat bereziki utzitako 
tarterik. 

INPLIKATUTAKO SAILA: Udaleko Hirigintza Saila. 

EKINTZA: Lehentasuna ematea oinezkoentzako bideak egiteari.  

10. neurria. Oinezkoentzako kale eta bideak diseinatzeko irizpide 
orokorrak sartzea hirigintza-araudian. 

Jarraian ditugu oinezkoentzako kale eta bideak diseinatzean aplikatu 
beharreko zenbait irizpide. Horiek guztiak Amurrioko hirigintza-araudian 
jasotzea gomendatzen da, udalerrian egiten diren urbanizazio-obretan 
aplikatzeko eta egiaztatzeko (izan eraikuntza berrietan izan espazio 
publikoa birmoldatzeko obretan). 

 Oinezkoentzako kale eta bideak diseinatzeko irizpideak 
sistematizatu behar dira, horiek proiektuaren fasetik betetzen 
direla bermatzeko eta aurrerago egin diren hobekuntzei 
buruzko balorazioak egin ahal izateko. 

 Bermatu behar da zuhaitzek eta hiri-altzariek ez dutela 
espaloien pasabide erabilgarria murrizten, eta gutxienez 1,80 
eta 2,40 metroko zabalera librea dagoela pasealekuetan. 

 Bermatu behar da hertsiki betetzen dela terraza ireki eta estaliei 
buruzko udal-ordenantza, eta gutxienez 2,00 metroko pasabide 
librea uzten dela oinezkoentzako bideetan. Terrazak pilatuta 
dauden lekuetan, tarte hori areagotzeko aukera aztertuko da 
eta ordenantzan bertan jasoko da. 

 Ez da oinezkoen pasabidearen aurretik aparkalekurik jarri 
behar, ibilgailuen zirkulazio-norabidean, eta gutxienez 2,40 
metroko tartea utzi behar da oinezkoen pasabidearen bi 
aldeetan. Arreta berezia jarriko da mutiloietarako tarteetan. 

 Eserleku bat jarriko 25 metrotik behin, atsedenlekuak egon 
daitezen. 

 Ez da aparkalekurik eta/edo bestelako elementurik (esaterako, 
edukiontziak) jarriko biratu daitekeen ertzetan eta alaketan, 
baldin eta berehala oinezkoen pasabide bat badago, 
zirkulazioaren norabidean. 

 Gainera, oinezkoen pasabideak jartzean kontuan hartu behar 
da etenik gabeko oinezkoen bidea, eta hori ez eteteko 
moduan jarri behar dira. 

 Oinezkoen pasabideak arrapala batekin altxatuta jarriko dira, 
autoen abiadura murrizteko. 

 Erabiliko den zoladura irristagaitza eta laua izango da, haur-
kotxeak edo gurpil-aulkiak labaintzea ekar dezaketen 
irtengunerik gabea eta garbitzeko erraza (espazio publikoaren 
mantentze-lanak errazago egiteko). 

 Kaleetako zuhaitzak eta landareak aukeratzean, kontuan hartu 
beharko dira segurtasun-irizpideak, ikustea eta ikusia izatea 
eragotz ez dezaten. 

 Espazio horiek segurtasun-irizpideei jarraikiz argiztatuko dira; 
zehazki, 4 metrora pertsona baten aurpegia bereizteko 
moduko argitasuna izan beharko dute. 

INPLIKATUTAKO SAILA: Udaleko Hirigintza Saila. 

EKINTZA: Hirigintza-irizpide inklusiboak sartzea urbanizazio-
ordenantzetan. 

11. neurria. Oinezkoentzako seinale espezifikoak sortzea. 

Amurriok oinezkoentzako seinale argiak izan ditzan, horiek arautzeko 
ordenantza argi bat idaztea eta grafia bateratua erabiltzea 
proposatzen da. Kaleen izenak jarriko dira bidegurutzeetan eta 
kalearen hasieran eta amaieran. 

INPLIKATUTAKO SAILA: Udaleko Hirigintza Saila. 

EKINTZA: Oinezkoentzako seinale zehatzak arautzeko ordenantza bat 
idaztea. 

 12. neurria. Herritarren partaidetza-prozesuak, bideak oinezkoentzat 
jartzearen eta erdigunean dauden aparkalekuak berrikustearen onurei 
buruz kontzientziatzeko. 

Uste dugu garrantzitsua dela herritarrek, oro har, oinezko 
mugikortasunaren onurei buruz duten ikuspegia aldatzea (auto 
bidezko mugikortasunarekin alderatuta); izan ere, ikusi da erdigunean 
ibilgailu pribatua erabiltzeko joera handia dagoela. Ibilgailua 
erabiltzeko beharrari eta oinezkoentzako bideen onurei buruzko 
eztabaida-saioak egitea proposatzen dugu, eta aurreko beste 
partaidetza-prozesu batzuei buruzko emaitza biltzea. Saio horiek Tokiko 
Agenda 21ek koordinatu beharko ditu. 

 

INPLIKATUTAKO SAILA: Tokiko Agenda 21. 

EKINTZA: Eztabaida-saioak. 

 

Prozesu horrekin batera, erdigunean dauden aparkalekuen 
berrikuspen eta analisi zehatza egin beharko da, eguneko lau ordutan 
sortzen diren saturazio-arazoak murrizteko. Analisi hori baliagarria 
izango da erdigunea arintzeko aparkaleku-eremuak jartzeko beharra 
ote dagoen zehazteko. Analisia Hirigintza Sailak egin behar du. 

INPLIKATUTAKO SAILA:  Hirigintza Saila. 

EKINTZA: Aparkalekuak aztertzea. 

 

HIRI-ALTZARIAK ETA HIRIAN EGOTEKO LEKUAK 

13. neurria. Ugalketa-zereginak gauzatzeko guneak jartzea espazio 
publikoan. 

Gune jakin batzuk jarriko dira plaza eta parkeetan, ugalketa-zereginak 
egiteko, hala nola jaten ematea, pixoihalak aldatzea eta abar. 

INPLIKATUTAKO SAILA: Hirigintza Saila.  

EKINTZA: Ugalketa-zereginak egiteko gune espezifikoak jartzea. 



 
 
 
 
 
 

 

C
a

p
ítu

lo
: 7

. O
N

D
O

RI
O

A
K 

198 

 

14. neurria. Kaleak argiztatzeko irizpideak. 

Irizpide gisa, adierazi da espazio publikoaren argiztapenak ahalbidetu 
behar duela oinezkoek bideko oztopoak edo beste arrisku batzuk 
bereiztea, eta gertu egon daitezkeen beste oinezko batzuen 
mugimenduez jabetzea. Gune bat ondo argiztatuta dago baldin eta 4 
metrora dagoen pertsona baten aurpegia identifika badaiteke. 

Garrantzitsua da argiek itzalik ez egitea eta kalean dauden zuhaitzen 
edo beste hiri-altzari batzuen kokapena kontuan izatea. 

INPLIKATUTAKO SAILA: Udaleko Hirigintza Saila. 

EKINTZA: Argiztapen-irizpide inklusiboak sartzea Udalaren Argiteria 
Planean. 

UDAL-KUDEAKETA 

15. neurria. Genero-ikuspegia duten eta hirigintzan adituak diren 
pertsonak sartzea hiri-diseinuko proiektuetan. 

Hiri-espazioa planifikatzeaz, kudeatzeaz eta mantentzeaz 
arduratuko den talde teknikoak genero-ikuspegidun hirigintzaren 
arloko prestakuntza edukitzea. 

Kanpoko kontratazioetan, behar-beharrezkoa da proiektuetako 
genero-ikuspegia sartzea eskatzen duten berdintasunerako klausulak 
txertatzea eta lantaldeetan arlo horretako prestakuntza duten 
pertsonak egotea.  

 

INPLIKATUTAKO SAILA: Udaleko teknikariak eta politikariak. 

EKINTZA: Genero-ikuspegidun hirigintzaren arloko prestakuntza. 

16. neurria. Genero-ikuspegia duten partaidetza-prozesuak. 

Bermatu egin behar da Udalak espazio publikoaren inguruan antolatzen 
dituen partaidetza-prozesuen dinamizatzaileek generoaren arloko 
prestakuntza izango dutela. Horretarako, honako baldintza hauek bete 
behar dira: 

 Partaidetzak parekidea izan behar du, hots, egiaztatu behar da 
emakume eta gizonen kopuru berdinak parte hartzen duela. 

 Emakumeen ahotsak entzungo direla bermatzen duten partaidetza-
espazioak sortu behar dira. 

 Udalerriko emakumeen elkarteak gonbidatu behar dira parte 
hartzera. 

Aurrekontuetako partaidetza-prozesuei dagokienez, funtsezkoa da 
genero-ikuspegia txertatzea horietan ere, emaitzak sexuen arabera 
bereiziz eta lehenetsitako neurrien genero-inpaktua aztertuz; hala, 
puntuazio handiagoa eman ahal izango zaie emakume eta gizonen 

arteko desberdinkeria murrizten laguntzen duten neurriei.  
INPLIKATUTAKO SAILA: Udaleko teknikariak. 

EKINTZA: Partaidetza-prozesuak egiteko irizpide orokorra txertatzea. 

17. neurria. Zaintzarako azpiegiturak zehaztea HAPOren barnean. 

Zaintza-lanak agerian jartzea. 

INPLIKATUTAKO SAILA: Hirigintza Saila. 

EKINTZA: Zaintzarako azpiegituraren kontzeptua sartzea HAPOn. 

7.2. EGUNEROKO BIZITZARAKO EKIPAMENDUAK ETA AZPIEGITURAK 

 

HEZKUNTZA-EKIPAMENDUAK 

18. neurria. Ikastetxeetarako joan-etorriak. 

Udalerrian martxan dagoen eskola-garraioa aztertzea proposatzen da, 
batzetan eta erdigunetik urrun dauden auzoetan bizi diren haurrak eskola-
garraioan joan daitezen ikastetxeetara. 

Neurri hori Hezkuntza Sailarekin eta guraso-elkarteekin batera landu 
beharko da.  

Eskola-bideen proposamenak aztertzea proposatzen da, gertuko 
auzoetatik ikastetxeetarako bidea seguru dela bermatzeko.  

Neurri hori ikastetxeetako guraso-elkarteekin, Tokiko Agenda 21ekin eta 
Hirigintza Sailarekin batera landu beharko da.  

INPLIKATUTAKO SAILA: Hezkuntza eta Hirigintza Sailak eta guraso-
elkarteak. 

EKINTZA: Eskola-garraio eta eskola-bideak. 

19. neurria. Ikastetxeetako harremanetarako lekuetako dinamikak 
aldatzeko partaidetza-prozesuak egitea. 

Genero-ikuspegitik gauzatutako partaidetza-prozesuen bidez ikastetxeen 
beharrak identifikatzea proposatzen da, aisialdirako guneak eta jolas-
eremuak aldatzeko beharrak detektatuz. Haurrek ikastetxeetako 
jolaserako eremuak nola erabiltzen dituzten aztertu behar da, eta eremu 
horiek birmoldatzeko diseinuak pentsatu, genero-ikuspegia txertatuz. 

 
INPLIKATUTAKO SAILA: Hezkuntza eta Hirigintza Sailak eta guraso-
elkarteak. 

EKINTZA: Patioetako dinamikak aldatzea. 
 

GIZARTE- ETA OSASUN-EKIPAMENDUAK ETA -ZERBITZUAK 

20. neurria. Eguneko zentroetako eta egoitzetako plazen beharren 
estaldura-maila aztertzea.  

Azterlan bat egitea proposatzen dugu, adinekoentzako 
(autonomoak, ez-autonomoak eta mendekoak) eguneko 
zentroetako eta egoitzetako plazen beharren estaldura-maila 
baloratzeko. Horretarako, Gizarte Ekintza eta Hirigintza Arloen 
inplikazioa behar da. Azterlanean jasoko dira, halaber, eguneko 
zentroaren kudeaketan genero-ikuspegia txertatzeko hartu 

beharreko neurriak, bai langileei bai erabiltzaileen jarduerei 
dagokienez. 

INPLIKATUTAKO SAILA: Gizarte-zerbitzuez arduratzen den lan-
batzordea eta Hirigintza Saila. 

EKINTZA: Eguneko zentroen eta egoitzen estaldura-mailari buruzko 
azterlana. 

21. neurria. Adinekoentzako egoitza-eskaintza areagotzea. 

Hemen jasotzen dugu HAPOren Aurrerapenean antzemandako 
beharra, adinekoentzako egoitza-zerbitzuetan plaza publikoak 
areagotzekoa. 

INPLIKATUTAKO SAILA: Gizarte-zerbitzuez arduratzen den lan-
batzordea eta Hirigintza Saila. 

EKINTZA: Adinekoentzako egoitza-eskaintza areagotzea. 

22. neurria. Gazteentzako ekipamendu-eskaintza areagotzea. 

Beharrezkotzat jotzen da gazteentzako espazioak areagotzea, adin 
desberdinetara egokituta eta gazteentzako politika aktibo baten 
barnean. 

INPLIKATUTAKO SAILA: Amurrioko Gazteria eta Hirigintza Sailak. 

EKINTZA: Gazteentzako ekipamenduak jartzea.  

23. neurria. Osasun-zentroko zerbitzuak areagotzea. 

Proposatzen da Osakidetzari jakinaraztea Amurrioko emakumeek 
eskatzen dutela ginekologia-zerbitzua egon dadila anbulatorio berrian, 
beste udalerri batzuetara joan behar izan ez dezaten.  

 INPLIKATUTAKO SAILA: Osasunaz arduratzen den saila eta Hirigintza 
Saila.  

 EKINTZA: Ginekologia-zerbitzuaren eskaeraren berri ematea 
Osakidetzari.  

24. neurria. Anbulatorio inguruko aparkalekua. 

Proposatzen da zehatz-mehatz aztertzea anbulatorioaren inguruan 
aparkatzeko dauden aukerak, ezin baita garraio publikoan iritsi. 
Ekipamendu horretarako aparkaleku espezifiko bat jartzeko aukera 
baloratu behar da. 

 

      INPLIKATUTAKO SAILA: Hirigintza Saila. 

EKINTZA: Aparkalekuak areagotzea anbulatorioaren inguruan. 

KULTURA-EKIPAMENDUAK 

25. neurria. Aurrerapenaren aurreko diagnostikoan kultura-
ekipamenduei buruz eginiko azterketa berrikustea. 

Kultura-ekipamenduen azterketa bereiztea proposatzen da, 
eguneroko bizitzarako laguntza-ekipamenduak edo gertukoak ez diren 
ekipamenduak diren.  

INPLIKATUTAKO SAILA: Hirigintza Saila.  

EKINTZA: Kultura-ekipamenduen diagnostikoaren azterketa. 

26. neurria. Kultura-jardueren eskaintza hobetzeko eta guneak 
egokitzeko analisia. 

Herritarrek adierazitako kultura-jardueren behar eta eskariak aztertzea 
proposatzen da, kultura-guneen diseinua zehazteko balio dezan, 
funtzio anitzeko guneak egiteko aukera aztertuz. 

INPLIKATUTAKO SAILA: Kultura eta Hirigintza Sailak.  

EKINTZA: Kultura-jardueren analisia egitea eta guneak egokitzea. 

27. neurria. Liburutegia eta Kultur Etxea berritzea.  

Liburutegiko eta Kultur Etxeko aretoen antolamendua hobetzeko eta 
intsonorizazio-arazoak konpontzeko zenbait aukera aztertzea 
proposatzen da. 

INPLIKATUTAKO SAILA: Hirigintza Saila. 

EKINTZA: Liburutegia eta Kultur Etxea berritzea. 

 

KIROL-EKIPAMENDUAK 

28. neurria. Kirol-ekipamenduak erabiltzeko aukera ematea errenta 
baxuak dituzten emakumeei. 

Errenta baxuenak dituzten emakumeek kiroldegia errazago erabili ahal 
izateko aukerak eta alternatibak bila daitezela proposatzen dugu, 
Amurrioko herritarrak ez daitezen Laudiora joan igeriketa egitera. 

INPLIKATUTAKO SAILA: Kirol eta Ogasun Sailak.  

EKINTZA: Errenta baxuak dituzten emakumeei kirol-ekipamenduak 
erabiltzeko erraztasunak ematea.  

29. neurria. Intentsitate handiko jarduerak gauzatzeko erraztasunak 
ematea haurrak zaintzen dituzten emakumeei.  

Proposatzen da haurrek jarduerak egiten dituzten leku beretan 

jarduerak programatzea haur horiek zaintzen dituzten 
emakumeentzat, itxaron-denborei etekina ateratzeko eta emakumeek 
beren burua zaintzeko tarte horretan, kirola eginez. Proposamen 
horretan sartzen da haurrek eskolaz kanpoko ekintzak egiten dituzten 
leku berean zerbitzua ematea, erabilera anitzeko aretoetan, edota 
kiroldegian bertan, haurrak igeriketa-eskoletara joaten direnean.  

INPLIKATUTAKO SAILA: Kirol eta Ogasun Sailak. 

EKINTZA: Emakumeei adingabeak zaintzen dituzten bitartean kirola egiteko 
erraztasunak ematea.  

7.3. MUGIKORTASUNA ETA GARRAIO PUBLIKOA 

30. neurria. Genero-ikuspegia txertatzea mugikortasunarekin loturiko 
neurriak ezartzeko prozesuan. 

Komenigarria da partaidetza-prozesuak sistematikoki txertatzea 
mugikortasun-planak eta -azterlanak idaztean, genero-ikuspegia erabiliz, 
bai diagnostikoaren fasean bai gero, proposatutako neurriak ezarri 
ondoren. Hori bereziki garrantzitsua da etorkizuneko udalerri barneko 
garraio-zerbitzua diseinatzean. 

INPLIKATUTAKO SAILA: Hirigintza eta Ingurumen Sailak eta herritarrak. 

EKINTZA: Genero-ikuspegia txertatzea mugikortasun-politiketan.  

31. neurria. Irisgarritasuna hobetzea tren- eta autobus-zerbitzuan. 

Proposatzen da Renferi jakinaraztea zer-nolako irisgarritasun-arazoak 
dauden udalerriko geltokietan, eta zer-nolako zailtasunak dauden 
horietara iristeko. Hauek dira antzemandako beharrak: 

 Irisgarritasun-baldintzak betetzen dituen trenbide-pasagunea edo 
pasabide altxatua.  

 Trenen ordutegiei eta helmugei buruzko informazio eguneratua.  

 Nasatik bagoietarako sarbideak hobetzea eta bagoi egokituak 
sortzea. 

Arabako Foru Aldundiari proposamen hauek helaraziko zaizkio: 

 Gasteiz eta Galdakaorako loturak hobetzea, ordutegiei eta 
prezioei dagokienez. 

 Larrinbeko geltokia berreskuratzea unibertsitate-garraioan. 

 Eskola-garraiorik ez duten ikastetxeentzat garraio-zerbitzuak 
jartzeko aukera ebaluatzea.  

 Mendekotasuna duten edo gai ez diren eta inguruko herrietako 
eguneko zentroetara joaten diren pertsonak garraiatzeko 
beharrak ebaluatzea. 

 Ostiraletan erabilgarri dagoen zerbitzuaren antzeko beste bat 
egunero jartzeko aukera ebaluatzea. 

 Ergonomia egokia duten markesinak jartzea, emakumeen 
beharretara egokituak: material gardena ondo ikusten dela 
bermatzeko, eserlekuak mugikortasun urritua duten pertsonentzat 
edo zama daramatenentzat, eguraldi txarretik babesteko moduko 
lekua. 

 Autobusen ordutegi argi eta eguneratuak jartzea, baita geltokiei 
buruzko informazioa ere. 

INPLIKATUTAKO SAILA: Politikariak. 

EKINTZA: Tren eta autobus bidezko garraio-zerbitzuen irisgarritasun-arazoen 
berri ematea. 

32. neurria. Oinezkoen eta bizikleten komunikazioak hobetzea. 

Komeni da lehentasuna ematea hasierako onespenaren dokumentuaren 
memorian proposatutako neurriei, auzoak eta batzak Amurrioko 
erdigunearekin lotzeko oinezkoen eta bizikleten komunikazioa hobetzeari 
buruzkoei. 

Oinezkoentzako bideak hobetu behar dira tren-geltokiaren inguruetan; 
izan ere, argia falta dela ikusi da eta horrek segurtasunik eza sorrarazten 
du.  

INPLIKATUTAKO SAILA: Hirigintza Saila. 

EKINTZA: Batza eta auzoetatik erdigunera joateko oinezko komunikazioak 
hobetzea. 

 

7.4. SEGURTASUN-PERTZEPTZIOA 

 

33. neurria. Segurtasun-irizpideen mendeko argiztapen-irizpideak. 

Udalaren argiteria-plana berrikustea segurtasun-irizpideak erabiliz, 
argiztapen-falta saihesteko zenbait puntu edo eremutan, hiri-
elementuek sortzen dituzten itzalak direla eta. Garrantzitsua da, 
halaber, egungo farolen mantentze-lanak bermatzea.  

INPLIKATUTAKO SAILA: Hirigintza eta Ingurumen Saila.  

EKINTZA: Zenbait neurri sartzea argiztapen-planean.  

 

 

 

 

 
 

 

 


